
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 

ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ:  
ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ 
ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᐊᐱᕆᔪᒪᓪᓗᒍ ᒥᔅᑕ 
ᐲᑯ ᑐᒃᓯᐊᓂᒃᑯᑦ ᒪᑐᐃᖅᓯᒍᓐᓇᕐᒪᖔᑦ. ᐲᑯ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐊᒻᒪᓗ ᒪᓕᒐᓕᐅᖅᕕᒦᑦᑐᑦ. ᑐᓐᖓᓱᑦᑎᐊᕆᔅᓯ. 
ᐊᒃᓱᕐᔪᐊᕌᓗᒃ ᓯᓚᑦᑎᐊᕙᐅᒻᒪᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓱᖁᑎᒋᖏᓪᓗᒍ 27(2), ᐊᖏᖅᑕᐅᒍᒪᒐᓗᐊᖅᑐᖓ 
ᑲᑎᒪᑐᐃᓐᓇᕆᐊᕈᒪᓪᓗᑕ ᑲᑎᒪᔾᔪᑎᒃᓴᖅ 19-ᒨᑲᐅᑎᒋᓗᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑖᓐᓇ ᐊᖏᖅᑕᐅᔪᒪᖕᒪᑦ ᑲᑎᒪᑐᐃᓐᓇᕈᒪᑐᐃᓐᓇᖅᖢᓂ ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ. 
ᓇᒻᒪ 19, ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ ᐊᓯᖏᓂᓪᓗ ᐅᖃᐅᓯᖃᕐᓂᐊᕐᓗᓂ ᐱᖁᔭᒃᓴᖅ 1, 2, 3 ᐊᒻᒪᓗ 
9. ᒥᔅᑕ. ᐋᕆᐊᒃ ᐃᒃᓯᕙᐅᑕᐅᓗᓂ.  
 
ᐊᒻᒪᓗᒃᑕᐅᖅ ᑕᐃᒪ ᐱᒋᐊᖅᑎᑕᐅᓯᒪᔪᖅ 4 - 2(4) ᒪᓕᒡᓗᒍ, ᑲᑎᒪᑐᐃᓐᓇᓐᓂᐊᖅᐳᑦ ᐱᔭᕇᖅᐸᑕ ᑭᓯᐊᓂ. 
 
ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᑕᖅ (ᐋᕆᐊᒃ)(ᑐᓵᔨᒃᑯᑦ): ᑲᑎᒪᒋᐊᖁᔨᓕᖅᐳᖓ ᑲᑎᒪᑐᐃᓐᓇᓂᐊᖅᑎᓪᓗᑕ ᐅᑯᓂᖓ 
ᐱᓕᕆᐊᖃᓐᓂᐊᖅᐳᒍᑦ ᐱᖁᔭᒃᓴᖅ 1, 2. 3 ᐊᒻᒪᓗ 9. ᖃᓄᐃᓕᐅᕈᒪᓕᖅᐱᓯ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐱᖁᔭᒃᓴᖅ 1, ᑖᓐᓇ ᕿᒥᕐᕈᓗᒍ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑖᓐᓇ ᐱᐊᓂᒃᐸᑦ ᐃᓪᓗᓕᕆᔨᕐᔪᐊᒃᑯᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᒪᓕᒐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᒍᒪᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᒥᔅᑕ ᑕᐹᕐᔪᒃ, ᐃᖅᑲᓇᐃᔭᖅᑎᓐᓂᒃ 
ᑕᒪᐅᓐᖓᐅᔾᔨᒍᒪᕖᓐ? 
 
ᐊᖓᔪᖅᑳ ᓗᐃ ᑕᐹᕐᔪᒃ: ᐃ, ᑖᐅᓇᓃᖃᑎᖃᕈᒪᕗᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᐊᖏᖅᐱᓰ ᑲᑎᒪᔨᐅᔪᓯ ᑕᐅᓄᓐᖓᖃᑎᖃᖁᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖏᕐᒪᑕ. ᐃᖅᓱᖅᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ. 
 
ᒥᓂᔅᑐ ᑖᒃᑯᐊ ᖃᐅᔨᒪᓂᐊᕋᑦᑎᒍ ᐊᒻᒪᓗᑦᑕᐅᖅ ᑎᑎᕋᕐᓯᒪᓂᒃᑯᑦ ᖃᐅᔨᒪᔭᐅᓂᐊᕐᒪᑕ ᑭᒃᑯᒪᖔᑎᒃ 
ᐅᖃᐅᓯᕆᖃᐃᓐᓇᒃᑭᒃ ᑕᒪᓃᖃᑏᒃᑭᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᕐᐱᑦᓯᐊᓐᓃᑦᑐᖅ ᕕᒃᑐ ᑐᑐ ᑖᓐᓇ 
ᑐᖓᓕᕆᓪᓗᒍ ᑖᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᐅᓚᑦᑎᔨᒋᔭᐅᔪᖅ. ᐊᒻᒪ ᓴᐅᒥᓐᓂ ᐹᑉ ᓗᐊᕐ ᑖᓐᓇ 
ᑮᓇᐅᔭᓄᑦ ᐊᒻᒪ ᐊᐅᓚᓂᕆᔭᐅᔪᓄᑦ ᑎᑎᖅᑲᓂᒃ ᑖᓐᓇ ᑲᒪᔨᒋᔭᐅᔪᑦ ᓴᓇᕝᕕᑦᑕ ᐃᓗᐊᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᑐᓐᖓᓱᒋᔅᓯ ᒥᔅᑐ ᑐᑐ ᐊᒻᒪ ᒥᔅᑐ ᓗᐊᕐ. ᑕᕝᕙᓃᒃᑲᑦᑕ (ᑐᓵᔨᒃᑯᑦ) ᐃᓄᐃᑦ 
ᐃᖅᑲᓇᔭᕐᑎᑕᐅᓂᖏᑦ. D-9. 2007-08 ᐊᑐᕈᒫᕐᓂᐊᕐᑐᖁᑎᖏᓐᓂ. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 
$722,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ D-10. ᐃᖅᑲᓇᐅᔭᕐᑐᓕᕆᔨᒃᑯᑦ. ᐱᓕᒻᒪᒃᓴᐃᓂᖅ ᐱᕙᓪᓕᐊᑎᑦᑎᓂᕐᓗ. 
ᑲᑎᓪᓗᒋᑦ ᐋᖅᑭᐅᒪᓂᕐᒧᑦ ᒪᑭᑕᐅᒪᓂᕐᒧᓪᓗ. $4,733,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ 11 ᑖᓐᓇ ᑐᑭᓯᒋᐊᖁᑎᒃᓴᑐᐃᓐᓇ. D-12. 
ᐃᖅᑲᓇᐅᔭᖅᑐᓕᕆᔨᒃᑯᑦ. ᐃᖅᑲᓇᐅᔭᖅᑎᓂᒃ ᐱᓕᕆᖃᑎᖃᓐᓂᖅ. ᑲᑎᓪᓗᒋᑦ ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ. 
$1,703,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕆᐊᕐᓗᑕ D-4-ᒧᑦ. D-4. ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᕕᒃᑐᖅᓯᒪᓂᖏᑦ 
ᐊᑭᓕᕆᐊᓖᑦ. ᑲᑎᓪᓗᒋᑦ ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ. $18,019,000. ᐊᖏᖅᐱᓰ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐊᓂᖕᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᑕᐹᖅᔪᒃ, ᑐᖏᓕᖓ ᒥᓂᔅᑕ ᒥᔅᑐ ᑐᑐ, ᐊᒻᒪ ᐹᑉ ᓗᐊᕐ.  
 
ᒥᓂᔅᑐ ᑕᐹᖅᔪᒃ ᐅᖃᐅᓯᒃᓴᖃᕈᕕᑦ ᑭᖑᓪᓕᖅᐹᒥᒃ ᓂᒡᓕᑲᐃᓐᓇᕈᓐᓇᖅᐳᑎᑦ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᓯᓐᓈᕐᖢᒋᑦ ᑖᒃᑯᐊ ᐃᖅᑲᓇᐃᔭᕐᑏᒃᑲ ᕕᒃᑐ ᑐᑐ ᐊᒻᒪᓗ ᐹᑉ ᓗᐊᕐ. 
ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᑲᔪᓯᑎᑕᐅᔪᓐᓇᕐᓂᐊᕐᒥᒐᑦᑕ ᐱᓕᕆᐊᒃᓴᒃᑎᓐᓂᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᐅᓪᓗᓕᒫᖅ ᑕᐃᒪ ᓱᒃᑲᓕᑎᒋᒍᑦᑕ ᐱᔭᕇᓐᓂᐊᖅᑐᒍᑦ ᑖᒃᑯᓂᖓᓖᒫᖅ.  
 
(ᑐᓵᔨᒃᑯᑦ) ᒥᓂᔅᑐ ᐊᑭᓱᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒪᑐᐃᕈᑎᒥᓂᒃ ᐅᖃᐅᓯᖃᖁᔭᕋ. ᒥᔅᑐ ᐊᑭᓱᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒻᒪᕆᒃᐳᖓ ᐅᓪᓗᒥ ᑲᑎᒪᖃᑎᖃᕈᓐᓇᕋᒪ 
2007-08 ᐸᕐᓇᒃᓯᒪᔪᖁᑎᑦᑎᓐᓂᒃ ᐊᑐᕈᒫᕐᓂᐊᕐᑐᓂᓪᓗ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᐃᒃᓯᕙᐅᑖᖅ, ᑯᕕᐊᓱᒃᐳᖓ ᑐᓴᕐᑎᑦᓯᔪᓐᓇᕋᒪ ᑖᒃᑯᐊ ᓯᕗᓪᓕᖅᐹᑦ 96 ᐃᒡᓗᓕᐅᖅᑕᐅᓂᐊᖅᑐᑦ ᐱᐊᓂᖕᓂᐊᕐᒪᑕ 
ᐅᑭᐊᒃᓵᒥ 2007-ᖑᓕᖅᐸᑦ. ᐊᒻᒪᓗ ᑯᐊᐳᕋᐃᓴᓐᑯᑦ ᑖᒃᑯᐊ ᑎᑭᓴᐃᓯᒪᕗᑦ 219 ᐃᒡᓗᒃᓴᐅᓂᐊᖅᑐᓂᒃ ᐊᐅᔭᒃᑯᑦ 
ᐅᒥᐊᕐᔪᐊᒃᑯᑦ ᑎᑭᓐᓂᐊᕐᑐᓂᒃ. ᑖᒃᑯᐊ ᐃᓚᐅᑎᑕᐅᓐᖏᑦᑐᑦ 20-ᓂᐊᖅᑐᑦ ᐃᖃᓗᓐᓅᖅᑕᐅᓂᐊᖅᑐᑦ ᐅᒥᐊᕐᔪᐊᒃᑯᑦ. 
ᓲᕐᓗ ᑲᓐᑐᕌᖅᑕᐅᓪᓗᑎᒃ ᑎᑭᑎᑕᐅᓂᐊ.  
 
2006-ᖑᑎᓪᓗᒍ ᑲᔪᓯᓚᐅᕐᐳᒍᑦ ᑕᒪᒃᑯᓂᖓ ᐱᓇᓱᐊᕐᑕᕗᒃᑯᓐᓂ ᐃᒪᓐᓇ: 
 

• ᓇᖕᒥᓂᖅ ᐃᒡᓗᒃᓴᖃᓐᓂᐊᖅᑐᑦ ᐃᒪᓐᓇ:  
o ᐃᑲᔪᕐᖢᒋᑦ ᓲᕐᓗ ᐃᒡᓗᒃᓴᕆᕋᔭᕐᑕᖏᓐᓄᑦ  
o ᐃᓐᓇᑐᖃᐃᑦ ᐃᓗᓯᕐᓗᒍᑎᖃᖅᑐᓪᓗ ᐋᖅᑭᒃᓱᕈᔾᔨᓪᓗᒋᑦ ᐃᒡᓗᒃᓴᖏᓐᓂᒃ.  
o ᓄᓇᕘᒥ ᐊᑭᓖᓗᑕ ᐃᑲᔪᕈᑎᓂᒃ ᑮᓇᐅᔭᓂᒃ  

• ᐊᒻᒪᓗ ᐊᑐᓕᕐᑎᑦᓯᓪᓗᑕ ᓄᑖᓂᒃ ᑮᓇᐅᔭᓂᒃ. 
 
ᑕᐃᒪ 2007-2008-ᖑᓂᐊᖅᑐᒥ ᓄᓇᕗᑦ ᒐᕙᒪᒃᑯᖏᑕ ᐃᒡᓗᓕᕆᔨᕐᔪᐊᒃᑯᖏᑦ $3,633,000.-ᖑᓂᐊᖅᐳᑦ 2006-
2007-ᕙᐅᓚᖅᑐᒥ. 

ᑖᒃᑯᐊ ᐅᓄᕐᓂᖏᑦ 74 ᐳᓴᓐᒋᔭᖏᑦ $2,686,252. ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᐊᑐᖅᑕᐅᓂᐊᖅᐳᑦ 
ᐅᒻᒪᖁᑎᖏᓐᓄᑦ ᐅᖁᖅᓴᐅᑎᖏᓐᓄᓪᓗ ᐊᑭᑦᑐᕆᐊᕈᑎᖃᕐᖢᑎᒃ $1,425,652. ᑖᒃᑯᐊ ᐅᒻᒪᖁᑎᓄᑦ 
ᐊᑭᑦᑐᕆᐊᕈᑕᐅᓂᐊᖅᐳᑦ ᐊᒻᒪᓗ $1,260,600 ᐅᖅᓱᐊᓗᖕᒧᑦ.  
 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏ ᐃᒡᓗᖁᑎᖏᓐᓂᑦ $326,748. ᑖᒃᑯᐊ ᐅᓄᕐᓯᒋᐊᕈᑕᐅᓂᐊᖅᐳᑦ ᐅᒻᒪᖁᑎᓄᑦ 
ᐊᒻᒪᓗ ᐅᖅᓱᐊᓗᖕᓄᑦ. ᐱᓗᐊᖅᑐᒥᒃ ᑕᒃᑯᐊ $102,542 ᐅᓄᖅᓯᒋᐊᕈᑕᐅᓂᐊᖅᖢᑎᒃ ᐅᒻᒪᖁᑎᓄᑦ 
ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ $224,206 ᐅᖅᓱᐊᓗᖕᒧᑦ ᑕᒪᓐᓇ ᓄᓇᕗᒥ ᐃᒡᓗᖃᖅᑎᔅᓯᓂᖅ 
ᐱᕙᓪᓕᐊᑎᑕᐅᔪᐅᓐᓇᖁᓪᓗᒍ ᓯᑕᒪᓐ ᐃᖅᑲᓇᐃᔭᖅᑏᑦ ᑎᑎᖃᓕᕆᔨᐅᖃᑕᐅᓂᐊᖅᐳᑦ ᐊᑐᕐᓗᑎᒃ ᑮᓇᐅᔭᓂᒃ 
$626,000 ᑕᓚᓂᒃ ᑕᒃᑯᐊ ᐃᓄᒃᑯᕆᐊᖃᖅᑐᑦ ᐊᕐᕌᒍᓂᒃ ᐱᖓᓱᓂᒃ ᐃᓱᓕᒋᐊᖃᕐᓂᐊᖅᑐᑦ ᐃᓛᒃ 
ᐃᓐᓄᒃᑕᐅᓯᒪᒋᐊᖃᕐᓂᐊᖅᑐᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᒡᓗᕐᔪᐊᓕᐅᕋᒃᓴᐃᑦ ᐱᔾᔪᑎᒋᓪᓗᒋᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐊᓯᔾᔨᖅᓯᒪᖏᑦᑐᑦ ᐊᕐᕌᓂᐅᓚᐅᖅᑐᒥᑦ. 
 
ᑕᐃᒪ ᖁᕕᐊᓱᑐᐃᓐᓇᕐᓂᐊᖅᐳᖓ ᑭᐅᖃᑦᑕᕐᓂᐊᓗᖓ ᐊᐳᖅᑯᑎᒋᔭᐅᔪᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᔾᔪᑎᒋᓪᓗᒋᑦ 2007-08 ᐸᕐᓇᒃᑕᐅᓯᒪᔪᑦ ᐊᑐᕈᒫᕐᓂᐊᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐱᓕᕆᔨᖕᓂᒃ ᐅᓄᖓᐅᖃᑎᖃᕈᒪᕕᑦ? 
 
ᐊᖓᔪᖅᑲ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᐸᓈᕐᔪᐊᖅ. ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑖᓘᒃ. (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐸᑦ ᑖᒃᑯᐊ ᐅᓄᖓ ᐃᑲᔪᖅᑎᖏᑦ 
ᐃᑯᖓᐅᔪᓐᓇᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᖕᓇ ᐃᖅᑲᓇᐃᔭᖅᑎᖓ ᐃᑲᔪᑲᐃᓐᓇᕈᒃ. 
 
ᑖᒃᑯᐊ ᑐᓴᐅᒪᓂᐊᕋᑦᑎᒍᑦ ᐊᒻᒪᓗ ᑎᑎᕋᖅᓯᒪᓂᐊᕐᒪᑦ ᐅᖃᐅᓯᕆᑲᐃᓐᓇᕈᒃ ᑭᓇᐅᖕᒪᖔᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑲ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕ. ᑖᓐᓇ ᐱᑕ ᓯᑳᑦ, ᐊᖓᔪᖄᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᖏᑦ 
ᓄᓇᕗᒥ ᑕᕝᕙᓃᖃᑎᒋᓂᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᙵᓱᒋᑦ President. ᐃᒃᓯᕙᐅᑕᖓᑦ ᑲᑎᒪᔨᕋᓛᖏᑕ ᐅᓂᒃᑳᒃᓴᖃᖅᐸ 
ᐃᒡᓗᓕᕆᔨᒃᑯᓐᓂ, ᑭᓱᓂᒃᑯᐊ Infrastructure commitee? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᓂᒃᑳᒃᓴᖃᖅᑐᒍᑦ, ᐱᒋᐊᕈᓐᓇᖅᓯᕗᖔ? 
 
ᐃᒃᓯᕙᐅᑕᖅ: ᐄ, ᐅᖃᓪᓚᓕᕆᑦ ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑕᖅ, ᖁᕕᐊᓱᒃᐳᒍᑦ ᑖᒃᑯᐊ ᓂᑉᓕᐅᑎᒋᔪᒪᔭᕗᑦ ᐃᒃᓯᕙᐅᑕᐅᑎᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᐱᖁᑎᓄᑦ ᐃᒡᓗᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᕐᓂᒧᑦ ᑲᑎᒪᔨᕋᓛᑦ. ᑲᑎᒪᔨᕋᓛᑦ ᑖᒃᑯᐊ ᖃᐅᔨᓴᓚᐅᕐᒪᔾᔪᒃ 2007 
ᐊᒻᒪ 2008 ᐊᑐᖅᑕᐅᔪᒪᔪᑦ ᐸᕐᓇᐅᑕᐅᓯᒪᔪᑦ ᐊᒻᒪ, ᑕᐃᒃᑯᐊ Business Plan ᐃᓱᒪᒃᓴᐅᖅᓯᐅᕈᑎᒋᔭᖏᑦ ᓄᓇᕗᑦ 
Housing Corporation, ᐊᒻᒪᓗ ᑲᑎᒪᔪᓐᓇᓚᐅᖅᓯᒪᒐᑦᑎᒍᑦ ᑖᓐᓇ ᒥᓂᔅᑕ, ᔭᓄᐊᕆᐅᑎᓪᓗᒍ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᒪᓕ ᒫᓐᓇ ᐅᒥᖓ ᓂᑉᓕᐅᑎᒋᔪᒪᒐᒃᑯ, ᖁᔭᓐᓇᒦᒃ ᒥᓂᔅᑐ ᑖᒃᑯᓂᖓ ᑲᑎᒪᔨᖏᓂᒃ ᑐᓂᓯᓚᐅᕐᒪᑦ ᐊᒥᓱᓂᒃ 
ᑐᓴᕈᒪᔭᑦᑎᓐᓂᒃ ᐊᒻᒪᓗ ᐱᔪᒪᓚᐅᖅᓯᒪᔭᑦᑎᓐᓂᒃ ᓯᕗᐊᓂᐊᓂ. ᑖᒃᑯᐊ ᑐᓴᕈᒪᓚᐅᖅᓯᒪᔭᕗᑦ ᐃᑲᔪᕐᓂᖃᑦᑎᐊᖅᑐᑦ 
ᑕᑯᒃᓴᐅᑦᑎᐊᖁᓪᓗᒋᑦ ᑕᒃᑯᐊ ᐱᓕᕆᐊᕆᔭᖏᑦ ᑯᐊᐳᕇᓴᓐ ᑕᒪᒃᑯᐊ ᐃᑲᔫᑎᒋᑦᑕᖅᑕᖏᑦᑕ ᐊᒻᒪ ᐃᓕᖅᑯᓰᑦ 
ᒪᓕᒐᖏᑦᑕ ᒥᒃᓴᓄᑦ. 
 

ᑖᓐᓇ ᑲᑎᒪᔨᕋᓛᖅ ᐃᓕᑕᖅᓯᑦᑎᐊᖅᓯᒪᔪᖅ ᑖᓐᓇ ᑯᐊᐳᕇᓴᓐ ᐱᓕᕆᐊᒃᓴᖃᓪᓚᕆᖕᒪᑦ ᐅᑭᐅᓄᑦ ᐱᖓᓱᓄᑦ 
ᖃᐃᔪᓂᒃ ᐱᓗᐊᖅᑐᒥᒃ ᓄᑖᓂᒃ ᐃᒡᓗᒃᓴᐅᔪᓂᒃ ᓄᓇᕗᒻᒥᐅᓄᑦ ᑖᓐᓇ ᓄᓇᕗᑦ housing trust ᑖᒃᑯᐊ 
ᓯᐊᒻᒪᒃᑎᒋᕆᐊᕐᓂᐊᕈᑎᖏᑦᑕ ᒥᒃᓵᓄᑦ. ᑲᑎᒪᔨᑦ ᐅᔾᔨᕈᓱᓚᐅᕐᒪᑕ ᑕᒪᒃᑯᐊ ᓄᑖᓂᒃ ᐱᓕᕆᐊᒃᓴᖅᑕᖃᕐᒪᑦ 
ᐃᓱᓕᕝᕕᖃᖅᖢᓂ ᑖᓐᓇ ᐋᖅᑭᒃᑕᐅᔪᕕᓂᖅ ᐅᔾᔨᕆᔭᐅᓗᐊᓚᐅᕐᒥᔪᖅ ᑕᒪᑐᒪ ᒥᒃᓵᓄᑦ ᑐᕌᖅᑐᑦ ᐃᒡᓗᑦ ᑖᒃᑯᐊ 
ᓯᐊᒻᒪᒃᑎᖅᑕᐅᓂᖏᓐᓄᑦ ᐅᑭᐅᑦ ᐱᖓᓲᓂᐊᖅᑐᑦ. 
 

ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᑐᑦ ᑖᓐᓇ ᑖᒃᑯᐊ ᐃᒡᓗᑦ ᓴᓇᔭᐅᒋᐊᕐᓂᐊᖅᑎᓪᓗᒋᑦ ᓄᓇᕗᑦᒥᐅᓄᑦ ᐊᒻᒪᓗ ᑖᒃᑯᐊ 
contractors-ᖑᔪᑦ private sector ᐃᓂᖃᑦᑎᐊᕐᓂᐊᕐᓂᖏᓐᓂᒃ ᐱᕕᖃᑦᑎᐊᕐᓂᐊᕐᓂᖏᑦ ᓄᓇᕗᑦ 
ᓄᓇᓕᕋᓛᖑᔪᓂᒃ, ᐊᒻᒪᓗ ᑖᒃᑯᐊᒎᖅ ᐃᓕᓐᓂᐊᕐᑎᑦᑎᒋᐊᕐᓂᐊᖅᖢᑎᒃ ᐱᖕᒪᑕ ᓄᓇᕗᑦᒥᐅᓂᒃ 
ᐃᓪᓗᓕᕆᔨᕐᔪᐊᒃᑯᑦ, training-ᓯᒍᒪᓪᓗᑎᒃ. ᐅᓇ ᑭᓯᐊᓂ ᑲᑎᒪᔪᓄᑦ ᐅᔾᔨᕆᔭᐅᓚᐅᕐᒪᓐ ᖃᐅᔨᒪᖁᔭᐅᓪᓗᑎᓪᓗ 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᒥ ᐱᓕᕆᐊᕆᔭᕆᐊᖃᑦᑑᔮᒪᒍ Nunavut Housing Trust, ᐊᒥᓲᓂᖅᓴᐃᑦ 
ᐃᒡᓗᑦ ᐊᒥᓱᓐᖑᖅᑎᒋᐊᕐᓗᒋᑦ ᓄᓇᓕᖕᓂ, ᓄᓇᕗᑦᓕᒫᒥ. ᓲᕐᓗ ᐃᓕᓐᓂᐊᖅᕕᑐᐃᓐᓇᐅᖏᒻᒪᑦ ᐃᒡᓗᓕᕆᔨᕐᔪᐊᖅ. 
 

ᑖᒃᑯᐊ ᑲᑎᒪᔨᑦ ᐃᓕᑕᖅᓯᓚᐅᕐᒥᔪᑦ Nunavut Housing Trust ᑖᓐᓇ ᑮᓇᐅᔭᓂᒃ ᑎᒍᒥᐊᖅᑎᐅᔪᖅ 
ᓯᐊᒻᒪᖅᑎᕆᓂᐊᖅᑎᓪᓗᒍ ᐸᕐᓇᐅᑎᒥᓂᒃ ᑖᓐᓇ ᓄᑖᖅ ᐱᒋᐊᕈᑕᐅᔪᖅ ᐅᔾᔨᓐᓇᓚᐅᖅᑐᖅ. ᑲᑎᒪᔨᕋᓛᑦ ᑖᒃᑯᐊ 
ᑲᔪᖏᖅᓴᐃᖁᔨᓚᐅᖅᑐᑦ ᑯᐊᐳᕇᓴᓐᑯᓐᓂᑦ ᖃᐅᔨᓴᖅᑎᐊᕐᓂᐊᖅᐸᖓᑦ ᑕᒪᓐᓇ ᐱᓕᕆᐊᒃᓴᖅ ᑖᓐᓇ 
ᐃᒃᐱᒋᔭᐅᑦᑎᐊᕐᒪᖔᖅ, ᐃᒃᐱᓇᑦᑎᐊᕐᒪᖔᖅ ᑕᒪᓐᓇ ᓯᐊᒻᒪᑎᖅᑕᐅᑎᓪᓗᒍ ᓴᓇᔭᐅᕙᓪᓕᐊᑎᓪᓗᒋᑦ ᐃᒡᓗᑦ ᐊᒻᒪ 
ᐋᖅᑭᒋᐊᕈᓐᓇᕐᓗᓂᔾᔪᒃ ᓇᐅᒃᑯᑦ ᐃᓱᐊᓐᖏᓂᖅᑕᖃᕌᖓᓐ ᐱᐊᓚᔪᒥᒃ ᓲᕐᓗ ᐱᓕᕆᓇᓱᖕᓂᐊᕐᒪᑕ ᐅᑭᐅᓂᒃ 
ᐱᖓᓱᓂᒃ ᑖᓐᓇ ᐊᒃᓱᕈᓐᓇᕐᓂᐅᔭᖅᑐᖅ ᐅᔾᔨᕆᒐᑦᑎᒍ. ᐊᒻᒪᓗ ᑖᓐᓇ ᐊᒃᓱᕈᓐᓇᓪᓚᕆᒃᖢᓂ ᐱᓪᓚᕆᐊᓗᒃ 
ᑯᐊᐳᕇᓴᓐᑯᑦ ᐱᐊᓂᒐᔭᖅᐸᑕ $200,000,000 ᑖᓐᓇ ᐊᑐᕐᓂᐊᖅᑕᖓᑦ ᐊᑐᐊᓂᒃᓯᒪᓕᕐᓂᖅᐸᑦ ᓲᕐᓗ 
ᐱᑦᔪᑎᒃᓴᖃᑦᑎᐊᕋᔭᕋᑦᑕ ᑐᒃᓯᕋᕋᓱᒡᓗᑕ ᒐᕙᒪᑐᖃᒃᑯᓐᓂᑦ. 
 

ᐊᒻᒪᑦᑕᐅᖅ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑯᐊᐴᕇᓴᓐ ᑖᓐᓇ ᖃᐅᔨᓴᕐᓂᖃᒻᒪᒡᒎᖅ 2007-08 ᑎᑭᖦᖢᒍ ᐃᓄᐃᑦ 
ᐃᒡᓗᒋᑦ ᐊᑐᕆᐊᖃᑦᑕᖏᑦ ᓱᓕ ᖃᐅᔨᓴᖅᑕᐅᖏᓐᓇᕐᒪᑕ, Housing Needs Study. ᑖᓐᓇᓗ ᑲᑎᒪᔨᕋᓛᑦ ᓲᕐᓗ 
ᐃᓕᑕᖅᓯᓚᐅᕐᒥᔪᖅ ᑖᓐᓇ ᖃᐅᔨᓴᖅᑕᐅᔪᖅ ᐃᒪᓐᓇ ᓲᕐᓗ ᓇᓗᓇᓐᖏᑦᑎᐊᓕᕐᓗᓂ ᐃᒪᓐᓇ ᐅᐃᒪᓇᕈᔪᖏᓪᓗᓂ, 
ᑕᐃᒪᓐᓇᐃᖁᓇᕋᓗᐊᖅᐳᖅ ᓲᕐᓗ ᑮᓇᐅᔭᓂᒃ ᑐᒃᓯᕋᓕᕈᑦᑕ ᑐᑭᓯᓇᑦᑎᐊᕈᒫᕐᒪᑦ Federal Government-ᑯᓐᓄᑦ 
ᑕᒪᓐᓇ ᐱᐊᓂᒃᓯᒪᓕᕐᓂᖅᐸᑦ ᐃᒡᓗᓂᒃ ᓱᓕ ᐱᔪᒪᒐᑦᑕ ᓄᓇᕗᑦᒥᐅᓄᑦ. ᐊᒻᒪ ᑲᑎᒪᔨᕋᓛᑦ ᑖᒃᑯᐊ 
ᑲᔪᖏᖅᓴᐃᓚᐅᖅᑐᑦ ᒥᓂᔅᑕᒥᒃ ᐱᓕᕆᖃᑦᑎᐊᖁᓪᓗᒍ ᑕᒪᒃᑯᐊ ᐃᒡᓗᕐᔪᐊᕐᓂᒃ ᓲᕐᓗ ᓴᓇᖃᑦᑕᖅᑐᑦ ᓄᓇᕗᒻᒥ 
ᐃᒡᓗᓂᒃ ᐃᓱᒫᓗᒃᑐᑦ ᐊᒥᓲᒻᒪᑕ. ᑕᒪᒃᑯᐊᑦᑕᐅᖅ ᐅᔾᔨᕆᔭᐅᖁᑦᑎᐊᓚᐅᖅᑕᕗᑦ. 
 

ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑯᐊᐳᕇᓴᓐᑯᑦ ᐱᒋᐊᕈᒪᔭᖓᓐ 2007-08 ᐋᖅᑭᒃᓱᐃᔪᒪᓪᓗᖅ ᓄᑖᒥᒃ ᓲᕐᓗ 
ᐸᕐᓇᐅᑎᒋᔭᐅᓂᐊᖅᑐᒥᒃ ᓄᓇᕗᑦ ᑕᐃᔭᐅᔪᒥᒃ, Nunavut Housing Strategy. ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 
ᑕᒪᓐᓇ ᐱᐊᓂᓐᓂᖅᐸᑦ ᑖᓐᓇ ᐸᕐᓇᐅᑕᐅᔪᖅ ᑖᒃᑯᐊ ᑯᐊᐳᕋᐃᓴᓐᑯᑦ Business Plans-ᒋᔭᖏᑦ 
ᓇᓗᓇᐃᖅᑎᐊᕐᓗᑎᒃ ᐊᒻᒪᓗ ᒥᓂᔅᑕ ᑖᓐᓇ ᑲᔪᖏᖅᓴᖁᔭᐅᑦᑎᐊᕐᓚᐅᖅᑐᖅ ᑕᒪᓐᓇ Strategy 
ᐱᐊᓂᒃᓵᓕᔪᓐᓇᕋᔭᖅᐸᑦ ᐱᐅᔫᒐᓗᐊᖅ ᑐᑭᓯᐅᒪᑦᑎᐊᓂᐊᕐᕋᑦᑕ ᐊᔾᔨᒌᒥᒃ ᐃᓱᒪᖃᒐᓚᒍᓐᓇᕋᔭᕈᑦᑕ ᑖᓐᓇ ᐊᑐᕐᓗᒍ. 
 

ᑲᑎᒪᔨᕋᓛᑦ ᐊᒻᒪ ᐅᔾᔨᕈᓱᓚᐅᖅᑐᑦ ᑲᑎᒪᔨᕋᓛᑦ ᑕᒪᓐᓇ ᐱᐊᓚᔪᒥᒃ ᓯᓚ ᐊᓯᓐᖑᐸᓪᓕᐊᖃᑦᑕᓕᕐᒪᑦ ᐊᒻᒪᓗ 
ᐃᓚᖓᓂᒃ ᐱᐅᖏᓐᑑᓪᓗᓂ ᐊᒻᒪᓗ ᓲᕐᓗ ᑕᐃᒃᑯᐊ ᐃᓪᓗᕐᔪᐊᑦ ᐃᓚᖏᑦ ᐃᑉᐱᒋᖃᑦᑕᕐᒪᑕ ᑕᒪᓐᓇ ᓯᓚ 
ᐊᓯᓐᖑᐸᓪᓕᐊᓂᖓ ᐱᔾᔪᑎᒋᓪᓗᒍ. ᑭᓯᐊᓂ ᐅᓇ ᑲᑎᒪᔨᕋᓛᑦ ᑯᐊᐳᕇᓴᓐ ᐃᒪᓐᓇ ᐱᓕᕆᖃᑎᖃᑦᑎᐊᕋᔭᖅᐸᑦ 
ᑖᒃᑯᓂᖓ CGS-ᑯᓐᓂᑦ ᑕᒪᓐᓇ ᐃᓚᖓ CGS-ᑯᑦ ᐱᓕᕆᐊᕐᕆᒻᒪᔾᔪᒃ ᓲᕐᓗ ᐃᒡᓗᑦ, ᐅᒥᐊᕐᔪᐊᑦ ᑎᑭᓐᓂᐊᖅᑐᑦ 
ᑐᕙᐃᖅᓵᓕᒃᐸᑕ ᐃᓚᖏᑦ ᓄᓇᓕᓐᓂ ᑕᒪᒃᑯᐊᖃᐃ ᐃᒡᓗᕐᔪᐊᑦ ᐃᓚᖏᑦ ᑎᑭᓵᓕᑎᑕᐅᑉᐸᑕ ᐃᒡᓗᕐᔪᐊᑉ 
ᓴᓇᔭᐅᓂᖓ ᐃᒪᓐᓇ ᐱᐊᓂᒃᓵᓕᓂᖅᓴᐅᔪᓐᓇᕋᓱᒋᓪᓚᒃᖢᑎᒍ ᐃᓱᒪᒋᓚᐅᕋᑦᑎᒍ. 
 

ᑲᑎᒪᔨᕋᓛᑦᑕᐅᖅ ᐅᔾᔨᕈᓱᓚᐅᖅᑐᑦ ᐆᒥᖓ ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓲᕐᓗ ᑕᑯᓯᒪᓕᕐᒪᑕ 
ᐊᑭᑦᑐᕆᐊᕐᓂᐊᓗᖕᓂᒃ ᐃᒡᓗᑦ ᐊᑐᖅᑐᐊᖅᑕᖏᑦ ᑕᐃᖕᓇ ᐃᖅᑲᓇᐃᔭᖅᑎᖏᑦᑕ Housing Policy-ᖏᑦᑕ 2005-
ᖑᑎᓪᓗᒍ ᐋᖅᑭᒃᑕᐅᓚᐅᖅᑎᓪᓗᒍ. ᑲᑎᒪᔨᕋᓛᑦ ᐃᓱᒫᓗᓪᓚᕆᒃᑐᑦ ᑖᒃᓱᒥᖓ ᓲᕐᓗ ᓴᓇᔨᑖᕋᓱᓐᓂᐊᕈᑦᑕ ᐊᒻᒪᓗ 
ᓴᓇᔨᕗᑦ ᑕᒫᓂᑦᑐᓇᕐᓂᐊᖅᐸᑕ ᓄᓇᕗᑦᒥ ᑕᒪᒃᑯᐊ ᐊᑭᑐᓗᐊᕐᓂᖏᑦ ᓲᕐᓗ ᓈᒻᒪᒋᔭᐅᖏᔾᔪᑎᖃᖅᑐᑦ 
ᐊᒥᓲᓗᐊᓕᒑᒐᓚᖃᑦᑕᓕᕐᒪᑕ ᓄᓇᕗᑦᒥ, ᓄᓇᓕᕋᓛᖑᔪᓄᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᓲᕐᓗ ᐅᔾᔨᖅᓱᖁᔨᔪᑦ ᐅᓇ ᐅᔾᔨᕆᑦᑎᐊᕆᐊᕐᓗᒍ ᑕᒪᒃᑯᐊ ᓄᑖᑦ ᐃᒡᓗᕐᔪᐊᑦ ᓄᓇᑦᑎᓐᓂ ᐱᖁᑎᕐᔪᐊᑦ 
ᓴᓇᔭᐅᓕᖅᐸᑕ ᓲᕐᓗ cultural schools, trade school-ᓘᓐᓃᑦ ᐊᒻᒪ ᐋᓐᓂᐊᕐᕖᑦ. ᐃᒡᓗᑦ ᐊᑐᖅᑕᐅᒋᐊᓖᑦ 
ᑕᒪᒃᑯᓄᖓ ᓈᒻᒪᑦᑎᐊᕋᔭᖅᐸᑕ ᐱᐅᔫᒐᓗᐊᖅ ᓲᕐᓗ staff housing ᖃᓄᐃᓕᖓᓂᐊᖅᐸᑦ ᑕᒪᒃᑯᐊ 
ᐃᒡᓗᕐᔪᐊᕌᓗᐃᑦ ᓴᓇᔭᐅᑎᓪᓗᒋᑦ? 
 

ᑲᑎᒪᔨᕋᓛᑦ ᑭᓯᐊᓂ ᓂᕆᐅᒃᑐᑦ ᓄᑖᓂᒃ ᒥᓂᔅᑕ ᑖᓐᓇ ᓴᖅᑭᑦᑎᖃᑦᑕᖁᓪᓗᒍ ᑕᐃᒃᑯᐊ ᓲᕐᓗ ᐋᓐᓂᐊᕖᑦ ᑕᒪᒃᑯᐊ 
ᓴᓇᔭᐅᕙᓪᓕᐊᓂᖏᑦ ᐃᒡᓗᑦ ᖃᓄᖅ ᐃᒃᐱᒋᒃᐸᑕ ᓈᒻᒪᖏᔾᔪᑕᐅᑉᐸᑕ ᐅᕝᕙᓘᓐᓃᑦ ᐱᐅᔫᒃᐸᑕ 
ᖃᐅᔨᓵᓕᖃᑦᑕᕈᒪᒐᓗᐊᖅᑐᒍᑦ ᐊᒥᓱᓐᖑᖅᐸᓪᓕᐊᕚᑦ ᓴᓇᔨᕗᑦ ᐅᕝᕙᓗ ᐅᕝᕙ ᐊᑯᓂ ᑕᒫᓃᑉᐸᓪᓕᐊᒐᓗᐊᕐᒪᖔᑕ 
ᓄᓇᕗᑦ ᒐᕙᒪᒃᑯᑦ ᓴᓇᔨᖏᑦ. ᐊᒻᒪᓗ ᖃᔅᓯᑦ ᑐᒃᓯᕋᖅᓯᒪᓕᖅᐸᑦ ᐊᑭᑭᓪᓕᒋᐊᖅᑐᑦ ᑕᐃᒃᑯᐊ ᐃᑲᔪᖅᑕᐅᔾᔪᑎᓂᑦ 
ᑐᒃᓯᕋᕈᓐᓇᖃᑦᑕᓚᐅᕐᒪᑕ ᐃᒫᒃ ᑕᐃᔭᐅᔪᑦ rental assistance program ᖃᑦᓯᑦ ᑕᐃᒪᓐᓇᐃᑦᑐᓂᒃ ᐱᓯᒪᓕᖅᐸᑦ, 
ᐊᖏᖅᑕᐅᓯᒪᓕᖅᐸᓪᓗ. 
 

ᑲᑎᒪᔨᕋᓛᑦ ᐃᒪᓐᓇ ᓱᓕ ᐃᓕᑕᖅᓯᓯᒪᔪᑦ ᑖᒃᑯᐊ, ᑕᒪᒃᑯᐊ ᓇᖕᒥᓂᖅ ᐃᒡᓗᑖᕋᓱᖃᑦᑕᖅᑐ ᒪᓕᒐᒐᓚᐃᑦ 
ᑐᑭᓯᔭᐅᑦᑎᐊᖃᑦᑕᖁᓪᓗᒋᑦ ᑕᐃᒃᑯᓄᖓ ᓴᕐᕙᕐᕕᐅᓯᒪᔪᓂᒃ ᐃᓚᖏᑦ ᖃᐅᔨᒪᓐᖏᓐᓚᕆᖃᑦᑕᕐᒪᑕ ᑖᓐᓇ 
ᐋᖅᑭᒋᐊᑦᑎᐊᖅᓯᒪᓗᒍ. ᐱᔾᔪᑎᒋᓗᐊᖅᖢᒍ ᑕᐃᒃᑯᐊ ᐃᒡᓗᒃᓴᖃᖃᑦᑕᕈᓐᓃᕐᒪᑕᒎᖅ ᓴᓇᔨ ᐱᓪᓗᒋ ᐃᒻᒪᖃ 
ᖃᐅᔨᒪᑦᑎᐊᕈᑎᒃ ᐊᒥᓲᓂᖅᓴᐃᑦ ᐃᒡᓗᑖᕋᓱᒍᓐᓇᖃᑦᑕᕐᓂᕐᒧᑦ ᑐᒃᓯᕋᖅᑑᓪᓗᐊᕐᒪᑕ.  
 

ᑲᑎᒪᔨᕋᓛᑦᑕᐅᖅ ᑖᒃᑯᐊ ᐅᔾᔨᕈᓱᒃᑐᑦ ᑯᐊᐳᕋᐃᓴᒃᑯᑦ ᐊᒃᓱᕉᑎᒋᔭᖏᓐᓂᒃ ᑕᒪᒃᑯᐊ ᐃᒡᓗᓕᕆᔨᕋᓛᑦ ᓄᓇᓕᖕᓂ 
ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ ᓈᒻᒪᑦᑐᓂᒃ ᐊᒻᒪ ᑖᒃᑯᐊ ᑯᐊᐳᕋᕆᓴᒃᑯᑦ ᖃᐅᔨᓴᑦᑎᐊᕆᑦᑎ ᐃᒪᐃᓕᓚᐅᖅᑕᕗᑦ 
monitor-ᑎᐊᕐᓗᒋᑦ ᐊᒻᒪ ᐋᖅᑭᒋᐊᖃᑦᑕᕐᓗᒍ ᑖᓐᓇ ᑮᓇᐅᔭᖅᑖᕈᑎᕈᓘᕙᒃᑐᖅ formula. ᓲᕐᓗ ᑖᒃᑯᐊ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᔪᒪᔭᖏᑦ ᐅᔾᔨᕆᒐᓱᑦᑎᐊᕐᓗᒋᑦ.  
 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑯᐊᐳᕋᐃᓴ ᐊᒃᓱᕉᑎᒋᔭᖏᓐᓂᑦ ᒪᑯᓄᖓ ᐃᓐᓇᓪᓚᕆᓐᓄᑦ ᐃᒡᓗᖃᖃᑦᑕᖅᑐᓄᑦ 
ᐃᒡᓗᑖᕐᓂᑯᒥᓂᕐᓄᑦ ᐊᒻᒪᓗ ᐃᑲᔫᒻᒥᑦ ᓄᑖᒥᑦ ᓴᖅᑭᑦᑎᓯᒪᓕᕐᒪᑕ ᑕᐃᒃᑯᐊ ᐃᒻᒪᖄᓗ ᑎᒥᕐᓗᒃᑐᑦ, 
ᐃᓐᓇᐅᓗᐊᖅᑐᓪᓗ ᐃᒡᓗᓄᑦ ᐃᑲᔪᖅᑕᐅᖃᑦᑕᕆᐊᖃᕐᒪᑕ ᓄᑖᓐᖑᖅᑎᑕᐅᓗᑎᒡᓘᓐᓃᑦ. ᑕᐃᒪᐃᑦᑐᒥᑦ ᒥᓂᔅᑕ 
ᐱᖃᕐᓂᕋᓕᓚᐅᕐᒪᑦ ᖁᔭᓐᓇᒦᓪᓚᕆᒃᑕᕗᑦ.  
 

ᑭᓯᐊᓂ ᐅᓇ ᐅᔾᔨᕆᔭᐅᖁᓚᐅᖅᑕᕗᑦ ᑐᓴᖃᑦᑕᖅᓯᒪᒐᑦᑕ ᐃᓐᓇᕐᓂ ᑕᐅᕙᓂ ᑭᕙᓪᓕᕐᒥ ᐊᒥᓱᕈᓘᖕᒪᑕ 
ᐃᓐᓇᐅᓕᖅᑐᑦ ᓇ̀ᒥᓂᖃᖅᑐᑦ ᐊᒥᓱᑦ ᐃᒡᓗᒥᓐᓂᒃ ᐊᓯᐅᔨᕙᓪᓕᐊᓕᕐᒪᑕ ᐊᑭᑐᓗᐊᓕᕐᓂᖓᓄᑦ ᑖᓐᓇ ᐃᒡᓗᒋᔭᖓ 
ᐊᐅᓚᒐᓱᒃᖢᒍ Insurance-ᒥ ᓲᕐᓗ ᐅᖅᓱᓪᓗ ᐊᑭᓕᕆᐊᖃᖅᖢᑎᒃ ᓱᓇᓕᒫᑦ ᐊᖑᒻᒪᑎᒍᓐᓇᐃᓕᕙᓕᕐᓂᖏᓐᓂᒃ 
ᐅᓂᒃᑲᐅᑎᓚᐅᕐᒥᔭᕗᑦ. 
 

ᐊᒻᒪ ᑲᑎᒪᔨᕋᓛᑦ ᐃᓱᒫᓗᓚᐅᖅᑐᑦ ᐃᒫᒃ ᐃᒪᐃᓕᖓᔪᖅᑕᖃᖅᑑᔮᕐᓂᖓᓂᑦ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᓲᕐᓗ 
ᐃᓚᖓᓂᒃ, ᐅᕙᒍᑦ ᐅᖃᐅᑎᔭᐅᑲᑕᓐᓂᖅᓴᐅᔮᖃᑦᑕᓕᕋᑦᑕ ᐊᒃᓱᕈᓗᐊᓪᓚᕆᓕᕌᖓᑕ ᐃᓐᓇᐃᑦ ᓇᒧᑦ 
ᐅᖃᕐᓂᐊᕐᒪᖔᕐᒥᒃ ᓇᓗᓕᐅᖅᑲᖃᑦᑕᖅᑐᑦ. ᐃᒫᖃ ᑖᓐᓇ ᑯᐊᐳᕋᐃᓴᓐ ᐅᖃᐅᑎᔭᕗᑦ ᐅᓂᒃᑳᑦᑎᐊᕋᔭᕈᔅᓯᖃᐃ 
ᑐᓴᐅᒪᓇᑦᑎᐊᖅᑐᓄᑦ ᐃᒃᑯᓄᖓ ᐅᖁᒪᐃᒃᓴᓗᐊᖃᑦᑕᓕᖅᑐᓄᑦ ᐃᓐᓇᕐᓄᑦ, your communication plans 
ᑕᐃᒃᑯᓄᖓ ᐃᓐᓇᕐᓄᑦ ᐃᒡᓗᖃᖅᑐᓄᑦ. ᑕᐃᒃᑯᐊ ᓇᖕᒥᓂᖅ ᐅᖃᐅᑎᒋᐊᖃᑦᑕᖅᓯᐅᒃ ᐃᓚᖏᑦ ᐅᕙᑦᑎᒍᑦ ᑭᓯᐊᓂ 
ᑐᓴᖅᑎᑕᐅᓲᖑᓕᕋᔅᓯ. 
 

ᐃᒃᓯᕙᐅᑖᖅ, ᑖᒃᑯᐊᑦᑕᐅᖅ ᑲᑎᒪᔨᕋᓛᕗᑦ ᐅᔾᔨᕈᓱᓚᐅᕐᒥᔪᑦ ᒥᓂᔅᑕ ᑖᓐᓇ ᓴᖅᑭᑦᑎᓚᐅᖅᓯᒪᖕᒪᑦ 
ᐊᑐᕐᓂᑯᕕᓂᕐᒥᖕᓂᒃ 2004-05 (ᑐᓵᔨᑎᒍᑦ): ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓂᑦ (ᑐᓵᔨᑎᒎᖅᑐᖅ ᓄᖅᑲᖅᑐᖅ) 2005-
06 ᓱᓕ ᐅᑭᐅᓄᑦ ᐊᑐᕐᓂᑯᕕᓂᖓᑦ ᓱᓕ ᓴᖅᑭᓯᒪᓐᖏᑦᑐᖅ table-ᑕᐅᓯᒪᓐᖏᑦᑐᖅ ᑕᒪᐅᖓ. 
 

ᑖᒃᑯᐊ ᑲᑎᒪᔨᕋᓛᑦ ᑐᑭᓯᔫᒐᓗᐊᑦ ᑯᐊᐳᕆᓴᒃᑯᑦ ᑖᒃᑯᐊ ᐱᐊᓂᒐᓱᓪᓚᕆᑦᑕᖓ ᑖᓐᓇ 2005/06 ᐅᑭᐅᒧᑦ 
ᐊᑐᕐᓂᑯᕕᓂᖓᑦ ᐊᕐᕌᓂ ᐊᒻᒪᓗ ᖃᐅᔨᒪᓚᐅᖅᑐᒍᑦ ᐃᒪᓐᓇ ᑖᓐᓇ ᐱᓪᓚᕆᐋᓗᖕᒪᑦ ᒪᓕᒐᓂᒡᓗ ᒪᓕᒃᖢᓂ 
Table-ᑕᐅᒋᐊᖃᕐᒪᒡᒎᖅ ᒪᓕᒐᐃᑦ ᒪᓕᒃᖢᒋᑦ ᐊᕐᕌᒍᑕᒫᑦ ᑕᐃᒃᑯᐊ your annual report. 
 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐱᐊᓂᒃᑐᑦ ᐅᖃᐅᓯᕆᔭᕗᑦ ᐊᒻᒪᓗ ᑕᒪᒃᑯᐊ ᑲᑎᒪᔨᑐᐃᓐᓇᐃᑦ ᓂᑉᓕᕈᓐᓇᕐᓂᐊᖅᑐᑦ 
ᓂᑉᓕᖁᓪᓚᕆᑦᑕᕗᓪᓗ ᑕᐅᕙᒃᑯᐊ ᓂᕈᐊᖅᑕᐅᕕᒋᓯᒪᔭᖏᑦᑕ ᒥᒃᓵᓄᑦ ᑐᕌᖅᑐᒥᑦ. 
 

ᑭᓯᐊᓂ, ᑭᖑᓪᓕᖅᐹᒥ ᐅᓇ ᓂᑉᓕᐅᑎᒋᔪᒪᔭᕋᓕ ᖁᔭᓐᓇᒦᒃᕈᒪᓪᓗᒍ ᐃᖅᑲᓇᐃᔭᖅᑎᑯᓗᒋᖃᑦᑕᖅᑕᕗᑦ Andrea 
Witzany ᐊᒃᓱᐋᓗᒃ ᐱᓕᕆᖃᑦᑕᕐᒪᑦ ᐊᒻᒪᓗ ᑕᒪᑐᒥᖓ ᐊᒃᓱᕉᑎᖃᓪᓚᕆᒃᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐃᒪ ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑐᑦᑕᒪᕙᔅᓯ ᑖᒃᑯᓂᖓ, ᑖᓐᓇ 
ᒪᓕᒡᓗᒍ ᒪᓕᒐᖅ 77(1) 10 ᒥᓂᑦᒥ ᐅᖃᓪᓚᒍᓐᓇᖅᐳᓯ ᐊᒻᒪᓗ  

ᒪᓕᒡᓗᒍ ᒪᓕᒐᖅ 77(2) ᐱᖁᔨᒃᐸᑦ ᑭᓯᐊᓂ ᐃᒃᓯᕙᐅᑕᖅ ᐅᖃᓪᓚᑲᓐᓂᕈᓐᓇᓂᐊᖅᐳᓯ ᑕᕝᕙᓂ ᐅᖃᐅᓯᒃᓴᓂᑦ 
ᑭᓯᐊᓂ ᐅᖃᓪᓚᒌᖅᓯᒪᔪᐃᓐᓇᑦᑎᐊᖑᓕᖅᐸᑕ ᑖᒃᑯᐊ ᐅᖃᓪᓚᒍᒪᓂᐊᖅᑐᑦ. 
 
ᑕᐃᒻᒪᓗᑦᑕᐅᖅ ᑕᒪᑐᒥᖓ ᖃᐅᔨᑎᑦᑎᒋᐊᒃᑲᓐᓂᕈᒪᒋᕗᖓ ᒪᓕᒐᓕᐅᖅᑎᐅᔪᑦ ᐊᐱᕆᓂᐊᓕᕌᖓᔅᓯ ᐊᐱᖅᑯᓯᔅᓴᓯ 
ᑕᕝᕗᖓᑦᑎᐊᖅ ᑐᕌᖓᓗᑎᑦ ᓇᓗᓇᐃᔭᑦᑎᐊᖅᓯᒪᓗᑎᑦ ᑖᒃᑯᓂᖓ ᒪᒃᐱᖅᑐᒐᕐᓂᒃ ᒪᒃᐱᖅᑐᐃᓕᕆᓕᕈᑦᑕ ᑖᔅᓱᒪ 
ᐃᒡᓗᓕᕆᔨᕐᔪᐊᑦ ᑎᑎᖅᑲᖁᑎᖏᑦ ᒪᓕᒡᓗᒋᑦ. ᐅᖃᐅᓯᔅᓴᑐᐃᓐᓇᓕᑦᑕᖃᖅᐹ? ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᓱᒋᑦ, ᒥᔅᑕ ᓯᑳᑦ ᑐᓐᖓᓱᒋᑦ. ᖁᔭᓐᓇᒦᒡᓗ ᑖᒃᑯᓂᖓ 
ᐃᓕᓐᓂᐊᕈᑎᒃᓴᐅᕙᓪᓕᐊᓯᓐᓈᖅᑐᓂᑦ ᐃᒡᓗᒃᓴᕆᔭᐅᔪᓂᑦ ᑕᒪᐅᖓ ᑭᒡᒐᖅᑐᕐᕕᒋᔭᓐᓄᑦᑕᐅᖅ ᐱᕕᖃᕐᑎᑎᖕᒥᒐᔅᓯ 
ᐊᒻᒪᓗ ᑖᒃᑯᐊ ᕼᐊᒪᓚᐅᔪᑦ ᓇᓗᓕᐅᒪᓚᐅᕐᒪᑕ ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ. 
 
ᐊᑲᐅᓂᖅᓴᐅᖅᑰᕐᒪᓂᓛᑦ ᐊᑕᐅᓯᕐᒥᒡᓘᓐᓃᑦ ᐃᓕᓐᓂᐊᕈᑎᑕᖃᖅᐸᑦ ᑖᒃᑯᓇᓂ ᐃᒡᓗᓕᐊᖑᕙᓪᓕᐊᓂᐊᖅᑐᓂᑦ 
ᐊᒻᒪᓗ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓂ ᐃᖅᑲᓇᐃᔭᖃᑎᒋᖁᑦᑎᐊᖅᑕᒃᑲ ᑖᒃᑯᐊ 
ᐃᓕᓐᓂᐊᕋᓱᐊᖅᑐᐃᑦ ᐱᔭᕇᖅᐸᓪᓕᐊᓂᖏᑦ ᖃᐅᔨᒪᓂᐊᕋᑦᑎᒍ ᑕᒪᒃᑯᐊ ᕼᐊᒪᓚᒃᑯᓐᓂᐅᔪᑦ.  
 
ᐊᒻᒪᑦᑕᐅᖅ ᑐᑭᓯᐅᒪᔪᒪᖕᒥᔪᑦ ᑖᒃᑯᐊ ᕼᐊᒻᒪᓚᒃᑯᑦ ᖃᓄᕐᓕ ᓄᓇᓖᑦ ᐊᓯᖏᑦ, ᓱᕐᓗ ᑲᖏᖅᑐᒑᐱᖕᒥ, 
ᐃᓕᓐᓂᐊᐸᓪᓕᐊᔪᑦ ᐱᔭᕇᖅᐸᓪᓕᐊᑎᒋᖕᒪᖔᑕ ᑕᒪᒃᑯᓂᖓ ᐃᓱᓕᑦᑎᕙᓪᓕᐊᑎᒋᖕᒪᖔᑕ ᐃᓕᓐᓂᐊᕋᓱᐊᖅᑕᒥᖕᓂ 
ᑕᕝᕙᓂ ᐃᓕᓐᓂᐊᐸᓪᓕᐊᓯᓐᓈᕐᓗᑎᑦ ᐃᒡᓗᓕᐅᖅᐸᓪᓕᐊᓯᓐᓈᖅᑐᑦ ᑖᒃᑯᐊ Trades Program-ᑰᕐᓂᐊᖅᑐᐃᑦ. 
 
ᐊᒻᒪᓗ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐅᖃᐅᑎᒋᐊᕈᒪᔭᒃᑲ ᑖᒃᑯᐊ ᖃᐅᔨᒪᑎᑕᐅᑦᑎᐊᖁᓪᓗᒋᑦ Arctic College 
Instructor-ᓂᑦ ᑎᑭᑎᑦᑎᔪᓐᓇᓂᐊᕐᒪᑕ ᑕᒪᒃᑯᐊ ᐃᓕᓐᓂᐊᖅᑕᐅᔪᒪᔪᑦ ᖃᓄᑎᒋᑦ ᐅᓄᖅᑎᒋᓕᕌᖓᑕ 
ᑎᑭᑎᑦᑎᖃᑦᑕᓂᐊᕐᒪᖔᑕ Instructors-ᓂᑦ. 
 
ᐊᒻᒪᓗ ᑖᒃᑯᐊ ᐃᓱᒫᓘᑎᖃᓚᐅᕐᒪᑕ ᕼᐊᒪᓚᐃᑦ ᐳᓚᕋᖅᖢᒋᑦ ᑭᒡᒐᑐᖅᑕᒃᑲᓖᓛᒃ, ᑕᐃᒪ ᐃᒡᓗᐃᑦ ᑖᒃᑯᐊ 
Nunavut Housing Trust-ᑯᓐᓃᓐᖔᖅᓯᒪᔪᐃᑦ $200-ᒥᓕᐊᓐ ᐊᑐᕐᓂᐊᑎᓪᓗᒍ ᐊᔾᔨᒌᓐᖏᑦᑐᓂᑦ ᐋᖅᑭᔅᓯᒪᒻᒪᑕ 
ᑖᒃᑯᐊ ᐃᒡᓗᓕᐅᕈᑕᐅᓂᐊᖅᑐᑦ ᐃᓕᓐᓂᐊᕈᑕᐅᕙᓪᓕᐊᓯᓐᓈᕐᓗᑎᑦ ᐱᓕᒑᒻᒪᑕ ᐊᒻᒪᓗ ᑕᒪᒃᑯᐊ ᐃᒡᓗᑭᔅᓴᓂᕐᒧᑦ 
ᐅᓄᖅᓯᒋᐊᕈᑕᐅᓯᓐᓈᕐᓗᑎᑦ ᑕᐃᒪᓐᓇ ᐸᕐᓇᑦᑕᐅᓯᒪᖕᒪᑕ.  
 
ᑭᓯᐊᓂ ᐃᓱᒫᓘᑎᖃᕐᒪᑕ ᑖᒃᑯᐊ ᕼᐊᒪᓚᐅᔪᐃᑦ ᐃᒡᓗᓕᕆᔨᕐᔪᐊᒃᑯᓐᓂ ᐱᓯᒪᔭᐅᓚᐅᕐᓗᓂ ᓯᕗᓪᓕᖅᐹᖅ, ᑖᓐᓇ 
ᐅᕙᑦᑎᓐᓄᓪᓕ ᐅᓂᒃᑲᐅᑎᐅᓯᒪᔪᖅ ᑖᒃᑯᓄᖓ ᕼᐊᒪᓚᐅᔪᓄᑦ ᑲᑎᒪᖃᑕᐅᑎᓪᓗᖓ ᐅᓂᒃᑲᐅᑎᐅᓯᒪᔪᑦ ᑖᒃᑯᓂᖓ 
ᐃᓪᓗᓕᕆᔨᕐᔪᐊᑯᓐᓂ ᑕᐃᒪᓐᓇᐃᓐᓂᐊᕐᓂᖅᐸᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ. ᓯᕗᓪᓕᕐᐹᒥ ᐃᒡᓗᓕᐅᕐᓂᐊᕐᒪᑕ. 
ᑭᖑᓪᓕᕐᒥᑦ ᑕᐃᒃᑯᐊ ᐅᖃᐅᔾᔭᐅᓯᒪᒐᑦᑕ Access Program-ᖑᔪᓐᓇᕐᖢᓂ, ᑖᓐᓇ ᑕᐃᒪᓐᓇᐃᓐᓂᐊᖅᑐᒥᓂᐅᑉᐸᑦ. 
 
ᐱᖓᔪᖓᓐᓂ HAP Program-ᖑᔪᓐᓇᖅᑐᓂᓗ, Access Program-ᖑᔪᓐᓇᖅᖢᓂᓗ ᑖᒃᑯᐊ 
ᓇᖕᒥᓂᖅᑕᐅᕆᔭᐅᔪᓐᓇᕐᓂᐊᕐᒪᑕ ᐃᓄᖕᓄᑦ. ᑭᓯᐊᓂ ᐃᓱᒫᓘᑎᖃᖅᑐᒍᑦ ᑕᒪᓐᓇ, ᑖᒃᑯᐊ ᑕᐃᔭᐅᓯᒪᔪᐃᑦ ᐃᒡᓗᐃᑦ 
ᐃᒪᓐᓇ ᐅᓄᖅᑎᒋᓂᐊᕐᓂᕋᖅᑕᐅᓪᓗᑎᒃ ᒥᒃᖠᕚᓪᓕᔾᔮᖏᒃᑲᓗᐊᖅᐹᑦ ᑮᓇᐅᔭᑭᒃᓴᓕᕐᐸᑕ?  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᑯᒥᓇᖅᑑᓪᓗᓂ ᑖᓐᓇ ᐋᖅᑭᒃᓯᒪᖕᒪᑦ ᑭᓯᐊᓂ ᑮᓇᐅᔭᖅ ᑖᓐᓇ ᐊᑭᑐᕙᓪᓕᐊᓂᖓ 
ᑕᑉᐸᐅᖓ ᓄᓇᓕ ᐅᖓᓯᓐᓂᖓ ᒪᓕᒃᐸᓪᓕᐊᓪᓗᒍ ᐊᑭᑦᑐᕐᐸᓪᓕᐊᖕᒪᑕ ᑭᓱᑐᐃᓐᓇᐃᑦ. ᑕᐃᒪᓐᓇᐃᓂᖓᓄᑦ 
ᑕᒪᒃᑯᐊ ᑕᐅᔭᐅᓯᒪᓚᐅᖅᑐᑦ ᑲᔪᓯᑎᑕᐅᑦᑎᐊᖁᔭᐅᓪᓗᑎᒃ ᐅᖃᐅᔾᔭᐅᓯᒪᒐᒪ ᑖᒃᑯᓇᙵᑦ Hᐊᒻᓚᐅᔪᓂᒃ, ᐊᒻᒪᓗ 
ᑕᒪᓐᓇ ᐃᓛ ᐃᒡᓗᑭᒃᓴᕐᓂᖅ ᖃᐅᔨᒪᔭᐅᔫᒐᓗᐊᖅ ᐊᒻᒪᓗ ᑖᒃᑯᐊ ᐊᒃᓱᕈᕐᒪᑕ ᐃᒡᓗᓕᕆᔨᕐᔪᐊᒃᑯᑦ.  
 
ᒪᑯᐊ ᑲᑎᙵᓗᐊᖅᑐᐃᑦ ᐃᒡᓗᐃᑦ ᓴᓇᔭᐅᖃᑦᑕᓕᕐᓂᖏᓐᓂ ᐅᖃᐅᔾᔭᐅᓯᒪᑦᑎᐊᖅᑐᖓᐅᒐᓗᐊᖅ ᑖᒃᑯᐊ 
ᓯᕗᓪᓕᕐᐹᑦ ᒪᒃᑯᒃᑐᐃᑦ ᐅᓄᕐᓯᕙᓪᓕᐊᓂᖏᑦ ᒪᓕᒃᖢᒋᑦ ᐃᒡᓗᑖᕆᐊᖃᖅᑐᑦ, ᑕᒪᒃᑯᐊ ᑲᑎᙵᔪᑦ 
ᓴᓇᔭᐅᕙᓪᓕᐊᖃᑦᑕᕐᒪᑕ. ᐊᒻᒪᓗ ᐃᓛᒃᑰᖅᑐᑦ ᐃᓚᒌᓄᑦ ᐃᒡᓗᒃᓴᕆᔭᐅᔪᑦ ᐱᑕᖃᕆᐊᖃᖅᑎᓪᓗᒍ ᑕᒪᒃᑯᐊ 
ᓄᑕᐅᙱᓕᕐᐸᓪᓕᐊᓪᓗᑎᒃ ᐃᓛᒃᑯᖅᑐᑦ ᐃᓚᒌᓄᑦ ᐃᒡᓗᒋᔭᐅᔪᑦ,  

ᓄᒃᑎᕐᕕᐅᔪᒪᔪᓐᓃᖃᑦᑕᕐᒪᑕ ᓴᓇᐅᔭᒃᑲᓐᓂᕐᓯᒪᒐᓗᐊᖅᑎᓪᓗᒋᑦ ᖃᐅᔨᒪᔭᐅᓗᐊᕐᓂᑯᒧ, ᓄᑕᐅᙱᑑᓕᕐᒪᑕ.  
 

ᑖᒃᑯᐊᑦᑕᐅᖅ ᐃᓚᒌᖑᔪᐃᑦ ᓄᑖᒧᑦ ᐃᓯᕈᓐᓇᕆᐊᖃᖅᑎᓪᓗᒋᑦ ᓇᖕᒥᓂᖅᑖᕋᓱᙱᒃᑯᑎᒃ ᐃᓛ 
ᓇᖕᒥᓂᖅᑖᕈᓐᓇᕐᓂᖏᒃᑯᑎᒃ. ᐊᒻᒪᓗ ᑖᒃᑯᐊ ᑕᒪᓐᓇ ᐅᖃᐅᓯᐅᖃᑦᑕᕐᓯᒪᖕᒥᔪᖅ ᐃᒃᓯᕙᐅᑕᙱᑦᑕ Infrastructure 
Committee-ᒃᑯᑦ ᐅᖃᐅᓯᕋᑖᕋᑦᑕ ᐅᖃᐅᓯᕆᕋᑖᕐᒥᔭᖓᑦ, ᑕᒪᒃᑯᐊ ᐃᓐᓇᒃᑯᕕᒃ ᐱᑕᖃᕋᑖᓕᖅᑑᒐᓗᐊᖅ ᒪᐅᖓ 
ᓅᖃᑦᑕᕐᓯᒪᓚᐅᕐᓯᒪᖕᒪ ᐃᓐᓇᖁᑎᒋᔭᕗᑦ ᑲᒪᒋᔭᐅᔭᕆᐊᖃᕐᓂᖏᑦ ᒪᓕᒃᖢᒋᑦ ᑕᒫᓂ.  
 

ᑭᓯᐊᓂ ᑕᐃᒪᓐᓇᐃᑦᑐᒥᒃ ᐊᖅᑭᒃᓯᓯᒪᓕᕐᒪᑕ ᐱᒋᐊᕈᑎᖃᕐᖢᑎᒃ ᑖᒃᑯᐊ ᐃᒡᓗᓕᕆᔨᕐᔪᐊᑯᑦ ᖁᔭᓐᓇᒦᕐᓯᒪᕙᒃᑲ, 
ᑲᒪᒋᔭᐅᑦᑎᐊᖃᑦᑕᕐᒪᑕ ᑕᐃᒃᑯᐊ ᐃᓐᓇᖁᑎᒋᔭᕗᑦ ᐃᓚᖏᓐᓂᒡᓗ ᐊᒻᒪᓗ, ᑲᒪᔨᖃᖅᑎᐊᖅᑎᑕᐅᓕᕐᖢᑎᒃ 
ᑖᒃᑯᓇᙵᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᑕᒪᓐᓇ ᖁᔭᓐᓇᒦᕈᑎᒋᔭᐅᕗᑦ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ.  
 

ᐊᒻᒪᑦᑕᐅᖅ ᑕᐃᒪᐃᓛᒃ ᑕᒪᒃᑯᐊ ᓇᖕᒥᓂᓕᖕᓄᑦ ᐊᖅᑭᒋᐊᕈᑎᒃᓴᐃᑦ ᓲᖃᐃᒻᒪ ᓇᖕᒥᓂᓖᑦ ᑖᕗᖓᑲᒡᓚᒡᓕ 
ᑮᓇᐅᔭᒥᒃ ᑭᓯᐊᓂ ᐱᕈᖅᑎᑕᒥᓐᓄᓪᓘᓐᓃᑦ ᐅᒡᕙᓘᓐᓃᑦ ᐃᑲᔫᓯᐊᖅᑖᕋᓱᖕᓂᐊᖅᑐᑦ ᑕᕙᙵᑦ 
ᐃᒡᓗᓕᕆᔨᕐᔪᐊᒃᑯᓐᓂ ᐱᔭᕇᕐᓯᓯᒪᓐᓂᖏᑉᐸ ᓴᓇᕙᓪᓕᐊᒐᓗᐊᖅᑎᓪᓗᒋᑦ ᑮᓇᐅᔭᖅ ᑖᓐᓇ 
ᐊᑐᖅᑕᔪᓐᓇᐃᓪᓕᒃᑲᓐᓂᖃᑦᑕᕐᒪᑦ. ᑖᓐᓇ ᐃᓗᐊᖏᒻᒪᑦ ᑕᐃᒪᓐᓇᐃᑦᑎᓪᓗᒍ ᐃᓚᐃᓐᓇᖓᓂᒃ ᐱᔭᕇᖅᑎᓪᓗᑎᒃ 
ᑮᓇᐅᔭᖅ ᑖᓐᓇ ᓴᖅᑭᑕᐅᓯᒪᔫᒐᓗᐊᖅ ᓇᖕᒥᓂᓕᖕᓄᑦ ᐊᑐᕈᓐᓇᐃᓪᓕᓪᓗᓂ.  
 

ᑕᐃᒪᓐᓇᐃᑎᓪᓗᒍ ᑖᓐᓇ ᑮᓇᐅᔭᖅ ᓴᓂᕐᕙᒃᑕᐅᓯᒪᔪᖅ ᓄᖑᙱᓐᓂᖓᓂ ᑖᓐᓇ ᐊᑐᖃᑦᑕᕆᐊᖃᖅᑰᔨᒐᓗᐊᕐᒪᑦ 
ᓲᖃᐃᒻᒪ ᐱᔭᕇᕐᓯᒪᖏᑦᑐᒥᒃ ᐃᒡᓗᒥᒃ ᑐᒃᓯᕋᐅᑕᐅᓯᒪᔪᖅ ᒪᓕᒡᓗᒍ ᑕᐃᒪᓐᓇᑦᑐᖅᑕᖃᕐᐸᑦ ᐱᔭᕇᕐᓯᒪᖏᒻᒪᑦ ᓱᓕ 
ᐱᔭᕇᕐᓯᒪᓚᐅᕐᓯᒪᔾᔮᓇᓂᓗ. ᑕᐃᒪᓐᓇ ᑕᒪᒃᑯᐊ ᐃᒡᓗᒧᑦ ᐃᓚᒃᓴᖅᑖᕈᑎᒋᔭᐅᔪᒪᔪᑦ 
ᐅᒥᐊᕐᔪᒃᑰᖃᑦᑕᕆᐊᖃᖅᑎᓪᓗᒋᑦ ᐊᕐᕌᒍᓕᒫᒧᑦ ᑎᑭᓵᕆᓯᒪᖃᑦᑕᓕᕋᖅᑎᓪᓗᒋᑦ. ᑕᓐᓇ ᑕᐃᒪᓐᓇᐃᑎᓪᓗᒍ ᑕᒪᓐᓇ 
ᓈᒻᒪᒋᔭᐅᖃᑦᑕᖏᒻᒪᑦ ᑕᒪᒃᑯᓄᖓ ᓇᖕᒥᓂᖃᖅᑐᓄᑦ ᐱᓗᐊᙳᐊᖅᑐᒥᒃ. ᑕᕝᕗᖓ ᑎᑭᑲᓚᐅᕐᓂᐊᕋᒪ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: (ᑐᓴᔨᑎᒍᑦ) ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᖅᑲᐃᑎᒃᑲᓐᓂᕈᒪᒋᔅᓯ ᒪᑉᐱᒐᕐᒥ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ 2007-08, ᑮᖑᓪᓕᖅ, ᒥᔅᑕ ᑰᓕ, ᒥᔅᑕ ᐊᕐᕚᕐᓗᒃ 
 

ᐊᕐᕚᕐᓗᒃ: ᖁᔭᓐᓇᒦᒃ. ᑕᕝᕙᓂ ᒪᑐᐃᖅᓯᒋᐊᓕᓵᖅᖢᓂ ᒥᓂᔅᑕ ᓂᓪᓕᐅᑎᒋᖅᑲᐅᖏᒻᒪᒋᑦ ᒐᕙᒪᒃᑯᑦ ᐃᒡᓗᖁᑎᖏᑦ 
ᐊᒻᒪ ᐃᑉᐸᒃᓴᖅ HR-ᑯᑦ ᐱᖃᑎᒋᑎᓪᓗᑎᒍ ᐅᖃᐃᓐᓇᓚᐅᖅᖢᑎᒃ ᐃᒡᓗᓕᕆᔨᕐᔪᐊᑯᒡᒎᖅ ᑕᒪᓐᓇ ᑲᒪᒋᒻᒪᒍ 
ᓂᓪᓕᐅᑕᐅᒥᓇᓂᓗ ᑕᐃᓐᓇ. 
 

ᐃᓛᒃ ᐅᖃᐅᓯᕆᔪᒪᔭᕋ ᐅᓇ, ᐅᑯᐊ ᐃᓚᐅᖐᓐᓇᖃᑦᑕᕐᒪᑎᒃ, ᐃᓚᖓ ᐅᖃᖅᓯᒪᒐᓗᐊᕐᒪᑦ Mission Statements, 
ᑖᒃᑯᐊᒎᖅ ᓄᓇᕗᒻᒥᐅᑦ ᐃᓪᓗᖃᕈᓐᓇᕐᓗᑎᒃ ᐃᕆᐸᔪᓂᒃ ᓲᕐᓗ ᓱᕉᖏᑦᑐᓂᒃ, ᐅᓗᕆᐊᓇᓐᖏᑦᑐᓂᒡᓗ 
ᐃᓅᓯᖃᑦᑎᐊᖁᓪᓗᒋᑦ ᓄᓇᓕᖕᒥᖕᓂ ᑕᐃᒪᐃᓕᖓᒐᓗᐊᕐᒪᑦ ᑭᓯᐊᓂ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ, ᐅᑯᐊ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ ᐃᒡᓗᐃᑦ 25-ᐳᓴᒻᒥᒃ ᐊᑭᓖᓲᖑᒻᒪᑕ ᑖᒃᑯᓂᖓ ᐃᒡᓗᖃᑦᑐᑦ. ᑮᓇᐅᔾᔭᒃᓵᒥᒃ 25-
ᐳᓴᓐᖓᓂᒃ. ᑭᓯᐊᓂᓕ ᒐᕙᒪᒃᑯᓐᓄᑦ ᐃᒡᓗᖃᑦᑐᑦ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᒡᓘᑉ ᐊᖏᓂᖓ ᒪᓕᕐᖢᒍ 
ᐃᒡᓗᑖᖅᑎᑕᐅᓲᖑᒻᒪᑕ.  
 

ᑖᒃᑯᐊ ᐊᔾᔨᒌᖏᒻᒪᑎᒃ, ᐃᓄᖕᓄᑦ ᑖᒃᑯᓄᖓᑦᑕᐃᓐᓇ ᓄᓇᓕᖕᒥᐅᓄᑦ. ᐊᑐᖅᑐᐊᖅᑐᓄᑦ ᐃᒡᓗᓕᕆᔨᕐᔪᐊᑯᓐᓂᑦ. 
ᐅᓇ ᐃᓕᖅᑯᓯᕆᒡᒍᒥᒻᒪᒍᑦᑕᐅᖅ ᑕᒪᒃᑯᐊ ᐃᓄᐃᑦ ᐊᒥᓲᓂᖅᓴᒻᒪᕆᐊᓗᐃᑦ ᐃᓚᖏᑦ ᕿᑐᓐᖓᖃᐅᒻᒪᑕ. 
ᕿᑐᓐᖓᖃᐅᕋᒥᒃ ᐊᖏᓂᖅᓴᒥᒃ ᐃᒡᓗᖃᕆᐊᖃᖅᖢᑎᒃ ᑖᓐᓇ ᐊᑭᓕᖅᓱᖅᑕᑎᒃ ᐊᖏᒡᓕᒋᐊᒃᑲᓐᓂᕆᐊᖃᓕᖅᖢᓂ. 
ᐃᓚᖏᑦ ᐊᒡᓛᑦ ᑕᒫᓂ 40-ᐳᓴᓐᖏᑕ ᐃᓚᖓᓂ ᐊᑭᓕᖅᓱᐃᖃᑦᑕᖅᑐᑦ ᑮᓐᓇᐅᔾᔭᔅᓴᐃᔭᒥᖕᓂᒃ.  
 

ᐅᓇ ᐱᔾᔪᑎᒋᓗᐊᖅᖢᒍᑦᑕᐅᖅ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ ᖁᑦᑎᓂᖅᓴᐅᖏᑦᑐᓂᒃ 
ᐊᑯᓐᓂᖓᓂᒃ ᐊᑖᓄᑦ, ᐊᒻᒧᑦ ᑕᐅᓄᖓ, ᐊᑦᑎᓂᖅᓴᐅᔪᓂᒃ ᑮᓇᐅᔾᔭᔅᓴᓲᖑᒻᒪᑕ. ᑕᐃᒪ ᑖᓐᓇ 
ᑮᓇᐅᔭᐃᔭᓐᓂᓴᖅᔪᐊᕐᕌᓘᖃᑦᑕᕐᒪᑕ ᐊᖏᓂᖅᓴᒥᒃ ᐃᒡᓗᖃᕆᐊᖃᒧᑦ, ᑮᓇᐅᔭᓕᐅᑦᑎᐊᖏᓐᓂᖅᓴᐅᒧᑦ ᑖᒃᑯᓇᓂ 
ᐊᓯᖏᓐᓂ ᐃᖅᑲᓇᐃᔭᖃᑎᖏᓐᓂ.  
 

ᑕᐃᒪᐃᒻᒪᑦ ᓂᕈᑭᔅᓴᐱᑦᓯᓇᖅᑎᓪᓗᒋᑦ Public Housing ᐊᒥᒐᐃᓐᓇᐱᔅᓯᓇᖅᑎᓪᓗᒍ ᑖᒃᑯᐊ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᑦ ᐃᓚᖏᑦ ᓄᒃᑎᐸᓪᓕᐊᓕᖃᑦᑕᕐᒪᑕ Public Housing-ᒧᑦ. ᑖᒃᑯᐊ ᐊᒥᒐᖅᓯᖏᑦᑎᐊᖅᑐᑦ ᒐᕙᒪᒃᑯᑦ 
ᐃᒡᓗᖁᑎᒥᓐᓂᒃ ᐃᖃᓗᐃᑦ ᐊᓯᐊᓂ. ᐊᒡᓛᑦ ᐃᓄᖃᖏᑦᑐᖃᓲᖅ ᓄᓇᓕᖕᓂ, ᒥᑦᑎᒪᑕᓕᒃᒥ ᖃᐅᔨᒪᔪᖓ.  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑭᑐᓗᐊᕆᔭᐅᓪᓗᑎᒃ ᑖᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ, ᐊᒻᒪᓗ Public Housing-ᒦᑦᑐᕕᓃᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᓯᒋᐊᕋᒥᒃ Public Housing-ᒦᖏᓐᓇᖃᑦᑕᖅᑐᑦ ᓄᒃᑎᖃᑦᑕᖏᑦᑐᑦ ᒐᕙᒪᒃᑯᑦ 
ᐃᒡᓗᖁᑎᖏᓐᓄᑦ ᐊᑭᑐᓗᐊᓕᒑᒪᓐ. Public Housing-ᒥᓕ 25-ᐳᓴᒻᒥᑦ ᐊᑭᓕᖅᓱᐃᒐᒥᒃ 
ᑕᐃᑲᓃᖏᓐᓇᕋᓱᖃᑦᑕᖅᑐᑦ, ᓄᒃᑎᖅᑕᐃᓕᒪᖃᑦᑕᖅᑐᑦ.  
 
ᓄᒃᑎᖅᑎᑕᐅᔪᓐᓇᕋᑎᒡᓗ ᐃᒡᓗᓕᕆᔨᒃᑯᓐᓄᑦ ᖃᓄᖅ ᐱᕋᔭᓐᖏᒻᒪᑕ, ᐊᓂᑕᐅᔾᔪᑎᒃᓴᖃᖏᒻᒪᑕ. ᑕᒪᓐᓇ ᐃᓛᒃ, 
ᐅᖃᕋᓱᒃᐳᖓ ᐃᒪᓐᓇ, ᓱᒃᑲᐃᑦᑑᒐᓗᐊᖅ ᑭᓯᐊᓂ ᐃᓄᐃᑦ ᐊᒥᓲᓂᖅᓴᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᓕᖅᐸᓪᓕᐊᒻᒪᑕ 
ᑕᒪᒃᑯᓇᓂ ᓯᐊᒻᒪᑎᖅᓯᒪᔪᓂᒃ ᓄᓇᓕᖕᓂ.  
 
ᐊᒥᓲᓂᖅᓴᕈᖅᐸᓪᓕᐊᒐᒥᒃ ᑕᐃᒪ ᐃᓚᖏᑦ Public Housing-ᒦᑦᑐᕕᓃᑦ ᓅᑦᑕᐃᓕᒪᖃᑦᑕᖅᑐᑦ 
ᐊᑭᑐᓗᐊᖅᑐᐊᓘᖕᒪᑕ ᒐᕙᒪᒃᑯᑦ ᐃᒡᓗᖁᑎᖏᑦ. ᐊᖏᓂᖓᓄᑦ ᑮᓇᐅᔭᐃᔭᖅᑎᑕᐅᖃᑦᑕᕋᒥᒃ, ᓲᕐᓗ ᐆᒃᑑᑎᒋᓗᒍ, 
ᒪᕐᕉᖕᓂᒃ ᐃᒡᓗᕈᓯᓕᒃ ᒐᕙᒪᒃᑯᑦ ᐱᖓ ᒥᑦᑎᒪᑕᓕᖕᒥ ᑕᒫᓂ $1300.00-ᓂᑦ ᑕᖅᑭᑕᒫ ᑕᒪᒃᑯᐊᓗ ᐃᒥᖅᑕᐅᑏᑦ, 
ᖄᖓᒍᑦ, electricity ᐊᑭᓕᖅᓱᕆᐊᖃᖅᖢᑎᒃ.  
 

ᑕᐃᒪ ᓂᕆᐅᒃᑲᓗᐊᖅᑐᖓ ᖃᖓᒃᑯᒃᑭᐊᖅ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᖁᓪᓗᒋᑦ ᐃᓄᖁᑎᒥᖕᓄᑦ 
ᓄᓇᕗᒻᒥᐅᓄᑦ ᐃᒡᓗᖃᑦᑎᑦᑎᓂᖅ Public Housing-ᒥᒃ ᐃᒡᓗᖃᑦᑎᑦᑎᓂᕐᓗ ᒐᕙᒪᒃᑯᓐᓄᑦ ᑖᓐᓇ ᐊᔾᔨᒌᒥᒃ 
ᐋᖅᑭᒃᓯᒪᖁᓪᓗᒍ. ᓲᕐᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕋᓱᒃᑐᐃᑦ, ᐃᖅᑲᓇᐃᔭᖁᔭᐅᔪᐃᑦ ᒐᕙᒪᒃᑯᓐᓄᑦ, Public 
Housing-ᒧᑦ ᐊᒥᒐᖅᓯᔪᓄᑦ ᐊᒥᒐᖅᓯᔾᔪᑕᐅᒋᐊᓪᓚᖁᓇᒋᑦ. ᑖᒃᑯᐊ ᒐᕙᒪᒃᑯᑦ ᐃᒡᓗᖁᑎᖏᑦ ᕿᒥᕐᕈᔭᐅᓗᑎᒃ 
ᐊᒻᒪᓗ public housing ᕿᒥᕐᕈᔭᐅᓗᓂ ᐊᔾᔨᒌᔾᔪᒥᓕᖁᓪᓗᒋ ᐃᓕᖅᑯᓯᖏᑦ ᐃᓄᖕᓄᑦ ᑕᒃᑯᓄᖓ 
ᐊᑕᐅᓯᑦᑕᐃᓇᕐᓄᑦ ᑐᕌᖓᒻᒪᑕ.  
 

ᐊᒻᒪ ᐱᖃᑖ ᐅᖃᐅᓯᕆᔪᒪᔭᕋ ᒪᑯᐊ ᐊᒥᓱᐊᓗᐃᑦ ᖁᐊᕆᐊᖃᓐᖏᑦᑐᑦ ᓯᕐᓗᐊᖃᕆᐊᖃᓕᕐᒪᑕ. ᐊᒥᓱᒻᒪᕆᐊᓗᐃᑦ 
ᐅᒥᐊᕐᔪᐊᖅ ᑎᑭᑦᑕᕌᖓᑦ ᖁᐊᕆᐊᖃᓐᖏᑦᑐᑦ. ᐊᒥᐊᕈᑎᑐᐃᓐᓇᐅᖏᑦᑐᑦ ᐊᓯᖏᓪᓗ ᖃᓄᖅ ᐅᖅᑰᓴᐅᑎᐅᓪᓗ 
ᐃᒪᒃᓴᖏᑦ ᒪᑯᐊᓗ ᐅᐊᔭᒨᖅᑐᑦ ᖁᐊᕆᐊᖃᓐᖏᓕᖅᑐᑦ electronics-ᕈᔪᐃᑦ ᑕᒪᒃᑯᐊ, ᑭᓯᐊᓂ ᐅᖅᑰᔪᒥᒃ 
ᓯᕐᓗᐊᖃᓐᖏᒻᒪᑕ. ᐆᒃᑐᑎᒋᓗᒍ ᒥᑦᑎᒪᑕᓕᒃ ᐱᑕᖃᔮᓐᖏᒪ ᓇᖕᒥᓂᖅ ᓴᓇᐅᒐᑯᓗᖕᒥᓐᓂᒃ ᐱᒥᖔᖅ ᐅᒥᐊᕐᔪᐊᒧᑦ 
ᐅᓯᔾᔪᑎᕕᓂᕈᓗᖕᒥᒃ ᐅᖅᑰᓴᐅᑎᓕᕐᖢᒍ ᐱᖃᕋᓱᒃᐸᒃᑐᑦ ᓯᕐᓗᐊᕐᑕᖃᓐᖏᒻᒪᑦ ᑕᑉᐱᖃᓂ. ᓴᓇᕝᕕᖕᒥᑕᓗ shop-
ᖑᔪᑦ ᓴᓇᕝᕕᖕᒥᓐᓂᒃ ᑖᒃᑯᐊ ᐊᒥᐊᕈᑏᑦ ᑕᐃᑲᓂ ᐃᓂᖃᑦᑎᓐᓇᓱᒃᐸᒃᖢᒋᑦ. ᐅᓗᕆᐊᓇᕐᒪᑦ ᑕᒪᓐᓇ 
ᐃᖅᑲᓇᐃᔭᖅᑐᓄᑦ ᐸᖕᒥᐅᓗᐊᕐᓗᑎᒃ ᖃᓄᐃᑦᑐᖃᖃᓪᓚᓂᖅᐸᑦ ᑕᒪᓐᓇ ᐅᓗᕆᐊᓇᑐᐃᓐᓇᕆᐊᖃᕐᒪᑦ. 
ᑖᒃᑯᐊᑦᑕᐅᖅ ᓯᕐᓗᐊᑦ ᐃᓱᒪᒋᔭᐅᔭᕆᐊᖃᓐᓂᐊᕐᒥᔪᑦ. ᐊᒥᓱᒻᒪᕆᐊᓗᐃᑦ ᐃᒡᓗᐃᑦ ᓄᓇᓕᖕᓃᓕᕐᒪᑕ 
ᐃᖅᑲᓇᐃᔭᖅᑎᖃᓕᕐᖢᑎᒡᓗ ᐊᒥᓱᓂᒃ.  
 
ᑕᕝᕗᖓᑲᓚᐅᖅ ᐅᖃᓪᓚᓐᓂᐊᕋᒪ ᐊᐱᕐᓱᕐᓂᐊᕐᒥᒐᒪ ᐃᓗᐊᓂ ᑖᑦᓱᒪ ᒥᒃᓵᓄᑦ ᐅᐊᑦᑎᐊᕈ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᐅᖃᐅᓯᒃᓴᑐᐃᓐᓇᓃᑉᐳᒍᑦ, ᓱᓕ ᐅᖃᐅᓯᒃᓴᑐᐃᓐᓇᕐᓂ ᐱᑕᖃᖅᐸ? 
ᐱᑕᖃᕈᓐᓃᕐᒪᑦ. (ᑐᓵᔨᒃᑯᑦ) ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓄᑦ. ᑕᐃᒪ ᒪᒃᐱᒐᖏᑎᒍᑦ 
ᕿᒥᕐᕈᓂᐊᓕᕐᒥᒐᑦᑎᒍ ᐱᒋᐊᕐᓗᒍ L-4. L-4. 2007. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ. ᒥᔅᑐ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᕐᓯᒪᖕᒪᖔᑕ ᐃᒡᓗᓕᕆᔨᕐᔪᐊᒃᑯᑦ, ᑕᒫᓂᖏᓛᒃ ᑲᒪᖕᒪᑕ 
ᐃᓄᖕᓄᓪᓗ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ public housing ᐊᒻᒪᓗ staff housing. ᑕᒪᓐᓇ 
ᕿᒥᕐᕈᐊᕐᓯᒪᓕᖅᐸ ᐊᔾᔨᒌᓕᕐᔫᒥᖁᓪᓗᒍ ᐊᑭᓕᕐᓱᐊᓂᕆᕙᒃᑕᖓᑦ percentage-ᒥᒡᓘᓐᓃᑦ ᐊᑐᖔᕐᓗᑎᒃ, 
ᐃᒡᓗᓪᓘᓐᓃᑦ ᐊᖏᓂᖏᓐᓂᒃ ᐊᑐᖔᕐᓗᑎᒃ. ᐅᓇ percentage ᐱᐅᒋᔾᔪᑎᒋᔭᕋ ᓲᕐᓗ ᑕᒪᒃᑯᐊ ᐃᓐᓇᐃᓪᓗ 
ᐊᔪᖅᑐᓪᓗ ᐃᖅᑲᓇᐃᔭᓐᖏᑦᑐᓪᓗ ᐊᓂᑕᐅᕙᓪᓕᐊᖁᓇᒋᑦ ᐃᒡᓗᓂᑦ ᐊᑭᓖᔪᓐᓇᖏᑦᑐᑦ. ᑕᒫᓂ ᓄᓇᑦᑎᓐᓂ 
ᐱᓗᐊᓐᖑᐊᖅᑐᒥᒃ ᓴᐱᕐᓇᕐᒪᑦ ᐃᒡᓗᖃᓐᖏᑦᑕᕆᐊᒃᓴᖅ. ᐃᒡᓗᑭᒃᓴᖅᑐᓄᑦ ᑕᒪᓐᓈ ᕿᒥᕐᕈᐊᖅᑐᐅᔪᒫᖅᐸ 
ᐊᔾᔨᒌᔾᔪᒥᔪᓂᒃ ᐃᓕᖅᑯᓯᖃᖅᑎᑕᐅᖁᓪᓗᒋᑦ ᒐᕙᒪᒃᑯᓄᓪᓗ ᐃᖅᑲᓇᐃᔭᖅᑐᑦ ᐊᒻᒪᓗ public housing-ᒦᒃᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᒥᓂᔅᑐ ᐊᑭᓱᒃ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᑕᒪᓐᓇ ᐊᔾᔨᒌᓐᖏᔾᔪᑎᒋᒻᒪᐅᒃ ᑕᐃᒃᑯᐊ public housing-ᔪᐃᑦ 
ᑮᓇᐅᔭᓕᐅᓗᐊᖏᑦᑐᓄᑦ ᓇᔪᖅᑕᐅᖃᑦᑕᕐᒪᑕ ᐊᒻᓗ ᑕᐃᒃᑯᐊ ᑮᓇᐅᔭᓕᐅᑦᓯᐊᖅᑐᓄᑦ ᓇᔪᖅᑕᐅᓂᒃᓴᐅᓱᑎᒃ 
ᒐᕙᒪᒃᑯᑦ ᐃᒡᓗᖁᑎᖏᑦ ᑖᒃᑯᐊ ᐱᓕᕆᐊᕆᔭᐅᑎᓪᓗᒋᑦ. ᐃᒻᒪᖄ ᑖᓐᓇ ᑕᒪᓐᓇ ᐃᒡᓗᓕᕆᔨᕐᔪᐊᒃᑯᑦ 
ᖃᓄᐃᓕᖓᓂᕆᓂᐊᖅᑕᖓ ᓯᕗᓂᒃᓴᑎᓐᓂ ᑎᑎᕋᖅᐸᓪᓕᐊᓯᒪᒐᑦᑎᒍ ᑕᒪᓐᓇ ᕿᒥᕐᕈᖃᓯᐅᑎᔪᓐᓇᕋᔭᖅᑰᖅᑕᕗᑦ 
ᑕᐃᒃᑰᓇ ᑎᑎᕋᖅᐸᓪᓕᐊᔭᑦᑎᒍ ᑖᓐᓇ Nunavut Housing Strategy-ᖑᓂᕋᖅᑕᐅᔪᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ, ᒥᔅᑐ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖃᖓᑭᐊᖅ ᑕᐃᒪ ᑕᐃᓐᓇ Housing Strategy ᐱᐊᓂᒍᒫᕐᐸ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐄ ᑖᓐᓇ ᑕᕝᕙᓂ ᐊᕐᕌᒍᑦᑎᓐᓂ ᐱᔭᕇᕈᒪᔭᕗᑦ. ᑕᐃᒃᑯᐊ 
$200,000,000.-ᓂᒃ ᐊᓚᒃᑲᐃᕕᐅᑲᓪᓚᒐᑦᑕ ᓴᒃᑯᐃᖔᑲᐃᓐᓇᓵᓱᒋᑦ ᑖᑦᓱᒪᓐᖓᑦ ᖃᓄᐃᓕᐅᕐᓂᕆᓂᐊᖅᑕᑎᓐᓂᒃ 
$200,000,000. ᒥᒃᓵᓄᑦ ᑎᑎᕋᑲᐃᓇᖔᓯᔪᒐᑦᑕ ᑖᓐᓇ ᑐᐊᕕᕐᓇᕐᓯᓂᕐᓴᐅᑎᓪᓗᒍ ᑖᓐᓇ 
ᐱᔭᕇᖅᓯᒪᔫᒥᓂᕐᓴᐅᓕᕐᒪᑦ ᐃᒻᒪᖄ ᑕᕝᕙᓂ ᐊᕐᕌᒍᑦᑎᓐᓂ ᕿᒥᕐᕈᕙᓪᓕᐊᓂᕆᔭᕗᑦ ᐃᒡᓗᓕᕆᔨᕐᔪᐊᒃᑯᑦ 
ᖃᓄᐃᓕᐅᕐᓂᐊᕐᓂᕆᔭᖏᓐᓂᒃ ᐃᓪᓗᓕᕆᓂᐅᑉ ᒥᑦᓵᓄᑦ ᐊᕐᕌᒍᑦᑎᓐᓂ ᐱᔭᕇᕐᓂᐊᖅᑰᖅᑐᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗ. 
 

ᐊᕐᕚᕐᓗ: ᐃᓱᒪᒃᓴᖅᓯᐅᕈᓐᓇᕋᔭᖅᐸᑲᐃ ᓲᕐᓗ ᐊᑐᐊᒐᕐᒥᒃ Policy-ᒥᒃ ᒫᓐᓇᐅᓂᖓᓂᒃ, ᑖᒃᑯᐊ ᐱᓗᐊᖅᑐᒥᒃ 
ᐃᓄᐃᑦ, ᕿᑐᕐᖓᖃᐅᖅᑐᑦ ᐊᖏᖅᓂᓴᒥᒃ ᐃᒡᓗᖃᕆᐊᖃᕐᒪᑕ GN-ᒃᑯᑦ ᐃᒡᓗᖁᑎᖏᓐᓂᒃ ᐊᖏᓂᖅᓵᓗᒻᒥᓪᓗ 
ᐊᑭᓕᖅᓱᐃᔭᕆᐊᖃᖅᖢᑎᒃ. ᑖᒃᑯᓇᙵᑦ ᕿᑐᕐᖓᖃᐅᙱᓐᓂᖅᓴᓂᒃ. ᐋᖅᑭᒃᓯᑲᐃᓐᓇᕈᓐᓇᙱᓚᖅᑲᐃ ᐃᓚᒌᑦ 
ᐊᒥᓲᓗᐊᖅᐸᑕ ᓲᕐᓗ GN-ᑯᓐᓂᒃ ᐃᖅᑲᓇᐃᔭᖅᑐᖅ ᐊᑕᐅᓯᐅᒡᒍᒻᒪᑦ ᐃᓅᔭᕌᖓᒥᒃ, ᑕᕝᕙᓂ ᐃᓚᒌᓂᒃ. 
ᕿᑐᕐᖓᖏᑦ ᕿᑐᕐᖓᕆᐊᖕᓂᖓᑦ ᒪᓕᒡᓗᒍ ᐃᒡᓗᒥᒃ ᓲᕐᓗ ᐊᖏᔪᒦᑐᐊᕈᓂ ᑕᒫᓂ, $1,500 - $1,600 ᑕᖅᑭᖅ 
ᐊᑕᐅᓯᖅ ᐊᑭᓖᓲᖑᖅᑰᕐᒫᑕ.  
 
ᑖᒃᑯᐊ ᕿᑐᕐᖓᕇᖅᑲᐃ ᒪᓕᒡᓗᒋᑦ ᒥᒃᖠᒋᐊᖅᑕᐅᔪᓐᓇᖅᐸᓪᓘᓐᓃᑦ ᓲᕐᓗ ᑮᓇᐅᔾᔭᒃᓴᖏᓐᓂᖅᓴᐅᒡᒍᒻᒪᑕ. ᓲᕐᓗ 
ᒪᑯᓂᖓ Service-ᕈᔪᓐᓂᒃ Clerks-ᕈᔪᖕᓂᒃ Manager-ᖏᒡᒍᖕᒪᑕ ᓄᓇᓕᖕᓂ ᐃᖅᑲᓇᐃᔭᖅᑐᑦ ᐃᓄᐃᑦ. 
ᑕᒪᓐᓇᖃᐃ ᑕᑯᔭᐅᑎᑕᐅᒋᐊᖅᑕᐅᔪᓐᓇᙱᓚᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᑕᒪᓐᓇ ᕿᒥᕐᕈᒋᐊᖅᓯᒪᔭᕗᑦ ᑕᐃᒃᑯᐊ 
ᕿᑐᕐᖓᒐᓴᖃᓗᐊᖅᑐᐃᑦ ᐃᓪᓗᒥ ᑕᐃᒪᐃᓪᓗᐊᓯᓐᓇᖅᑐᒥᒃ ᓇᔪᖅᓱᑎᒃ ᐊᑭᓕᖅᑐᐃᔪᐃᑦ ᕿᑐᕐᖓᒐᓴᖃᙱᑦᑐᓂᒃ 
ᑖᒃᑯᐊ ᐃᑲᔪᖅᑑᑎᒋᒐᓱᐊᖅᑕᕗᑦ, ᐃᓛᒃ ᑐᑦᓯᕋᐅᑎᐅᔪᐃᑦ ᐱᒐᓱᐊᑐᐃᓐᓇᕆᐊᖃᕐᒪᑕ. ᑖᑦᓱᒧᖓ 
ᐊᑭᓕᖅᓲᑎᒋᔭᒥᓄᑦ Rental Assistance Program-ᖑᓂᕋᖅᑕᐅᔪᖅ ᑕᐃᓐᓇ ᖃᓪᓗᓈᑎᑐᑦ ᒫᓐᓇᒧᑦ ᐊᑐᖅᑕᖅ. 
ᑕᐃᒪᐃᑦᑐᓄᑦ ᓇᔪᖅᑐᓄᑦ ᑕᐃᒫᑦᓴᐃᓐᓈᖅ ᐊᖏᓂᖃᖅᑑᒐᓗᐊᕐᒥᒃ ᑭᓯᐊᓂ ᐊᒥᓱᒃᑲᓐᓂᐅᑦᓱᑦ ᕿᑐᕐᖓᖏᑦ 
ᑕᐃᒃᑯᐊ Rental Assistance Program-ᒥ ᐱᒐᓱᐊᖅᐸᑦᑐᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᐱᖅᑯᑎᒃᓴᓂᒃ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐃᓛᒃ ᑖᒃᑯᐊ ᐋᓐᓂᐊᓯᐅᖅᑏᓪᓗ ᐊᒻᒪᓗ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᐅᔪᑦ ᐱᓗᐊᙳᐊᖅᑐᒥᒃ ᑕᒪᑐᒪᓂ ᒐᕙᒪᖃᕐᕕᒃᓴᖃᖏᑦᑐᓂᒃ ᓄᓇᓕᖕᓂ ᒥᑭᓐᓂᖅᓴᐅᔪᓂᒃ Staff 
Housing-ᖃᔮᖏᒻᒪᑕ. ᐃᓛᒃ Staff Housing-ᖃᒐᓚᑦᑑᒐᓗᐊᑦ Staff Housing-ᑭᔅᓴᖕᒪᑕ. ᑖᒃᑯᐊ 
ᐃᖅᑲᓇᐃᔭᖅᑎᐅᓚᐅᑲᖃᑦᑕᖅᑐᐃᑦ ᑕᒪᐅᖓ ᐃᒡᓗᒥ ᓂᐅᕕᕈᓐᓇᕋᑎᑦ ᓲᖃᐃᒻᒪᑦ ᐃᓚᖏᑦ One Year Term-
ᖃᖅᖢᓂᒃ ᐃᒪᓐᓇᐃᑦᑑᓲᖑᒻᒪᑕ. ᑭᓯᐊᓂ ᐃᒡᓗᒥ ᐊᑕᐅᓯᕐᒥ ᑲᑎᙵᓇᓱᕈᓘᔭᖅᖢᑎᒃ ᑕᒫᓂ ᒥᑭᓐᓂᖅᓴᐅᔪᓂᒃ 
ᓄᓇᓕᖕᓂ.  
 

ᐊᒻᒪᓗ ᑕᐃᒃᑯᐊ ᐋᓐᓂᐊᓯᐅᖅᑏᑦ Staff Housing-ᖃᓱᖓᖅᑎᓪᓗᒋᑦ GNWT-ᖑᓱᖓᖅᑎᓪᓗᒋᑦ 
ᑲᑎᙵᔪᒥᒃ.ᐃᒡᓗᑖᖅᑎᑕᐅᓚᐅᖅᓯᒪᒡᓗᑎᒃ ᐋᓐᓂᐊᕕᐅᑉ ᖁᓛᓂ. ᑕᐃᒪᓐᓇᐃᓕᕐᒪᑦ ᐃᒪᓐᓇ ᐃᓛᒃᑰᙱᑦᑐᒥᒃ 
ᐃᒡᓗᖃᕐᒪᑕ ᑕᒪᒃᑯᐊ ᐋᓐᓂᐊᓯᐅᖅᑏᑦ ᐊᒻᒪᓗ ᐃᓕᓴᐃᔩᑦ ᐃᒡᓗᑭᒃᓴᖅᖢᑎᒃ ᑕᒫᓂ ᓄᓇᓕᖕᓂ ᒥᑭᓐᓂᖅᓴᐅᔪᓂ.  
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

821 

ᑕᒪᓐᓇᑭᐊᖅ ᖃᓄᐃᓕᖓᕙ ᐅᓪᓗᒥᒨᖓᔪᒥᖃᐃ ᐅᖃᐅᑎᔪᓐᓇᖅᐹᖓ ᒥᓂᔅᑐᒻ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃ, ᑕᒪᒃᑯᐊ ᐊᑭᑐᔫᑎᓂᒃ ᑎᑎᕋᖅᓯᒪᔪᖁᑎᕗᑦ ᑕᐃᒃᑯᐊ 
ᐱᓯᒪᙱᓐᓇᑦᑎᒍᑦ ᒫᓐᓇ. ᑕᐃᒃᑯᐊ ᐱᓕᕆᐊᕆᕙᓪᓕᐊᒐᓱᑦᑕᕋᓗᐊᕗᑦ ᐃᓪᓗᐃᑦ. ᐃᓪᓗᑭᔅᓴᕐᓂᐅᔪᑦ ᑕᒪᒃᑯᓄᖓ 
ᓄᓇᓕᕋᓛᖑᔪᓂᒃ ᐃᓕᓐᓂᐊᖅᑎᑦᓯᔪᓄᑦ ᐋᓐᓂᐊᓯᐅᖅᑎᓄᑦ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᐃᒻᒪᖄ ᑕᕝᕙᓂ 
ᐊᕐᕌᒍᑦᑎᓐᓂ ᓄᓇᓖ ᐱᖓᓲᖅᑰᖅᑐᓂᒃᑯᐊ ᓄᓇᓕᕋᓛᖑᔪᐃᑦ ᓴᓇᕕᒋᓂᐊᖅᑕᕋᓗᐊᕗᑦ. 
 
ᑭᓯᐊᓂ ᑕᒪᓐᓇ ᕿᒥᕐᕈᒋᐊᒃᑲᓐᓂᕋᓱᐊᕆᕙᕗᑦ ᐊᕐᕌᒍᓂ ᖃᐃᔪᓂᒃ ᓇᓪᓕᐊᑦ ᓄᓇᓖᑦ ᐱᒋᐊᖃᕐᓂᐊᕐᒪᖔᑕ 
ᑕᒪᒃᑯᓇᖓᑦ ᐃᓪᓗᓂᒃ ᐃᖅᑲᓇᐃᔭᖅᑎᓄᑦ ᓇᔪᖅᑕᐅᑲᐃᓐᓇᖃᑦᑕᖅᑐᓂ, ᑕᒪᓐᓇ ᐱᓕᕆᐊᕆᕙᓪᓕᐊᒋᐊᖅᑕᕗᑦ. 
ᑖᒃᑯᐊ ᐊᑭᑐᔫᑎᖁᑎᕗᑦ ᐅᑭᐊᑦᓵᖅ ᐱᓕᕆᐊᕆᓂᐊᕐᒥᒐᑦᑎᒍᑦ ᖃᓄᐃᓕᖓᒋᐊᒃᑲᓐᓂᕈᓐᓇᕐᓂᐊᕐᒪᖔᑕ 
ᑕᒪᒃᑯᓇᙵᑦ ᓇᔪᖅᑕᐅᕙᑦᑐᓂᒃ ᐃᓪᓗᓂᒃ ᐃᖅᑲᓇᐃᔭᖅᑎᓄᑦ. ᑕᑯᒋᐊᑦᓯᐊᒃᑲᓐᓂᕐᓂᐊᕆᕙᕗᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚ ᑕᐃᒪᓐᓇᐃᓕᖓᓂᐊᖅᑎᓪᓗᒍ, ᑕᐃᒪ ᑖᒃᑯᐊ ᐃᒡᓗᐃᑦ ᑎᑭᑦᑐᒃᓴᐃᑦ 
ᓄᓇᓕᖕᓂ ᐃᒡᓗᖁᑎᑖᕆᔭᐅᔪᒃᓴᐃᑦ ᐃᓚᓐᖓᕋᔭᖅᐹᑦ ᓲᖃᐃᒻᒪᑦ ᑖᒃᑯᐊ ᑕᐃᔭᐅᓯᒪᔪᑦ ᐃᒡᓗᑦ ᓈᓴᐅᑎᑦ 
ᑖᒃᑯᐊᖑᒻᒪᑕ ᓄᓇᓕᖕᓄᑦ ᐃᒡᓗᑖᕆᔭᐅᓇᔭᖅᑐᓄᑦ ᐃᓚᓐᖓᐅᑎᓇᔭᖅᐸᑦ ᑖᒃᑯᐊ Staff Housing-ᒥᓖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ ᑖᒃᑯᐊ 725 units ᐅᖃᐅᓯᕆᖃᑦᑕᖅᑕᕗᑦ 
ᓄᓇᓕᓐᓄᑦ ᐊᑐᕈᒫᕐᓂᐊᑎᓪᓗᒋᑦ ᐃᖅᑲᓇᐃᔭᖅᑎᓅᓐᖏᑦᑐᖅ ᑐᕌᖓᔪᑦ ᑖᒃᑯᐊ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᕐᖏᓛᒃ ᒐᕙᒪᖃᕐᕕᔅᓴᖃᓐᖏᓇᑕᐃᓛᑦ ᐃᓛ ᒐᕙᒪᖃᕐᕕᖃᓐᖏᓇᑦᑕ, 
ᑕᒪᒃᑯᐊᓗ Warehouse-ᒋᔭᕗᑦ ᒥᑭᓗᐊᖅᐸᓪᓕᐊᖏᓐᓇᖢᑎᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᓪᓘᓐᓃᑦ 
ᐃᓂᒃᓴᖃᕈᓐᓃᓂᕐᒧᑦ ᑕᒪᒃᑯᓂᑦᑕᐅᖅ Containers-ᓂᑦ ᐊᑐᖃᑦᑕᕐᒪᑕ, Sealift Containers. 
 
ᐊᒻᒪ ᐃᒡᓗᓕᕆᔨᒃᑯᑦ ᓯᓚᑎᑦᑎᐊᖓᓂ ᑕᕝᕙᓂ ᐃᖅᑲᓇᐃᔭᕐᕕᐅᔅᓯᓐᓈᖅᑐᒥᑦᑕᐅᖅ ᑕᐃᒪᓐᓇ ᔭᐃᒥᓯᐅᑉ 
ᐅᖃᐅᓯᕆᖅᑲᐅᔭᖓᑎᒍᑦ Containers ᐅᓄᖅᑐᒻᒪᕆᐅᓕᕐᒪᑕ ᐱᖅᑯᑎᒃᑯᕕᒋᔭᐅᔪᑦ. ᑖᓐᓇ Warehouse-ᑖᕋᓱᖕᓂ 
ᖃᐅᓄᐃᓕᖓᓕᕐᒪᖔᑦᑕᓕ ᑐᑭᓯᔪᒪᒐᓗᐊᖅᐳᖓ ᒥᑭᓐᓂᖅᓴᐅᔪᐃᑦ ᓄᓇᓖᑦ ᒥᒃᓵᓄᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑕᐃᒪ ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᑕᕝᕙᓃᒃᑲᑦᑕ (ᑐᓴᔨᑎᒍᑦ) 
ᐊᐅᓚᔾᔪᑏᑦ ᒪᑭᒪᐅᑏᓪᓗ. 2007-08. ᐊᐅᓚᔾᔪᑏᑦ ᒪᑭᒪᐅᑏᓪᓗ. (ᑐᓴᔨᒃᑯᕈᓐᓃᖅᑐᖅ) ᑖᓐᓇ 
ᐃᖅᑲᐅᒪᔭᐅᒃᑲᓐᓂᖁᑐᐃᓐᓇᖅᑕᕋ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓂᑦ ᐊᐱᕆᔪᒪᒐᒪ ᐃᒃᓯᕙᐅᑖᖅ. ᑖᒃᑯᐊ ᐃᑲᔫᑎᔅᓯᐊᖑᖃᑦᑕᖅᑐᐃᑦ 
ᓇᖕᒥᓂᖃᕐᑐᓄᑦ ᖃᓄᐃᓕᖓᑎᑕᐅᓇᔭᕐᒪᖔᑦ ᓱᕐᓗ ᐃᓚᐃᓐᓇᖓᓂ ᑮᓇᐅᔭᖅᑖᖅᑎᑕᐅᓯᒪᓐᓂᖅᐸᑦ ᑖᓐᓇ 
ᐱᔭᕇᖅᓯᒪᓐᖏᑦᑐᒧᑦ ᐃᒡᓗᒧᑦ ᓇᖕᒥᓂᕆᔭᒥᓄᑦ.  

ᑕᐃᓐᓇ ᑮᓇᐅᔭᖅᑖᒃᓴᕕᓂᖓᑕ ᐃᓚᖓ ᓴᓇᔭᐅᔾᔪᑎᔅᓴᕕᓂᖓ ᑎᑭᓴᐃᔾᔪᑎᒋᔭᐅᔪᓐᓇᓂᐊᖅᐹ ᐊᖏᖅᑕᐅᓯᒪᔪᖅ 
ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓂ ᑕᒪᒃᑯᓄᖓ Sealift Materials-ᕈᔪᖕᓄᑦ ᓴᓇᔭᐅᒃᑲᓐᓂᕈᑎᔅᓴᕆᓂᐊᖅᑕᖓᓄᑦ 
ᓇᖕᒥᓂᖃᕐᑎᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᓪᓗᐃᑦ ᓴᓇᔭᐅᕙᓪᓕᐊᔪᐃᑦ ᐱᔭᕇᖅᓯᒪᑦᑎᐊᖁᓇᕐᒪᑕ 
ᐱᔭᕇᖅᑕᐅᑦᑎᐊᖁᓱᑎᒍᓪᓗ, ᑕᒪᓐᓇ ᐊᔅᓱᕉᑎᖃᕐᑐᖃᕐᓂᖅᐸᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐊᑐᐃᓐᓇᐅᑎᐊᕐᓂᐊᕐᒪᑕ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐃᓪᓗᐃᑦ ᐱᔭᕇᖅᑕᐅᓂᖏᑉᐸᑕ 
ᑮᓇᐅᔭᖁᑎᕗᑦ ᑕᐃᒃᑯᐊ Programs-ᖁᑎᕗᑦ ᑕᑯᒋᐊᑦᓯᐊᕐᓗᒋᑦ ᖃᓄᐃᓂᖓᓂᖃᕐᒪᖔᑕ ᐱᓕᕆᐊᕆᒐᔭᕆᕙᕗᑦ. 
ᑕᐃᒃᑯᐊ Programs-ᖁᑎᕗᑦ ᐱᓯᒪᖏᒻᒥᒐᒃᑭᑦ ᒫᓐᓇ ᐅᕙᓂ. 
 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ. ᒥᔅᑕ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᑦᑎᐊᓂᐊᕐᒪᑕ ᑕᐃᒃᑯᐊ ᓇᖕᒥᓂᖃᕐᑎᐅᔪᑦ ᖃᓄᑎᒋ ᑮᓇᐅᔭᓂᑦ 
ᑐᒃᓯᕋᕈᓐᓇᕐᒪᖔᑕ ᓇᐅᒃᑯᓪᓗ. ᑖᓐᓇᖃᐃ ᒥᓂᔅᑕ ᑖᒃᑯᓄᖓ ᑭᒡᒐᖅᑐᖅᕕᒋᔭᓐᓄᑦ ᐃᒡᓗᓕᕆᔨᒃᑯᖏᓐᓄᑦ 
ᐅᕝᕙᓘᓐᓃᑦ ᑐᓴᐅᒪᔾᔪᑎᓂᑦ Notice-ᖑᔪᓂᑦ ᑕᒪᒃᑯᓂᖓ ᓴᖅᑭᑎᑦᑎᔪᓐᓇᖅᐳᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐃᓪᓗᓕᕆᔨᒃᑰᓂᕋᖅᑕᕗᑦ 
ᓄᓇᓕᓐᓂ, ᐸᐃᑉᐹᓂᑦ ᐃᓘᓐᓇᖏᓐᓂ ᑐᓂᒐᓱᐊᖅᓯᒪᔭᕗᑦ ᐊᒻᒪᓗ ᑖᒃᑯᐊ ᑭᓐᖓᕐᓂᓪᓗ ᐃᓪᓗᓕᕆᔨᕐᔪᐊᒃᑯᑦ 
ᐊᓪᓚᕝᕕᖃᕐᓱᑎᑦ. 
 

ᐊᐱᕆᔭᐅᒋᐊᑦᑎᐊᕈᒪᑉᐸᑕ ᐊᐱᕆᔭᐅᒋᐊᑦᑎᐊᕈᓐᓇᕆᓪᓗᑎᑦ ᐃᓄᓐᓂ ᐃᖅᑲᓇᐃᔭᖅᑎᖃᐅᑦᓱᑎᓪᓗ ᓱᓇᐃᑦ 
ᐊᑐᐃᓐᓇᐅᒻᒪᖔᑕ ᐊᒻᒪᓗ ᖃᑦᓯᓂᑦ ᑮᓇᐅᔭᓂᑦ ᐱᔪᓐᓇᕐᒪᖔᑕ ᑕᐃᒪᐃᓕᖓᔪᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᓂ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᑎᓪᓕᕐᓇᐃᑯᓂ. ᑖᒃᑯᐊ ᐊᑉᐱᕆᔾᔪᑎᒋᐊᕐᔪᒍᒪᒐᒃᑭᑦ ᑕᒡᕙᓂ ᐅᒃᑯᐃᕐᓯᓕᖅᑎᓪᓗᒍ ᐅᖃᓕᒫᖅᑲᐅᔭᖏᓐᓂ 
ᒥᓂᔅᑕ ᐊᑭᓱᒃ. ᑕᐃᒪ ᓇᓗᓇᙱᒻᒪᑦ ᑕᒡᕙᓂ ᐊᕐᕌᓂᓂᑦ ᐃᖏᕐᕋᔾᔪᑎᒃᓴᐃᑦ ᐊᑭᑐᓂᕐᓴᒻᒪᕆᐊᓘᒻᒪᑕ 2007-08 
ᑖᒃᑯᐊ ᐃᒡᓗᑐᐃᓐᓇᐃᓪᓕ ᐱᓪᓗᒋᑦ ᐊᖏᕐᕋᑐᐃᓐᓇᐃᑦ ᒐᕙᒪᑦ Staff Housing-ᖑᙱᑦᑐᑦ ᓲᕐᓗ, $3,633,000-
ᒥᓕᐊᓐᒥᒃ ᐊᑭᑐᓂᖅᓴᐅᓚᖓᓪᓗᑎᒃ ᐊᕐᕌᓂᐅᖅᑲᐅᔪᒥᒃ 2006-07.  
 

ᑖᒃᑯᐊ ᓲᕐᓗ ᐅᕐᓱᒧᑦ ᐅᕐᓲᑉ ᐊᑭᑦᑐᕆᐊᕐᓂᖓᓄᑦ, Public Housing ᑕᒪᒃᑯᐊ ᐃᒡᓗᑐᐃᓐᓇᐃᑦ ᓄᓇᓕᖕᓃᑦᑐᑦ 
ᐊᑭᑐᕆᐊᕈᑎᖃᕐᖢᑎᒃ ᐅᕐᓱᖅ ᐊᑭᑦᑐᕆᐊᕐᓂᖓ ᐱᔾᔪᑎᒋᓪᓗᒍ. ᐊᒻᒪᓗ $1,260,000 
ᐊᑭᑦᑐᕆᐊᕈᑎᖃᕐᓂᐊᕆᓪᓗᑎᒃ ᑕᒪᓐᓇ ᐅᒃᑳᖅ ᖃᐅᒻᒪᖅᑯᑎᑦ. ᑖᒃᑯᐊᖃᐃ ᐊᑭᑐᔪᒃᑲᓪᓚᐅᒻᒪᑦ ᑖᓐᓇ ᑕᒪᒃᑯᓄᖓ 
ᐊᑭᓕᐅᑕᐅᖃᑦᑕᖅᑐᓄᑦ ᐊᑐᖅᑐᐊᕆᑎᓄᒃ ᐊᑭᑦᑐᕆᐊᕈᑕᐅᓚᖓᕗᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᒪᒥᐊᓇᖅ, ᒪᒥᐊᓇᖅ ᑕᒃᑯᐊ ᐅᕐᓱᐃᑦ ᐊᒻᒪ ᖃᐅᒻᒪᖅᑯᑎᒧᑦ 
ᐊᑭᑦᑐᕆᐊᕈᑎᐅᔪᐃᑦ ᑮᓇᐅᔭᓂ ᐊᑐᐃᓐᓇᖃᕐᕕᒋᓂᐊᕋᑦᑎᒍ ᐊᒻᒪᓗ, ᑖᒃᑯᐊ ᐃᓪᓗᐃᑦ ᐊᑐᖅᑐᐊᖅᑕᐃᑦ 
ᐊᑭᑦᑐᕆᐊᕐᓂᐊᙱᓐᓇᑦᑎᒍ ᑖᒃᑯᐊ ᐊᑐᐃᓐᓇᐅᑎᑉᐸᕗᑦ ᑮᓇᐅᔭᐃᑦ ᐊᖏᖅᑕᐅᑎᒐᓱᐊᕐᐸᕗᑦ ᐃᓕᑦᓯᓐᓄᑦ.  
 

ᑖᒃᑯᐊ ᒐᕙᒪᒃᑯᑦ ᐊᑭᑦᑐᕆᐊᕈᑕᐅᔪᓂᒃ ᐊᑭᓖᓂᐊᕐᒪᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓐᓂ ᐊᑐᖅᑐᐊᖅᑏᑦ 
ᐊᑭᑦᑐᕆᐊᖅᓯᓂᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᕌᓘᕗᓯ. ᐃᓅᓯᖃᒃᑯᑖᒃᑲᓐᓂᕐᓂᐊᓕᕐᐳᓯ ᐊᑭᑦᑐᕆᐊᖅᑎᑦᑎᓚᙱᓐᓇᔅᓯ. ᐊᒻᒪᓗ 
ᑕᕝᕙᓂᑦᓴᐃᓇᖅ ᓱᓕ ᐅᖃᐅᓯᕆᖅᑲᐅᔭᕐᓂ ᐅᒃᑯᐃᕐᓯᓕᖅᑎᓪᓗᑎᑦ $336,738 ᑖᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᐃᑦ ᐃᒡᓗᒋᖃᑦᑕᓚᖓᔭᖏᑦ ᐊᑭᑦᑐᕆᐊᕈᑎᒃᓴᖃᕆᓪᓗᑎᒃ, ᑕᒪᑐᒧᖓ ᐅᕐᓱᒧᓪᓗ ᖃᐅᒻᒪᖅᑯᑎᓄᓪᓗ.  
 
ᑕᒪᒃᑯᐊᓕᑭᐊᖅ ᖃᓄᐃᓕᖓᑎᑕᐅᓚᖓᕙᑦ ᐊᑐᖅᑐᐊᕈᑎᖏᓪᓘᕙ ᐊᑭᑦᑐᕆᐊᖅᑕᐅᓚᖓᕙᑦ ᐅᕝᕙᓗ 
ᓱᖁᓯᓚᖓᙱᓐᓂᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ ᑕᐃᒃᑯᐊ 2005-ᒥᒃ ᐊᑐᐊᒐᐃᑦ ᑎᑎᕋᓚᐅᕐᓯᒪᔭᕗᑦ ᐊᑐᕐᓂᐊᕋᑦᑎᒍᑦ 
ᑭᓯᐊᓂ ᑖᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᑦᑎᐅᔪᓂᒃ ᐅᕐᓱᐊᓗᐃᑦ ᐊᑭᑦᑐᕆᐊᕐᓂᖓᑦ ᐅᕝᕙᓘᓐᓃᑦ 
ᖃᐅᒻᒪᖅᑯᑎᓯᐅᑏᑦ ᐊᑭᑦᑐᕆᐊᕐᓂᖓᑦ ᐊᑭᓕᕐᓂᐊᕐᒥᒐᑦᑎᒍᑦᑕᐅᖏᓛᒃ ᑕᕝᕙᓂ ᐊᕐᕌᒍᑦᑎᓐᓂ. ᑖᒃᑯᐊ 
ᐊᖏᖅᑕᐅᓂᕐᐸᑕ ᑕᐃᒪᐃᑦᑑᓂᐊᕐᒥᔪᖅᑕᐅ ᑕᐃᒃᑯᐊᓕ 2005-ᒥᒃ ᐊᑐᐊᒐᐃᑦ ᑎᑎᕋᓚᐅᕐᓯᒪᔭᕗᑦ 
ᐊᑐᐃᓐᓇᕐᓂᐊᖅᑕᕗᑦ ᐊᑭᑦᑐᕆᐊᕆᒍᒫᕐᓂᐊᕐᓯᒪᓚᐅᕐᓯᒪᒐᑦᑕ ᐃᖅᑲᓇᐃᔭᖅᑐᓄᑦ ᐊᑐᖅᑕᐅᕙᑦᑐᓂᒃ ᐃᓪᓗᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᒃᓲᑦ . . . ᑭᓯᐊᓂ ᑖᒃᑯᐊ ᐊᑭᑦᑐᕆᐊᖃᑦᑕᕐᓂᐊᕐᓂᕐᐸᑕ ᐊᕐᕌᒍᑕᒫᑦ 
ᐊᒻᒪᓗ ᓇᓗᓇᙱᒻᒪᑦ ᑕᒪᒃᑯᐊ ᓴᓇᔪᐃᑦ ᒐᕙᒪᒃᑯᓐᓄᑦ ᐊᑭᑦᑐᕆᐊᕈᑎᖃᖃᑦᑕᕐᖢᑎᒃ ᐊᕐᕌᒍᑕᒫᕐᓯᐅᒥᑦᑕᐅᒐᓚᒃ 
ᑮᓇᐅᔭᓕᐅᕐᓂᖏᓐᓄᑦ. ᑕᐃᒪᖃᐃ ᐊᑭᑦᑐᕐᐸᓪᓕᐊᑐᐃᓐᓇᓚᖓᒃᐸᑕ ᑕᒪᒃᑯᐊ ᖃᐅᒻᒪᖅᑯᑎᓪᓗ ᐅᕐᓱᕐᓗ 
ᐃᓱᒪᒋᔭᐅᔪᒃᓴᒫᖑᒐᓚᓚᖓᖅᑰᑉᐸ ᐃᓕᑦᓯᓐᓄᑦ ᐅᑭᐅᓂᒃ ᖃᐃᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᑕᐃᒪᐃᓕᖓᓂᐊᙱᑦᑐ ᐊᑭᑐᕆᐊᖅᑎᑦᓯᒐᓱᐊᕐᓂᐅᔪᖅ 
ᐊᑐᖅᑕᐅᔪᓂᒃ ᑕᐅᑐᒍᒪᓗᐊᙱᑕᕗᑦ. ᐃᒻᒪᖃ, ᐅᕐᓱᐊᓘ ᐊᑭᖓ ᑲᑕᑉᐸᓪᓕᐊᕌᕐᔪᑎᓪᓗᒍ ᐊᑭᑦᑐᕆᐊᕐᓂᕐᒥᒃ 
ᑕᐅᑐᓗᐊᕋᓱᐊᖏᑦᑐᒍᑦ ᑕᐃᑲᓂ ᐊᕐᕌᒍᒥ ᖃᐃᔪᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑕᐃᑲᓂ ᐅᖃᐅᓯᕆᒃᑲᓐᓂᖅᑲᐅᒥᔮᓂ ᑕᐃᒪ 
ᓴᓇᔪᖁᑎᖃᑲᐃᓐᓇᓚᖓᒐᑦᓯ ᐊᑯᓂᐅᙱᑦᑑᒐᓗᐊᒥ ᐅᑭᐅᓂᒃ ᐱᖓᓱᓂᒃ ᐃᓕᖓᔪᒃᓴᒪᐅᑕᐅᓚᖓᔪᓂᒃ. ᑕᐃᒃᑯᐊ 
ᐃᖅᑲᓇᐃᔭᓚᖓᔪᐃᑦ ᑕᒪᓐᓇ, ᐃᒡᓗᓕᐅᕐᓂᕐᒥᒃ ᐃᒡᓗᓕᕆᓐᓂᕐᒥᒃ ᐱᓕᐅᒥᔾᔪᑕᐅᓯᒪᔪᖅ ᐱᔾᔪᑎᒋᓪᓗᒍ 
ᑕᐃᒃᑯᐊᑭᐊᖅ ᐃᖅᑲᓇᐃᔭᑲᐃᓐᓇᓚᖓᔪᑦ, ᓇᓂ ᓄᓇᓕᖕᓃᓚᖓᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᐃᖅᑲᓇᐃᔭᑲᐃᓐᓇᓂᐊᖅᑐᑦ ᒪᕐᕉᓂᐊᖅᑑᒃ ᐊᕐᕕᐊᒥ ᐊᒻᒪᓗ 
ᒪᕐᕉᒃ ᒫᓂ ᐃᖃᓗᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ. ᖁᔭᓐᓇᒦᒻᒪᕆᐊᓗᒃ ᒥᓂᔅᑕ ᐊᒻᒪ ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᐃᒃᑯᐊ ᓴᓇᔨᖁᑎᖏᑦ ᐊᒥᒐᓗᖀᓐᓇᖃᑦᑕᕐᒪᑕᐃᓛᒃ ᐃᑲᔪᖅᑕᐅᔭᕆᐊᖃᓪᓚᕆᓐᓂᖏᓐᓂᒃ ᐅᖃᕐᓂᐊᕐᓚᐅᖅᖢᖓ, 
ᐅᖃᖏᑐᐃᓐᓇᑲᐃᓐᓇᓂᐊᓕᖅᑯᖓ. ᑭᓯᐊᓂ ᐅᒥᖓᓕ ᐅᓇ ᐊᑕᐅᓯᐅᖕᒪᑦ ᐃᑳᖅᑕᖅᑑᔭᕋᑕ ᐱᒐᑦᑕ ᐊᐱᖅᑯᑎᕗᑦ 
ᐊᔾᔨᒌᖏᒃᑲᓗᐊᖅᑎᓪᓗᒋᑦ ᑕᐃᒪᐃᑦᑑᔮᕐᒪᑦ. ᐊᔾᔨᒋᖏᑕᖓᓂᒃ ᐊᐱᕆᒋᐊᒃᑲᓐᓂᓚᖓᒐᒪ ᐃᒃᓯᕙᐅᑖᖅ. ᐅᑯᓂᖓ 
ᓄᑕᐅᖏᑦᑑᓕᖅᑑᒐᓗᐊᖅ. 
 

ᓯᕙᓂᒃᑕᐅᔾᔫᒥᓲᖑᖕᒥᒐᒪ ᐅᖃᓪᓚᖃᑎᒋᔭᐅᓪᓗᖓᓗ ᑕᐃᖕᓇ Access ᐊᒻᒪ HAP Program 
ᐱᔪᑐᖄᓘᓕᕋᓗᐊᖅᑎᓪᓗᒍ. ᑕᐃᒃᑯᐊ ᓯᕗᓪᓕᒐᓚᐅᓚᐅᖅᓯᒪᔪᐃᓐ Access-ᓂᑦ ᐱᔪᓪᓗ HAP House-ᓂᒡᓗ.  
 

ᓄᓇᒥᒃ ᐃᓱᒪᖅᓱᕋᑎᒃ ᐅᕗᖓ ᐃᒡᓗᑖᓚᖓᕗᑏᓚᔭᐅᖃᑦᑕᕐᓂᑰᒻᒪᑕ. ᓄᓇᒋᒍᐊᖏᒃᑲᓗᐊᖅᖢᒍ, 
ᓯᔾᔭᒥᓪᓘᑎᑦᑎᓗᐊᖅᑐᑦ ᐃᓚᖏᑦ ᐊᒻᒪᓗ ᑕᒫᓂ ᓄᓇᑦᓯᐊᕙᐅᖏᓂᕐᒥ ᓲᕐᓗ ᐃᓕᔭᐅᓂᑯᕕᓂᑐᐃᓐᓇᐃᑦ. 
ᓄᓇᒋᓪᓚᕆᒍᐊᖏᑕᒥᓂ ᐃᓕᔭᐅᓯᒪᔪᐃᑦ ᓂᕈᐊᖅᖠᒐᑎᒃ. ᐅᖃᓪᓚᖃᑦᑕᖅᓯᒪᒻᒪᑕ ᐋᖅᑭᒋᐊᖅᕕᖃᕋᔭᓐᓂᖅᐸᑦ 
ᑕᒪᓐᓇ ᐃᖢᐊᕐᑑᓂᕋᖅᓱᒍ ᐊᒻᒪᓗ ᐱᖁᑎᓕᒻᒪᕆᐊᓘᓲᖑᒐᑦᑕ ᐊᖑᓇᓱᒍᓐᓇᖅᑐᑎᒍᑦ, ᐊᐅᔭᖅᓯᐅᑎᓂᒃ, 
ᐅᑭᐊᖅᓯᐅᑎᓂᒡᓗ, ᐅᑭᐅᖅᓯᐅᑎᓐᓂᓪᓗ, ᓲᕐᓗ ᓯᕐᓗᐊᖃᓗᒃᑖᕆᐊᖃᑦᑐᑎᒃ. 
 

ᐊᖑᓇᓲᑎᕗᑦ ᐊᔾᔨᒌᖏᑦᑐᐃᑦ ᐆᒥᐊᓪᓗ, Hᐊᓐᑕᐃᓪᓗ, ᓯᑭᑑᓪᓗ, ᐊᒻᒪᓗ ᖃᒧᑎᒐᓚᕗᑦ ᐃᓂᖃᕆᐊᖃᖅᖢᑎ 
ᐃᓪᓗᒃᑕ ᓯᓚᑖᓂ. ᑖᓐᓇ ᓲᕐᓗ ᐃᒡᓗᕗᑦ ᑲᐃᕙᕝᕕᖃᕈᓐᓃᓲᖑᖕᒪᑦ ᐱᖁᑎᓄᑦ ᑕᒪᒃᑯᓄᖓ ᐊᖑᓇᓲᑎᒐᓚᓐᓄᑦ, 
ᐅᓯᕝᕕᒐᓚᖕᓄᓪᓗ.  
 

ᑕᐃᒪᓕᖃᐃ ᐃᓱᒪᒋᔭᐅᓯᒪᒐᔭᓐᖏᓚᖅ ᓱᓇᒥᑭᐊᖅ ᑮᓇᐅᔭᒥᒃ ᐊᑐᐃᓐᓇᕈᐃᖅᕕᐅᒐᓛᒥᓗᓂ ᑕᐃᒃᑯᐊ ᐃᒡᓗᕐᔪᐊᑦ 
ᓅᑕᔅᓴᐅᖏᓐᓇᓲᖑᒐᓗᐊᕐᒪᑕ ᐱᓂᐊᕈᑎᖃᑦᑎᐊᕐᓗᓂ ᑕᐃᒃᑯᐊ ᓄᓇᒋᒍᒪᔭᕐᒥᖕᓄᑦ ᓄᓇᑖᕆᔪᒪᔭᕐᒥᖕᓄᑦ ᑕᒪᐅᖓ 
ᓄᓇᓖᑦ ᐃᓚᖓᓅᒐᓗᐊᖅ, ᓂᕈᐊᖅᓯᒪᔭᕐᒥᓄᑦ ᐋᖅᑭᓱᖅᑕᐅᔪᓐᓇᖅᓯᒐᔭᓐᖏᓚᑦ ᐅᑭᐅᓂ ᖃᐅᔪᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐊᓛᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑕᐃᒃᑯᐊ ᐃᓪᓗᓄᑦ ᓇᔪᖅᑕᐅᒐᔭᖅᑐᐃᓐ 
ᓇᔪᖅᑕᐅᔪᒃᓴᒫᕐᓂᐊᑦ ᑎᑎᕋᖅᑕᐅᓯᒪᓲᖑᒪᑕ ᒐᕙᒪᓕᕆᔨᖏᓐᓄᑦ ᓄᓇᓖᑦ ᓇᒥ ᐃᓪᓗᓕᐅᕐᓂᐊᕐᒪᖔᑕ. ᑕᒪᓐᓇ 
ᑎᑎᕋᖅᑕᐅᓯᒪᓂᖓ ᒪᓕᓪᓗᒍ, ᒫᓂ ᐃᓪᓗᓕᐅᖅᑐᖃᕈᓐᓇᖅᑐᖅ ᑕᐃᒪᐃᓕᖓᔪᒥᒃ ᑎᑎᕋᖅᓯᒪᓲᖑᒻᒪᑕ 
ᐃᓱᒪᐃᓐᓇᖅᑯᑎᖃᓗᐊᖏᒻᒪᕆᑦᓱᑕ ᓇᒦᒍᒪᒻᒪᖔᑕ. ᑭᓯᐊᓂ ᑕᐃᒪᐃᑦᑐᒥᒃ ᐱᑕᖃᕋᔭᓐᓂᖅᐸᑦ ᖃᓄᖅ 
ᐱᓕᕆᐊᕆᒋᐊᖃᕋᔭᒻᒪᖔᑎᒍ. 
 

ᐊᒻᒪᓗ ᐊᑭᖓ ᖃᓄᑎᒋᑦ ᐊᑭᖃᕆᐊᖃᕋᔭᕐᒪᖔᑕ ᑕᒪᒃᑯᐊ ᑕᐃᒪᐃᓕᕈᒪᔪᐃᑦ ᑕᒪᒃᑯᐊ ᑮᓇᐅᔭᖁᑎᒋᔭᕗᑦ 
ᐊᒥᒐᐃᓐᓇᑎᓪᓗᒋᑦ ᑭᓯᐊᓂ ᕿᒥᕐᕈᒋᐊᕈᓐᓇᖅᑲᕗᑦ ᑕᒪᒃᑯᐊᓗ ᐊᒡᒍᑐᖅᓯᒪᔪᖁᑎᒋᔭᖏ ᒐᕙᒪᒃᑯᑦ 
ᐊᑦᑐᖅᑕᐅᓂᖃᕋᔭᖅᑐᐃᑦ ᐃᖅᑲᓇᐃᔭᖃᑎᒋᒋᐊᖃᕋᔭᕐᒥᒐᑦᑎᒍ ᑕᒪᓐᓇ ᐱᓕᕆᐊᕆᔭᐅᒍᓐᓇᕋᔭᕐᒪᖔᖅ 
ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᑐᐃᓐᓇᓕᖅᐸᒋᑦ ᒥᓂᔅᑕ ᐊᑭᓱᒃ ᐊᒻᒪᓗ ᐱᖃᑏᑦ ᑕᐃᓐᓇ ᐲᑕ, ᐊᒻᒪᓗ ᐃᕝᕕᑦ ᐃᒃᓯᕙᐅᑖᖅ. 
ᐅᐊᑦᑎᐊᕈ ᐊᐱᕆᒋᐊᒃᑲᓂᕐᓂᐊᕐᕋᒪ ᑖᓐᓇ ᐱᐊᓂᓐᖏᓐᓂᖓᓂ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐊᓚᕋᓚᒃ. ᒥᔅᑕ. ᐲᑕᓴᓐ. 
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᖁᕙᕋ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖓᓗ ᐅᓪᓗᒥ 
ᑕᒡᕗᖓᕐᒪᑕ. Saturday-ᖑᑎᓪᓗᒍ ᓯᓚᑦᑎᐊᑯᓘᑎᓪᓗᒍ ᑲᑎᒪᒐᑦᑕ.  
 

ᑕᐃᒪ ᐊᐱᕆᒍᒪᔭᕋ ᑕᕝᕙᓂ L-4-ᒦᑦᑐᖅ, ᑲᓇᑕᒥ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᖁᑎᕐᔪᐊᓕᐅᖅᑎᖏᑦ 
ᐱᔾᔪᑎᒋᓪᓗᒋᑦ ᑮᓇᐅᔭᖅᑖᖅᕕᐅᖃᑦᑕᕐᒪ. 
 
ᑕᒪᓐᓇ ᐊᑕᐅᓯᖅ ᑖᓐᓇ ᐃᒪᓐᓇ ᑮᓇᐅᔭᓂᒃ ᐃᓱᓕᑦᑐᖃᕐᓂᐊᕐᒪᑦ. ᒥᓂᔅᑕᖃᐃ ᑕᐃᒪ ᐃᒪᓐᓇ 
ᑮᓇᐅᔭᖅᑖᕋᓱᖃᑦᑕᓂᐊᖅᐸᑦ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐅᓂᐊᖅᑐᓂᒃ ᓴᓇᕙᓪᓕᐊᖏᓐᓇᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑐᖏᓕᕋ ᐅᖃᕆᐊᑲᐃᓐᓇᕐᓂᐊᕐᒪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᒪᕐᕉᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖃᑦᑕᖅᑐᒍᑦ ᒪᕐᕉᖕᓂᒃ 
ᑖᒃᑯᐊ ᐱᖁᑎᕐᔪᐊᓕᐅᖅᑏᑦ ᐊᕐᕌᒍᓄᒃ ᒪᕐᕉᖕᓄᑦ ᐊᖏᕈᑕᐅᓯᒪᓪᓗᓂ $20 ᒥᓕᐊᓐ-ᖑᓂᐊᖅᖢᑎᒃ ᐊᕐᕌᒍᓄᑦ 
ᒪᕐᕉᖕᓄᒃ ᑕᒪᒃᑯᓂᖓ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᕆᔭᐅᓂᐊᖅᑐᓄᑦ ᑖᓐᓇ ᐊᖏᕈᑕᐅᔪᖅ ᐃᓱᓕᓐᓂᐊᕐᒪᑦ 
ᐱᓇᓱᐊᕈᓯᐅᓛᖅᑐᒥ ᒫᑦᓯ 31-ᖑᓕᖅᐸᑦ.  
 
ᑕᐃᒪ ᑐᒃᓯᕋᐅᑎᖃᖅᓯᒪᔪᒍᑦ ᐱᒍᒪᒃᑲᓐᓂᕈᑎᒃᓴᑦᑎᓐᓂᒃ ᑮᓇᐅᔭᓂᒃ $20 ᒥᓕᐊᓐᑲᓐᓂᕐᓂᒃ ᑕᒪᒃᑯᓇᙵᑦ 
ᐱᖁᑎᕐᔪᐊᓕᕆᔨᒃᑯᓐᓂᒃ ᑲᓇᑕᒥ ᐊᒻᒪᓗᑦᑕᐅᖅ ᑲᑎᒪᔨᖃᑎᒋᖃᑦᑕᖅᖢᑎᒍᓗ ᐊᑯᓂ ᓯᑕᒪᐃᖅᑕᖅᖢᑕ ᑕᒪᓐᓇ 
ᓄᑖᙳᖅᑎᑕᐅᔪᓐᓇᖁᓪᓗᒍ ᐊᖏᕈᑕᐅᓯᒪᔪᖅ ᑕᐃᒪᓐᓇ ᐃᒡᓗᑖᒃᑲᓐᓂᕈᑎᒃᓴᓂᒃ.  
 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᖏᑦ ᐃᑲᔪᖃᑦᑕᕐᒪᑕ $52 ᒥᓕᐊᓐᓂᒃ ᐅᕙᑦᑎᓐᓄᑦ. ᓲᕐᓗ ᐋᖅᑭᒃᓱᕈᑎᒃᓴᐅᒐᔭᖅᑐᓄᑦ 
ᑖᒃᑯᓄᖓ ᐃᒡᓗᓄᑦ ᓄᑖᙳᖅᑎᕈᑕᐅᒐᔭᖅᑐᓄᑦ $27 ᒥᓕᐊᓐᓂᒃ ᐊᑭᓖᓯᒪᒐᑦᑕ ᐊᑭᓕᒃᓴᑦᑎᓐᓄᑦ ᑕᒪᒃᑯᓄᖓ 
ᐃᒡᓗᓕᕆᓂᕐᒧᑦ.  
 
ᑖᒃᑯᐊ ᑭᒃᑯᑐᐃᓐᓇᐃᑦ ᐃᒡᓗᖏᑦ ᐱᔾᔪᑎᒋᓪᓗᒋᑦ ᒥᒃᖠᒋᐊᖃᑦᑕᕐᒪᑕ ᐃᒪᓐᓇ ᓲᕐᓗ ᑕᒪᒃᑯᐊ 
ᐱᕈᖅᐸᓪᓕᐊᓂᕆᔭᖅᐳᑦ ᑕᒫᓂ ᓄᓇᕗᒥ ᐱᔾᔪᑎᒋᓪᓗᒍ ᑮᓇᐅᔭᓂᒃ ᐱᑕᖃᕆᐊᖃᕋᑦᑕ ᐊᑭᓖᒋᐊᖃᖅᖢᑕᓗ 
ᐊᒥᒐᕈᑎᖃᕈᑦᑕ. 
 
ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᑦ ᔭᒐᐃᕙᓪᓕᐊᓂᕆᔭᖅᐳᑦ ᐱᔾᔪᑎᒋᓪᓗᒋᑦ ᐱᓕᕆᖃᑎᖃᖅᑐᒍᑦ ᒪᕐᕉᖕᓂᒃ ᑖᒃᑯᓂᖓ 
ᓄᓇᑦᓯᐊᕐᒥᐅᑕᓂᒃ ᔫᑳᓐᒥᐅᑕᓂᒡᓗ ᑐᒃᓯᕋᖃᑕᐅᓪᓗᑕ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑖᒃᑯᐊ ᑮᓇᐅᔭᑦ 
ᐅᑎᖅᑎᑕᐅᔪᓐᓇᖁᓪᓗᒋᑦ ᐅᕙᑦᑎᓐᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᐅᓂᐊᖅᑐᓂᒃ ᓴᓇᒍᑎᒋᓂᐊᕐᓗᒋᑦ ᑕᒫᓂ 
ᓄᓇᕗᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗ ᒥᔅᑕ ᓯᑳᑦ. ᐅᖃᖅᑲᐅᒐᕕᑦ 
ᑐᒃᓯᕋᐅᑎᖃᒃᑲᓐᓂᕐᓂᕋᖅᖢᑎᒃ ᒐᕙᒪᑐᖃᒃᑯᓐᓂᒃ ᑭᒃᑯᓐᓄᑦ ᑐᒃᓯᕋᖅᐱᓯ? ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ 
ᑐᒃᓯᕋᕐᕕᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᒧᑦ ᑎᑎᕋᖅᐸᑦᑐᖓ ᐅᕝᕙᓘᓐᓃᑦ 
ᑕᑯᔭᖅᑐᕈᓐᓇᖅᓯᓚᐅᙱᓐᓇᒃᑯ ᑕᐃᓐᓇ ᒥᓂᔅᑐᑖᖅᑲᐅᖓᑦ ᑕᑯᔭᖅᑐᕋᓱᐊᕐᓂᐊᕆᕙᕋ ᑲᑎᒪᒌᖅᓯᒪᓕᕈᑦᑕ. ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒫᓂ ᓄᓇᕗᒥ ᑕᐃᒃᑯᓇᙵᑦ ᐃᖅᑲᓇᐃᔭᖅᑎᖁᑎᒋᔭᖏᓐᓂᒃ ᐃᓪᓗᓕᕆᔨᕐᔪᐊᒃᑯᑦ 
ᑕᐅᕙᓂ ᒐᕙᒪᒃᑯᑦ ᐃᓪᓗᓕᕆᔨᖁᑎᒋᔭᖏᓐᓂᒃ ᐃᖅᑲᓇᐃᔭᖃᑎᖃᖅᐸᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᖃᓄᐃᑦᑐᓂᒃ 
ᑐᓴᖅᑎᑦᑎᔾᔪᑎᖃᖃᑦᑕᖅᐱᓯ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ? ᐃᒪᓐᓇ ᐱᒍᒪᓕᕌᖓᔅᓯ ᑮᓇᐅᔭᒃᑲᓐᓂᕐᓂᒃ ᖃᓄᖅ 
ᐅᓂᒃᑳᕐᕕᒋᖃᑦᑕᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᑦ 
ᐃᒡᓗᓕᕆᓂᕐᒧᑦ ᐊᕐᕌᒍᓄᑦ ᖁᓕᓄᑦ ᓲᕐᓗ ᐃᒡᓗᓕᐅᕈᑎᒋᓂᐊᖅᑕᑦᑎᓐᓂ ᑐᒃᓯᕋᐅᑎᒋᓚᐅᖅᑕᕗᑦ ᐊᒻᒪᓗ 
ᐸᕐᓇᐅᑎᒋᓯᒪᔪᓐᓇᕋᔭᖅᑕᑦᑎᓐᓂᒃ ᑐᒃᓯᕋᐅᑎᖃᖃᑦᑕᖅᑐᒍᑦ ᓯᕗᓂᒃᓴᐅᓂᐊᖅᑐᒥᓪᓗ ᐃᒡᓗᑖᒃᑲᓐᓂᕈᓐᓇᖁᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᑖᓇ ᐅᖃᓕᒫᖅᓯᒪᒐᒃᑯ 
ᑐᑭᓯᒋᐊᕈᑎᒃᓴᖅ ᐱᔭᕆᐊᑐᔪᒻᒪᕆᐊᓘᖃᑦᑕᕐᒪᑦ ᐃᓛᒃ ᐊᐃᕙᐅᑎᒋᔭᐅᔪᑦ 4,000-ᑲᓐᓂᕐᓂᒃ 
ᐃᒡᓗᑖᒃᑲᓐᓂᕆᐊᖃᕋᑦᑕ ᐊᑕᐅᑦᓯᒃᑰᖅᐸᑕ ᐱᐅᒐᔭᙱᑦᑑᒐᓗᐊᖅ.  
 
ᑭᓯᐊᓂ ᐃᒡᓗᒃᓴᖅᑖᒃᑲᓐᓂᕆᐊᖃᕋᑦᑕ ᐃᖃᓗᒃᑑᑦᑎᐊᕐᒥᐅᑕᐅᔪᑦ 15 ᓲᕐᓗ ᐃᓚᒌᑦ ᐊᑕᐅᓯᕐᒥᒃ ᐃᒡᓗᖃᕐᒪᑕ 
ᐃᒡᓗᕈᓯᖃᖅᑐᒥᒃ ᐊᑕᐅᓯᑐᐃᓐᓇᕐᒥᒃ. ᐊᒃᓱᕉᑎᒋᔭᐅᒃᑲᓐᓂᕆᐊᖃᖅᑐᖅ ᑕᒪᓐᓇ ᐃᒡᓗᑖᖅᑎᑦᓯᓂᖅ.  
 
ᐅᓇ ᒪᑉᐱᒐᖅ L-21 ᐸᕐᓇᐅᑕᐅᓯᒪᔪᓂᑦ ᑕᕝᕙᓂ ᐃᓪᓗᓕ ᐃᓪᓗᓕᕆᔨᒃᑯᓐᓄᑦ. ᐅᖃᐅᓯᖃᕐᒪᑕ ᐊᑐᖅᑐᐊᕐᓂᖅ 
ᑕᒪᓐᓇ ᓲᕐᓗ $300,000 ᐊᑭᑦᑐᕆᐊᖅᓯᒪᒻᒪᕆᓕᕐᒪᑦ 266-ᖑᒻᒪᑕᒎᖅ ᑕᒪᒃᑯᐊ ᐊᑐᖅᑕᐅᔪᑦ ᐃᒡᓗᐃᑦ.  
 
ᑎᑎᕋᖅᓯᒪᔪᖃᖅᐲᑦ ᐊᒡᒍᖅᑐᖅᓯᒪᔪᓂᑦ ᓄᓇᓕᖕᓂ ᖃᔅᓯᑦ 266 ᑖᒃᑯᐊ ᐊᑐᖅᑐᐊᖅᑕᐅᔪᑦ ᓇᓃᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓚᐅᓐᖏᓐᓂᕋᓂ ᑭᖑᓪᓕᖅᐹᖅ ᑖᓐᓇ 
ᐊᐱᖅᑯᑕᐅᔪᖅ, ᓄᓇᕗᑦ ᐃᒡᓗᓕᕆᓂᕐᒧᑦ ᑖᒃᑯᐊ ᑮᓇᐅᔭᖅᑖᕈᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ 
ᑐᑭᓯᐅᒪᒍᑎᔅᓴᒃᑲᓐᓂᕐᓂᑦ ᓄᓇᕗᑦ ᒥᒃᓵᓄᑦ ᓴᖅᑭᔮᖅᑎᑦᑎᓂᐊᕋᑦᑕ ᐊᒥᒐᓗᐊᕐᓂᖏᓐᓄᑦ ᐃᒡᓗᐃᑦ ᓄᓇᕗᒻᒥ 
ᖃᐅᔨᒪᑎᑕᐅᑦᑎᐊᕈᓐᓇᖁᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖏᑦ. ᑐᓂᒍᒪᒐᑦᑎᒍ ᑐᒃᓯᕋᐅᑎᖃᕐᐊᓂᕐᓗᑕ ᐃᓛᒃ 
ᑮᓇᐅᔭᓂᒃ ᐃᒡᓗᓕᐅᕈᑎᒃᓴᓂᑦ. 

ᑖᓐᓇ ᑐᑭᓯᐅᒪᒍᑎᒃᓴᒥᑦ ᐊᒡᒍᖅᑐᖅᓯᒪᔪᓂᑦ ᓄᓇᓕᖕᓂᑦᑐᓂᑦ ᐊᑐᖅᑐᐊᖅᑕᐅᓯᒪᔪᑦ ᑖᒃᑯᐊ ᐱᓯᒪᙱᑕᕗᑦ 
ᖃᑦᓯᐅᒻᒪᖔᑕ ᐊᑐᓂᑦ ᓄᓇᓕᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. $7,000,000-ᖑᖃᑦᑕᕐᒪᑕ 256-ᓂᒃ 
ᐃᒡᓗᓂᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᖏᑦ. ᑕᕝᕙ ᑖᒃᑯᐊ ᓈᓴᖅᓯᒪᒐᒃᑭᑦ ᑕᐃᒪᓐᓇ. 
 
ᐄ, ᑖᒃᑯᐊ ᑎᑎᕋᖅᓯᒪᔭᓯ $20,000-ᕌᖃᑦᑕᕐᒪᑕᒎᖅ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᐃᒡᓗᖁᑎᒋᔭᐅᔪᑦ 
ᐋᖅᑭᓱᖅᑕᐅᑎᓪᓗᒋᑦ, ᐃᓛᒃ ᐊᐅᓚᑕᐅᑎᓪᓗᒋᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 266-ᓂᒃ ᐊᑐᖅᑐᐊᖃᑦᑕᖅᑎᓪᓗᒋᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑭᓕᖅᑐᐃᕙᓪᓕᐊᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᖃᐃ $40,000-ᓂᒃ ᐊᑭᓖᖃᑦᑕᖅᑐᔅᓴᐅᒐᔅᓯ ᐊᕐᕌᒍᒥᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᑕᐃᒪᓐᓇ ᓱᓕᕚ, $40,000-ᓂᒃ ᐊᑭᓕᖅᑐᐃᖃᑦᑕᖅᐱᓰ ᐊᕐᕌᒍᑕᒫᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᑖᒃᑯᐊ ᐅᓄᖅᓯᒋᐊᖅᓯᒪᖕᒪᑕ 
$6,500,000 ᑎᑎᖅᑲᓕᕆᒍᑏᑦ ᒥᓂᔅᑕ ᓱᖕᒪᑦ ᑕᐃᒪᓐᓇ ᐅᓄᖅᑐᐊᓗᖕᒥᑦ ᐊᑭᑦᑐᕆᐊᖅᓯᒪᒻᒪᖔᑦ ᑕᕝᕙᓃᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᓚᐅᕐᓚᖓ L-21-ᒦᖏᓐᓇᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. L-21-ᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓪᓗᓕᕆᔨᐅᔪᑦ ᓄᓇᓕᓐᓂ 
ᐃᖅᑲᓇᐃᔭᖃᑎᒋᓪᓗᑎᒍ ᑖᓐᓇ ᐊᑭᑦᑐᕆᐊᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑖᒃᑯᐊ ᑖᒃᓰᔭᐃᔾᔪᑏᑦ ᐊᑐᖅᑐᐊᕈᑏᓪᓗ ᓄᓇᒧᑦ 
ᖃᑦᓯᕌᖃᑦᑕᖅᐸᑦ? ᐃᒡᓗᓕᕆᔨᕐᔪᐊᒃᑯᑦ ᐊᑭᓖᖃᑦᑕᖅᐸᑦ ᖃᔅᓯᓂᑦ ᐊᑕᐅᓯᕐᒧᑦ ᐃᓪᓗᒧᑦ ᐊᑐᖅᑐᐊᕐᓂᕐᒧᑦ 
ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑎᒋ ᑎᑎᕋᖅᓯᒪᔪᓂᒃ ᐱᑕᖃᓐᖏᓇᑦᑕ ᑭᓯᐊᓂ 
ᑐᑭᓯᑎᑦᓯᐊᕈᓐᓇᕆᓪᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕋ ᖃᑦᓯᓪᓚᕆᓐᓂᒃ ᑮᓇᐅᔭᐃᓪᓚᕆᖃᑦᑕᕐᒪᖔᑕ ᑖᒃᑯᐊ 
ᐃᓪᓗᓕᕆᔾᔪᑏᑦ ᑕᒫᓂ ᓄᓇᕗᒻᒥ ᐱᓯᒪᓐᖏᓇᑦᑎᒍ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᑕᐃᒪ ᕼᐋᒻᒪᓚᒃᑯᓐᓄᑦ 
ᑲᑎᒪᔨᐅᖃᑕᐅᑎᓪᓗᖓ ᐃᖃᓗᑦᑑᑦᑎᐊᕐᒥ ᑎᑎᕋᖅᓯᒪᔪᓂᒃ ᐱᑎᑕᐅᓚᐅᖅᓯᒪᒐᒪ ᐃᓪᓗᓂᒃ ᐊᑭᖏᓐᓂᑦ ᑖᒃᑯᐊ 
ᓇᒻᒥᓂᖃᖅᑐᑦ ᑭᒃᑯᑐᐃᓐᓇᐃᓪᓗ ᐊᑐᖅᑐᐊᖅᑐᑦ ᐃᒡᓗᓂᒃ. 
 
ᑲᒪᓇᒻᒪᕆᓚᐅᖅᐳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᒻᒥᓂᖁᑎᒋᔭᐅᔪᑦ $250 ᐊᑐᖅᑐᐊᕈᑎᒧᑦ ᓄᓇᒧᑦ 
ᐊᑭᓖᖃᑦᑕᓚᐅᕐᒪᑕ $600 ᑐᐃᓐᓇᕐᓕ ᐊᑭᓖᖃᑦᑕᓚᐅᕋᒪᑦ. ᓱᖕᒪᑦ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓈᓗᒃ 
ᐊᑭᓕᖅᑐᐃᖃᑦᑕᖅᐸᑦ ᓇᖕᒥᓂᖅ ᐃᒡᓗᖁᑎᖃᕐᑐᑦ ᑕᐃᒪᓐᓇᐃᖏᑦᑎᓪᓗᒋᓕ. 
 
ᐃᓚᖏᑦ $800-$900-ᓂᑦ ᐊᑭᓖᖃᑦᑕᖅᖢᑎᒃ ᓄᓇᒧᑦ. ᓱᖕᒪᑦ ᐊᔾᔨᒌᓐᖏᓗᐊᕌᓗᒃᐸᒃᑭᐊᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᖅᐸᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐱᔾᔪᑎᖃᕐᑐᖅ, ᑖᒃᑯᐊ ᑭᒃᑯᑐᐃᓐᓇᐃᑦ ᐃᓪᓗᖁᑎᒋᔭᖏᑦ 
ᓱᕐᓗ ᐃᓚᖏᑦ ᑲᒥᓴᓇᐅᑉ ᓄᓇᖁᑎᖏᓐᓃᒻᒪᑕ ᓄᑕᐅᓐᖏᖢᑎᒡᓗ.  
 
ᑖᒃᑯᐊ ᐊᑐᖅᑐᐊᖅᑕᐅᖃᑦᑕᖅᑐᑦ ᓄᑕᐅᓐᖏᖔᖅᑐᑦ ᑭᒃᑯᑐᐃᓐᓇᕐᓄᑦ $100-$250-ᑐᐃᓐᓇᖃᑦᑕᕐᒪᑕ 
ᐊᑭᓕᖅᑕᐅᓗᑎᑦ, ᕼᐊᒻᒪᓚᒃᑯᓐᓄᓪᓗ ᐋᖅᑭᑦᑕᐅᖃᑦᑕᖢᑎᑦ, ᐊᕐᕌᒍᑕᒫᖅ ᖃᓄᑎᒋ ᐊᑭᓖᖃᑦᑕᓂᐊᕐᒪᖔᑕ ᐃᒻᒪᖃ 
$500-$800-ᒧᑦ ᐊᒻᒪᓗᑦᑕᐅᖅ ᒪᐃᔭᖑᓚᐅᖅᓯᒪᒐᕕᑦ ᖃᐅᔨᒪᔪᔅᓴᐅᕗᑎᑦ, ᖄᖓᒍᑦ ᐊᑭᓖᖁᔨᖃᑦᑕᑲᓐᓂᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐅᓂᒃᑳᕈᒪᔪᖓ ᒐᕙᒪᓕᕆᔨᐅᓐᖏᑦᑐᖅ ᐱᖃᑎ. ᐃᓛ ᑖᒃᑯᐊ 
ᓴᓂᓕᕐᕗᑦ $800-ᓂᑦ ᐊᑭᓖᖃᑦᑕᕐᒪᑕ ᐊᕐᕌᒍᒧᑦ.  
 
ᑐᑭᓯᐅᒪᔪᖓ ᑕᒪᓐᓇ ᖃᐅᔨᒋᐊᒃᑲᓂᕋᑦᑎᒍ ᐊᑐᖅᑐᐊᖅᑕᐅᓂᖏᓐᓄᑦ ᑖᓐᓇ ᓄᑖᑦ ᐊᕐᕌᒍ ᑕᓪᓕᒪᑦ ᐊᓂᒍᕌᖓᑕ 
ᓱᕐᓗ ᓄᑖᒥᒃ ᐊᖏᕈᑎᓕᐅᖃᑦᑕᕐᒪᑕ ᐊᑭᓕᖅᑐᐃᒍᑎᒋᓂᐊᖅᑕᖓᓄᑦ. ᑖᓐᓇ ᐅᓪᓗ ᑭᖑᕙᕈᑎᒋᑉᐸᐅᒃ 
ᑕᐃᒪᓐᓇᓴᐃᓐᓇᖅ ᐊᑭᓕᖅᑐᐃᖃᑦᑕᓕᕐᓗᓂ ᐊᑭᓕᖅᑐᐃᒍᑎᒋᖃᑦᑕᕐᑕᒥᓂᒃ.  
 
ᑕᒪᓐᓇ ᑕᐃᒪᓐᓇ ᐱᐅᓐᖏᒻᒪᑦ ᐃᓚᖏᑦ ᓄᓇᓕᖕᓂᒥᐅᑕᐅᔪᑦ ᐊᑭᑐᓂᖅᓴᓂᑦ ᐊᑭᓖᖃᑦᑕᖅᑐᑎᑦ ᐃᓚᖏᓪᓗ 
ᐊᑭᓖᓗᐊᓐᖏᓂᖅᓴᐅᓪᓗᑎᑦ.  
 
ᐄ, ᒥᓂᔅᑕ ᐊᐃᐳᕈ ᐊᕐᕌᓂ 2006-ᖑᑎᓪᓗᒍ ᐃᖃᓗᒃᑑᑦᑎᐊᕐᒦᑎᓪᓗᖓ, ᐃᒡᓗᓕᕆᔨᒃᑯᑦ ᐊᑐᐊᒐᓕᐅᓚᐅᕐᒪᑕ 
ᐃᒪᓐᓇ ᑎᓴᒪᐃᕋᕐᓗᓂ ᐱᑦᑎᐊᕐᓂᖏᑉᐸᑦ ᐅᕝᕙᓘᓐᓃᑦ ᑕᖅᑲᒃᑯᓄᖓ ᐊᑲᕆᔭᐅᓐᓂᖏᑉᐸᑦ ᐃᒪᐃᓗᖕᒥᓘᓐᓃᑦ 
ᓂᐅᕐᕈᑎᖃᖃᑦᑕᕐᓂᕈᕕᑦ ᑎᓴᒪᐃᕋᕐᓗᑎᑦ ᐊᓂᑎᑕᐅᖃᑦᑕᕐᓗᑎᑦ ᑕᒪᓐᓇ ᐱᕋᔭᒃᓯᒪᓂᒃᑯᑦ ᐃᖅᑲᑐᖅᑕᐅᕕᒃᑯᓪᓗ 
ᐋᖅᑯᓵᖅᓯᒪᙱᒃᑲᓗᐊᕐᓗᑎᑦ ᑎᑎᕋᕐᕕᐅᓗᑎᑦ ᐃᒥᐋᓗᖕᒥᑦ ᓂᐅᕕᐊᔅᓴᖃᖃᑦᑕᕋᕕᑦ ᐋᖓᔮᕐᓇᖅᑐᒥᓪᓘᓐᓃᑦ 
ᐊᓂᑎᑕᐅᖃᑦᑕᓂᐊᕐᓗᓂ. 
 
ᐱᓕᕆᕕᒃᓯ ᑕᐃᒪᓐᓇᐃᑦᑐᓂᑦ ᕿᒥᕐᕈᓇᖃᑦᑕᖅᐹ ᐃᓚᐅᖃᑦᑕᐸᓪᓘᓐᓃᑦ ᐅᖃᐅᔾᔨᒋᐊᒃᐸᒃᓯᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓄᓇᓕᓐᓂ ᐃᓪᓗᓕᕆᔭᐅᔪᐃᑦ ᑕᒪᑦᓱᒥᖓ ᐱᓕᕆᐊᖃᓚᐅᕐᒪᑕ, ᑭᓯᐊᓂ 
ᑐᑭᓯᐅᒪᑎᒋᒋᐊᓚᐅᖅᑲᕗᑦ Advise-ᖃᓚᐅᑐᒍᑦ ᑕᒪᑦᓱᒧᖓ ᐃᑉᐱᒍᓱᒋᐊᑦᓯᐊᖁᑦᓱᒋᑦ ᐅᕙᑦᑎᓃᓐᖔᓚᐅᓐᖏᒻᒪᑕ 
ᑖᒃᑯᐊ ᑕᐃᒪᐃᓕᐅᕈᒪᓂᕆᔭᖏᑦ ᓄᓇᓕᓐᓂ ᐃᓪᓗᓕᕆᔩᑦ ᑖᔅᓱᒥᖓ ᐱᓕᕆᐊᖃᓚᐅᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ L-23-ᒥᑦ. ᑖᒃᑯᓇᓂ ᐱᓕᕆᐊᔅᓴᖓᓂᑦ ᐃᖅᑲᓇᐃᔭᖅᑏᑦ 
ᐊᖏᕐᕋᔅᓴᖏᓐᓂ ᐃᖏᕐᕋᖃᕐᑎᑕᐅᓂᖓᓂ ᑐᓴᖅᑎᑦᑎᔪᓐᓇᕐᒪᖔᖅ ᐊᑐᓕᖅᑎᑕᐅᓂᖓ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖃᕐᑎᑦᑎᓂᕐᒧᑦ ᐊᑐᐊᒐᖅ ᐊᑑᑎᖃᑦᑎᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ((ᑐᓵᔨᒃᑯᕈᓐᓃᖅᑐᖅ) ᑖᒃᑯᐊ ᒫᓐᓇ ᕿᒥᕐᕈᕙᓪᓕᐊᑦᓯᐊᕋᑦᑎᒍ 
ᑕᐃᒃᑯᐊ ᐊᕐᕌᓂ ᐱᒋᐊᓪᓚᕆᓚᐅᕐᒪᑕ ᑕᒪᓐᓇ ᖃᓄᐃᓕᖓᕙᓪᓕᐊᓂᕆᔭᕗᑦ ᕿᒥᕐᕈᐊᑦᓯᐊᕙᓪᓕᐊᑦᓱᑎᒍ ᑕᒪᓐᓇᓗ 
ᐱᔭᕇᕐᓂᖃᑦᓯᐊᐸᓪᓕᐊᑦᓱᓂ ᕿᒥᕐᕈᐸᓪᓕᐊᓂᕆᔭᑦᑎᓂ ᖃᓄᑦ ᐊᒃᑐᐃᓂᖃᓚᐅᕐᒪᖔᖅ ᐃᖅᑲᓇᐃᔭᖅᑎᐅᔪᓄᑦ.  
ᑖᒃᑯᐊᓗ ᐃᓚᖏᑦ ᐃᖅᑲᓇᐃᔭᖃᑎᒋᒋᐊᖃᕐᒥᒐᑦᑎᒍᐃᓛᒃ ᐃᖅᑲᓇᐃᔭᖅᑎᓕᕆᔨᒃᑰᔪᐃᑦ ᑕᕝᕙᓂ ᒐᕙᒪᒃᑯᓐᓂ.  

ᑕᒪᓐᓇ ᑐᑭᓯᓇᖅᓯᑦᓯᐊᖅᓯᒪᔪᒥᑦ ᑎᑎᕋᖅᓯᒪᔪᒥᑦ ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ ᑭᐅᖕᒪᑦ ᑖᔅᓱᒥᖓ.  
 
ᒥᓂᔅᑕ ᓂᕈᐊᖅᑕᐅᓯᒪᕕᒋᔭᓐᓂ ᐃᖃᓗᒃᑑᑦᑎᐊᕐᒥ ᐅᐸᒃᑕᐅᓚᐅᕋᒪ ᓇᓗᓇᐃᖅᓯᓯᒪᒡᓗᓂ ᓂᕈᐊᖅᖠᖅᓯᒪᔪᖅ 
ᑕᐃᓐᓇ ᐊᐅᓪᓚᓛᕋᒥᒎᖅ ᓄᓇᕗᑦ ᒐᕙᒪᒃᑯᖏᓐᓂ ᕿᒪᐃᓗᑎ ᐃᒡᓗᒃᓴᖓᑦ ᐊᑭᑦᑐᕆᐊᖅ ᐃᒡᓗᖓᓂᓛᒃ 
ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ ᐊᑐᖅᑐᐊᖅᑕᖓᑦ.  
 
ᐃᒻᒪᖃ ᐃᓱᒪᑐᐃᓐᓇᖅᑲᐅᔪᖓ ᐃᖅᑲᓇᐃᔭᖅᑎᓯ ᐊᖓᔪᖅᑲᐅᑎᐅᔪᑦ ᑐᓴᒐᒃᓴᓂᒃ ᓄᐊᑦᑎᕙᓪᓕᐊᕙᑦ ᖃᓄᑎᒋ 
ᐊᑦᑐᐃᓯᒪᖕᒪᖔᑕ ᓄᓇᓕᖕᓂ ᐊᑭᑦᑐᕆᐊᖅᑕᐅᖃᑦᑕᖅᑎᓪᓗᒋᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐊᖏᕐᕋᖁᑎᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᖃᓄᐃᓕᐅᖅᐸᓪᓕᐊᓂᕆᔭᖏᓐᓂᒃ ᐃᖅᑲᓇᐃᔭᖅᑎᐅᔪᐃᑦ 
ᐊᐱᖅᓱᖅᑕᐅᔪᖃᓚᐅᕐᒪᑦ ᑖᒃᑯᐊ HR-ᒃᑯᑦ ᑕᒪᑦᓱᒥᖓ ᐱᓕᕆᐊᖃᑎᒋᓚᐅᖅᓱᑎᒍ ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ 
ᒫᓐᓇᒧᑦ. 
 
ᖃᓄᐃᓕᐅᖅᐸᓪᓗᐊᓯᒪᒻᒪᖔᑕ ᑖᒃᑯᐊ ᐃᖅᑲᓇᐃᔮᒥᓐᓂᒃ ᐊᐅᓪᓚᓚᕿᓯᒻᒪᖔᑕ ᐅᕝᕙᓘᓐᓃᑦ ᑕᒪᓐᓇ 
ᐊᑐᕐᓂᖃᙱᑦᑑᔮᕐᒪᖔᑦ ᑎᑎᕋᖅᓯᒪᔪᓂᒃ ᑖᒃᑯᐊ ᐱᓕᕆᕙᓪᓕᐊᓯᒪᔪᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕ. ᐊᐱᕆᓪᓗᒍ ᒥᓂᔅᑕ ᐊᑐᐊᒐᖅ ᑕᐃᓐᓇ 
ᓄᖅᑲᖅᑎᑕᐅᑲᐃᓐᓇᕈᓐᓇᙱᓚᖅ ᖃᐅᔨᓴᖅᑕᐅᓂᖓᓂᒃ ᑕᐃᒃᑯᐊ ᖃᐅᔨᓴᖅᑕᐅᔪᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᔭᕇᖅᐸᑕ ᐱᓕᕆᕕᖕᒦᙶᖅᑐᑦ 
ᐃᖅᑲᓇᐃᔭᖅᑎᑦ ᓄᖅᑲᖅᐸᓪᓕᐊᓂᖏᑦ ᐊᐱᖅᓱᖅᑕᐅᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓂᓯᔪᓐᓇᓛᖅᑐᖓ 
ᖃᓄᖅ ᑖᒃᑯᐊ ᑲᒪᒋᔪᓐᓇᕐᒪᖔᑦᑎᒍ.  
 
ᑖᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ ᑭᓯᐊᓂᓕ ᐅᕙᖓ ᒥᓂᔅᑕᐅᓪᓗᖓ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑭᐅᔪᓐᓇᙱᓐᓇᒪ ᖁᐊᖅᑎᑦᑎᓂᐊᕐᒪᖔᑦᑕ ᑕᒪᑐᒥᖓ. ᑭᓯᐊᓂ ᐃᖅᑲᓇᐃᔭᖃᑎᒋᑦᑎᐊᕐᓂᐊᖅᑕᕗᑦ ᐱᓕᕆᕕᖏᑦ 
ᒐᕙᒪᒃᑯᑦ ᖃᓄᖅ ᑕᐃᒃᑯᐊ ᐊᐱᖅᓱᖅᑕᐅᖃᑦᑕᖅᑐᑦ ᐃᖅᑲᓇᐃᔮᒥᓂᒃ ᓄᖅᑲᖅᑎᑦᑎᓕᖅᑐᑦ ᖃᓄᐃᑦᑐᓂᒃ 
ᑐᓴᒐᒃᓴᓂᒃ ᑐᓂᓯᐅᖅᑲᐅᓕᕐᒪᖔᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐅᓂᒃᑳᖅ ᐱᒍᔅᓯᐅᒃ ᑐᓴᒐᒃᓴᖏᓪᓗ 
ᐱᒍᔅᓯ ᐃᖅᑲᓇᐃᓕᕈᔅᓯᐅᒃ ᑖᒃᑯᐊ. 

ᐃᒃᓯᕙᐅᑕᖅ, ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ 90-ᐳᓴᓐᑎᖏᑦ ᐃᒡᓗᐃᑦ ᑕᐃᒃᑯᐊ ᐊᑐᖅᑐᐊᖅᑕᐅᖕᒪᑕ 
ᐃᒡᓗᐃᑦ. ᐃᒃᓯᕙᐅᑕᖅ, ᒐᕙᒪᒃᑯᑦ ᐊᑭᑦᑐᕆᐊᖅᑐᖅᑎᖃᕐᒪᖔᑕ ᐊᕐᕌᒍᑕᒫᓄᑦ ᐊᑐᖅᑐᐊᖅᑕᖏᓐᓄᑦ 
ᐃᒡᓗᑐᖃᐅᓪᓗᑎᒡᓗ ᑕᐃᒃᑯᐊ ᐃᒡᓗᐃᑦ.  
 
ᑕᐃᒃᑯᐊᓗ ᓇᒻᒥᓂᖃᖅᑎᐅᔪᑦ ᓄᓇᕗᑦ ᒐᕙᒪᒃᑯᖏᑦ ᓄᑖᙳᕆᐊᖅᑎᑦᑎᖃᑦᑕᖅᑎᓪᓗᒋᑦ ᐃᒡᓗᓂᒃ ᑕᐃᒃᑯᐊ 
ᐊᑭᑦᑐᕆᐊᖅᑕᐅᓂᐊᖅᐸᑕ ᐃᒡᓗᐃᑦ ᐱᐅᑦᑎᐊᖅᑐᓂᒃ ᐃᒡᓗᖃᖅᑎᑕᐅᔭᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐃᓪᓗᓂᒃ ᐊᑐᖅᑐᐊᕐᕕᒋᔭᕗᑦ ᒐᕙᒪᒃᑰᓗᑕ ᑎᑎᕋᖅᓯᒪᔪᓂᒃ 
ᑐᓂᔭᐅᓲᖑᔪᑦ ᐅᑯᐊ ᐋᖅᑭᒋᐊᕆᐊᖃᖅᑲᕗᑦ ᑕᕝᕙᓂ ᐊᕐᕌᒍᑦᑎᓐᓂ ᐊᖏᖅᑕᐅᓯᒪᓗᑎᒃ ᑖᒃᑯᐊ 
ᐊᑐᐊᖅᑕᐅᑦᓯᐊᕆᐊᓖᑦ ᑕᒪᒃᑯᐊ ᐊᑦᑕᓇᖅᑕᒦᖁᓇᒋᑦ ᐃᖅᑲᓇᐃᔭᖅᑎᖁᑎᒋᔭᕗᑦ ᑖᓐᓇ ᑕᕝᕙᓂ ᒐᕙᒪᒋᔭᑦᑎᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᑦ. ᐊᕐᕌᒍᐃᑦ ᐊᒥᓱᑲᓪᓚᐃᑦ ᐊᓂᒍᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ 
ᐅᖃᓚᐅᖅᓯᒪᖕᒪᑕ ᐱᔪᒪᑐᐃᓐᓇᖅᑐᒡᒎᖅ ᒐᕙᒪᒃᑯᑦ ᐊᑐᖅᑐᐊᖅᑕᐅᔪᑦ ᐃᒡᓗᐃᑦ ᐱᐅᒻᒪᖔᑕ ᐱᐅᙱᒻᒪᖔᑕ.  
 
ᒥᓂᔅᑕ ᑕᐃᓯᔪᓐᓇᕐᒪᖔᖅ ᐅᓪᓗᒥ ᐅᖃᐅᔾᔨᔪᓐᓇᕐᒪᖔᑕ ᑕᐃᒪᓐᓇᐃᖏᓐᓂᕋᕐᓗᓂᐅ ᓄᓇᓕᖕᓂ ᑕᐃᒃᑯᐊ 
ᐃᒡᓗᖁᑎᒋᔭᐅᔪᑦ ᓴᓗᒪᓗᑎᒃ ᐋᖅᑭᒃᑎᐊᖅᓯᒪᓗᑎᒃ ᓇᑎᖏᓪᓗ ᐊᓗᕐᓘᔭᐅᑎᖏᒡᓗ ᓄᑖᕈᕆᐊᖅᑕᐅᓗᑎᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᓕᐅᖃᑦᑕᖅᑐᒍᑦ. 
ᑕᐃᒪᓐᓇᐃᓕᐅᖃᑦᑕᖅᑐᒍᑦ. ᓯᕗᓪᓕᐅᔾᔪᔾᔭᐅᓯᒪᔪᐃᑦ ᑕᐃᒃᑯᐊ ᒪᓕᖃᑦᑕᖅᑕᕗᑦ ᒪᓕᒃᑕᐅᖃᑦᑕᖅᑐᖅ 
ᐃᖅᑲᓇᐃᔭᖅᑎᓄᑦ. 
 
ᐃᖅᑲᓇᐃᔭᖃᑎᖃᐃᓐᓇᖃᑦᑕᕐᒥᔪᒍᑦ ᑕᐃᒃᑯᓂᖓ. ᑖᒃᑯᐊ ᓱᕋᒃᓯᒪᔪᑦ ᓴᓇᔭᐅᑦᑎᐊᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐊᑐᖅᑐᐊᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᐊᖏᕐᒪᑕ ᑖᒃᓱᒧᖓ, ᐃᒃᓯᕙᐅᑖᖅ. ᐊᑐᖅᑐᐊᖅᑕᐅᔪᑦ ᐃᒡᓗᐃᑦ 
ᐃᖅᑲᓇᐃᔭᖅᑎᐅᔪᓄᑦ ᑖᒃᑯᐊ 1,100-ᖑᒻᒪᑕ ᐊᑐᖅᑐᐊᖅᑕᐅᔪᑦ ᒥᓂᔅᑕᖃᐃ ᓴᖅᑭᑦᑎᔪᓐᓇᕐᒪᖔᖅ ᑎᑎᕋᖅᓯᒪᔪᓂᒃ 
ᓄᓇᕗᒻᒥ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕐᓂᐊᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᓴᖅᑭᑐᓐᓇᓂᐊᖅᐱᐅᒃ ᑕᐃᓐᓇ ᑐᓴᕋᔅᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᓪᓗᓕᒫᖅ 
ᐃᖅᑲᓇᐃᔭᖅᑰᑦᑐᓂᒃᑯᐊ ᓯᕙᑖᖅᕕᐅᑎᓪᓗᒍ ᐱᓇᓱᒃᑎᐊᕐᓂᐊᖅᐳᒍᑦ, ᑭᓯᐊᓂ ᐅᓪᓗᒥ 
ᐱᔪᓐᓇᓂᐊᖅᑕᔅᓴᕆᖏᓇᑦᑎᒍ ᓴᖅᑭᓐᓇᓱᓐᓂᐊᖅᐸᕗᑦ ᕿᓚᒻᒥᐅᓂᖅᐹᖑᔪᓐᓇᑐᒃᑯᑦ. ᐅᓪᓗᒥ ᐊᔪᓐᓇᓂᐊᖅᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐅᓪᓗᒥ ᐱᔪᒪᖅᑲᐅᒐᓗᐊᖅᑕᕋ ᑐᓴᒐᒃᓴᖅ. ᐃᒃᓯᕙᐅᑖᖅ. ᐊᑖᓂ ᒪᑉᐱᒐᐅᑉ 
ᐅᖃᖅᓯᒪᒻᒪᑦ ᓯᕗᓪᓕᐅᔾᔭᐅᓯᒪᔪᑦ 2006-07-ᕙᓐᒥ ᐊᑐᖅᑐᐊᖅᑕᐅᓯᒪᔪᑦ ᓄᑖᕈᕆᐊᖅᑕᐅᖁᓪᓗᒋᑦ 
ᐊᑐᓕᖅᑎᑕᐅᖁᓪᓗᒋᓪᓗ. 
 
ᐃᖃᓗᓐᓂ, ᖃᖏᖅᖠᓂᕐᒥ, ᐃᖃᓗᒃᑑᑦᑎᐊᕐᒥᓗ. ᒥᓂᔅᑕᐅᑉ ᓇᓗᓇᐃᕈᓐᓇᖅᐸᐃᑦ ᑭᓱᓂᒃ ᐊᑐᖅᑐᐊᕈᑏᑦ 
ᑭᓲᒻᒪᖔᑕ, ᖃᓄᕐᓗ ᐊᑐᓕᖅᑎᑕᐅᓯᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᒥᔅᑕ ᓯᑳᑦ ᑭᐅᑎᓐᓂᐊᖅᑕᕋ ᑖᒃᓱᒧᖓ ᐊᐱᖅᑯᒻᒧᑦ.  
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᖅᑕᐅᔪᑦ ᑕᐃᒃᑯᐊ ᐊᑐᓕᖅᑎᑦᑎᓂᕐᒧᑦ ᐸᕐᓇᒃᑕᐅᓯᒪᔪᑦ ᓱᓕ 
ᑎᑎᕋᖅᑕᐅᔪᑦ, ᐆᑦᑐᕋᐅᑎᓕᐊᕆᔭᐅᓯᔪᑦ ᑭᓯᐊᓂ ᐊᑭᖏᑦ ᑕᐃᒃᑯᐊ ᓄᑖᕈᕆᐊᖅᑕᐅᑎᓪᓗᒋᑦ ᐊᑐᖅᑐᐊᖅᑕᐅᔪᓄᑦ. 
ᐊᑐᖅᑐᐊᖅᑕᐅᔪᑦ ᐃᒡᓗᐃᑦ ᐅᕝᕙᓘᓐᓃᑦ ᐊᑭᑭᓪᓕᒋᐊᕐᓗᒋᑦ, ᐃᓚᖏᑦ ᐊᑐᕈᓐᓃᕐᓗᒋᑦ 
ᐊᑐᖅᑐᐊᖅᑕᐅᔭᕆᐊᑐᒍᓐᓃᖅᑐᑦ.  
 
ᐊᕐᕌᒍᑦ ᑕᓪᓕᒪᑦ, ᖁᓕᑦ ᐃᓗᐊᓂ ᐊᒡᒋᖅᑐᓂ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ, ᐃᓪᓗᖃᑦᑎᑕᐅᓂᖏᓐᓄᑦ ᐊᑐᐊᒐᖅ 
ᑲᒪᒋᔭᐅᑎᓪᓗᒍ ᐊᒻᒪᓗᒃᑕᐅᖅ ᓯᕕᑐᔪᒧᑦ, 2010 ᐊᕐᕌᒍ ᐅᖓᑖᓅᖓᑉᐸᑦ ᖃᓄᕐᓕ ᐱᓕᕆᐊᕐᕆᓛᖅᐱᑎᒍᑦ 
ᑕᐃᒃᑯᐊ ᐃᒡᓗᐃᑦ ᐊᑐᖅᑐᐊᖅᑕᐅᔪᑦ ᐃᖅᑲᓇᐃᔭᖅᑎᑦ ᐃᒡᓗᖃᑦᑎᑕᐅᔭᕆᐊᖃᕋᔭᓚᐅᕐᒥᔪᑦ ᑕᐃᒃᓱᒪᓂᐅᓕᖅᐸᑦ.  
 
ᑖᓐᓇ ᐸᕐᓇᐅᑎᒋᔭᐅᔪᖅ ᓱᓕ ᐃᖅᑲᓇᐃᖅᑕᐅᓯᒪᑦᑎᐊᖏᒻᒪ ᓱᓕ ᒫᓐᓇ ᓴᓇᔭᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗᒃᑕᐅᖅ ᐃᒃᓯᕙᐅᑕᖅ, ᒥᔅᑕ ᓯᑳᑦᓗ. ᑐᓴᖅᑎᑕᐅᓛᕐᓂᓐᓂᒃ 
ᕿᓚᓈᓕᖅᐳᖓ ᑕᐃᒃᑯᓂᖓ ᐊᒻᒪ ᑕᕝᕙᓂᑦᑕᐅᖅ ᐱᔪᒪᓇᓱᒍᑎ `ᓂ ᓴᖅᑭᑎᑦᑎᓚᐅᕐᒪᑕ ᐸᕐᓇᐅᑎᒥᒃ 
ᓴᖅᑭᑎᑦᑎᖁᓪᓗᒋᑦ.  
 
ᒥᔅᑕ ᓯᑳᑦ ᐅᖃᓚᐅᕐᒪᑦ ᐃᖅᑲᐅᒪᒍᓂ ᐊᐅᔭᖅ ᐱᔪᒪᓇᓱᒍᑎᑦ ᑕᐃᒃᑯᐊ ᐃᒡᓗᓕᐅᓂᕐᒧᑦ ᐃᖃᓗᒃᑑᑦᑎᐊᕐᒥ 
ᐃᓱᒫᓗᒍᑎᒋᔭᐅᓚᐅᕐᒪᑦ ᑕᐃᓐᓇ ᐱᔪᒪᓇᓱᒍᑎ ᓴᖅᑭᑕᐅᓚᐅᖅᑐᖅ ᐊᐅᔭᕋᑖᖅ. ᐃᖃᓪᓕᐊᑎᓪᓗᒋᑦ, 
ᐊᐅᓛᖅᓯᒪᑎᓪᓗᒋᑦ ᐃᓄᖁᑎᒋᔭᖏᑦ ᐊᐅᔭᖅ ᓴᖅᑭᑕᐅᓂᕐᒪᑦ ᑕᐃᓐᓇ ᐱᔪᒪᓇᓱᒍᑕᐅᒍᓐᓇᖅᑐᖅ 
ᐃᖅᑲᓗᒃᑑᑦᑎᐊᕐᒥ ᑭᓐᖒᒪᒃᖠᓪᓚᕆᒃᑲᑦᑕ ᐃᓪᓗᒃᓴᕆᓂᐊᖅᑕᖏᓐᓂᒃ ᓘᒃᑖᑦ, ᐋᓐᓂᐊᓯᐅᖅᑏᓪᓗ ᑕᕝᕙᓂ 
ᒪᓕᒐᓕᐅᖅᕕᒻᒥ ᑲᑎᒪᕐᔪᐊᑎᓪᓗᑕ ᐃᖅᑯᓪᓕᐅᑎᒋᖃᑦᑕᖅᓯᒪᔭᕋᓗᐊᒃᑲ.  
 
ᒥᓂᔅᑕᐅᖃᐃ ᐅᓂᒃᑳᖅᕕᒋᔪᓐᓇᖅᐹᖓ ᓴᖅᑭᑦᑎᔪᒫᒻᒪᖓᑕ ᐱᔪᒪᓇᓱᒍᑎᒃᑲᓂᕐᒥᒃ. ᐃᖅᑲᓇᐃᔭᖅᑏᑦ 
ᐃᓪᓗᒃᓴᖁᑎᒋᓂᐊᖅᑕᖏᓐᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ. 
ᐃᖅᑲᓇᐃᔭᖅᑎᑖᕆᐊᖃᒻᒪᑕ ᓘᒃᑖᓂᒃ, ᐋᓐᓂᐊᓯᐅᖅᑎᓂᓪᓗ, ᐃᓄᐃᓕᓴᐃᔨᐅᓂᐊᖅᑐᓂᒃ ᐋᓐᓂᐊᕕᖕᒥᑦ, 
ᐃᖃᓗᒃᑑᑎᐊᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐊᖏᖃᑎᒌᒐᓱᐊᕋᑦᑕ. ᑲᐃᓯ ᒫᓐᓇᐅᔪᖅ 
ᑎᑎᕋᖅᑕᐅᕙᓪᓕᐊᔪᖅ ᒫᓐᓇ ᒪᑐᐃᖔᖅᑐᒍᑦ ᑭᓇᒃᑯᑐᐃᓐᓇᐃᑦ ᓴᖅᑭᑦᑎᒍᒪᓐᓂᖅᐸᑕ ᐱᔪᒪᓇᓱᒍᑎᓂᒃ 
ᐱᓕᕆᕕᕗᑦ ᑕᐃᒪᓐᓇᐃᑦᑐᓕᐅᖅᑐᒥᒃ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᐃᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 10-ᒥᓂᔅᓯᖃᖅᑰᕋᒪ ᑕᐃᓐᓇ 10-ᒥᓂᔅᓯᒐ ᐊᑐᕈᒪᓐᖏᒃᑲᓗᐊᖅᑐᒍ 
ᐊᑕᐅᓯᐅᓐᖏᒃᖢᒍ ᐊᐱᖅᑯᑎᒋᓚᐅᖅᑕᕋ ᐃᑉᐸᑦᓴᖅ ᑭᐅᔭᐅᒍᓐᓇᓯᖅᑰᕐᒪᑦ, ᑭᐅᔭᐅᔪᓐᓇᓚᐅᓐᖏᒻᒪᑦ ᒥᓂᔅᑕᓄᑦ 
ᐱᖓᓱᓄᑦ ᐃᑉᐸᒃᓴᖅ. ᒥᓂᔅᑕ Human Resources ᐊᒻᒪ House Leader ᐊᒻᒪ Premier ᑭᐅᔪᓐᓇᖏᒃᖢᓂᐅᒃ. 
ᑕᐃᒪᓐᓇᖃᐃ ᐅᖃᐅᓯᕆᔪᓐᓇᖅᐱᐅᒃ ᐅᓇ 10-ᒥᓂᔅᓯᒐ ᐊᑐᕈᒪᓐᖏᒃᑲᓗᐊᖅᖢᒍ ᑕᕝᕗᓐᖓᖁᔭᐅᓚᐅᕐᒪᑦ 
ᐅᕙᓐᓅᖏᑦᑑᒐᓗᐊᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 20-seconds ᐃᓚᒃᑲᓐᓂᖅᑐᖅ ᑖᓐᓇ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖏᑦ ᑎᑎᕋᒐᓚᓚᐅᕋᓗᐊᕋᒃᑭᑦ. 
 
ᑖᒃᑯᐊ ᐃᓪᓗᐃᑦ ᑭᒃᑯᑦ ᐃᖅᑲᓇᐃᔮᑦ ᐃᓪᓗᖃᕐᓗᑎᑦ ᐊᑐᐃᓐᓇᐅᓂᐊᕐᒪᖔᑕ ᑕᐃᒪᐃᓕᖓᑎᓪᓗᒍ ᑐᑭᓯᓚᐅᖅᑰᕋᒪ. 
ᑖᒃᑯᐊ ᐃᖅᑲᓇᐃᔮᓂᑦ ᐊᒻᒪᐃᓂᐊᖅᑐᐃᑦ ᓇᓕᐊ ᐃᓪᓗᖃᕐᓂᐊᕐᒪᖔᑕ Department-ᖑᔪᐃᑦ 
ᐊᓚᒃᑲᐅᒪᑎᑦᓯᖃᑦᑕᕐᒪᑕ ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓂᑦ ᐊᑐᐃᓐᓇᐅᑎᑦᑎᒐᓱᐊᓯᕙᑦᓱᑎᑦ ᓇᓂᓯᒐᐃᒐᒥ 
ᐃᓪᓗᒥ ᑕᒪᒃᑯᓄᖓ ᐃᖅᑲᓇᐃᔮᖑᔪᓄᑦ. 
 
ᑕᐃᒫᑦ ᑐᑭᓯᓐᓂᕈᒪ ᑕᒪᓐᓇ ᑕᐃᒪᐃᓕᖓᔪᖅ. ᑕᐃᒃᑯᐊᓕ ᐃᖅᑲᓇᐃᔮᖅᑖᖅᑐᐃᑦ ᐃᓪᓗᖃᕈᒫᕐᓂᐊᖏᑦᑐᒥᑦ 
ᐱᓐᓂᕋᓗᐊᖅᐸᑕ ᐊᑐᐃᓐᓇᐅᕕᒋᒋᓪᓗᑎᒍ ᐃᖅᑲᓇᐃᔮᖅᑖᕆᔭᐅᓐᓂᖅᐸᑕ ᑖᕗᖓᓕᒫᖅ ᐃᖅᑲᓇᐃᔮᕆᓂᐊᖅᑕᒥᓂᑦ 
Full time-ᖑᓂᕋᖅᑕᐅᔪᒥᑦ, ᑕᐃᕗᖓᓕᒫᑐᐃᓐᓇᖅ ᐃᖅᑲᓇᐃᔭᕈᒪᓐᖏᒃᑲᓗᐊᖅᑐᒍ ᑖᔅᓱᒥᖓᑦᓴᐃᓐᓇᖅ, ᑭᓯᐊᓂ 
ᑕᐃᒪᐃᑦᑐᒥᑦ ᐱᑕᖃᕐᓂᖅᐸᑦ ᑖᒃᑯᐊᓗ ᐊᑐᐃᓐᓇᐅᕕᒋᑦᓱᑎᒍ ᐃᓪᓗᒥ ᐊᑐᐃᓐᓇᐅᔪᖅᑕᖃᕐᒪᖔᖅ 
ᕿᓂᖅᑎᑦᑎᔪᓐᓇᕐᓗᑎᑦ ᐅᕙᑦᑎᓐᓂ. 

ᑕᐃᒫᒃ ᑐᑭᓯᓐᓂᕈᒪ ᒥᑦᓯᖃᓗᐊᓐᖏᑉᐸᑦ ᑖᓐᓇ ᑭᐅᔾᔪᑎᒐ ᐊᐱᕆᒋᐊᖅᑕᐅᑦᑎᐊᒃᑲᓐᓂᑦᓯᐊᕈᒪᒐᓪᓗᑕ 
ᑭᐅᒐᓱᐊᕐᓂᐊᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᒥᔅᑕ ᑰᓕᑉ 10-ᒥᓂᓯᖓᓂ ᐊᑐᕆᐊᓚᐅᓐᖏᓐᓂᖓᓂ 
ᓄᖅᑲᖓᑲᐃᓐᓇᕈᓐᓇᕋᑦᑕ 20-ᒥᓂᓯᒥᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:03ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:28ᒥ 
 
ᐃᒃᓯᕙᐅᑕᖅ: ᑕᕝᕙᓃᒃᑲᑦᑕ ᓄᓇᕗᑦ (ᑐᓵᔨᑎᒍᑦ) ᐃᓪᓗᓕᕆᔨᒃᑯᑦ. ᒪᓕᒐᒃᓴᖅ 4, 2007-08-ᒥ ᑮᓇᐅᔭᑦ 
ᐊᑐᖅᑐᒃᓴᑦ.  
 
ᑰᓕ: ᑕᐃᓐᓇ ᑐᑭᖓᓂᒃ ᑐᑭᓯᓇᓱᓚᐅᕋᑦᑕ ᖃᓄᖅ Position ᑕᐃᒃᑯᐊ ᐃᒡᓗᓕᔨᓅᖅᐸᑕ staff housing, 
direction-ᖃᖅᐸᒌᖃᑦᑕᖅᑐᒃᓴᐅᒻᒪᑕ ᐅᓇ ᐃᒡᓗᒥᒃ ᐃᒡᓗᖃᕆᐊᓕᒃ ᑕᐃᓐᓇ ᒫᓐᓇᐅᙱᑦᑐᕐᓕ ᑖᓐᓇ 
ᑭᐅᔭᐅᑦᑎᐊᒃᑲᓐᓂᕈᒫᓕᖅᐳᖅ. ᐅᑯᓂᖓ ᑕᐃᓐᓇ ᐊᐱᖅᑯᑎᒋᔪᒪᓪᓗᒍ Opening Comments-ᒥ 
ᐃᓚᖓᓃᖅᑲᐅᔫᒐᓗᐊᖅ ᑕᐃᓐᓇ ᓄᓇᕗᑦ Housing ᓄᓇᕗᑦᒥ Study, Housing Strategy ᑖᓐᓇ 
ᓴᓇᔭᐅᕙᓪᓕᐊᑎᓪᓗᒍ ᖃᓄᑭᐊᖅ ᐱᐊᓂᒃᐸᓪᓕᐊᑎᒋᓕᖅᐸ ᖃᖓᒃᑯᓪᓗ ᑕᑯᔪᓐᓇᕈᒫᖅᑰᖅᐱᑎᒍᑦ, ᑕᒪᓐᓇ 
ᐱᐊᓂᕋᑕᕐᓂᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᓯᕗᓪᓕᕐᒥ ᑭᐅᑦᓯᐊᓂᙱᓇᒃᑭᑦ ᐃᒻᒪᖃ ᑕᐃᒃᑯᐊ 
ᑲᑎᒻᒪᔨᑦᑕᖃᕐᒪᒡᒎᖅ ᒪᕐᕉᓐᓂᒃ ᓇᓕᐊᒃ ᐃᓪᓗᓂᒃ ᐊᑐᐃᓐᓇᐅᕕᐅᓂᐊᕐᒪᖔᑕ ᐃᖅᑲᓇᐃᔮᖅᑖᕋᓱᐊᖅᑎᑦ. ᑖᒃᑯᐊᓗ 
ᑲᑎᒻᒪᔨᐅᔪᐃᑦ ᑕᕝᕙᙵᑦ ᒐᕙᒪᒃᑯᓐᓃᖔᖅᓯᒪᑦᓱᓂ ᐊᒡᒍᑐᖅᓯᒪᔪᓂᒃ ᒐᕙᒪᒋᔭᑦᑎᓐᓂᒃ ᓇᓪᓕᐊ ᑖᒃᑯᐊ ᐃᓪᓗᐃᑦ 
ᐊᑐᐃᓐᓇᐅᕕᐅᓂᐊᕐᒪᖔᑕᖏᓛᑦ ᐃᖅᑲᓇᐃᔮᖑᔪᐃᑦ. ᐊᒻᒪᓗ ᐃᒻᒪᖃ ᑕᐃᓐᓇ ᐅᑭᐊᑦᓵᖅ ᑲᑎᒻᒪᓕᕈᑦᑕ 
ᓴᖅᑭᕋᔭᖅᑲᕋ ᓄᓇᕗᒻᒥ ᐃᓪᓗᐃᑦ ᖃᓄᑎᒋ ᐱᑕᖃᐅᕆᐊᖃᕐᒪᖔᑦᑕ ᐱᒻᒪᕆᐅᑎᒋᒻᒪᖔᑕᓗ ᑎᑎᕋᖅᓯᒪᔪᖅ. 
ᖁᔭᓐᓇᒦᒃ.  
  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪᓕ ᐅᖃᐅᓯᕆᖃᐅᒐᑦᑎᒍ ᐅᖃᐅᓯᕐᖓᐅᑎᑦᑎᓐᓂ. 
 
ᑭᓯᐊᓂ ᐊᐱᖅᑯᑎᒋᒃᑲᓐᓂᕈᒪᔭᕋ ᐱᖃᓯᐅᑎᕚ ᒐᕙᒪᒃᑯᑦ ᐃᒡᓗᖃᖅᑎᑦᑎᓂᖏᓐᓄᑦ ᐱᔭᐅᔭᕆᐊᖃᖅᑐᓂᒃ? 
ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑖᓐᓇ ᑭᐅᑎᓐᓂᐊᕋᒃᑯ ᒥᔅᑐ ᓯᑳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖃᕋᑦᑕ ᒪᕐᕉᓐᓂᒃ ᐸᕐᓇᒍᑕᐅᔫᓐᓂᒃ. 
 
ᐃᓛᒃ ᐃᒡᓗᖃᕆᐊᖃᓐᓂᖏᓐᓄᑦ ᐃᓪᓗᓕᕆᔨᒃᑯᓐᓂᑦ ᑕᒫᓂ ᓄᓇᕗᒻᒥ. ᓄᓇᕗᓐᒥ ᐃᒡᓗᓕᕆᓂᕐᒧᑦ ᐸᕐᓇᒍᑕᐅᔪᖅ 
ᒫᓐᓇ  

ᓄᓇᕗᒻᒥ ᖃᐃᓕᖓᓕᕐᒪᖔᖅ ᐃᒡᓗᖃᓐᓂᐅᔪᖅ ᓯᕕᑐᔪᒧᑦ ᐸᕐᓇᒍᑕᐅᓂᐊᖅᑐᒥᒃ ᑕᒪᓐᓇ ᐊᕐᕌᒍᔪᒥᒃ 
ᑲᒪᒋᓂᐊᖅᑕᕗᑦ ᐊᒻᒪᓗ ᑕᐃᓐᓇ ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᕐᓇᒍᑕᐅᔪᖅ ᓴᖅᑭᓛᖅᑐᖅ ᐅᑭᐊᒃᓵᖅ.  
 
ᑭᓯᐊᓂ ᐊᑕᖐᓪᓗᓂ ᑕᐃᓐᓇ ᐃᒡᓗᖃᕆᐊᖃᓐᓂᖏᓐᓄᑦ ᐊᑯᓂᐅᓂᕐᓴᐅᑐᐃᓐᓇᕆᐊᖃᖅᑐᖅ ᓄᐊᒐᓱᓪᓗᒋᑦ 
ᐊᑯᓂᑲᓪᓚᕈᓘᓲᖑᒻᒪᑕ ᐊᕐᕋᒍᒥᓪᓘᓐᓃᑦ ᐅᖓᑖᓂᓘᓐᓃᑦ ᑖᓐᓇ ᐊᑯᓂᑲᓪᓛᑐᐃᓐᓇᕆᐊᓕᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᓯᑳᑦ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᓐᓇ ᖁᕕᐊᒋᔭᕋ ᑕᐃᒃᑯᐊ ᐱᒻᒪᕆᐅᓚᕐᖓᑕ ᑕᑯᓗᒋᑦ ᐅᑭᐊᒃᓵᖅ. 
 
ᐊᐱᖅᑯᑎᒃᓴᕆᒻᒥᔭᕋ ᑖᒃᑯᐊ ᐊᐅᓚᔾᔪᑎᖏᓐᓄᑦ ᐋᖅᑭᐅᒪᐃᓐᓇᕈᑎᖏᓐᓄᑦ ᑭᒃᑯᑐᐃᓐᓇᓄᑦ ᐃᒡᓘᔪᓄᑦ ᖃᓄᑎᒋ 
ᐊᐅᓚᔾᔪᑎᖏᑦ ᐊᑭᖃᕐᒪᖔᑕ.  
 
ᐊᕐᕌᒍᔪᒥᓕ ᐊᒥᓱᑲᓪᓚᐅᔪᓂ ᑲᒪᑎᑕᐅᒃᑲᓐᓂᓕᕐᖓᑕ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᖃᐅᔨᒪᕈᔪᒃᐲᑦ, 98,754, 
ᐊᑐᖅᑕᐅᖃᑦᑕᕐᖓᑦ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓄᑦ ᐃᖅᑲᓇᐃᔭᖅᑎᓄᓪᓗ ᐃᒡᓗᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓴᔨᑎᒎᕈᓐᓃᖅᑐᖅ) ᓴᓇᕙᓪᓕᐊᓇᓱᐊᕐᑕᕗᑦ 
ᑕᐃᒃᑯᐊ ᐃᒡᓗᐃᑦ ᐱᔭᕇᖅᑕᐅᓂᕐᐸᑕ ᐊᒻᒪᓗ staff housing-ᖑᔪᐃᑦ ᓴᓇᕙᓪᓕᐊᓂᐊᖅᑕᕗᑦᑕᐅᖅ 
ᐱᔭᕇᖅᑕᐅᓂᖅᐸᑕ ᖃᑦᓯᓂᒃ ᑮᓇᐅᔭᒃᑲᓂᕐᓂᒃ ᐊᑑᑎᖃᓐᓂᐊᕐᒪᖔᑦᑕ ᑐᑭᓯᔪᒪᒐᓚᓚᐅᕐᓱᑎᒃ ᑭᓯᐊᓂ ᑕᒪᓐᓇ 
ᐊᐅᓚᔾᔪᑎᒋᕙᒃᑕᕗᑦ ᐊᓯᔾᔨᑕᓐᓂᑯᖓᓄᑦ ᑐᑭᐅᓯᒪᑦᓯᐊᓂᕐᓴᐅᓛᕋᑦᑕ ᑕᐃᑲᓂ ᐊᕐᕌᒍᓂ ᖃᐃᔪᒥ. ᑖᒃᑯᐊ ᖃᓄᑎᒋ 
ᑮᓇᐅᔭᓂᒃ ᐊᑑᑎᖃᒃᑲᓂᕐᓂᐊᕐᒪᖔᑕ ᑭᓯᐊᓂ ᒫᓐᓇᒧᓄᑦ ᕿᒥᕐᕈᔅᓯᐊᕋᓱᐊᖏᓐᓇᓂᐊᖅᑕᕗᑦ ᑖᒃᑯᐊ 
ᐊᐅᓚᑦᓯᐊᕈᓐᓇᖁᓪᓗᒋᑦ ᐃᒡᓗᐃᑦ ᓴᓇᕙᓪᓕᐊᔭᕗᑦ ᑕᒫᓂ ᓄᓇᕗᖕᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᐃᒪ ᐊᒥᓱᖕᒪᑕ ᐃᒡᓘᔪᑦ ᖃᑦᑎᐸᓘᒪᖓᑕ ᒐᕙᒪᒃᑯᑦ ᐃᒡᓗᖁᑎᒋᔭᖏᑦ ᐃᖅᑲᓇᐃᔭᖅᑎᓄᑦ 
ᐊᑐᖅᑕᐅᔪᑦ, ᑲᒪᒋᔭᐅᕙᑦ ᑕᒫᓂ ᓄᓇᕗᓐᒥ? ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᒃᑯᐊ ᒐᕙᒪᒃᑯᓐᓄᑦ ᐃᒡᓗᐃᑦ ᐊᑐᖅᑐᐊᕐᑕᐅᔪᐃᑦ ᑕᒫᓂ 1,150-ᒥᒐᓚᑦᑐᐃᑦ ᑖᒃᑯᐊ 
ᐃᓪᓗᐃᑦ ᐊᐅᓚᑦᑕᕗᑦ ᒫᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒐᕙᒪᒃᑯᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑲᒪᖃᑦᑕᓐᓂᐊᓕᕐᖓᑕ ᐃᒡᓘᔪᓂᒃ. ᖃᓄᕐᓕ  

ᐱᓚᐅᖅᐱᓯᐅᒃ? ᐃᓗᖃᓚᐅᕆᕙ ᐃᓗᓕᖃᓚᐅᕆᕚ ᐊᐅᓚᔾᔪᑎᖏᓐᓄᑦ ᐋᖅᑭᐅᒪᔾᔪᑎᖏᓐᓄᓪᓗ ᐅᕝᕙᓘᓐᓃᑦ 
ᐃᓕᔅᓯᓐᓂᑦ ᐋᖅᑭᐅᒪᔾᔪᑎᖏᓐᓂᒃ ᑲᒪᒋᕕᓯᐅᒃ? ᖃᓄᖑᓇ ᐱᓪᓚᕆᒃᓯᒪᔫᒐᓗᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕ ᓯᑳᑦ ᑭᐅᑎᓐᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓗᖁᑎᒋᔭᐅᔪᑦ ᑕᕝᕗᖓ 
ᐃᒡᓗᓕᕆᔨᕐᔪᐊᑯᓐᓄᑦ ᑲᒪᒋᔭᐅᑎᑕᐅᓕᓚᐅᕐᑐᑦ ᐊᕐᕌᒍᑦ ᑎᓴᒪᑦ ᐊᒻᒪᓗ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ 
ᑕᕝᕗᖓᖅᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᐅᔪᖅ.  
 
34-ᒥᓕᐊᓐᓂᒃ ᐊᑐᖃᑦᑕᕐᖓᑦ ᐃᑲᔪᕈᑕᐅᔪᑦ $98,000, $86,000,000-ᒦᑉᐸᓪᓚᐃᔪᑦ ᑭᒃᑯᑐᐃᓐᓇᕐᓄᑦ ᐃᓪᓗᔪᓄᑦ. 
ᐃᓱᒪᒋᓗᒋᓂᓛᑦ ᐱᑎᑕᐅᒃᑲᓐᓂᖃᑦᑕᕐᒥᒐᑦᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓂ ᑕᒪᒃᑯᓄᖓ ᐊᐅᓚᑕᐅᓂᖏᓐᓄᑦ 
ᐋᖅᑭᐅᒪᓂᖏᓐᓄᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᓕ ᓄᑦᑎᕐᑕᐅᒻᒪᑦ ᐃᓗᓕᖃᓚᐅᖅᑐᑦ ᑕᒪᒃᑯᐊ ᐋᖅᑭᐅᒻᒪᔾᔪᑎᖏᑦ ᐱᖃᓯᐅᔾᔭᐅᓚᐅᖅᑑᑦ, 
ᓱᓕ ᑕᐃᒪᐃᓕᖓᕙᑦ ᑖᒃᑯᐊ ᑐᓂᔭᐅᖃᑦᑕᕐᐸᑦ ᐅᕙᓘᓐᓃᑦ ᐊᑕᐅᓯᐊᑐᐃᓐᓇᖅᑐᑎᑦ ᑕᐃᒪᐃᓕᖓᔪᒫᕐᓂᐊᓂᖅᑲ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ ᑖᒃᑯᐊ ᑮᓇᐅᔭᐃᑦ ᐱᓯᒪᐃᓐᓇᓂᐊᖅᑕᕗᑦ ᑕᒪᒃᑯᓂᖓ ᐊᐅᓚᑦᓯᒍᓐᓇ, 
ᐊᐅᓚᑦᓯᒍᓐᓇᑦᓯᐊᖁᓪᓗᑕ ᐱᓕᕆᐊᕆᔭᑦᑎᓐᓂ ᑕᕝᕗᖓ ᑮᓇᐅᔭᖁᑎᑦᑎᓂᓐᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪᓕ ᓄᑖᓂᒃ ᑮᓇᐅᔭᓂᒃ ᐱᔪᖃᕆᐊᖃᖅᑲᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐃᓪᓗᖁᑎᖏᓐᓄᑦ. ᕙᖔᖅᑕᐅᒐᔭᖅᑲ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓂ $98-ᒥᓕᐊᓐᓂᒃ ᖃᐅᔨᒪᓪᓚᕆᖏᓐᓇᒪ 
ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᑦ ᐃᖅᑲᓇᐃᔭᕐᕕᑦ. ᓴᓇᔭᐅᒐᔭᕐᒪᖔᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓂ ᑕᕝᕙᓂ 
ᑐᑭᓯᒋᐊᕈᑎᒃᓴᐅᔪᖅ $63-ᒥᓕᐊᓐᓂᒃ. 
 
ᑖᒃᑯᐊ ᐊᓯᐊᒍᑦ ᑮᓇᐅᔭᒃᑲᓐᓂᐅᒐᔭᖅᑲᑦ ᑐᕌᖓᒐᔭᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᓂᕐᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᓯᑳᑦ ᑭᐅᑎᓐᓂᐊᕋᒃᑯ ᑖᔅᓱᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᓇᕙᓪᓕᐊᑎᓪᓗᑕ ᑲᒪᒋᔭᕆᐊᓕᑦᑎᓐᓂ ᐃᓪᓗᖁᑎᐅᔪᓂᒃ ᑖᒃᑯᐊ 
ᐊᑭᑐᔪᖅᑐᕈᑎᓄᑦ ᐱᖃᑦᑕᕐᑕᕗᑦ ᓴᓇᓂᐊᕈᑦᑕ ᐊᑐᖅᑕᐅᕙᑦᑐ. ᖄᖓᒍᒃᑲᓂᕐᓕ ᐋᖅᑭᐅᒪ, ᐊᐅᓚᑕᐅᓂᖏᓐᓄᑦ 
ᐋᖅᑭᐅᒪᓂᖏᓐᓂᓪᓗ ᐱᑕᖃᕆᐊᖃᕐᓂᖏᑦ ᑮᓇᐅᔭᑎᒍᑦ ᐊᑐᖅᑐᓴᐅᔪᒃᑯᑦ.  
 
ᑕᐃᒫᓴᐃᓐᓇᑦᑕᐅᖅ ᓄᑖᖑᔪᑦ ᐊᑐᖅᑐᐊᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓘᔪᓄᑦ ᓴᖅᑭᑕᐅᓯᒪᔪᑦ ᑕᕝᕙᓂ 
ᑮᓇᐅᔭᓂ ᐊᑐᖅᑐᔅᓴᐅᔪᓂ ᐊᖏᖅᑕᐅᔾᔪᑎᒋᕙᑦᑕᕗᑦ ᐃᓚᒋᐊᕈᑎᐅᓗᓂ-ᓗᑎᒃ. ᑖᒃᑯᐊ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᑕᕗᖓ ᐃᓚᓕᐅᑎᓯᒪᔪᑦ ᑮᓇᐅᔭᖁᑎᒋᕙᑦᑕᑎᓐᓂ ᑭᖑᓪᓕᕐᒥ ᑮᓇᐅᔭᓂ ᐊᑐᖅᑐᓴᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᒥᓂᔅᑕ ᐅᖃᐅᓯᕐᖓᐅᑎᖏᓐᓂ ᐅᖃᕐᓯᒪᖅᑲᐅᒻᒪ 1,425,000 ᐊᑭᑦᑐᕆᐊᕈᑎᐅᕙᓪᓚᐃᔪ 
ᐆᒻᒪᖅᑯᑎᓄᑦ ᐊᒻᒪᓗ 1,260,000 ᐅᕐᓱᐊᓗᒻᒧᑦ. ᑖᒃᑯᐊ ᒪᓕᑐᐃᓐᓇᖅᑐ, ᐊᑕᐅᓯᐊᑐᐃᓐᓇᖅᑐᑎᒃ ᐅᕐᓱᐊᓗᒻᒧ 
ᖃᐅᒻᒪᖅᑯᑎᓄᓪᓗ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑭᑦᑐᕆᐊᕈᑕᐅᔫᑦ? 3-ᒥᓕᐊᓐᑲᓴᖏᓐᓃᒌᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ $2.6-ᒥᓕᐊᓐᖑᔪᑦ 
ᐊᑐᕐᓗᐊᑕᖃᑦᑕᕐᑎᓐᓄᑦ ᐊᒻᒪᓗ ᐊᑭᑦᑐᕆᐊᓛᕐᒥᔪᑦ ᖃᑦᑏᓐᓇᕈᕆᐊᕋᔭᖅᑐᓴᐅᕗᑦ ᐃᓛ ᐊᑭᑦᑐᕈᑎᖏᑦ 
ᖃᑦᑏᓐᓇᕈᕆᐊᕋᔭᖅᑐᓴᐅᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᒃᑯᐊᖏᓛ ᐊᕐᕌᒍᑕᒫᑦ ᑕᑯᖃᑦᑕᕐᑕᕗᑦ ᓇᓗᓇᐃᕐᓯᕕᐅᒍᓐᓇᖅᑭᑕ ᒥᓂᔅᑕᒧᑦ ᐊᖏᔪᖅᑳᒧᓪᓗᓐᓃᑦ 
ᑕᕝᕙᖓ ᖃᑦᑎᐅᔪᑦ ᖃᐅᒻᒪᖅᑯᑎᓄᑦ ᐅᕐᓱᐊᓗᒥᓪᓗ ᖃᓄᑎᒋᐅᔪᑦ ᐅᑎᖃᑦᑕᕐᒪᖔᑕ. 
 
ᑖᒃᑯᓇᙵ ᐃᓪᓗᓂ ᐊᑐᖅᑐᐊᖅᑐᓂᒃ ᐊᑭᓖᔾᔪᑕᐅᕙᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᑕᐃᒃᑯᓇᓐᖓᑦ ᐊᑐᖅᑐᐊᖅᑐᒥᑦ 
ᐃᓪᓗᓂᑦ ᐅᑎᖅᑎᑦᑎᔪᑏᑦ ᐅᑎᖅᑎᑦᑎᖃᑦᑕᖏᑦᑐᒍᑦ ᑕᐃᒃᑯᓇᖓᑦ ᑮᓇᐅᔭᓂᑦ ᐊᑐᖅᑕᑎᓐᓂ ᑖᒃᑯᐊ 
ᐊᑭᑦᑐᕆᐊᕈᑎᐅᔪᓂᑦ ᐊᑭᑦᑐᕆᐊᕆᓂᐊᓐᖏᓇᑦᑕ ᑮᓇᐅᔭᐃᑦ ᐊᑐᐃᓐᓇᐅᑎᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪᓕ ᑖᒃᑯᐊ ᐊᑐᖅᑐᐊᖅᑐᑦ ᐃᓐᓇᑐᖃᐅᔪᑦ ᐱᖏᑎᑕᑐᐊᕆᓪᓗᒋᓂᓛ ᑕᐃᒃᑯᐊ 
ᐃᓚᖏᑦ ᖃᐅᒻᒪᖅᑯᑎᓅᖅᑐᑦ ᐊᐱᖅᑯᑎᒋᓗᐊᕋᑖᖅᑕᕋ ᑖᒃᑯᐊ ᐃᓚᖏᑦ ᐆᒻᒪᖅᑯᑎᓄᑦ ᐊᑭᓕᐅᑕᐅᔪᓂᑦ 
ᑐᕌᖓᑎᑕᐅᔪᑦ ᐃᒫ ᐃᓪᓗᒧᓪᓘᓐᓃᑦ ᐊᑭᓕᖅᓱᖅᑕᖏᑦ ᐊᑭᑦᑐᕆᐊᖅᑕᐅᖃᑦᑕᖅᐹᑦ ᐅᕝᕙᓗ ᐊᑭᓕᖅᓱᖅᑕᐅᕙᑉᐸᑦ 
ᐊᑕᖏᑦᑎᐊᖅᑐᒋᑦ ᐃᓪᓗᓕᕆᔨᕐᔪᐊᑯᓐᓂ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐊᑭᓖᕙᑦᑐᒍᑦ ᑖᒃᑯᐊ ᐊᑭᑦᑐᕆᐊᕈᑎᖏᑦ 
ᐆᒻᒪᖅᑯᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᕈᒥᓇᖅᑐᖅ ᑖᓐᓇ. ᑕᐃᒪᓕ ᐊᐱᖅᑯᑎᒐᑦᑕᐅᖅ, ᑖᒃᑯᐊ ᐊᑐᖅᑐᐊᖅᑐᑦ ᐃᓚᖏᓐᓂ 
ᐊᑭᓖᑎᑕᐅᕌᕐᔪᐸᑦᑑᒐᓗᐊᑦ ᐆᒻᒪᖅᑯᑎᖏᓐᓄᑦ ᐊᒻᒪᓗ ᑖᒃᑯᐊ ᐅᖅᓱᐋᓗᒻᒧᓪᓕ ᐃᓪᓗᓕᕆᔨᕐᔪᐊᒃᑯᓐᓂ 
ᐊᑭᓕᖅᑕᐅᕙᑦᑐᑦ ᖃᑦᑎ ᐳᓴᓐᑎᖓ ᐆᒻᒪᖅᑯᑎᓅᖓᔪᖅ ᐊᑭᓕᖅᑕᐅᖃᖅᑲᑦ ᑖᒃᑯᓇᓐᖓᑦ ᐊᑐᖅᑐᐊᖅᑐᓂᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $0.06/kilowatt hour ᑲᐃᕙᑦᑐᖅ ᐱᔭᐅᕙᑦᑐᖅ 
ᐊᑐᖅᑐᐊᖅᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐊᑕᖐᔪᔅᓴᐅᒐᔭᖅᑯ ᓄᓇᕗᓕᒫᒥ ᐊᔾᔨᒌᒻᒪᑦ ᐅᕝᕙᓘᓐᓃᑦ ᐊᔾᔨᒌᓐᖏᓐᓂᕙ 
ᐊᕕᑦᑐᖅᓯᒪᔪᓂᑦ ᓄᓇᓕᓐᓂᓘᓐᓃᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑕᐃᓐᓇᓕᔪᖅ ᓄᓇᕗᓕᒫᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᓱᐋᓗᒃ ᑐᓴᕈᒥᓇᖅᑐᖅ ᑕᒪᓐᓇ. ᐃᓱᒪᖃᑦᑕᓚᐅᕋᑦᑕ ᑕᐃᒃᑯᐊ ᓇᒻᒥᓂᖅ ᐃᓪᓗᖁᑎᖃᕐᑐᑦ 
ᐊᑭᓕᖅᓱᐃᓂᖅᓵᓗᔭᕆᐊᖓᓂᒃ. 
 
ᒥᓂᔅᑕ ᐊᐱᕆᔪᒪᒻᒥᔭᕋ ᐃᓐᓇᑐᖃᐅᔪᑦ ᐱᓕᕆᐊᖓᓄᑦ ᐃᑲᔪᕈᑕᐅᖃᑦᑕᖅᑐᑦ ᐊᐅᓚᑕᐅᔾᔪᑎᖏᓐᓂ 
ᒪᑭᒪᔾᔪᑎᖏᓐᓄᑦ ᑕᒪᒃᑯᐊ ᓇᒻᒥᓂ ᐃᓪᓗᖃᕐᑐᖅ ᐃᓐᓇᑐᖃᐅᔪᑦ. ᖃᓄᓪᓚᕆᒻᒪᓐᓇ ᐊᐅᓚᑕᐅᕙᑦᑑᒐᓗᐊᖅ 
ᐃᓪᓗᒥᓂᒃ ᐊᑭᑐᔅᓴᓗᐊᓕᕐᓂᖅᑲᑦ ᖃᓄᐃᓕᖓᓪᓚᕆᑉᐸ ᖃᓄᐃᓕᐅᕆᐊᖃᖅᑳ? ᑕᐃᓐᓇ ᐃᓪᓘᔪᖅ 
ᐅᑎᖅᑎᑕᐅᓗᓂᑦ ᐃᓪᓗᓕᕆᔨᕐᔪᐊᑯᓐᓄᓘᓐᓃᑦ ᐊᒻᒪᓗ ᖃᓄᐃᑦᑐᒥᑦ ᐃᓪᓗᒦᑦᑕᕆᐊ, ᐃᓛ, ᖃᓄᑎᒋ 
ᐊᔅᓱᕈᓕᖅᓯᒪᔭᕆᐊᖃᖅᑲ ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓄᑦ ᐃᓯᕈᓐᓇᖅᓯᔪᓐᓇᕐᓗᓂ?  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᕋᒃᑯ ᑖᔅᓱᒧᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ 
ᓇᓖᕌᕐᕕᒃᓴᖃᕐᑎᑕᐅᖃᑦᑕᕐᒪᑕ ᐃᑲᔪᖅᑕᐅᖃᑦᑕᖅᖢᑎᒡᓗ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᐃᒃᑯᐊ ᓇᖕᒥᓂᓖᑦ 
ᓇᖕᒥᓂᖁᑎᖏᑦ ᐃᓪᓗᓕᕆᔨᕐᔪᐊᒃᑯᓐᓄ. 
 
ᐃᓐᓇᐅᒍᓂ ᐊᒻᒪᓘᓐᓃᑦ ᑎᒥᒥᒍᑦ ᐊᔪᕈᑎᖃᖅᐸᑦ ᑭᓯᐊᓂ ᓇᓗᓇᐃᖅᓯᔪᓐᓇᕆᐊᓖᑦ ᑮᓇᐅᔭᖅᑎᒍᑦ 
ᐊᑭᓕᖅᓱᐃᔪᓐᓇᐃᓕᓂᕐᒥᓂᒃ. ᐊᒻᒪᓗ ᐊᑭᓕᖅᓱᐃᔪᓐᓇᐃᓪᓕᒍᓂ ᓇᓗᓇᐃᖅᓯᔭᕆᐊᓕᒃ ᑲᒪᔪᓐᓇᐃᓕᓐᓂᐸᓪᓘᓐᓃᑦ 
ᐃᓪᓗᒥᑦ. ᑐᖏᓕᕇᑦᑐᓂᑦ ᒪᓕᒋᐊᖃᓲᑦ ᓇᓖᕌᕈᑎᖏᓪᓗ ᐊᔾᔨᒌᓐᖏᖢᑎᒃ ᐃᓱᒪᓕᐅᕈᑎᒋᔭᐅᔭᕆᐊᖃᕐᑐᓂᓗ.  
 
ᓯᕗᓪᓕᖅᐹᖅ ᓇᓖᕌᕈᑦ ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᖅᑐᖅ ᑖᓐᓇ ᐃᓪᓗᖓ ᐃᓚᒥᓄᑦ ᐸᓂᖕᒥᓄᑦ ᐃᕐᓂᕐᒥᓄᓪᓘᓐᓃᑦ 
ᑭᓇᒧᑦ ᑐᓂᖅᑯᑎᒋᓗᓂᐅᒃ ᑕᐃᔅᓱᒪ ᐊᑎᖔᖓᓄᖅᑕᐅᓕᕐᓗᓂ ᐊᒻᒪᓗ ᑕᕝᕙᓂ ᐃᓪᓗᖃᐃᓐᓇᕈᓐᓇᖅᖢᓂ 
ᐅᕝᕙᓘᓐᓃᑦ ᓯᕗᓪᓕᐅᔾᔭᐅᓗᓂ ᐃᒡᓗᑖᕈᓐᓇᖅᑎᑕᐅᔪᑦ ᐊᓯᐊᓄᑦ ᐃᒡᓗᖁᑎᖏᓐᓄᑦ.  
 
ᐃᓐᓇᐅᑉ ᑎᒥᒥᒍᓪᓘᓐᓃᑦ ᐊᔪᕈᑎᓕᐅᑉ ᐃᓚᖏᑦ ᐱᒍᑎᒃ ᑖᔅᓱᒧᖓ ᐃᒡᓗᒧᑦ ᓂᐅᖅᑯᑎᖃᕈᓐᓇᖅᑐᑦ 
ᓂᐅᕕᖅᑕᐅᔪᓐᓇᖅᐹᑦ, ᐊᒻᒪᓗ ᑖᓐᓇᐅᓚᐅᖅᑎᓪᓗᒍ ᓯᕗᓪᓕᐅᓗᓂ ᐃᓄᐃᑦ ᐃᒡᓗᖁᑎᖏᓐᓄᑦ 
ᓄᑦᑎᕈᓐᓇᖅᑎᑕᐅᓇᔭᖅᑐᑦ. ᐊᒻᒪᓗ ᐊᓯᐊ ᓇᓖᕌᕈᑦ ᐃᒡᓗᓕᕆᔨᕐᔪᐊᒃᑯᑦ ᓂᐅᕕᕈᓐᓇᖅᑐᑦ ᑖᔅᓱᒥᖓ ᐃᒡᓗᒥᑦ 
ᐃᓐᓇᕐᒥᑦ, ᑎᒥᒥᒍᓪᓘᓐᓃᑦ ᐊᔪᕈᑎᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓂᐊᕐᒪᑦ. 
 
ᑖᒃᑯᐊ ᒪᕐᕉᒃ ᓇᓖᕌᕈᑏᒃ ᐊᑐᖅᑕᐅᔪᓐᓇᓐᖏᑉᐸᑕ ᑐᓂᖅᑯᑎᒋᔪᒪᓐᖏᑉᐸᒍ, ᓂᐅᖅᕈᑎᒋᔪᒪᓐᖏᑉᐸᒍᓘᓐᓃᑦ 
ᐃᒡᓗᓕᕆᔨᕐᔪᐊᒃᑯᓐᓄᐊᖅᑕᐅᓇᔭᖅᑐᖅ ᐊᒻᒪᓗ ᐃᓄᖕᓄᑦ ᐃᓪᓗᖁᑎᒋᔭᐅᓕᕐᓗᓂ ᑲᒪᒋᔭᐅᓕᕐᓗᓂᓗ 
ᒪᑭᒪᐅᑎᖏᓪᓗ ᐊᒻᒪᓗ ᑮᓇᐅᔭᖅᑐᕈᑎᖏᑦ ᐊᑭᓕᖅᓱᖅᑕᐅᓕᕐᓗᑎᒃ. 
 
ᑭᓯᐊᓂ ᑕᐃᓐᓇ ᐃᓄᒃ ᑕᕝᕙᓂ ᐃᓪᓗᒥᓂᒃ ᓇᔪᐃᓐᓇᕈᓐᓇᖅᑐᖅ ᑭᓯᐊᓂ ᐃᓄᖕᓄᑦ ᐃᓪᓗᖁᑎᒋᔭᐅᓕᕐᓗᓂ. 
ᑕᒪᒃᑯᐊ ᐱᕙᓪᓕᐊᔾᔪᓰᑦ ᐊᑐᖅᑕᐅᔪᓐᓇᖅᑐᑦ ᐊᑭᓕᖅᓱᐃᔪᓐᓇᐃᓕᓐᓂᖅᐸᑦ ᑖᓐᓇ ᐃᓐᓇᖅ ᐅᕝᕙᓘᓐᓃᑦ ᑎᒥᒥᒍᑦ 
ᐊᔪᕈᑎᓕᒃ, ᑕᐃᒪᐃᓕᐅᖅᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓖᒃ ᓇᓖᕌᕈᑏᒃ. ᑖᓐᓇ ᐃᒡᓗ ᑐᓐᓂᖅᑯᑕᐅᓗᓂ 
ᐃᓚᖓᓄᑦ, ᕼᐃᓖ, ᐃᓚᖓᓅᑦ? ᑎᒍᓯᒍᒪᔪᒧᑦ ᐊᒻᒪ ᑖᔅᓱᒪᖔᖅ ᐊᑎᖓ ᑕᕝᕗᖓ ᐃᓕᔭᐅᓯᒪᓕᕐᓗᓂ. 

ᐊᒻᒪᓗ ᐊᑭᓕᖅᓱᐃᖔᓕᕐᓗᓂ ᑕᐃᒃᑯᓂᖓ ᐊᑭᓕᖅᓱᖃᑦᑕᕆᐊᓕᖕᓂᑦ ᓇᖕᒥᓂᖃᓕᕋᒥ. ᑕᐃᒪᐃᓕᖓᔪᕐᖓᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᖏᑦ ᓇᖕᒥᓂᖅᑖᕈᒪᓐᖏᑉᐸᑕ ᑖᔅᓱᒥᖓ ᐃᒡᓗᒥᑦ 
ᐅᕝᕙᓘᓐᓃᑦ ᐊᑭᓕᖅᓱᐃᔪᓐᓇᓐᖏᒃᑯᑎᒃ ᑮᓇᐅᔭᖅᑐᕈᑎᓂᑦ ᐃᒡᓗᓕᕆᔨᕐᔪᐊᒃᑯᑦ ᓇᓖᕌᕈᑦ ᑖᓐᓇ ᐊᐃᑉᐸᖓ ᑖᓐᓇ 
ᓂᐅᕐᕈᑎᔅᓴᓐᖑᕐᓗᓂ ᐃᒡᓗᖓ. ᓂᐅᕕᖅᑐᒃᓴᖅᑕᖃᖅᐸᑦ ᐊᑭᓪᓗᐊᖓ ᐊᑐᕐᓗᒍ. ᑭᓯᐊᓂᑦᑕᐅᖅ ᑖᔅᓱᒥᖓ 
ᓇᓖᕌᕈᑎᖃᕈᓐᓇᕐᒪᑦ.  
 
ᑕᐃᒪᓐᓇ ᑐᑭᓯᑦᑎᐊᖅᑲᐅᕗᖔ? ᓂᐅᕐᕈᑎᒋᔭᐅᓇᓱᓕᕐᓗᓂ ᑖᓐᓇ ᐃᓪᓗᖓ? ᑲᔪᖏᖅᓴᐅᑎᑎᒍᓪᓘᓐᓃᑦ 
ᑕᐃᒪᐃᓕᖓᓇᔭᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᓇᔭᖅᑐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖏᖃᑎᒌᒍᑎᒃ ᐃᒪᓐᓇᐅᓇ ᐊᑭᖃᕐᓂᐊᖅᑐᖅ 
ᓂᐅᕕᖅᑐᖅᓴᖅᑕᖃᖅᐸᑦ ᑕᕝᕙᓂ ᓄᓇᖓᓐᓂ.  
 
ᓂᐅᕕᖅᑎᖃᓐᖏᑉᐸᑦ, ᓂᐅᕕᖅᑐᒃᓴᖅᑕᖃᓐᖏᑉᐸᑦ ᑖᓐᓇ ᐃᓪᓗᖓ ᖃᓅᓇᔭᖅᐸ? ᐃᓪᓗᓕᕆᔨᕐᔪᐊᒃᑯᓐᓄᑦ 
ᓂᐅᕕᖅᑕᐅᓇᔭᖅᐹ ᑖᓐᓇ ᐃᒡᓗ, ᕼᐄᓛᒃ ᑕᐃᒪᐃᓕᖅᑯᐅᕖᑦ, ᑐᑭᓯᖅᑲᐅᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᖓᓇᔭᖅᑐᒍᑦ, ᑖᓐᓇ ᐃᒡᓗ ᐅᕙᑦᑎᓐᓄᑦ 
ᐅᑎᖅᑎᑕᐅᓇᔭᖅᑐᖅ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓂᐊᕐᒪᑦ ᐅᕝᕙᓘᓐᓃᑦ ᓇᔪᐃᓐᓇᕈᒪᒍᓂᐅᒃ ᓇᔪᕈᓐᓇᕋᔭᖅᑕᖓ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑕᒪᒃᑯᐊ ᑮᓇᐅᔭᖅᑐᕈᑏᑦ ᐊᑭᓕᖅᓱᖅᑕᐅᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᓐᓇ ᐃᓐᓇᖅ ᑎᒥᒥᒍᓪᓘᓐᓃᑦ ᐊᔪᕈᑎᓕᒃ ᑮᓇᐅᔭᓕᐅᕐᓂᕐᒥᑦ ᖃᐅᔨᒪᒍᓂ 
ᑐᓐᓂᖅᑯᑎᒋᕈᓗᑐᐃᓐᓇᕈᒪᓇᔭᖅᑕᒃᓴᕆᓐᖏᑕᖓ ᐃᒡᓗᓕᕆᔨᕐᔪᐊᒃᑯᓐᓄᑦ. ᓱᖕᒪᑦ ᑖᓐᓇ ᐃᓕᔅᓯᓐᓄᑦ 
ᑐᓐᓂᖅᑯᑎᒋᓇᔭᖅᐸᐅᒃ ᐃᓪᓗ ᐊᕿᖃᓐᖏᑦᑐᐊᓐᓅᓕᖅᑎᓪᓗᒍ ᓂᐅᕕᖅᑕᐅᔪᓐᓇᖅᑎᓪᓗᒍ ᑕᖅᑲᒃᑯᓄᖓ  
ᑭᓇᑐᐃᓐᓇᕐᓄᑦ. 

ᓱᖕᒪᓪᓕᑭᐊᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᑭᓕᖅᓯᔪᓐᓇᖏᓚᑦ ᐃᓚᖓᒍᑦ ᐃᓚᖓᓂᒃ 
ᐃᓗᐃᒃᑲᐅᖏᑦᑐᒥᐅᒐᓗᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᓯᑳᑦ ᑭᐅᑎᑲᐃᓐᓇᕐᓂᐊᕐᕋᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕈᑦ ᐱᖓᔪᖓᑦ ᑖᓐᓇ ᕿᒥᕐᕈᓇᕋᔭᖅᑕᕗᑦ ᐃᒡᓗ 
ᑐᓐᓂᖅᑯᑕᐅᓗᓂ ᐃᒡᓗᓕᕆᔨᕐᔪᐊᑯᓐᓄᑦ.  
 
ᓂᐅᕕᖅᑎᒃᓴᖅᑕᖃᖏᑉᐸᑦ ᓇᓖᕌᕈᑦ ᑖᓐᓇ ᐊᑐᕐᓗᒍ ᐃᒡᓗᓕᕆᔨᕐᔪᐊᑯᓐᓄᑦ ᑐᓐᓂᖅᑯᑕᐅᓇᔭᖅᑐᖅ ᐃᒡᓗᖓ 
ᐃᒪᐃᓕᖓᔪᒍᑦ ᐃᓄᖕᓄᑦ ᐃᒡᓗᖁᑎᒋᔭᐅᓕᖅᐸᑦ ᑖᓐᓇ ᐃᓐᓇᖅ ᑎᒥᒥᒍᓪᓘᓐᓃᑦ ᐊᔪᕈᑎᓕᒃ ᑖᒃᓱᒥᖓ ᐃᒡᓗᒥᒃ 
ᓇᔪᐃᓐᓇᕈᓐᓇᖅᑐᖅ. ᒫᓐᓂ $20,000 ᐊᕐᕌᒍᑕᒫᑦ ᐊᑭᓕᖅᓱᐃᑎᓪᓗᑕ ᑕᐃᒪᓐᓇ ᐊᑭᖃᓲᖑᒻᒪᑕ ᒪᑯᓄᖓ 
ᐅᖅᑰᓴᐅᑎᓄᑦ, ᐅᖅᓱᓄᑦ, ᐊᓯᖏᓐᓄᓪᓘᓐᓃᑦ. ᑭᓯᐊᓂ ᐃᒡᓗᓕᕆᔨᕐᔪᐊᑯᓐᓄᑦ ᑕᒪᒃᑯᐊ 
ᐊᑭᓕᖅᓱᖅᑕᐅᓕᕋᓗᐊᖅᑎᓪᓗᒋᑦ ᑖᓐᓇ ᐃᓐᓇᖅ ᑕᕝᕙᓃᖏᓐᓇᕈᓐᓇᖅᑐᖅ.  
 
ᑎᒍᒍᑦᑎᒃᑯᑦ ᑕᐃᓐᓇ ᐃᒡᓗᖓ $20,000 ᓲᕐᓗ ᐊᑭᓕᖅᓱᓐᖑᐊᕋᔭᕋᑦᑎᒃᑯ ᖃᐅᒻᒪᖅᑯᑎᖏᑦ ᑭᓱᒃᑯᑖᖓ 
ᐊᑭᓕᖅᓱᕋᑦᑎᒃᑯᓐ. ᓇᔪᓐᓂᓕᒫᖓᓂ ᑕᐃᒪᐃᓕᖓᓇᔭᖅᑐᖅ. ᑯᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᓯᑳᑦ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᑕᐃᓐᓇ ᑖᒃᓱᒥᖓ ᐃᒡᓗᒥᒃ ᓇᔪᖅᑐᖅ ᖃᐅᔨᒪᑎᑦᑎᐊᕆᐊᕐᓗᒍ 
ᐊᑭᓕᖅᓱᖅᑕᐅᓂᖏᓐᓂᒃ ᑕᒪᒃᑯᐊ ᓱᓇᒃᑯᑖᖏᑦ $20,000 ᐊᕐᕌᒍᓄᑦ. ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ 
ᓇᒻᒥᓂᕆᔪᓐᓃᖅᑕᖓ ᑖᓐᓇ ᐃᒡᓗ.  
 
ᐃᒪᐃᓕᒐᓱᒃᑐᖓᐃᑦ ᑕᐃᓐᓇ ᑐᑭᓯᑎᑦᑎᐊᕐᓗᒍ ᑮᓇᐅᔭᐃᔭᕈᑕᐅᔪᑦ ᒪᑯᐊ ᒪᑭᒪᐅᑎᖏᑦ. 
ᑐᑭᓯᑎᑕᐅᓯᒪᑦᑎᐊᕐᓂᐊᖅᐳᑦ ᑕᐃᒃᑯᐊ ᑕᐃᒪᐃᑦᑐᒨᖅᑐᑦ.  
 
ᑖᒃᓱᒥᖓ ᐃᒡᓗᒥᒃ ᐱᖃᕈᓐᓃᕐᒪᑦ ᐃᓕᒃᓯᓐᓄᑦ ᑐᓐᓂᖅᑯᑕᐅᖕᒪᑦ ᑖᓐᓇ ᐃᒡᓗ.  
 
ᑕᐃᒪᓐᓇ ᑐᑭᓯᐅᒪᓂᐊᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒪᐃᓕᐅᕐᓂᐊᖅᐳᒍᑦ. ᑕᐃᒪ ᐅᖃᖅᑲᐅᒐᑦᑕ ᑖᓐᓇ 
ᐅᖃᐅᑎᔭᐅᑦᑎᐊᖃᑦᑕᓂᐊᖅᑐᖅ ᐃᖢᕐᕆᔮᖏᑦᑐᖅ ᐃᒡᓗᖁᑎᒥᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, L-22, 2007-08-ᒥ 
ᓯᕗᓪᓕᐅᔾᔭᑦ.  
 
ᐃᖅᑲᐅᒪᒍᒪ ᑖᒃᑯᐊ ᐅᖃᓕᒫᓚᐅᖅᓯᒪᒐᒃᑭᓐ ᑐᑭᒧᐊᕈᑏᓐ ᐃᒡᓗᓕᕆᔨᕐᔪᐊᑯᓐᓄᑦ ᐃᓚᖏᓐᓂᒃ ᓄᓇᓕᓐᓂ 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᑲᓐᓂᕈᓐᓇᖅᐳᖅ ᑕᒪᑐᒪ ᒥᒃᓵᓄᑦ. ᓇᓗᓇᐃᖅᓯᓗᓂᓗ ᖃᓄᖅ 
ᐋᖅᑭᓱᖅᑕᐅᓯᒪᓂᐊᕐᒪᖔᖅ. ᖃᓄᕐᓗ ᑮᓇᐅᔭᖃᑦᑎᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᒥᔅᑕ ᓯᑳᑦ ᑭᐅᑎᑲᐃᓐᓇᕐᓂᐊᕐᕋᒃᑯᑦ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᐅᔾᔭᐅᓯᒪᓲᖅ ᓲᕐᓗ ᐃᒡᓗᓕᐅᖅᑎᑕᖃᖏᑉᐸᑦ ᑕᕝᕙᓂ 
ᓇᓖᕌᕈᑦ ᐃᓚᖓ ᐊᑐᖅᑕᐅᔪᓐᓇᖅᑐᖅ ᑕᐃᒃᑯᐊ ᑮᓇᐅᔭᓕᐅᕋᓱᐊᖅᑏᑦ corporation-ᖏᑦ ᐊᑐᖅᑕᐅᓗᑎᒃ. 
ᑕᐃᒪᐃᑦᑐᖃᒪᒻᒪᓐ ᐃᒡᓗᓕᒑᕐᔪᒻᒥ, ᐃᒃᐱᐊᕐᔪᒻᒥ, ᐅᖅᓱᖅᑑᕐᒥ, ᑖᒃᑯᐊ ᐃᖅᑲᑦᑕᑐᐊᕆᔪᓐᓇᖅᖢᒋᑦ. 
 
ᑕᒪᑐᒨᓇ ᐃᓚᐅᕝᕕᒋᔭᕗᑦ ᐊᑐᓕᖁᔭᓕᐅᕈᑎᒋᓯᒪᔭᕗᓪᓗ ᓄᓇᓕᓐᓄᑦ ᑖᓐᓇ ᐊᐅᓚᑕᐅᓗᓂ 
ᑮᓇᐅᔭᓕᐅᕋᓱᐊᖅᑎᓂᒃ ᐊᑐᕐᓗᑎᒃ ᐊᒻᒪᓘᓐᓃᑦ Hᐋᒻᓚᒃᑯᓐᓂᑦ.  
 
ᑕᐃᒃᑯᐊ ᐸᕐᓇᐅᓯᐅᖅᐸᓪᓕᐊᔪᑦ ᑯᐊᐳᕇᓴᓐᑯᓐᓄᑦ ᐃᓚᐅᖃᑕᐅᒐᔭᖅᑐᑦ. ᓲᕐᓗ ᓄᓇᓕᖕᓂ ᐱᕙᓪᓕᐊᔪᓕᕆᔩᑦ 
ᑎᒥᖁᑎᖏᓐᓄᑦ ᐊᐅᓚᑕᐅᒐᔭᕐᒪᑦ.  
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᔅᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᖢᒍ ᑭᐅᖕᒪᑦ.  
 
ᓄᓇᕗᒻᒥ ᐃᒡᓗᓕᐅᖅᑎᓂᒃ ᐊᒥᓱᕈᓗᓐᓂᒃ ᐱᑕᖃᐅᕐᒪᑦ ᑮᓇᐃᔭᐃᖅᑐᕐᔪᐊᒻᒪᕆᐊᓘᖃᑦᑕᖅᖢᑎᒡᓗ ᐊᒻᒪᓗ 
ᑮᓇᐅᔭᒃᑯᕕᖕᓂ ᐊᑐᖅᑐᐊᖃᑦᑕᖅᖢᑎᒃ ᐊᑐᖅᑐᐊᕕᖕᓂᒡᓗ ᐊᒻᒪᓗ ᐱᓕᒻᒪᒃᓴᙱᒻᒪᑕ ᐃᖅᑲᓇᐃᔭᖅᑎᖏᑦ. 
 
ᑭᖑᕙᖅᓯᒪᖃᑦᑕᖅᑐᑦ ᑕᐃᒃᑯᐊ ᓄᓇᕗᒻᒥ ᐱᔅᓂᔅᖃᖅᑐᑦ ᓲᕐᓗ ᑮᓇᐅᔭᓕᐅᕋᓱᐊᖅᑏᑦ, ᕼᐊᒻᓚᒃᑯᑦ ᐊᒻᒪᓗ ᐊᓯᖏᑦ 
ᓄᓇᕗᒻᒥ ᕼᐃᖑᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᓇᒻᒥᓂᖃᐅᖅᑐᐃᑦ ᓄᓇᓕᓐᓂ ᖃᓄᖅ, ᑎᑎᕋᖅᓯᒪᒐᑦᑎᒍᑦ 
ᓯᕗᓪᓕᐅᑎᒐᓱᐊᖅᓱᑎᒍᑦ ᑕᒪᒃᑯᐊᓗ ᑕᐃᒪᐃᓕᕙᓪᓕᐊᒐᓱᐊᖅᑐᐃᑦ ᐱᒋᐊᖅᐸᓪᓕᐊᑎᑕᐅᒐᓱᐊᖅᑐᐃᑦ 
Development Corporation-ᖑᓂᕋᖅᑕᐅᔪᐃᑦ ᓄᓇᓕᓐᓂ ᐱᒋᐊᕋᔭᕐᒥᑉᐸᑕ ᐊᑑᑎᖃᓪᓚᕆᒐᔭᕆᓪᓗᑎᑦ. ᑭᓯᐊᓂ 
ᓇᒻᒥᓂᖃᖅᑐᓂᒃ ᓄᓇᓕᓐᓂ ᑲᑕᑦᑎᑦᓯᒐᓱᐊᕈᑎᒋᔪᒪᙱᑕᕗᑦ ᑕᒪᓐᓇ ᐃᓪᓗᓕᐅᕐᓂᕆᓂᐊᖅᑕᕗᑦ ᑕᒫᓂ 
ᐅᖃᖅᓯᒪᒐᑦᑕ.  
 
ᐊᒻᒪ ᑕᐃᑲᓂ ᑲᑎᒪᑎᓪᓗᑕ ᐱᓇᓱᐊᕈᓯᑦᑎᓐᓂ ᑕᕝᕙᓂ ᐅᖃᓚᐅᕆᓪᓗᖓ ᑖᒃᑯᐊ ᓄᓇᓖᑦ ᐃᓘᓐᓇᑎᒃ 
ᐳᓚᕋᖃᑦᑕᓚᐅᕋᑦᑎᒍ ᖃᓄᐃᑦᑐᓂᒃ ᐊᑐᐃᓐᓇᐅᕕᖃᕐᒪᖔᑕ ᑕᒪᒃᑯᓂᖓ ᐃᓪᓗᓂᒃ ᓴᓇᒐᔭᖅᑐᓂᒃ ᑖᓐᓇ 
ᑕᐅᑐᒐᓱᐊᑦᓯᐊᖅᓯᒪᑦᓱᑎᒍᑦ ᖃᓄᖅ ᑲᑕᑦᑎᑦᑎᒐᓱᐊᑐᐃᓐᓇᙱᓪᓗᑕ ᑕᒪᒃᑯᓇᙵᑦ ᐱᒋᐊᕋᔭᖅᑐᓂᒃ. ᐅᕝᕙ 
ᓇᒻᒥᓂᖃᕇᖅᑐᓂᒃ ᑕᐅᑐᒐᓱᐊᑦᓯᐊᖅᓯᒪᔪᒍᑦ ᑖᒃᑯᐊ ᑎᑎᕋᖅᓯᒪᔪᐃᑦ ᒪᓕᑦᓱᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᑭᐅᖕᒪᑦ.  
 
ᑕᐃᒃᑯᐊ ᐱᕙᓪᓕᐊᔪᓕᕆᔩᑦ ᑮᓇᐅᔭᓕᐅᕋᓱᐊᖅᑐᐃᑦ ᓴᖅᑭᖅᐸᓪᓕᐊᖕᒪᑕ ᑎᑎᕋᖅᓯᒪᕕᒌᑦ? ᑎᑎᕋᖅᓯᒪᒍᕕᒋᑦ 
ᒪᓕᒐᓕᐅᕐᕕᒻᒧᑦ ᓴᖅᑭᑕᐅᒍᓐᓇᖅᐹᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖓᓱᐃᓐᓇᑯᓗᓐᓂᒃ ᖃᐅᔨᒪᔪᒍᑦ. ᖁᔭᓐᓇᒦᒃ. 
ᐅᓄᒃᑲᓐᓂᖅᑐᒃᓴᐅᒐᓗᐊᖅᑐᑦ ᐱᖓᓱᐃᓐᓇᑯᓗᓐᓂᒃ ᖃᐅᔨᒪᔮᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕ.ᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ.  
 
ᐱᑕᖃᖅᐸᑦ ᑮᓇᐅᔭᓕᐅᕋᓱᐊᖅᑎᒥᒃ ᑕᐃᓐᓇ ᑳᓐᑐᕌᒃᑎ ᐊᓯᐊᓂ ᓄᓇᖃᖅᑐᖅ ᑲᑐᔾᔨᖃᑎᒌᓐᓂᒃᑰᕐᓗᑎᑦ 
ᑲᑐᔾᔨᓗᑎᒃ ᐃᒡᓗᓕᐅᕈᓐᓇᖅᐹ ᑕᕝᕙᓂ ᓄᓇᒥ? ᖃᓄᕐᓕ ᑕᒪᓐᓇ ᐋᖅᑭᒃᓯᒪᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᑕᐃᒪᓐᓇᐃᒍᓐᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᒐᖅ L-23-ᒥ ᐸᕐᓇᐅᑕᐅᓯᒪᔪᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐅᖃᖅᓯᒪᖕᒪᑕ ᐃᒪᓐᓇ: ᓯᕗᓪᓕᖅᐸᐅᑎᑕᐅᓂᐊᖅᑐᑦ 2007-ᖑᓂᐊᖅᑐᒥ ᑳᓐᑐᕌᑦᑎᑦᑎᓂᕐᒧᑦ ᓲᕐᓗ 
ᐱᓕᕆᑎᑦᑎᓂᐊᕐᒪᑕ ᓇᓗᓇᐃᖅᓯᒐᓱᐊᕐᓗᑎᑦ ᖃᑦᓯᓂᒃ ᓲᕐᓗ ᑲᑦᓯᓂᒃ ᐃᒡᓗᑖᕆᐊᖃᖅᑐᖃᕐᒪᖔᑦ. 

ᒥᓂᔅᑕ ᐅᖃᕈᓐᓇᖅᐸ ᐅᑭᐅᓄᒡᒎᖅ ᖁᓕᓄᑦ ᑕᒪᓐᓇ ᐋᖅᑭᒃᓯᒪᖕᒪᑦ 2007-ᒥ ᓇᓗᓇᐃᔭᖅᑕᐅᓂᐊᕐᒪᑕ ᐊᒻᒪᓗ 
ᐊᕐᕌᒍᓂ ᖁᓕᓂ ᖃᐅᔨᓴᖅᑕᐅᓂᐊᕆᓪᓗᑎᑦ ᐃᓄᐃᑦ ᐃᒡᓗᑖᕆᒋᐊᖃᖅᑕᖏᓐᓂᒃ. ᐊᕐᕌᒍᓂ ᒪᕐᕉᓚᐅᖅᑑᓐᓂᒃ 
ᑕᐃᒪᓐᓇ ᐱᔭᐅᒋᐊᖃᓚᐅᓂᐊᓚᐅᕋᓗᐊᕐᒪᑦ. ᑕᐃᒪᓐᓇᐃᑦᑐᒥᒃ ᐱᑕᖃᒃᑲᓐᓂᕐᓂᐊᖅᐸ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᓗᓇᐃᔭᑦᓯᐊᖅᓯᒪᔪᒃ 
ᓈᓴᐅᑎᑕᖃᕐᓂᐊᖅᑐᖅ ᐊᖏᖃᑎᒌᑦ ᐃᒪᓐᓇ ᓈᓴᖅᑕᐅᓯᒪᓂᑦᑎᓐᓄᑦ 10-ᐳᓴᓐᑦ ᐱᕈᖅᐸᓪᓕᐊᓂᖃᕋᑦᑕᒎᖅ 
ᑕᐃᒪᓐᓇ ᓈᒻᒪᑦᓯᐊᖅᑐᓂᒃ ᓈᓴᖅᓯᒪᔪᖃᕐᓂᐊᖅᑐᒍᑦ ᐃᓪᓗᑖᕆᐊᖃᖅᑐᓂᒃ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᒥᓂᔅᑕ ᐅᖃᖅᑲᐅᖕᒪᑦ ᓇᓚᐅᒃᑖᖅᓯᒪᕙ 
2007-ᒥ ᐊᑐᕐᓂᐊᕐᒪᖔᑦ ᐃᒡᓗᓕᐅᕐᓂᐊᕐᓗᓂ?  
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ $500,000, $750,000-ᓘᓐᓃ 
ᖃᐅᔨᓴᖅᑕᐅᓂᐊᕐᓗᓂ.  
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒍᑎᒋᔭᖓᓄᑦ. ᒥᓂᔅᑕ ᐅᕝᕙᓘᓐᓃᑦ 
ᒥᔅᑕ ᓯᑳᑦ ᐅᓂᒃᑳᒃᑲᓐᓂᕈᓐᓇᖅᐹ ᖃᓄᓪᓚᑦᑖᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᑖᕆᐊᖃᖅᑐᓂᒃ ᖃᓄᖅ 
ᓈᓴᖅᑕᐅᓂᐊᕐᒪᖔᑕ ᑭᒃᑯᓪᓗ ᐊᐱᖅᓱᖅᑕᐅᖃᑦᑕᕐᓂᐊᖅᐸᑦ ᓄᓇᕗᒥᐅᑕᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒥᔅᑕ ᓯᑳᑦᒧᑦ ᑭᐅᔭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓲᓂᖅᓴᐃᑦ ᑖᒃᑯᐊ ᑐᙵᕕᒃᓴᖓᓂᒃ ᐃᓛᒃ, ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᓲᕐᓗ ᑕᐃᒃᑯᐊ ᖃᐅᔨᓴᖅᑎᑕᐅᓂᐊᖅᑐᑦ ᐊᑐᓂ ᓄᓇᓕᖕᓂ ᐱᓕᕆᔨᑖᒃᑲᓐᓂᕐᓗᑎᑦ 
ᓇᐅᑦᓯᐅᒪᐅᔾᔪᑎᒃᓴᓂᒃ ᐃᒪᓐᓇ ᓈᓴᐃᔨᐅᓂᐊᖅᑐᓂᒃ. ᑕᐃᒪᓐᓇ ᑖᒃᑯᐊ ᑕᒪᕐᒥᓕᒫᑦᓯᐊᖅ ᐃᒡᓗᖃᖅᑐᓕᒫᑦᓯᐊᑦ 
ᖃᐅᔨᓴᖅᑕᐅᓗᒃᑖᕋᓱᐊᓐᓂᐊᖅᑐᑦ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

845 

ᐊᒻᒪᓗ ᐃᓱᒫᓗᒍᑎᖃᕋᑦᑕ ᑖᒃᑯᓂᖓ ᑐᑭᓯᒋᐊᕈᑎᒃᓴᓂᒃ ᑖᒃᑯᐊ ᓄᓇᖃᖅᑳᖅᓯᒪᔪᓄᑦ ᓲᕐᓗ ᓈᓴᕈᑕᐅᖃᑦᑕᖅᑐᑦ 
ᑭᒃᑯᑦ ᐃᒡᓗᑖᕆᐊᖃᕐᓂᖏᓐᓄᑦ ᑕᒪᕐᒥᓕᒫᖅ ᑖᒃᑯᐊ ᐊᐱᖅᓱᖅᑕᐅᖃᑦᑕᓚᐅᙱᒻᒪᑕ ᑭᓯᐊᓂᓕ ᐅᕙᒍᑦ 
ᖃᐅᔨᒪᒍᒪᒐᑦᑕ ᖃᓄᐃᑦᑑᒃᖤᕐᒪᖔᑦ ᐃᒡᓗᖓᑦ ᓲᕐᓗ ᐋᖅᑭᓱᖅᑕᐅᖏᐊᖃᕐᒪᖔᑦ ᖃᑦᓯᓂᒡᓗ ᐃᒡᓗᕈᓯᖃᕐᒪᖔᑦ. 
 
ᓇᒻᒥᓂᖅ ᐃᒡᓗᖃᖅᑐᑦ, ᐊᒻᒪᓗᑦᑕᐅᖅ ᒐᕙᒪᒃᑯᓐᓃᙶᙱᑦᑐᓂᒃ ᐃᒡᓗᖃᖅᑐᑦ, ᑕᐃᒪᓐᓇ ᑕᕝᕙ ᑖᒃᑯᐊᓗᒃᑖ 
ᓈᓴᕆᐊᖃᕐᓂᐊᕋᑦᑎᒍ ᑲᒪᒋᔨᖃᕐᓗᑕᓗ ᑲᒪᔨᐅᒍᓐᓇᕋᔭᖅᑐᒥᒃ. ᐱᐊᓂᒃᐸᑦ ᑕᒪᓐᓇ ᓱᓕᒃᑲᓐᓂᖅ 
ᖃᐅᔨᓴᖅᓯᒪᔭᖅᐳᑦ ᖃᕆᑕᐅᔭᒃᑯᑦ ᐃᓕᐅᖅᑲᖅᑕᐅᒋᐊᖃᕐᓂᐊᕐᒥᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᔅᑳᑦ ᑭᐅᑦᓯᐊᕐᒫᖓ. ᑕᒪᓐᓇ 
ᖃᐅᔨᓴᕈᑕᐅᓂᐊᖅᑐᖅ 2007-ᒥ ᑕᒪᓐᓇ ᐱᒻᒪᕆᐊᓘᓂᐊᕐᒪᑦ ᑐᑭᓯᒋᐊᕈᑎᖃᕆᐊᑦᓯᐊᕆᐊᖃᕐᓂᐊᕐᒪᑕ ᑕᐃᒪᓐᓇ 
ᐋᑐᕚᒧᑦ ᐅᓂᒃᑳᕈᓐᓇᖃᑦᑕᖁᓪᓗᒋᑦ ᐃᒡᓗᑖᒃᑲᓐᓂᕆᐊᖃᕈᑎᒋᔭᐅᔪᓂᒃ ᐱᔾᔪᑎᖃᕐᓗᑎᑦ.  
 
ᑐᑭᓯᐅᒪᙱᓐᓇᒪ ᓱᖕᒪᑦ ᑕᒪᒃᑯᐊ ᐃᓚᖏᑦ ᐋᑐᕚᒥ ᑲᑎᒪᔨᐅᔪᑦ ᓱᖕᒪᑦ ᑕᒪᐅᖓ ᑎᑭᖔᙱᒻᒪᖔᑕ 
ᑕᑯᔭᖅᑐᕐᓗᑎᑦ ᑕᒪᒃᑯᓂᖓ ᐃᒡᓗᓂᒃ ᐊᕐᕌᒍᓂ 40-ᓂᒃ ᓇᐸᓕᖅᑐᓂᒃ ᓄᑕᐅᙱᑦᑐᐊᓘᔪᓂᒡᓗ. 
 
ᑕᐃᒪᓐᓇ $750,000-ᓐᓂᒃ ᐊᑐᕆᐊᖃᖅᑑᔮᙱᒃᑲᓗᐊᕋᔅᓯ ᑮᓇᐅᔭᓂᒃ ᐃᒪᓐᓇ 55-ᖏᖅᖤᖅᑐᑎᒃ ᓲᕐᓗ 
ᓄᓇᕗᒻᒨᖃᑦᑕᕈᓐᓇᓲᖑᒻᒪᑕ ᖃᖓᑦᑕᐅᑎᖃᓲᖑᒻᒪᑕ ᐃᖃᓗᓐᓄᑐᐃᓐᓇᐅᙱᑦᑐᖅ ᐃᓚᖏᓐᓄᓪᓗ ᑕᒪᒃᑯᓄᖓ 
ᓄᓇᓕᐊᓛᖑᓂᖅᓴᐅᔪᓅᕈᓐᓇᕐᒪᑕ.  
 
ᒥᓂᔅᑕ ᑎᑎᕋᕋᔭᖅᑰᕐᒪᑦ ᐃᓛᒃ ᓯᕗᓕᖅᑎᓘᓐᓃᑦ ᑎᑎᕋᕈᓐᓇᕋᔭᖅᑰᕐᒪᑦ ᒥᓂᔅᑕᐅᔪᓄᑦ ᑕᐅᓇᓂ ᐊᐅᔭᒃᑯᑦ 
ᑎᑭᑎᑕᐅᔪᓐᓇᖁᓪᓗᒋᑦ ᑕᐃᒪᓐᓇ ᐊᐃᕙᐅᑎᒋᖃᑦᑕᖅᑕᕗᑦ ᓄᑭᖃᕐᔫᒥᔪᓐᓇᖁᓪᓗᒋᑦ.  
 
2007-08-ᒥ ᐃᒡᓗᓕᕆᔨᕐᔪᐊᕐᑯᑦ ᐱᓕᕆᖃᑎᖃᕐᓂᐊᕐᒪᑕᒎᖅ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐅᑕᖅᑭᔪᓂᒃ 
ᐃᒡᓗᑖᖅᑐᒃᓴᓂᒃ ᐃᒪᓐᓇ ᐅᖃᖅᑑᔮᕐᒪᑦ ᐅᓇ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ ᓄᓇᓕᖕᓂ 
ᑎᑎᕋᖅᓯᒪᔪᖁᑎᒋᔭᖏᑦ ᐅᑕᖅᑭᔪᑦ ᐊᑎᖏᓐᓂᒃ ᓱᒻᒪᑦ ᓱᒻᒪᓪᓕ ᑖᒃᑯᐊ ᐊᑐᖅᑕᐅᙱᑉᐸᒃᑭᐊᖅ 
ᑎᑎᕋᖅᓯᒪᕙᒌᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᖃᐅᔨᓴᕐᓂᐅᔪᖅ ᐊᑑᑎᖃᓪᓚᕆᓐᓂᐊᖅᑐᖅ ᓇᓗᓇᙱᑦᑐᖅ ᑕᐃᒃᑯᐊ 
ᖃᐅᔨᓴᖅᓯᒪᔭᕗᑦ ᐊᑐᖅᓯᒪᒐᑦᑎᒍᑦ ᑮᓇᐅᔭᓂ ᑐᓂᔭᐅᓚᐅᖅᓯᒪᒐᑦᑕ ᑕᒪᓐᓇ ᐃᓪᓗᑭᔅᓴᕐᓂᕗᑦ ᐃᓕᑕᕆᔭᐅᔫᒦᑦᓱᓂ 
ᐊᒻᒪᓗ ᑕᒪᒃᑯᐊ ᐊᒥᓱᓐᖑᐸᓪᓕᐊᓂᕆᔭᕗᑦ ᕿᑐᕐᖓᕗᓪᓗ ᐱᕈᖅᐸᓪᓕᐊᔪᑦ ᐊᒥᓲᓪᓗᑎᒃ ᑖᒃᑯᐊᓗ 
ᑎᑎᕋᕆᐊᑦᑐᑦᓴᐃᓐᓇᐸᓐᖏᒻᒥᑦᓱᑎᒃ ᐃᓪᓗᑖᕈᓐᓇᖅᓯᒐᓗᐊᖅᓱᑎᑦ ᑲᑎᒪᔪᐃᓐᓇᐅᒐᓗᐊᕐᓗᑎ.  

ᑕᒪᓐᓇ ᑐᑭᓯᓇᑦᓯᐊᖅᑐᒥᑦ ᐊᒻᒪᓗ ᑕᐃᑲᓂ ᐅᓪᓗᒥ ᐃᒪᐃᑦᑑᓚᐅᖅᑑᓚᓯᒪᑦᓯᐊᖅᑐᒥᑦ ᑐᓂᓯᒋᐊᖃᕋᑦᑕ ᑕᐃᒃᑯᐊ 
ᒐᕙᒪᑐᖃᒃᑯᑦ ᑕᒪᑦᓱᒪᓐᖓᑦ ᑐᑭᓯᐅᒪᑎᑦᓯᐊᕈᒪᒐᑦᑎᒍ ᖃᓄᐃᓕᖓᕙᓪᓕᐊᒻᒪᖔᑕ ᑕᒫᓂ ᓄᓇᕗᒻᒥ ᐃᒻᒪᖃ ᑖᓐᓇ 
ᐱᕈᖅᐸᓪᓕᐊᓂᕆᔭᕗᑦ ᑕᒫᓂ ᓱᑲᓐᓂᖅᐸᐅᑎᓪᓗᒍ ᐃᓄᐃᓐᓂᓛᒃ ᑭᒡᒐᑐᖅᑕᕗᑦ. ᑖᓐᓇ ᐱᒻᒪᕆᐅᓂᐊᕐᒪᑦ ᐊᒻᒪ 
ᑐᑭᓯᓇᖅᓯᓂᖅᓴᐅᔫᒥᓗᓂ ᖃᓄᖅ ᑕᒪᓐᓇ ᖃᐅᔨᓴᕐᓂᕆᕙᑦᑕᕗᑦ ᑲᔪᓯᓂᖃᑦᑎᐊᑲᓐᓂᒍᓐᓇᓂᐊᕐᒪᖔᑦ ᑖᓐᓇ 
ᐱᔭᕇᖅᓯᒪᓕᕋᓗᐊᖅᑎᓪᓗᒍ ᖃᐅᔨᓴᖅᐸᓪᓕᐊᓂᕆᔭᕗᑦ ᑕᒪᓐᓇ ᐃᓪᓗᑭᔅᓴᕐᓂᕆᔭᕗᑦ ᑕᒫᓂ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᓂᔅᑕ. ᖃᐅᔨᒪᒐᒪ ᓄᓇᑦᑎᓐᓂ ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᓕᖅᐸᑦᑕ ᓱᕐᓗ ᐊᑎᕐᒥᓐᓂ ᐃᓕᓯᒃᑲᓐᓂᖏᑦᓯᐊᒪᕆᖃᑦᑕᕐᒪᑕ ᓴᐱᓕᕌᖓᒥᒃ.  
 
ᑖᒃᑯᐊ ᒥᓂᔅᑕ ᖁᔭᓐᓇᒦᕈᒪᔭᕋ ᑕᐃᒪᓐᓇ ᓄᑖᓂᑦ ᓵᓇᓂᐊᕐᓂᕋᕐᒪᑦ ᑎᑎᖅᑲᓂᑦ ᐊᕐᕌᒍᓄᑦ ᖁᓕᑲᓪᓚᓐᓄᑦ ᓱᕐᓗ 
ᐅᑕᖅᑭᑯᑖᑦᑎᑕᐅᓪᓗᓂ ᑕᒪᓐᓇ ᖁᕕᐊᓱᒍᓐᓃᓇᖅᑐᕐᔪᐊᕐᒪᕆᐋᓘᒻᒪᑦ.  
 
ᑕᐃᒪᓐᓇᖃᐃ ᐋᑐᕚᒧᑦ ᑕᒪᓐᓇ ᐅᐸᐅᑎᒋᓗᒍ ᐊᑲᐅᓂᖅᓴᐅᒐᔭᖅᑰᕐᒪᑦ ᐊᐅᔭᒃᑯᑦ ᑕᒪᒃᑯᐊ ᒐᕙᒪᒃᑯᑦ ᑕᐅᓇᓃᑦᑐᑦ 
ᑕᑯᔭᖅᑐᖔᕈᓐᓇᕋᓗᐊᕐᒪᑕ ᓇᖕᒥᓂᖅ ᐅᖃᓪᓗᕆᑦᓴᖃᑎᖃᕐᓗᑎᓪᓗ ᐃᓄᖕᓂᑦ ᖃᐅᔨᓂᐊᕐᒪᑕ 
ᖁᕕᐊᓇᓐᖏᑦᑐᐋᓘᓂᖓᓄᑦ ᐅᑕᖅᑮᑎᑕᐅᓈᓗᓪᓗᓂ ᐊᑯᓂᐋᓗᒃ ᐊᒻᒪᓗ ᐊᑕᐅᓯᕐᒥᑦ ᐃᓪᓗᕈᓯᖃᕐᑐᒥᑦ ᓱᕐᓗ 
ᐊᒥᓱᒻᒪᕆᐋᓗᐃᑦ ᐃᓪᓗᖃᕐᑐᖃᑦᑕᕐᒪᑕ ᑕᒪᒃᑯᐊ ᑕᕝᕙ ᑕᑯᔭᐅᓪᓚᕆᒋᐊᖃᕐᑐᑦ ᓇᖕᒥᓂᖅ ᑕᑯᓗᑎᒃ.  
 
ᑕᐃᒪ ᐅᑎᒃᑲᓐᓂᕈᒪᔪᖓ, ᐃᒃᓯᕙᐅᑖᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᓪᓗᖁᑎᖏᓐᓂ L-23-ᒥ ᑕᕝᕙᓃᑦᑐᖅ.. 
 
ᓯᕗᓂᐊᓂ ᐅᖃᖅᑲᐅᒐᒪ ᒥᓂᔅᑕ ᓄᖅᑲᑎᑦᓯᓚᐅᐱᓪᓚᒍᓐᓇᕋᔭᕐᒫᑦ ᐊᑐᐊᒐᕐᒥᑦ. ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑏᑦ ᐊᑭᑦᑐᕆᐊᖅᑕᐅᖃᑦᑕᕐᓂᖏᑦ ᐊᓯᖏᓐᓂᓪᓗ ᐱᑎᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 
ᑕᒫᓃᒍᓐᓇᓗᐊᕌᓗᖃᑦᑕᖏᒻᒪᑎ ᐃᓪᓗᔅᓴᖃᕐᓂᖏᒧᑦ.  
 
ᓄᓇᕗᑦ ᒐᕙᒪᒃᑯᖏᑦ ᐊᑭᑦᑐᕆᐊᑦᓯᒑᖓᑕ ᐊᑐᖅᑕᐅᕈᑕᐅᔪᓂᑦ ᑕᐃᒪᓐᓇ. 
 
ᓱᕐᓗ ᑮᓇᐅᔭᖅᑖᖃᑦᑕᕐᒪᑕ ᓇᒧᓐᖓᐅᕙᓪᓕᐊᖃᑦᑕᖅᑐᓪᓕᒪᑯᐊ ᐊᑐᖅᑐᐊᕐᓂᕐᒧᑦ ᐊᑭᓕᐅᑕᐅᖃᑦᑕᖅᑐᑦ? ᓱᒻᒪᑦ 
ᐅᑎᖃᑦᑕᖏᓚᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓇᒦᒻᒪᖔᑕ ᑖᒃᑯᐊ ᑮᓇᐅᔭᓕᐊᕆᕙᓪᓕᐊᔭᖏᑦ ᐱᑕᖃᖅᑑᔮᖏᒻᒪᑦ? 
ᖁᔭᓐᓇᒦᒃ ᑕᕝᕙᓂ ᐊᑐᖅᑕᐅᔪᔅᓴᓂᑦ.  
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᑯᐊ ᒐᕙᒪᑐᖃᒃᑯᑦ 
ᑎᑎᕋᕐᕕᒋᓯᒪᓂᐊᖅᑕᒃᑲ ᑕᐃᒪᓐᓇ ᖃᐃᖅᑯᓗᒋᑦ ᑕᒪᐅᖓ ᓄᓇᕗᒧᑦ ᑕᑯᔭᖅᑐᖅᑎᑕᐅᓗᑎᑦ ᑕᐃᒪᓐᓇ 
ᑲᑎᒪᖃᑎᒋᓂᐊᕆᓪᓗᒋ ᐅᑭᐊᔅᓵᖑᓂᐊᖅᑐᒥ ᓂᕈᐊᕐᓇᐅᓛᓕᕐᒥᑉᐸᑦ. 
 
ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᑦ ᓇᒧᓐᖓᐅᖃᑦᑕᕐᒪᖔᑕ ᑭᒃᑯᓕᒫᑦ ᐃᓛᒃ ᒐᕙᒪᒃᑯᑦ ᑮᓇᐅᔭᖁᑎᓕᒫᖏᓐᓄᑦ 
ᐃᓕᔭᐅᖃᑦᑕᖅᑐᑦ ᐊᑭᓕᖅᑐᕈᑕᐅᕙᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᒻᒫᖓ.  
 
ᒐᕙᒪᒃᑯᖅᑲᐃ ᐋᑐᕚᒥᐅᑕᐃᑦ ᖃᐃᓂᐊᖅᑐᔅᓴᐅᒐᓗᐊᖅᐳᑦ ᖃᐃᖁᒍᕕᒋᑦ. ᒥᓂᔅᑕ ᑐᑭᓯᑎᑦᑎᒍᓐᓇᖅᐹ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᖕᒪᑕ. ᓱᖕᒪ ᑖᒃᑯᐊ ᑮᓇᐅᔭᖁᑎᖏᑦ ᓄᓇᕗᑦ 
ᒐᕙᒪᒃᑯᖏᓅᖃᑦᑕᖔᖅᐸᑦ ᐃᒡᓗᓕᕆᔨᒃᑯᓐᓅᓐᖓᕆᐊᖃᖅᑑᔮᕋᓗᐊᕐᒪᑕ ᑕᐃᒪᓐᓇ ᑮᓇᐅᔭᓕᐅᕈᑎᖃᕈᓐᓇᖁᓪᓗᒋᑦ 
ᑖᒃᑯᐊ ᐊᓯᖏᓐᓂ ᐃᓪᓗᓕᐅᕈᓐᓇᕋᔭᕐᒪᑕ ᓄᑖᓂᑦ ᑮᓇᐅᔭᖃᑦᑎᐊᕈᑎᑦ? ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑖᓐᓇ ᑭᐅᑎᓐᓂᐊᖅᐸᕋ ᑕᒪᑐᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒪᓐᓇ ᑐᑭᓯᓇᖅᓯᒐᓱᐊᕐᓗᒍ ᑲᑎᒪᔨᐅᔪᒧᑦ ᑖᒃᑯᐊ ᐊᑐᖅᑐᐊᓂᕐᒧᑦ 
ᑮᓇᐅᔭᓕᐊᕆᕙᓪᓕᐊᔭᕗᑐᐃᓐᓇᐅᖏᑦᑐᑦ ᑕᒪᒃᑯᐊᓗ ᐊᑭᓖᒃᑲᓐᓂᖃᑦᑕᖅᑐᑦ ᖄᖓᒍᑦ ᓲᕐᓗ ᖃᐅᒻᒪᖅᑯᑎᓄᓪᓗ, 
ᐅᖅᓱᐊᓗᒻᒧᓪᓗ ᑖᒃᑯᐊ ᐲᖅᑕᐅᕙᓪᓕᐊᔪᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓴᐅᑎᖏᓐᓂᒃ. ᑖᒃᑯᐊᓗᒃᑖᖅ ᒐᕙᒪᒃᑯᑦ 
ᑮᓇᐅᔭᖅᑖᕆᕙᑦᑕᖏᓐᓄᑦ ᐃᓕᐅᖅᑲᑦᑕᐅᖃᑦᑕᖅᑐᖅ. 
  
ᑭᓯᐊᓂ ᐅᕙᓂ ᑕᑯᒃᓴᐅᑎᑦᓯᖃᑦᑕᖅᑐᒍᑦ ᐃᒪᓐᓇ ᓲᕐᓗ ᐊᑐᖅᑐᐊᓂᕐᒧᑦ ᐊᑐᖅᑐᐊᕐᓂᖏᓐᓄᑦ ᐃᒡᓗᒥᒃ ᓲᕐᓗ 
ᐊᑭᓖᒋᐊᖃᓲᖑᒐᑦᑕ, ᐃᓛᒃ ᓄᓇᒥᒃ ᐊᑐᖅᑐᐊᕐᓂᖏᓐᓄᑦ. ᑖᒃᑯᐊ ᑮᓇᐅᔭᓕᐅᕈᑎᒋᔭᐅᕙᓪᓕᐊᔪᑦ 
ᐃᒡᓗᓕᕆᔨᒃᑯᓐᓄᑦ, ᑮᓇᐅᔭᓕᕆᔨᒃᑯᓐᓅᖃᑦᑕᖅᑐᓐ.  
 
ᑕᐃᒪᓐᓇᐃᖃᑦᑕᕐᓂᖓ, ᑕᐃᒪᓐᓇᐃᓕᐅᖏᓐᓇᐅᔭᖅᐸᖕᒪᓐ, ᑕᐃᒪᓐᓇᐃᖏᓐᓇᖅᓯᒪᔪᖅ. ᑕᐃᒪᓐᖓᓂᒃ ᐊᐅᓚᔨᒐᒃᑯ 
ᑕᐃᒪᐃᖏᓐᓇᖃᑦᑕᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᐄ, ᑖᓐᓇ ᑭᐅᒍᑎᒋᔭᖓ ᓂᕆᐅᒋᖅᑲᐅᖏᓐᓇᒃᑯ ᐊᑯᓂᐊᓗᒃ ᑖᓐᓇ ᒥᔅᑕ ᓯᑳᑦ 
ᐃᖅᑲᓇᐃᔭᓕᖅᑎᓪᓗᒍᓗ ᐃᒡᓗᓕᕆᔨᕐᔪᐊᑯᓐᓂ.  
 
ᑖᒃᑯᐊ ᑕᑯᓐᓇᖅᑲᐅᒐᒃᑭᑦ ᖁᓪᓕᒃᑯᑦ ᐊᕐᕌᒍᑕᒫᖅᓯᐅᕈᑎᖏᑦ 2005-06 ᑮᓇᐅᔭᓕᐅᕈᑎᒋᔭᖏᑦ ᐊᕐᕌᒍᓂ ᓲᕐᓗ 
ᐊᑐᖅᐸᓪᓕᐊᔭᖏᑦ ᐊᒻᒪᓗ ᐊᑭᓕᐅᑎᒋᕙᓪᓕᐊᔭᖏᑦ ᐊᒻᒪᓗ ᑖᒃᑯᐊ ᖁᓪᓕᖅ ᐆᒪᖅᑯᑎᓕᕆᔨᒃᑯᑦᑕᐅᖅ ᑖᒃᑯᐊ 
ᒐᕙᒪᒃᑯᓐᓄᑦ ᑎᒥᖁᑎᒋᔭᐅᒻᒪᑕ.  
 
ᓱᖕᒪᓪᓕᑭᐊᖅ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᐃᒫᑎᑐᑦ ᖁᓪᓕᖅ ᐆᒪᖅᖁᑎᓕᕆᔨᒃᑯᑎᑑᖓᕗᑦ 
ᐃᓕᖅᑯᓯᖃᕆᐊᖃᑦᑑᔮᕋᓗᐊᕐᒪᑕ. ᑖᒃᑯᐊ ᑮᓇᐅᔭᖅᑖᕆᕙᓪᓕᐊᔭᖏᑦ ᓲᕐᓗ ᐃᓕᔅᓯᓄᐊᖅᐸᓪᓕᐊᓗᑎᒃ ᐊᒻᒪᓗ 
ᐊᑭᓕᐅᑎᒋᒋᐊᖃᑦᑕᖏᑦ ᑎᑎᕋᖅᑕᐅᖃᑦᑕᕐᓗᑎᒃ ᐊᑭᓕᖅᑕᐅᓯᒪᓂᖏᓐᓄᓪᓗ ᑕᐃᒪᓐᓇ ᑎᑎᖅᓯᒪᓗᑎᒃ. ᑕᐃᒪᓐᓇ 
ᐊᕐᕌᒍᑕᒫᓪᓗ ᑐᒃᓯᕋᐅᑎᖃᑲᐃᓐᓇᖃᑦᑕᖅᑐᓯ ᑮᓇᐅᔭᓂᒃ.  

ᑖᓐᓇᖃᐃ ᑕᕝᕙ ᑐᑭᖃᑦᓯᐊᕋᓗᐊᖅᐸ ᑕᐃᒫᒃ. ᑎᒥᖁᑎᒋᔭᐅᒐᔅᓯ ᑕᐃᒪᓐᓇᐃᓕᐅᕈᓐᓇᕆᐊᒃᓴᖅ 
ᖃᐅᔨᒐᓱᐊᕆᐊᖃᖅᑰᕋᔅᓯ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑮᓇᐅᔭᓕᕆᔨᒋᔭᕗᑦ ᑕᒫᓂ ᒐᕙᒪᒋᔭᑦᑎᓐᓂ ᑕᒪᑦᓱᒧᖓ ᐅᖃᖃᑎᒌᓐᓇᖅᑕᕗᑦ 
ᖃᓄᐃᓕᖓᒋᐊᒃᑲᓐᓂᕈᓐᓇᕐᒪᖔᑦᑕ ᓯᕗᓂᒃᓴᑎᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓱᒪᔅᓲᑎᖃᒻᒪᖔᑦ 
ᒥᓂᔅᑕᐅᖃᑎᒋᔭᒻᒥᓂᒃ ᑕᒪᑐᒪ. ᑕᒪᓐᓇ ᑲᒪᒋᔭᐅᔪᓐᓇᕐᒪᖔᖅ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᒪᓐᓇ ᐅᖃᐅᓯᕆᓚᐅᖅᓯᒪᖏᑕᕗᑦ ᓱᓕ, Financial Management Board-
ᕋᖅᑕᐅᔪᓂᒃ ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑐᑭᓯᓇᖅᓯᓯᒪᔪᒥᒃ ᐊᓚᒃᑲᐃᒐᔭᓐᓂᖅᐸᑕ 
ᐅᖃᐅᓯᕆᔪᓐᓇᕋᔭᒻᒥᒐᑦᑎᒍᑦ ᑕᐃᑲᓂ ᑮᓇᐅᔭᓕᕆᔨᒃᑯᑦ ᑲᑎᒪᔨᖁᑎᒋᔭᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᖃᐃ ᓇᓗᓇᐃᖅᓯᕕᒋᔪᓐᓇᖅᐹᖓ ᑭᒡᒍᓯᕆᖅᑲᐅᔭᓐᓄᑦ 
ᓴᖅᑭᑕᐃᓐᓇᖅᐸᑦ, ᓴᖅᑭᑎᑦᓯᔪᓐᓇᖅᐸᑕᒎᖅ ᑐᓴᒐᒃᓴᒥᒃ ᐃᓚᖓ. 
 
ᑐᓴᑦᑎᐊᖃᐅᖏᓇᒃᑯᑦ, ᐃᓚᖓ ᑐᓴᑦᑎᐊᖃᐅᖏᓇᒃᑯᑦ. ᐅᖃᒃᑲᓐᓂᕈᓐᓇᖅᐸᐅᒃ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ): ᑐᑭᓯᓇᖅᓯᑎᒋᐊᕐᓗᒍ 
ᐸᐃᑉᐹᒥᒃ ᑐᑭᓯᓇᖅᑐᒥᒃ ᐱᑕᖃᕋᔭᓐᓂᖅᐸᑦ ᐊᒻᒪᓗ ᑖᒃᑯᓄᖓ ᑲᑎᒪᔨᐅᔪᓄᑦ ᖃᓄᖅᑑᕈᑕᐅᒍᓐᓇᖅᑐᒥᒃ 
ᑕᑯᒃᓴᖅᑕᖃᓐᓂᖅᐸᑦ ᑕᒪᓐᓇ ᓇᓗᓇᓐᖏᑦᑐᖅ ᐊᓚᒃᑲᑲᓪᓚᒍᓐᓇᖅᑐᑦ ᓯᕗᓂᒃᓴᑎᓐᓂ ᑖᒃᑯᓄᖓ 
ᑮᓇᐅᔭᓕᕆᔨᒃᑯᖏᓐᓄᑦ ᑲᑎᒪᔨᖏᒋᔭᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᓂᒃ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂᓕ ᐊᐱᕆᔪᒪᔪᖓ ᑕᐃᒪ ᓇᓗᓇᙱᒻᒪᑦ ᑕᒪᒃᑯᐊ ᐃᒡᓗᓕᕆᔨᒃᑯᑦ 
ᐃᖕᒥᓂᒃ ᓂᑯᕕᖓᖕᒪᑕ ᑭᓇᒧᓪᓘᓐᓃᑦ ᓂᑯᕕᖓᑎᑕᐅᒐᑎᐅᔭᕆᐊᖃᕐᒪᑦ Association-ᖑᖕᒪᑕ. ᓱᓇᑐᐃᓐᓇᕐᓂᒃ 
ᐋᖅᑭᐅᒪᑦᓯᐊᕈᑎᒃᓴᓂᒃ ᑲᒪᔭᕆᐊᖃᕐᖢᑎᒃ ᐃᒡᓗᓄᑦ, ᑭᓯᐊᓂ ᑖᓐᓇ ᖃᓄᖔᖅ ᐃᓄᒃᑎᑐᑦ ᐃᓄᑦᑎᑑᕋᓱᐊᕐᓗᒍ, 
ᑖᓐᓇ ᓲᕐᓗ ᐃᒫ ᐃᒡᓗᑦ ᐊᖅᑭᐅᒪᑦᑎᐊᖅᑎᒐᓱᐊᕐᓗᒋᑦ ᑖᒃᑯᐊ ᐃᓄᐃᑦ ᐊᑐᖅᑐᐊᖃᑦᑕᕐᑐᑦ 
ᐊᖅᑭᐅᒪᑦᑎᐊᕆᐊᖃᕐᓂᖏᓐᓂᒃ ᓇᓗᓇᐃᔭᕐᕕᐅᓯᒪᔾᔫᒥᖃᑦᑕᕆᐊᖃᕋᓱᒋᓕᕋᒃᑭᓪᓕ ᐅᓪᓗᒥ ᐊᒥᐊᓱᐊᓘᓕᕐᑎᓪᓗᒋᑦ 
ᐃᒡᓗᐃᑦ ᓴᓇᐃᓐᓇᕆᐊᓕᐊᓗᐃᑦ ᐊᒥᓱᒻᒪᕆᐊᓘᓕᖃᑦᑕᕐᒪᑕ ᓯᖁᑦᑎᖅᑕᐅᓂᒃᑯᑦ ᑲᒪᑦᓯᐊᖏᓐᓂᒃᑯᑦ.  

ᐃᒡᓗᓕᕆᔨᕐᔪᐊᑯᖅᑲᐃ ᐃᓱᒪᓯᒪᙱᓪᓚᑦ ᐃᒡᓗᓕᕆᔨᑦᓂᒃ, LHO-ᒃᑯᓐᓂᒃ ᓄᓇᓕᖕᓂ ᐱᓕᕆᖃᑎᖃᕐᓗᑎᒃ 
ᑕᒪᑐᒥᖓ Program-ᒥᒡᓘᓐᓃᑦ ᓴᖅᑮᔪᓐᓇᕋᔭᖏᒻᒪᖔᑕ. ᑕᒪᒃᑯᐊ ᓯᖁᑦᑎᖅᑕᐅᓗᐊᖃᑦᑕᕈᓐᓃᕐᔫᒥᓇᔭᕐᒪᖔᑕ 
ᐃᒡᓗᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᓄᓇᓕᖕᓂ ᐃᓪᓗᓕᕆᔨᒃᑰᔪᐃᑦ ᐃᖅᑲᓇᐃᔭᖃᑎᒋᒍᒪᑦᓯᐊᖅᑕᕗᑦ. ᖃᓄᖅ 
ᑕᒪᒃᑯᓂᖓᑦ ᐊᖅᑭᒋᐊᕐᓯᒪᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᓴᓇᔭᐅᖏᓐᓇᕆᐊᖃᕐᐸᑦᑐᐃᑦ ᐃᓪᓗᐃᑦ ᐅᕝᕙ 
ᐊᖅᑭᒋᐊᖅᑕᐅᔭᕆᐊᓖᑦ. ᑕᒪᓐᓇ ᐱᒻᒪᕆᐅᒻᒪᑦ ᐃᓪᓗᖃᑦᓯᐊᑎᑦᓯᓂᐅᔪᐃᓛᒃ-ᓂᐅᔪᐃᓛᒃ ᑕᒪᒃᑯᓇᙵᑦ 
ᓇᔪᖅᑕᐅᕗᑦᑐᓂ ᐃᓄᓐᓄᑦ.  
 
ᑖᓐᓇ ᐱᓕᕆᐊᕆᒍᒪᑦᓯᐊᖅᑕᕗᑦ ᑕᐃᒃᑯᐊᓗ ᓄᓇᓕᓐᓂ ᐃᓪᓗᓕᕆᔨᐅᔪᐃᑦ ᐃᖅᑲᓇᐃᔭᖃᑎᒋᒍᒪᑦᓯᐊᖅᑕᕗᑦ 
ᑕᒪᓐᓇ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᓂᐊᕐᒪᖔᖅ. ᐋᖅᑭᒋᐊᓯᒪᑦᓯᐊᕐᓯᒪᔪᑦ ᓇᓗᓇᙱᑦᑑᒐᓗᐊ ᑕᐃᒃᑯᐊ ᓄᓇᓕᓐᓂ 
ᐃᓪᓗᓕᕆᔨᐅᔪᐃᑦ ᐱᒍᓐᓇᕐᓂᓕᒫᒥᓂᑦᑕᐅᖅ ᐊᐅᓚᑦᓯᑦᓯᐊᕋᓱᐊᕐᒪᑕ ᐃᓪᓗᖁᑎᒋᔭᒥᓐᓂᒃ ᑕᒪᓐᓇ 
ᐱᓕᕆᐊᕆᑦᓯᐊᕈᒪᓂᐊᕐᐸᕗᑦ ᖃᓄᖅ ᐋᖅᑭᑦᓯᒪᒃᑲᓐᓂᕈᓐᓇᕐᓂᕐᓴᐅᓂᐊᕐᒪᖔᑦ ᓯᕗᓂᑦᓴᑎᓐᓂ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒻᒪᕆᐊᓘᖅᑰᕐᒪᑦ ᐊᑑᑎᖃᖅᑰᕐᒪᑦ ᐃᑲᔪᖅᑕᐅᔭᕆᐊᓖᑦ. 
ᒐᕙᒪᒃᑯᑦ ᓴᖅᑭᑦᑎᑦᑎᔭᕆᐊᖃᕐᒪᑕ ᑕᐃᑯᓂᖓ ᓲᕐᓗ ᓱᕋᑦᑎᕆᑦᑕᐃᓕᒪᑦᑎᑦᑎᓂᕐᒧᑦ ᐃᒡᓗᓄᑦ ᐊᑐᕆᐊᖃᓕᕐᒪᑕ 
ᓄᓇᓕᖕᓂ ᑕᐃᒃᑯᐊ ᐃᒡᓗᐃᑦ. ᑕᐃᒃᑯᐊ ᐃᒡᓕᒥᓂᒃ ᐸᖅᑭᑦᑎᓕᑐᐊᕌᓗ-ᐸᖅᑭᑎᑦᑎᐊᙱᒻᒪᑕ 
ᓱᕋᑦᑎᕆᖃᑦᑕᕐᖢᑎᒡᓗ. 
 
ᐅᓄᖅᑐᐊᓗᐃᓪᓗ ᑕᐃᒃᑯᐊ ᐃᒡᓗᖃᑎᑦᑎᔨᐅᔪᑦ ᓄᓇᓕᖕᓂ ᐊᑲᖅᓴᖃᑦᑕᖏᖢᑎᒃ. ᓲᓗ ᑕᐃᒪᓐᓇ 
ᐱᔮᖅᑯᒻᒥᐅᖏᑦᑐᖅ ᖃᐃᑎᑦᑎᖃᑦᑕᕐᓂᑰᖕᒪᑕ ᓱᕋᓯᒪᔪᓕᕆᔨᖁᑎᒋᔭᖏᓐᓂᒃ. ᑕᐃᒃᑯᐊ ᑭᓯᐊᓂ ᐊᑐᕐᓂᕐᓗᖃᑦᑕᖅᑐ 
ᓱᕋᐃᖃᑦᑕᖅᑐᑦ ᐃᒡᓗᖁᑎᒥᖕᓂ ᐊᑐᖅᑐᐊᖅᑕᒥᖕᓂᒃ.  
 
ᐊᐱᕐᓱᕈᒪᔭᕋ ᒥᓂᔅᑕᖓᑦ, ᓱᕋᑦᑎᕆᑦᑕᐃᓕᒪᔾᔪᑎᒃᓴᓂᒃ ᐱᓕᕆᔾᔪᑎᑕᖃᕐᐹ? ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᖅ 
ᓱᕋᑦᓯᕆᑦᑕᐃᓕᒪᓂᖅ. ᖃᓄᐃᑦᑐᓂᒃ ᐱᓕᕆᔾᔪᑎᑕᖃᕐᐸ, ᐸᕐᓇᒃᓯᒪᕕᓯᐅᒃ ᐅᕙᓘᓐᓃᑦ ᐃᒡᓗᓕᕆᔨᒃᑯᓐᓄᑦ 
ᑐᓯᕋᐅᑎᓕᐅᕐᐱᓯ ᓄᓇᓕᒡᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᒐᑦᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᒃᑯᑦ, ᑕᐃᒃᑯᐊ ᐊᑐᖅᑐᐊᖅᑐᓂᒃ ᐃᒡᓗᓂᒃ ᑲᒪᔨᖃᕐᒪᑕ ᐃᒡᓗᓕᕆᔨᒃᑯᓐᓄᑦ ᑲᒪᔨᐅᖃᑦᑕᖅᑐᑦ ᑕᐃᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᕆᐊᖃᕐᓂᐊᕋᑦᑎᒍᑦ ᓄᓇᓕᖕᓂ ᐃᒡᓗᓕᕆᔨᐅᔪᑦ. ᑕᒪᒃᑯᐊ ᓱᕋᓯᒪᔪᑦ 
ᓴᓇᔭᐅᑦᑎᐊᕈᓐᓇᖁᓪᓗᒋᑦ.  
 
ᐊᒻᒪᓗᑦᑕᐅᖅ ᐱᒻᒪᕆᐅᔪᖅ ᐊᕐᕌᒍᒋᔭᑦᑎᓐᓂ ᐊᕐᕌᒍᓂ ᐱᖓᓱᓄᓪᓘᓐᓃᑦ 725-ᓂ ᐃᒡᓗᓕᐅᕐᓂᐊᕋᑦᑕ 
ᓱᕋᑦᑎᔭᐅᙱᓐᓂᕐᓴᐅᖁᓪᓗᒋᑦ ᐃᒡᓗᐃᑦ, ᓱᕋᒃᓯᒪᔪᓕᕆᔨᖃᑦᑎᐊᕐᓗᑕᓗ ᓴᓇᔨᖃᑦᑎᐊᕐᓗᑕ ᑕᐃᒃᑯᐊ ᐃᒡᓗᐃᑦ 
ᐊᑐᑦᑎᐊᖁᓪᓗᒋᑦ ᐊᖏᕐᕋᖃᖅᑎᐅᔪᓄᑦ.  

ᐄ, ᐱᓕᕆᑦᑎᐊᕋᓱᒃᑐᒍᑦ ᑐᓴᐅᒪᑎᑦᑎᐊᕋᓱᒃᑐᒍᓪᓗ ᓄᓇᓕᖕᓂ ᐃᒡᓗᓕᕆᔨᖃᐅᕋᑦᑕ ᑕᒪᒃᑯᓂᖓ 
ᑕᐃᒪᓐᓇᐃᑎᑦᑕᐃᓕᒪᑎᑎᔾᔪᑕᐅᖃᑦᑕᕐᓂᐊᖅᑐᓂᒃ ᓱᕋᒃᑎᕆᑦᑕᐃᓕᒪᔾᔪᑎᐅᖃᑦᑕᕐᓂᐊᖅᑐᓂᒃ. ᐃᒡᓗᖁᑎᒋᔭᑦᑎᓐᓄᑦ 
ᐊᑐᖅᑐᐊᖅᑕᐅᕙᒃᑐᓄᑦ ᑕᖅᑲᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᖅᐸᕋ ᒥᓂᔅᑕ ᑕᒪᓐᓇ ᐃᓱᒪᒋᖃᑦᑕᕋᓗᐊᕐᓂᕋᖕᓂ. 
 
ᑭᓯᐊᓂ ᐃᒡᓗᓕᕆᔨᒃᑯᑦ ᓄᓇᓕᖕᓂ ᐃᑲᔪᖅᑕᐅᒋᐊᖃᕋᓱᒋᓕᕋᒃᑭᓪᓕ ᑲᑎᒻᒪᔨᖃᕋᓗᐊᕐᒪᑕ. 
ᑕᒪᒃᑯᓂᖓᐃᓐᓇᐅᔮᖅᑐᑦ ᐃᓱᒪᒡᓗᑎᑦ ᐃᒡᓗᑖᕆᐊᓕᖕᓂ, ᓇᓕᐊᑦ ᐃᒡᓗᑖᕐᓂᐊᓕᕐᒪᖔᑦ ᑖᒃᑯᐊ ᐅᑕᖅᑭᔪᑦ ᐃᓛᒃ 
ᐅᑕᖅᑭᓂᕐᒧ ᐊᑎᓕᐅᖅᓯᒪᔪᑦ ᑭᓯᐊᓂ ᐃᒡᓗᓕᕆᔨᒃᑯᓪᓗ ᐱᔪᓐᓇᕐᓂᖃᖅᖢᑎᒃ ᐱᓕᕆᑎᑦᓯᓂᕐᒥᒃ ᐅᕝᕙᓘᓐᓃᑦ 
ᑲᑎᒪᔨᐊᓛᖃᕐᓂᕐᒥᒃ ᓄᓇᓕᖕᓂ ᑖᒃᑯᐊ ᐊᓯᖏᑦᑎᒍᑦ ᑕᒪᒃᑯᓂᖓ ᐃᒡᓗᓂᒃ ᒥᐊᓂᖅᓯᔨᐅᓇᔭᖅᑐᓂᒃ 
ᔭᒐᑎᖅᑕᐅᑐᐃᓐᓇᖅᑕᐃᓕᔾᔪᑎᒃᓴᖏᓐᓂᒃ ᐅᕝᕙᓘᓐᓃ ᐅᖅᓱᖅᑐᓗᐊᔾᔭᐃᒃᑯᑎᒃᓴᖏᓐᓂᒃ, 
ᖃᐅᒻᒪᖅᑯᑎᑐᓗᐊᖅᑕᐃᓕᔾᔪᑎᒃᓴᖏᓐᓂᒃ.  
 
ᓇᓗᓇᙱᒻᒪᑦ ᐃᓚᖏᑦ ᐅᓐᓄᐊᓗᒃᑖᑦᑎᐊᖅ ᐃᑯᒪᖃᑦᑕᖅᑐᑦ ᓯᓚᑎᓗᒃᑖᑦᑎᖓᓄᑦ. ᐊᒻᒪᓗ ᐃᒐᓛᓗᒃᑖᑦᑎᐊᖏᑦ 
ᐃᒃᑯᐃᖔᓲᑦ ᐅᑭᐅᒃᑯᑦ ᐊᑭᑐᔪᕐᔪᐊᕌᓘᓕᖃᑦᑕᕐᒪᑕ ᑕᒪᒃᑯᐊ ᒐᕙᒪᒃᑯᓐᓄᑦ ᓲᕐᓗ 
ᐊᕗᖓᖅᐹᓪᓕᐅᕈᑎᒃᓴᐅᓇᔭᖅᑑᓕᕈᑎᒃᓴᐅᒐᔭᖅᑐᓂ ᑲᒪᑦᑎᐊᕋᓱᐊᕐᓂᕐᒧᑦ ᑕᒪᓐᓇᖃᐃ ᒥᓂᔅᑕ 
ᑐᐊᕕᕐᓇᒐᓚᒃᑑᓇᓱᒋᓕᕋᒃᑯᓕ  ᐃᒡᓗᓕᕆᔨᒃᑯᓐᓂ ᑕᒪᓐᓇ ᓄᑖᖑᑎᓪᓗᒍ ᑐᓴᒐᒃᓴᖅ. 
 
ᓲᕐᓗ ᖃᐅᔨᒋᐊᕈᓐᓇᖅᐱᐅᒃ ᖃᓄᕐᓕ ᐃᓱᒪᓇᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᒥᓂᔅᑕ ᐱᑯ ᐅᖃᕋᑖᓚᐅᕐᒥᒻᒪᑦ ᑕᐃᒃᑯᐊ ᖃᐅᒻᒪᖅᑯᑏᑦ 
ᐊᑭᑭᓐᓂᖅᐸᐅᔪᓐᓇᖅᑐᓂᒃ ᑕᑯᒍᒪᓂᐊᕋᑦᑕ ᐊᕐᕌᒍᐃᑦ ᖃᐃᔪᓂᒃ ᓈᙱᓐᓂᖓᓂ. ᑕᐃᒃᑯᓇᙵᑐᐊᖅ 
ᐊᑐᕈᓐᓇᕐᓗᑎᑦ. ᑕᒪᓐᓇ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ. ᐊᒻᒪᓗ ᑕᐃᒃᑯᐊ Energy Secretariat-ᖑᓂᕋᖅᑕᐅᔪᐃᑦ, 
ᑕᐃᒃᑯᐊ Premier portfolio-ᖓᓃᖅᑰᖅᑐᕐᖏᓐᓇ, ᑕᐃᒃᑯᐊᑦᑕᐅᖅ ᐃᖅᑲᓇᐃᔭᖃᑎᒌᓐᓇᖅᑕᕗᑦ ᖃᓄᖅ ᑕᒪᓐᓇ 
ᐊᑐᓗᐊᖅᑕᐃᓕᒪᓂᐅᔪᖅ ᐅᖅᑰᓴᕐᓂᕐᒥᒃ ᐅᕝᕙ ᖃᐅᒻᒪᖅᑯᑎᓂᒃ ᐱᓕᕆᐊᕇᓐᓇᖅᑕᕗᑦ ᖃᓄᖅ ᐊᑭᑭᓐᓂᖅᐹᓂᓪᓗ 
ᐃᓪᓗᓕᐅᕈᓐᓇᕐᓂᕗᑦ ᑖᓐᓇ Five-plex Units-ᖑᓂᕋᖅᑕᐅᔪᓂ Fuel Efficient, Energy Efficient-ᖑᓕᖅᑎᓪᓗᒍ 
ᓴᓇᒐᓱᐊᕋᑦᑎᒍ. ᐊᒻᒪᓗ ᑖᓐᓇ ᐃᓕᑕᕆᔭᐅᓂᖃᑦᓯᐊᓚᐅᖅᓱᓂ ᑖᒃᑯᓄᖓ ᐃᓪᓗᓕᕆᔨᕐᔪᐊᕆᔭᐅᔪᓄᑦ. 
 
ᑕᐅᓇᓂ ᐋᑐᕚᒥ ᑲᑎᒻᒪᓪᓗᑕ ᐃᓛᒃ ᑕᑲᓇᓂ ᐃᓕᑕᕆᔭᐅᓪᓗᑕ ᑕᒪᓐᓇ ᓴᓇᒐᓱᐊᕐᓂᕆᔭᕗᑦ ᐅᖅᓱᐊᓗᒻᒥ 
ᐊᑐᓗᐊᙱᑦᑐᒥᒃ ᖃᐅᒻᒪᖅᑯᑎᒥᒃ ᐊᑐᓗᐊᙱᑦᑐᒥᒃ ᑕᒪᓐᓇ ᐊᑦᓱᕉᑎᒌᓐᓇᕋᑦᑎᒍ ᐃᓕᑕᕆᔭᐅᔾᔪᑎᒋᓚᐅᖅᓱᑎᒍᓗ 
ᖁᕕᐊᒋᒋᓪᓚᕆᒐᑦᑎᒍ ᑕᒪᓐᓇ ᖃᓄᖅ ᐊᑭᑭᓐᓂᖅᐹᖑᒍᓐᓇᖅᑐᓂ ᐱᒍᓐᓇᕐᒪᖔᑕ. ᐱᓕᕆᐊᕇᓐᓇᕐᓂᐊᖅᑕᕗᑦ 
ᑖᓐᓇ ᐃᓕᑕᕆᔭᐅᑦᓯᐊᕋᓗᐊᖅᑎᓪᓗᒍ ᓇᓗᓇᙱᑦᑐᖅ ᐱᐅᓂᖅᓴᓂᒃ ᓱᓕ ᓴᓇᒃᑲᓐᓂᕈᓐᓇᕋᑦᑕ ᓯᕗᓂᑦᓴᑦᑎᓐᓂ 
ᑖᓐᓇ ᑕᐅᑐᒐᓱᐊᖏᓐᓇᕐᓂᐊᖅᑲᕗᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒥᒃ ᒥᔅᑕ ᐊᓚᕋᓚᒃ. ᐊᐱᖅᑯᓯᒃᓴᓂ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐸᖁᓴᓚᐅᙱᓐᓂᓐᓂ ᕼᐊᓘᕈᒪᔪᖓ ᑕᓚᕖᓴᖅᑐᓂᒃ ᒥᐊᕆᓕᓐ 
ᕼᐊᓘᖅᐸᒋᑦ. ᑕᓚᕖᓴᖅᑐᒃᓴᐅᖕᒪᑦ ᑕᐃᓐᓇ ᐃᒃᓯᕙᐅᑕᖅ. 
 
ᐊᐱᖅᑯᑎᒋᔪᒪᔭᕋ ᒥᔅᑕ ᐲᑕᓴᓐ ᐊᐱᖅᑯᑎᒋᖅᑲᐅᔭᖓᑦ ᑐᓴᖅᑎᑲᓪᓚᖅᑲᐅᒻᒪᖓ ᑐᓴᕈᒥᓇᖅᑐᒥᒃ, 
ᐅᔾᔨᕆᓚᐅᖅᓯᒪᙱᑕᓐᓂᒃ. ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐃᒡᓗᓕᕆᔨᕐᔪᐊᒃᑯᑦ ᐃᓛᒃ ᐃᒡᓗᓂᒃ 
ᐊᑐᖅᑐᐊᖅᑕᐅᕙᓪᓕᐊᔪᓂᒃ.  

ᖃᐅᔨᒪᔪᖓ ᑕᐃᓚᐅᖅᑎᓪᓗᒍ ᑖᓐᓇ ᓇᐃᓈᖅᓯᒪᔪᑦ ᑮᓇᐅᔭᐃᑦ ᐃᓯᖅᑕᐅᕙᓪᓕᐊᔪᑦ ᐊᑐᕈᒫᖅᑐᓂᒃ $15 ᒥᓕᐊᓐ 
ᐅᖓᑖᓂ ᑮᓇᐅᔭᖅᑐᕈᑎᒃᓴᖏᓐᓂ ᐱᑕᖃᕐᒪᑦ. ᐊᑐᖅᑐᐊᖅᑐᕕᓃᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂ ᒐᕙᒪᒃᑯᓐᓂ 
ᑮᓇᐅᔾᔭᒃᓵᕆᔭᐅᔪᑦ ᐊᑐᖅᑐᐊᖅᑐᕕᓂᕐᓂ ᐃᒡᓗᓂ.  
 
ᐊᒻᒪ ᐅᖃᖅᑲᐅᒻᒥᖕᒪᑦ ᐃᒡᓗᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᒃᑯᑦ ᑎᒥᖁᑎᒋᔭᖓᑦ ᐊᐅᓚᑦᑎᖏᑦᑐᑐᐊᖑᕙᑦ 
ᑮᓇᐅᔭᓕᐊᕆᔭᐅᕙᓪᓕᐊᔪᓂᒃ ᐱᓕᕆᐊᖏᑎᒍᑦ? ᑖᓐᓇ ᐱᒋᐊᕐᕕᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᓯᑳᑦ ᑭᐅᑎᓐᓂᐊᖅᐸᕋ ᐸᖁᓴᐅᒻᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓᐅᒐᓗᐊᖅ ᐃᓗᓕᑯᓘᔭᖏᑦ ᖃᓄᖅ 
ᐊᐅᓚᓂᖃᖃᑦᑕᕐᒪᖔᑕ ᐱᓕᕆᕕᐅᔪᑦ ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᑮᓇᐅᔭᓂᒃ 
ᐱᓯᒪᖃᑦᑕᖅᑰᓐᖏᒻᒥᒻᒪᑕ ᓚᐃᓴᓄᑦ ᐊᑭᓕᐅᑕᐅᖃᑦᑕᖅᑐᓂᒃ ᐊᕙᑎᓕᕆᔨᒃᑯᓪᓗ ᓂᐅᖅᕈᑎᖃᖃᑦᑕᖅᑎᓪᓗᑎᒃ 
ᐃᖃᓪᓕᐊᕈᓐᓇᐅᑎᓂᒃ ᐊᖑᓇᓱᒍᓐᓇᐅᑎᓂᒃ.  
 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ ᐲᖅᑕᐅᖃᑦᑕᖅᑑᖅᑐᑦ, ᒐᕙᒪᒃᑯᑦ ᑎᒥᖁᑎᒋᔭᖏᑦ ᐱᓕᕆᕕᖁᑎᒋᔭᖏᓪᓗ, 
ᖁᓪᓕᑯᓪᓗ ᐋᒻᒪᖅᑯᑎᓕᕆᔨᒃᑯᑦ ᐃᒪᓐᓇ ᑮᓇᐅᔭᖁᑎᒥᓂᒃ ᐱᖃᑦᑕᕐᒪᑕ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ 
ᐊᑭᓕᖅᑕᐅᔾᔪᑎᒋᔭᖏᓐᓄᑦ. ᐱᓯᒪᔅᓰᓐᓇᖃᑦᑕᖅᑐᑎᓪᓗ ᓂᐅᕐᕈᑎᒋᔭᖏᓐᓂᑦ ᐃᑯᒻᒪᖅᑯᑎᓄᑦ ᐊᑐᖅᑕᐅᔪᕕᓂᕐᓄᑦ 
ᐊᑭᓕᐅᑎᕕᓂᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑐᓴᓚᐅᕋᑦᑎᒍ ᐅᓄᑲᓪᓚᑦᑐᓄᑦ ᒪᓕᒐᓕᐅᖅᑎᐅᔪᓄᑦ 
ᑕᕝᕙᓐᖓᑦ ᑐᓴᓂᑯᐱᒃᑲᑦᑕ ᑕᐃᒪᓐᖓᑦ ᐱᒋᐊᓕᓵᖅᑎᓪᓗᑕ 1999-ᒥ ᑮᓇᐅᔭᓂᒃ ᐊᒥᒐᖅᓴᐃᓐᓇᕋᑦᑕ 
ᐃᓪᓗᓕᐅᕈᑎᒃᓴᓂᒃ.  
 
ᐃᓱᒫᓘᑎᕈᓘᔭᓂᓪᓗ ᐅᓄᖅᑐᐊᓗᓐᓂ ᓴᖅᑭᑦᑎᖃᑦᑕᖅᑐᑎᒃ. ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ 
ᐱᐅᓐᖏᓐᓂᕋᖅᑕᐅᓪᓗᑎᒃ ᐃᖅᑲᓇᐃᔭᖅᑏᓪᓗ ᐊᖏᕐᕋᕆᔭᖏᑦ ᐱᐅᖏᓐᓂᕋᖅᑕᐅᓪᓗᑎᒃ. ᐊᒥᒐᖅᓰᓐᓇᖅᑐᑕᓗ 
ᑮᓇᐅᔭᓂᒃ ᑭᐅᔾᔪᑎᒃᓴᐅᔪᓂᒃ ᑖᒃᑯᓄᖓ ᐊᖏᕈᑕᐅᔪᓄᑦ. 
 
ᐃᓪᓗᓕᕆᔨᕐᔪᐊᒃᑯᑦ ᐱᓯᒪᑦᑎᖃᑦᑕᕈᒪᓕᕐᓂᖅᐸᑕ ᐊᑭᓕᐅᑕᕕᓂᕐᓄᑦ ᐃᓪᓗᓄᑦ ᐊᑐᖅᑐᐊᕈᑎᓂᒃ 
ᐃᖅᑲᓇᐃᔭᖅᑎᓂᒃ ᑕᐃᒪ ᑖᓐᓇ ᐊᑲᐅᓐᖏᓕᐅᕈᑎᒥᑦ ᐃᓚᖏᓐᓂᑦ ᐋᖅᑭᔅᓯᕚᓪᓕᕋᔭᖅᐹ ᐅᕝᕙᓘᓐᓃᑦ 
ᐱᓕᕆᔾᔪᑎᒋᔪᓐᓇᕋᔭᐸᐅᒃ ᓲᕐᓗ ᐃᖅᑲᓇᐃᔭᖅᑏᑦ ᐃᓪᓗᑭᔅᓴᕐᒥᒻᒪᑕ. ᐃᓪᓗᐃᑦ ᓱᕋᒃᓯᒪᔪᑦ 
ᓴᓇᔭᐅᔪᓐᓇᐃᓕᐅᖅᑲᖃᑦᑕᕐᒥᒻᒪᑕ ᑮᓇᐅᔭᑭᔅᓴᒧᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᖅᐳᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 

ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑯᐊᐳᕋᐃᓴᒃᑯᑦ ᒥᐊᓂᖅᓯᓕᖅᐸᑕ ᐱᓕᕆᐊᓕᒫᒥᓐᓂᒃ 
ᐊᑭᓕᖅᓱᐃᔾᔪᑎᒥᓐᓂᒃ ᑮᓇᐅᔭᓂᓪᓗ ᐃᓯᖅᐸᓕᐊᔪᓂᒃ ᑕᐃᒪᓐᓇ ᑐᑭᖃᑦᑎᐊᕋᔭᖅᑑᒐᓗᐊᖅ.  
 
ᐊᒻᒪᓗᑦᑕᐅᖅ ᖄᒃᑲᓐᓂᐊᒍᑦ ᓲᕐᓗ ᐃᓱᒪᖅᓱᕐᓂᖅᓴᐅᓕᕋᔭᕋᑦᑕ ᓴᖑᑲᑕᒍᓐᓇᖅᓯᓂᖅᓴᐅᓗᑕ. ᑮᓇᐅᔭᐃᑦ ᑕᐃᒃᑯᐊ 
ᐊᑐᕈᒫᖅᑕᕗᑦ ᑐᓂᔭᐅᖃᑦᑕᖅᑐᑦ ᐅᕙᑦᑎᓐᓂᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓄᑦ ᒥᐊᓂᕆᔾᔪᑎᒋᔭᐅᓪᓗᓂ 
ᐱᓕᕆᔾᔪᑎᓂᒃ ᐊᑐᑦᑎᐊᕐᓂᖅᓴᐅᓇᔭᖅᑐᒍᑦ ᒥᐊᓂᖅᓯᑦᑎᐊᕐᓂᖅᓴᐅᒐᔭᖅᑐᒍ ᑕᐃᒪᐃᓕᖓᑉᐸᑕ. ᑕᕝᕙ ᑖᒃᑯᐊ 
ᐅᖃᐅᓯᕆᖃᑦᑕᖅᓯᒪᔭᕗᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᑦ ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᖃᖃᑎᖃᖃᑦᑕᖅᓯᒪᕕᓰ ᑮᓇᐅᔭᓕᕆᔨᑯᓐᓂᑦ ᑕᒪᒃᑯᐊ 
ᒥᔅᓵᓄᑦ?  
 
ᒥᓂᔅᑕ ᐅᖃᖅᑲᐅᒥᒻᒪᑦ ᐅᐊᑦᑎᐊᕈ ᖃᐅᔨᒍᒪᒐᓗᐊᖅᑯᖓᓕ ᐅᐱᕐᖓᔅᓵᖃᐃ ᐅᑭᐊᔅᓵᕐᓘᓐᓃᑦ ᒥᓂᔅᑕᐅᔪᖅ 
ᐅᖃᕈᓐᓇᕐᒪᖔᖅ ᐊᔪᕐᓇᕈᓐᓃᑐᐊᖅᑲᑦ ᖃᓄᖅᑑᕈᑎᔅᓴᐅᒐᔭᖅᑐᓂᒃ ᑕᒪᒃᑯᓄᖓ ᑲᑎᒪᔨᕋᓛᖑᔪᑦ 
ᕿᒥᕐᕈᔭᐅᒍᓐᓇᕋᔭᕐᒪᖔᑕ. ᑖᒃᑯᐊ ᐱᐅᓯᕚᓪᓕᖅᑎᒍᓐᓇᕋᔭᕐᖓᑕ ᐱᓕᕆᐊᕆᖃᑦᑕᖅᑕᖏᑦ ᑕᒫᓂ ᓄᓇᕗᓕᒫᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᑕᐃᒃᑯᐊ 
ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓪᓗᒋᑦ. ᐅᕙᖓ ᒥᓂᔅᑕᐅᓪᓗᖓ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᓪᓗ ᐅᖃᕈᓐᓇᖏᑦᑐᒍᑦ 
ᐱᔭᔅᓴᐃ ᐱᔭᕇᕈᓐᓇᕋᔭᕐᒪᖔᑕ ᒪᐃᖑᓕᖅᑲ ᐅᑭᐊᔅᓵᕐᓘᓐᓃᑦ ᑭᓯᐊᓂ ᖃᐅᔨᒋᐊᕈᓐᓇᖅᑐᖓ ᑖᒃᑯᐊ ᖃᓄᖅ 
ᐱᒋᐊᕈᓐᓇᕋᔭᕐᒪᖔᑎᒍ ᑕᒪᓐᓇ. 
 
ᐱᓕᕆᖃᑎᒋᔭᕆᐊᖃᕋᔭᕋᑦᑎᒍ ᑮᓇᐅᔭᓕᕆᔨᒃᑯᑦ ᓴᖅᑮᓇᓱᓪᓗᑕ ᖃᓄᖅᑑᕈᑎᔅᓴᐅᒐᔭᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᒥᓂᔅᑕ ᐊᖏᕈᓐᓇᖅᐳᖃᐃ ᑖᒃᑯᐊ ᓴᖅᑮᔪᓐᓇᓂᖅᑲᑕ 
ᐊᔾᔨᒌᖏᑐᒡᒍᑕᐅᓕᖅᑎᓪᓗᒋᑦ ᑮᓇᐅᔭᓕᕆᔨᒃᑯᑎᒍᑦ ᓴᖅᑮᒍᓐᓇᕋᔭᖅᑯᖃᐃ ᐅᕙᑦᑎᓐᓄᑦ ᒪᓕᒐᓕᐅᖅᑎᓕᒫᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐄ, ᒥᓂᔅᑕᐅᖃᑎᑲ ᐊᖏᖅᑲᑕ ᖃᓄᐃᑦᓴᖏᒃᐸᑕ 
ᐄᖑᒍᓐᓇᕋᔭᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᒥᓂᔅᑕᐅᖃᑎᒋᔭᖏᑦ ᒪᑐᐃᖓᑦᑎᐊᕐᖓᑕ ᐊᒻᒪᓗ 
ᓵᑕᑦᓴᐅᒍᓐᓇᖅᑐᑎᒃ. ᐊᖏᕇᕋᔭᖅᐸᓪᓚᐃᔪᑦ ᑕᒪᑦᓱᒥᖓ ᐊᒻᒪ ᓂᐅᕈᓛᖅᑯᒍᓪᓗ ᑕᒪᔅᓱᒥᖓ ᓈᖕᒪᒃᓯᓕᖅᑲᑦ. 
ᒥᓂᔅᑕᐅᔪᖅ ᑖᒃᑯᐊ ᒥᓂᔅᑕᐅᖃᑎᒥᓄᑦ ᑐᓂᓯᒪᒍᓐᓇᓛᕐᖓᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᒥᓂᔅᑕᐅᖃᑎᒋᔭᒃᑲ, ᐄ, 
ᖃᐅᔨᒪᑦᑎᐊᕋᓱᓛᕆᕗᒍᑦ ᐱᓕᕆᖃᑎᒌᓐᓂᐊᕋᑦᑕ ᓄᓇᕗᖕᒥᐅᑦ ᖃᐅᔨᒪᓂᐊᕐᖓᑕ ᖃᓄᐃᓕᐅᕋᓱᓐᓂᑎᓐᓂᒃ 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. (ᑐᓵᔨᑎᒎᕈᓐᓃᖅᑐᖅ) L-4-ᒦᑦᑐᒍᑦ. (ᑐᓵᔨᑎᒍᑦ) ᓄᓇᕗᖕᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᖓᑦ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᐅᓯᖃᒃᑲᓐᓂᕈᒪᖅᑲᐅᒻᒥᔪᖓ ᐃᓚᖓ ᐱᔾᔪᑎᖃᖅᑐᖅ ᐅᖃᐅᓯᕐᖓᐅᑎᐅᓂᒃ ᑕᐃᒃᑯᐊ 
ᐱᖁᑎᕐᔪᐊᓕᕆᓂᕐᒧᑦ ᑲᑎᒪᔨᕋᓛᖑᔪᑦ. 
 
2005-06 ᓴᖅᑭᑕᐅᓚᐅᕐᓯᒪᓐᖏᒻᒪᑕᓱᓕ ᒥᓂᔅᑕᐅᔪᖅ ᓇᓗᓇᐃᕐᓯᔪᓐᓇᖅᑯᖃᐃ ᐅᕙᑦᑎᓐᓄᑦ ᖃᖓᒃᑯᓪᓚᕆᒃ 
ᑕᐃᒃᑯᐊ ᓴᖅᑕᐅᔪᒫᕐᓂᐊᕐᒪᖔᑖ ᐊᕐᕋᒍᑖᒫᖅᓯᐅᑏᑦ 2005-06? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒪᐃᒥ ᔪᓐᒥᓘᓐᓃᑦ ᑲᑎᒪᓕᕈᑦᑕ ᑕᐃᒃᑯᐊ 
ᓴᖅᑭᕈᒫᕐᓂᐊᕋᓱᒃᑕᕋᓗᐊᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᑭᓱᒃ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᑯᓛᖅᑕᔅᓴᕆᒐᓗᐊᖅᑲᕗᑦ ᑕᐃᒃᑯᐊ ᐅᓂᒃᑳᖑᔪᑦ. ᑕᕝᕗᖓᑦᑕᐅᖅ 
ᐅᖃᐅᓯᕐᖓᐅᑎᒋᖃᐅᔭᖏᓐᓂ ᑖᒃᑯᓇᓂ ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓂᑦ, ᑕᐃᒪᙵᑦ 
ᐃᒡᓗᓕᕆᔨᕐᔪᐊᒃᑯᑦ ᑲᒪᓕᓚᐅᕐᓯᒪᒻᒪᑕ ᐃᖅᑲᓇᐃᔭᖅᑎᑦᑕ ᐃᒡᓗᖃᖅᑎᑕᐅᓂᖏᓐᓄᑦ.  
 
ᐃᓚᖏᓐᓂ ᓄᓇᓕᓐᓂ ᐊᑲᐅᖏᑐᒃᑯᑦ ᐃᑉᐱᓇᕐᓂᖃᖃᑦᑕᖓᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᓂᓛᒃ. ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓄᑦ ᐅᑎᖅᐸᓪᓕᐊᔪᒪᒻᒪᑕ ᑖᒃᑯᐊᓗ ᐅᖃᐅᓯᐅᖃᑦᑕᖃᐅᒻᒥᔪᑦ ᒪᓕᒐᓕᐅᖅᑎᐅᖃᑎᓐᓂ ᐊᒥᓱᑦ 
ᐊᑭᑐᓗᐊᕐᓴᖃᑦᑕᓕᕐᖓᑕ ᑕᒪᓐᓇᑦᑕᐅ ᑕᐃᒫᒃ ᑕᑯᓐᓈᕆᕕᓯᐅᒃ ᑕᐃᒪᐃᓕᐅᕐᓂᐊᔪᖅ ᓄᓇᓕᖕᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᓯᑳᑦ ᑭᐅᑎᓐᓂᐊᖅᑲᕋ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᑭᓱᒃ. ᒥᔅᑐ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖃᐃ ᓯᕗᓪᓕᖅ ᑖᒃᑯᐊ ᐃᒡᓗᒧᑦ ᐊᑐᕐᑐᐊᓂᕐᒧᑦ 
ᐃᑲᔪᕈᑕᐅᖃᑦᑕᖅᑐᑦ ᑕᕝᕙᓂᒻᒪᑦ. ᐊᑐᕐᑐᐊᖅᑕᐅᕙᒃᑐᑦ ᐊᑭᓕᕐᓱᕐᑕᐅᒍᓐᓇᕋᓗᐊᕐᒪᖔᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ.  
 
ᐃᒫᒃ ᐃᑲᔪᖃᑦᑕᕐᑐᑦ ᑮᓇᐅᔾᔭᒃᓴᒍᕕᑦ $90,000 ᐅᖓᑖᓂ ᑖᒃᑯᐊ 20 ᐳᓴᖓᓂᑦ ᐱᑎᑕᐅᒍᓐᓇᖃᑦᑕᕐᐸᑦ 
ᐃᑲᔪᖅᑕᐅᕙᒃᑐᑦ. ᐄ ᐱᔭᐅᔪᓐᓇᑎᐊᕐᑐᓂᒃ ᑲᓇᑕᓕᒫᒥᓕ 30 ᐳᓴᖑᒻᒪᑦ ᐃᒡᓗᖃᕈᓐᓇᓂᕐᒧᑦ ᐊᑭᓕᖅᑐᐃᓂᕐᒧᑦ. 
 
ᑖᒃᑯᐊ ᐊᒃᓱᕈᓕᖅᑎᑦᑎᕙᓐᖏᑦᑐᑦ ᑕᒪᒃᑯᓂᖓ.  
 
ᑖᒃᑯᐊ ᑲᑎᒪᔨᐅᔪᓂᓛᒃ ᑐᓴᕈᒪᒃᐸᑕ ᑕᒪᒃᑯᓂᖓ ᐱᓯᒪᔪᒍᑦ ᐊᑭᑦᑐᕆᐊᓐᓂᐅᖃᑦᑕᖅᑐᓂᒃ ᐃᒡᓗᓂᒃ 
ᐊᑐᖅᑐᐊᖅᑐᓄᑦ ᑲᑎᑦᑐᒋᑦ ᓄᓇᓕᖏᑎᒍᑦ ᐊᒻᒪᓗ ᕿᑎᖓᓃᕈᔪᒃᑐᑦ ᓄᓇᓕᓐᓂ. 
 
ᓱᕐᓗ ᒥᑦᑎᒪᑕᓕᒻᒥ ᐊᕐᕌᒎᓐᓂ ᒪᕐᕉᓐᓂ $205-ᒥᑦ ᐊᕐᕌᒎᓐᓂ ᒪᕐᕉᓐᓂᒃ. 
 
ᑕᒪᒃᑯᓂᖓ ᑐᓴᖅᑎᑦᑎᔪᓐᓇᕋᓗᐊᖅᑐᒍᑦ ᑭᓯᐊᓂ ᕿᑎᖓᓃᕈᔪᒃᑐᒥ $131-$300-ᒧᑦ ᑕᖅᑭᑕᒫᑦ 
ᐊᑭᑦᑐᕆᐊᖅᓯᒪᓕᖅᑐᑦ ᑭᓯᐊᓂ ᐊᑭᑦᑐᕆᐊᖅᓯᒪᔭᕋᓗᐊᖏᑦ ᑕᐃᒃᑯᐊ ᐊᔅᓱᕈᖅᑎᑕᐅᓗᐊᙱᑦᑐᑦ ᐃᓪᓗᒥ 
ᐊᑐᖅᑐᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑐᓴᖅᑕᐅᔭᕆᐊᖃᕐᑑᔭᕐᓂᖅ ᐱᓪᓚᕆᐅᒻᒪᓂᓛᑦ ᐊᐃᑉᐸᖓᓕ ᑕᑯᖃᑦᑕᕐᒥᒐᑦᑕ 
ᐊᔅᓱᕈᓐᓇᖃᑦᑕᕐᖓᑕ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓂᑦ. ᖃᐅᔨᒪᓐᖏᑦᑐᖓ 
ᖃᓄᐃᓕᐅᕈᓐᓇᕐᒪᖔᑕ ᑭᓯᐊᓂᓕ ᒫᓐᓇᐅᔪᖅ ᐃᓪᓗᓂᑦ ᐊᑐᓐᖏᑦᑐᓂᑦ ᐱᑕᖃᓕᖅᑲᑦ ᐊᑭᑦᑐᕆᐊᓛᕐᓂᖏᓐᓂ 
ᐅᕝᕙᓘᓐᓃᑦ ᐊᒥᒐᖅᓯᕕᓯ ᓱᓕ ᓄᓇᓕᓐᓂ ᐃᓛ ᐊᕕᑦᑐᖅᓯᒪᔪᓂᑦ ᓄᓇᓕᓐᓂᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. (ᑐᓴᔨ ᓄᖃᖅᐳᖅ) ᒐᕙᒪᒃᑯᓐᓂ 
ᐃᓪᓗᖁᑎᒋᔭᐅᔪᐃᑦ ᑕᒫᓂ ᓄᓇᕗᒥ ᐃᓄᐃᓴᓗᐊᖅᓯᒪᔪᐃᑦ ᓱᓕ ᒫᓐᓇᒧᓄᑦ ᑭᓯᐊᓂ ᐃᓚᖏᑦ ᑕᒪᒃᑯᐊᑦᑕᐅᖅ, 
ᒥᔅᑕ ᐊᕐᕚᕐᓗᒃ ᐅᖃᖅᑲᐅᒥᒻᒪᑦ, ᓱᓕ ᐃᓪᓗᐃᑦ ᐃᖅᑲᓇᐃᔮᑦ ᐱᔾᔪᑎᒋᓪᓗᒋᑦ ᐃᓗᐃᑦ ᓱᓕ ᐃᓚᖏᑦ 
ᓇᔪᖅᑕᐅᖏᒻᒪᑕ ᑭᓯᐊᓂ ᐊᔾᔨᒌᓐᖏᑦᑑᑎᐅᒻᒪᑕ ᑕᒪᒃᑯᐊ ᓄᓇᓖᑦ ᑖᒃᑯᐊᓕ ᐃᓪᓗᑭᔅᓴᖅᑐᐃᑦ ᐊᒻᒪ 
ᓇᔪᖅᑕᐅᓐᖏᓚᑦᓯᔪᐃᑦ ᑭᓯᐊᓂ ᐃᖅᑲᓇᐃᔮᑦ ᐃᓘᓐᓇᑦᓯᐊᑎᒃ ᐱᔭᐅᓐᓂᖅᐸᑕ ᐃᓪᓗᑭᔅᓴᕋᔭᖅᑐᒍᑦ ᓱᓕ 
ᐊᒥᓱᑲᓪᓛᔪᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑰᓕ. 
 
ᑰᓕ: ᑖᔅᓱᒪ ᐃᓚᖓᓄᑦ, ᐃᒃᓯᕙᐅᑖᖅ. ᓄᓇᓖᑦ ᐃᓚᖏᓐᓄᑦ surplus housing-ᑕᖃᖅᐹ ᐊᒥᒐᖅᑑᒐᓗᐊᑦ 
ᑕᑕᓗᑦᑖᕋᔭᖅᐸᑕ ᑭᓯᐊᓂ ᖃᐅᔨᒪᒐᑦᑕ Vacancies-ᑕᖃᕐᒪᑦ ᒐᕙᒪᒃᑯᓐᓂ ᐊᒥᓱᓂᑦ ᓱᕐᓗ  

ᐃᖃᓗᖕᓂ 300 ᐅᖓᑖᓃᖢᑎᑦ; ᑲᖏᕐᖠᓂᕐᒥ 80 ᖃᓂᒋᔮᓃᑦᑑᔮᖅᑐᑎᑦ ᑭᓯᐊᓂ funding-ᑕᐅᔪᐃᓐᓇᐅᖏᒻᒪᑕ. 
ᓲᖅ, ᐊᐱᕆᑦᑎᐊᑲᓐᓂᕐᓚᖓ. In some communities and regional centres ᐊᑐᓐᖏᑦᑐᖅᑕᖃᖅᐹ ᒐᕙᒪᒃᑯᑦ 
ᐃᓪᓗᖁᑎᖏᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᐃᓐᓄᖃᖏᑦᑐᑦ ᐱᖓᓲᔪᓂᑦ ᐊᕕᑦᑐᖅᓯᒪᔪᓂᑦ 
ᐊᓪᓚᕝᕕᖃᕐᕕᐅᔪᓂᑦ, ᑕᒪᒃᑯᓇᓂ ᐊᖏᓂᖅᓴᐅᔪᓂᑦ ᓯᐊᕐᒪᖅᑎᑕᐅᓯᒪᔪᓂᑦ ᑕᐃᒃᑯᐊ ᐊᒥᓲᓂᖅᓴᐅᒻᒪᑕ 
ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ ᖃᑦᑏᓐᓇᐅᓂᖅᓴᐅᓪᓗᑎᑦ ᐃᓐᓄᑦᑕᐅᓯᒪᓐᖏᑦᑐᑦ ᐃᓪᓗᐃᑦ. ᑲᖏᓯᓂᕐᒥ 
ᑐᓴᓚᐅᕐᒥᔭᕗᑦ 22-ᖑᒻᒪᑕ ᐃᓄᖃᓐᖏᑦᑐᑦ ᐃᓪᓗᑦ ᐊᒻᒪᓗ 22-ᖑᓪᓗᑎᑦ ᒪᑐᐃᖓᔪᑦ ᐃᖅᑲᓇᐃᔮᔅᓴᐅᔪᑦ 
ᐃᓪᓗᖃᕆᐊᖃᕐᑐᑦ ᓴᖅᑭᔮᖅᑎᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᑭᐅᒻᒪᑦ. ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᐃᓪᓗᖃᕐᑎᑕᐅᕙᒃᑭᕙᑦ ᑕᐃᒃᑯᐊ ᑕᒪᒃᑯᓄᖓ 
ᒥᓂᔅᑕᐅᔪᓪᓗ ᐃᓪᓗᖃᕐᑎᑦᑎᕙᒃᑭᕕᓯ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐃᓐᓇᐅᑎᑉᐸᓐᖏᑦᑕᕗᑦ ᑕᒪᒃᑯᖓ ᒥᓂᔅᑕᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓴᓚᐅᕋᑦᑕᓗ ᑲᒪᖃᑦᑕᕐᓂᐊᓕᓚᐅᕐᖓᑕ ᒐᕙᒪᒃᑯᓕᒫᑦ ᐃᖅᑲᓇᐃᔭᖅᑎᖏᓐᓄᑦ 
ᑕᐃᒃᑯᐊ ᒥᓂᔅᑕᐅᔪᑦ ᐃᒻᒥᓂᓪᓕ ᐃᓪᓗᖃᕆᐊᖃᖅᐸᑕ ᐃᑲᔪᖅᑕᐅᕙᒃᑭᕙᑦ ᐃᓪᓗᒧᑦ ᐊᑭᓕᖅᓱᐃᔾᔪᑎᖏᓐᓄᑦ 
ᖃᐅᔨᒪᕈᔪᑉᐱᓯ? ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᑐᕌᖓᑎᒻᒪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᔭᕆᐊᖃᙱᑦᑐᖑᓪᓕ ᒥᓂᔅᑕᐅᔪᖅ ᑖᒃᑯᐊ 
ᒐᕙᒪᖃᑎᖐᑦᑐᓕᕆᔨᒃᑯᓐᓂ  

ᑲᒪᒋᔭᐅᒐᔭᕐᖓᑕ ᑕᒪᒃᑯᓂᖓ ᑲᒪᖃᑦᑕᕐᖓᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᐅᕙᒍᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᙱᓐᓇᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐊᒻᒪᓗ ᓴᖅᑮᒍᓐᓇᕐᒥᔪᑎᑦ ᓴᖅᑭᕈᒪᔭᕐᓂ ᖃᓄᐃᑦᑐᑐᐃᓐᓇᕐᓂᒃ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑐᕌᖓᒐᔭᖅᑐᖅ ᒥᓂᔅᑕᒧᑦ ᒐᕙᒪᐅᖃᑎᒌᑦᑐᓕᕆᓂᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-4ᒦᒃᑲᑦᑕ. ᓄᓇᕗᒻᒥ ᐃᓪᓗᓕᔨᕐᔪᐊᒃᑯᑦ ᑯᐊᐳᕇᓴᙵᑦ. ᓇᐃᓈᖅᓯᒪᓗᒍᑦ 
ᐱᓕᕆᐊᖓᓄᑦ ᓇᐃᓪᓕᒋᐊᖅᓯᒪᔪᖅ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓇᐃᓈᖅᓯᒪᔪᑦ ᐱᓕᕆᕕᖓᑦ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᐅᓚᔾᔪᑎᖏᓐᓄᑦ ᐋᖅᑭᒪᐃᓐᓇᕈᑎᓄᑦ. 
$98,754,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᑕᐅᒻᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᓂᔅᑕ ᐅᖃᐅᓯᒃᓴᖃᒃᑲᓐᓂᕈᕕᑦ ᑭᖑᓪᓕᖅᐹᒥ 
ᐅᖃᓪᓚᑲᐃᓐᓇᕆ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ 
ᐅᖃᐅᓯᑦᓴᑦᓯᐊᕙᓐᓂᒃ ᐊᒻᒪᓗ ᐅᕙᑦᑎᓐᓂ ᐃᑲᔪᖅᓯᒋᐊᕈᑎᓂᒃ ᐅᖃᐅᓯᖃᑲᐃᓐᓇᕐᒪᑕ ᐊᒻᒪᓗ ᑖᓐᓇ ᒥᔅᑕ ᓯᑳᑦ 
ᑕᕝᕙᓃᖃᑎᒋᕋᑖᕋᒃᑯ ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐃᖅᑲᐃᑎᒃᑲᓐᓂᕐᓗᓯ ᐊᖏᖅᓯᒪᒐᑦᑕ 6-ᒨᖅᓰᓂᖓᓂ ᑲᑎᒪᓂᐊᖅᑐᑕ. 
ᓯᕗᓂᖓᓂ ᐱᒋᐊᖅᑎᑦᑎᔪᖃᑲᓪᓚᙱᑉᐸᑦ.  
 
(ᑐᓵᔨᑎᒍᑦ) ᒥᓂᔅᑕᐅᔪᖅ ᒥᓂᔅᑕ ᐅᑲᓕᖅ ᒪᓕᒐᓕᕆᔨᒃᑯᓐᓄᑦ ᐅᖃᐅᓯᕐᖓᐅᑎᖏᓐᓂᒃ ᐅᖃᖁᓪᓗᒍ. ᒥᓂᔅᑕ 
ᐅᑲᓕᖅ. 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 – 

ᐃᖅᑲᖅᑐᐃᔪᓕᕆᔨᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᕕᐊᓱᑉᐳᖓ ᑕᐃᒪ ᐅᓂᒃᑳᕈᓐᓇᕐᓂᐊᕋᒪ ᑲᑎᒪᔨᐅᖃᑎᓐᓄᑦ. ᑖᒃᑯᐊ ᐊᑐᕐᓂᐊᖅᑕᕗᑦ 
ᑮᓇᐅᔭᐃᑦ ᒪᓕᒐᓕᕆᔨᒃᑯᑦ ᐊᓪᓚᕝᕕᖓᓃᙶᖅᑐᑦ. 2007-08-ᒧᑦ.  
 
ᑖᒃᑯᐊ ᑲᑎᑦᑐᒋᑦ ᐊᐅᓚᔾᔪᑎᒋᓂᐊᖅᑕᕗᑦ $50,072,000-ᖑᓂᐊᖅᑐᑦ. ᑖᒃᑯᐊ ᐊᖏᓪᓕᒋᐊᕋᓛᓪᓗᑎᒃ $704,000-
ᒥ ᐊᕐᕌᓂ ᐊᑐᓚᐅᖅᑕᑎᓐᓂᒃ ᑖᓐᓇ 1-ᐳᓴᓐᑎᐅᓪᓗᐊᖅᑐᒥ ᐊᖏᓪᓕᒋᐊᕐᓂᐊᖅᑐᑦ ᐊᑐᓚᐅᖅᑕᕗᑦ.  
 
ᑖᓐᓇᖃᐃ ᐊᑭᑦᑐᕆᐊᕈᑎᒋᓗᓕᐊᓚᐅᖅᑐᑦ ᑕᓪᓕᒪᑯᓗᓐᓂ ᑖᒃᑯᓂᖓ ᐊᑭᑦᓯᕋᕐᒥᒃ ᒪᓕᒐᓕᕆᓂᕐᒧᑦ 
ᐃᓕᓐᓂᐊᓚᐅᖅᑐᓂᒃ ᐱᔭᕇᖅᐸᓪᓕᐊᓕᕐᒪᑕ ᐊᒻᒪᓗ ᐱᖁᔭᓕᕆᔨᐅᓂᐊᓕᖅᑐᑎᑦ ᐊᓪᓚᕝᕕᓐᓂ ᐃᑲᔪᕐᓂᐊᖅᑐᑎᑦ.  
 
ᑖᓐᓇᓗ $54,000 ᐊᑭᑦᑐᕆᐊᕈᑕᐅᒃᑲᓐᓂᕐᓂᐊᕐᒥᔪᖅ ᑖᒃᑯᓂᖓ ᓄᓇᓕᓐᓂ ᒐᕙᒪᓕᕆᔨᒃᑯᓐᓃᙶᖅᑐᖅ ᑖᓐᓇ 
ᐊᑐᓕᒃᑲᓐᓂᖅᑎᑦᑎᕙᒃᑲᑦᑕ ᑕᒪᒃᑯᓂᖓ ᐸᐃᑉᐹᓂᒃ ᑖᕝᕙᓂ ᐃᖃᓗᓐᓂᒃ ᑖᒃᑯᐊ ᐃᑲᔪᖅᑎᒋᓪᓗᑎᒍ. 
ᐃᓱᒪᔅᓴᖃᑦᑎᐊᙱᑐᒃᑯᕕᒻᒦᖔᖅᐸᑦᑐᑦ ᑖᒃᑯᐊ ᐊᓪᓚᕝᕕᓐᓂ ᓄᐊᑦᑎᑎᑉᐸᑲᑦᑎᒍ ᐸᐃᑉᐹᑦ ᐊᑐᓕᒃᑲᓂᖅᐸᑦᑐᑎᑦ.  
 
ᖁᔭᓐᓇᒦᒃᑲᓐᓂᕈᒪᕙᒃᑲ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᐃᑲᔪᕕᔾᔪᐊᔪᒻᒪᑕ ᒪᓕᒐᕐᒥ ᑲᔪᓯᑎᑦᑎᓇᓱᒃᑎᓪᓗᑕ 
ᑕᒪᒃᑯᓂᖓ ᐃᓚᒌᓄᑦ ᐋᓐᓂᖅᑎᕆᕙᑦᑐᓄᑦ ᐅᑭᐅᖑᓚᐅᖅᑐᖅ. ᑖᓐᓇ ᐊᓪᓚᕝᕕᒐ ᐸᕐᓇᐸᓪᓕᐊᓯᒪᓕᕐᖓᑦ ᖃᓄᖅ 
ᐊᑐᓕᓛᕐᒪᖔᖅ ᖃᓄᒃᑲᓐᓂᖅ ᓄᖅᑲᖓᑎᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᐋᓐᓂᖅᑎᕆᓂᖅ.  
 
ᓄᕖᕝᕙᒥᓗ ᑖᓐᓇ ᐊᓪᓚᕝᕕᒐ ᐅᖃᖃᑎᖃᖃᑦᑕᖅᓯᒪᔪᖅ ᒐᕙᒪᓕᒫᓂ ᐊᔾᔨᒌᙱᑦᑐᓂᒃ ᐊᒻᒪᓗ ᑕᒪᒃᑯᓂᖓ 
ᓯᓚᑎᑦᑎᓐᓃᙶᖅᑐᓂᒃ, ᖃᓄᒃᑲᓐᓂᖅ ᐃᑲᔪᖃᑎᒋᓗᑕ, ᐸᓖᓯᒃᑯᓪᓗ ᑕᒪᓐᓇ ᐊᑐᓕᑦᑎᐊᕈᓐᓇᕐᓂᐊᕐᒪᖔᖅ 
ᒪᓕᒐᐅᓕᖅᑐᖅ.  
 
ᐊᒻᒪᓗ ᐃᓕᓐᓂᐊᕈᑎᓄᑦ ᐋᖅᑭᔅᓱᐃᕙᓪᓕᐊᓪᓗᑕ ᖃᓄᖅ ᐊᑐᕐᓂᐊᕐᒪᖔᖅ ᑕᒪᓐᓇ ᒪᓕᒐᖅ ᑖᒃᑯᓄᖓ ᓄᓇᓕᓐᓄᑦ 
ᑐᓂᖅᑯᑎᒋᓂᐊᕆᓪᓗᑎᒍᑦ ᐊᒡᒍᖅᓯᒪᔪᑦ. ᑖᓐᓇ ᐊᑐᓕᖅᑎᒐᓱᓐᓂᐊᖅᑕᕗᑦ ᒪᓕᒐᓕᐅᖅᑐᑦ ᑎᓰᕝᕙ 2007-ᒥ ᐊᒻᒪᓗ 
ᓇᓗᓇᙱᑦᑐᖅ ᐃᑲᔪᖅᑕᐅᒃᑲᓐᓂᕆᐊᖃᕐᓂᐊᖅᑐᒍᑦ ᑮᓇᐅᔭᒃᑯᑦ.  
 
ᑕᐃᒪᐃᒻᒪᑦ ᐅᐱᓐᖓᔅᓵᖅ ᑖᓐᓇ ᑲᒪᒋᒋᐊᒃᑲᓂᕐᓂᐊᖅᑕᕗᑦ ᒪᓕᒐᓕᕆᔨᐅᓗᑕ ᑲᑎᒪᒃᑲᓐᓂᓕᕐᓂᕈᑦᑕ 
ᐅᐱᓐᖔᖑᓛᖅᑐᖅ. 
 
ᑕᐃᒪᐃᓛᒃ ᓅᕖᕙ 2005-ᒥ, ᑖᒃᑯᐊ ᐸᓖᓯᒃᑯᑦ ᐊᖏᕈᑎᒥᒃ ᐊᑎᓕᐅᖅᓯᔪᒻᒥᒻᒪᑕ ᑖᓐᓇ 
ᐊᑭᑦᑐᕆᐊᕈᑕᐅᒃᑲᓂᕐᓂᐊᖅᑐᓂ $381,000-ᓂᑦ ᑕᒫᓂ ᐊᕐᕌᒎᒋᓂᐊᖅᑕᑎᓐᓂ. ᑖᓐᓇ ᐊᓪᓚᒡᕕᒋᔭᕋ 
ᓇᓗᓇᓐᖏᑦᑐᖅ ᑮᓇᐅᔭᒥᒃ ᐊᑐᒃᑲᓐᓂᕆᐊᖃᕐᓂᐊᖅᑐᖅ ᐸᓖᓯᒃᑯᓐᓄᑦ ᑐᕌᖓᔪᒥᒃ ᑕᒫᓂ ᐊᕐᕌᒎᓂᐊᖅᑐᒥᒃ ᐊᒻᒪᓗ 
ᕿᓂᐅᑎᒃᑲᓐᓂᕆᐊᖃᕐᓂᐊᕐᕆᓪᓗᑎᒍ.  
 
ᑖᒃᑯᐊ ᑕᕝᕙ ᐊᓪᓚᕕᓐᓃᖔᖅᑐᑦ ᐊᑐᕋᓱᑉᐸᑲᑦᑕ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᖃᓄᒃᑲᓐᓂᖅ 
ᐊᑐᓕᖅᑎᑲᓐᓂᕈᓐᓇᕐᒪᖔᑦᑎᒍ ᓇᓗᓇᓐᖏᖅᑐᖅ ᑕᒪᓐᓇ ᐃᑲᔪᖅᑕᐅᖃᓐᓂᕈᓐᓇᓂᐊᖅᑐᖅ ᐃᓄᓐᓂᒃ 
ᐃᖅᑲᓇᐃᔭᖅᑎᖃᒃᑲᓂᖅᔫᒥᒍᑦᑕ. ᖁᕕᐊᓱᑉᐳᖓᓕ ᐃᒃᓯᕙᐅᑖᖅ, ᑖᓐᓇ  

ᐊᓪᓚᒡᕕᒋᔭᕋ ᐊᕐᕌᓂᓂᑦ ᐃᓄᐃᑦ ᐃᖅᑲᓇᐃᔭᖅᑐᑦ ᖁᕝᕙᕆᐊᒃᑲᓂᖅᓯᒪᒻᒪᑕ ᑕᒫᓂ 47-ᐳᓴᓐᒦᓕᖅᑐᑎᒃ. ᑖᓐᓇ 
ᐊᖏᓂᖅᓵᔪᒻᒪᕆᐅᒻᒪᑦ ᐊᕐᕌᓂᓂᑦ.  
 
ᐃᒫᒃ ᐃᓄᓐᓃᓛᒃ ᐃᖅᑲᓇᐃᔭᖅᑎᑲᓐᓂᕐᓂᒃ ᕿᓂᕋᓱᕕᔾᔪᐊᐸᒃᑲᑦᑕ ᐊᒻᒪᓗ ᐃᓕᓐᓂᐊᕐᑎᒃᑲᓐᓂᕈᒪᓪᓗᒋᑦ ᐊᒻᒪ 
ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᖃᐅᔨᓴᕋᓱᐃᓐᓇᐸᑦᑐᑕ ᐃᓄᓐᓂᒃ ᐅᓄᕐᓂᖅᓴᓂᒃ 
ᐃᖅᑲᓇᐃᔭᖅᑎᑦᑎᑲᓐᓂᕈᒪᑦᑎᐊᕐᕋᓗᐊᕐᕋᑦᑕ ᐊᓪᓚᕕᒻᒥ. ᐄ, ᐊᕐᕌᒎᓛᖅᑐᒥ ᓇᓗᓇᓐᖏᑦᑐᖅ ᐊᖏᓪᓕᒋᐊᓛᕐᒥᔪᖅ 
ᐊᒻᒪᓗ ᐸᕐᓇᐸᓪᓕᐊᓪᓗᑕ ᖃᓄᒃᑲᓐᓂᖅ ᓇᓂᓯᒃᑲᓐᓂᕈᓐᓇᓂᐊᕐᒪᖔᑦᑕ ᐃᓄᓐᓂᒃ ᐃᖅᑲᓇᐃᔭᖅᑎᔅᓴᓂᒃ. 51-
ᐳᓴᓐᒦᒍᒪᓛᕋᑦᑕ ᐊᕐᕌᒎᓛᖅᑐᒥ ᖁᓛᓅᕈᓐᓇᕈᑦᑕᓗ ᖁᕕᐊᓇᕕᔾᔪᐊᕐᓂᐊᕐᕆᓪᓗᓂ.  
 
ᑖᒃᑯᐊ ᑕᕝᕙ ᐅᓂᒃᑳᕆᑲᐃᓐᓇᕈᒪᖅᑲᐅᔭᒃᑲ ᑲᑎᒪᔨᐅᖃᑎᓐᓄᑦ ᓇᓗᓇᓐᖏᑦᑐᖅ ᐊᐱᖅᓱᕕᔾᔪᐊᕈᒪᓂᐊᕐᒥᒐᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ ᐃᖅᑲᓇᐃᔭᖅᑎᓂᒃ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐊᔅᓱᓪᓗᑭᐊᖅ. 
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐸᑦ ᑕᐃᑯᖓ ᐊᐱᖅᓱᖅᑕᐅᕕᒻᒨᖃᑎᖃᖁᔭᐅᓪᓗᓂ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᑐᑦ. ᐃᖅᓱᒃᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ. 
 
ᑐᙵᓱᒋᑦᑎ ᒥᓂᔅᑕ. ᖃᐅᔨᒪᓂᐊᕐᕋᑦᑎᒍ ᐊᒻᒪᓗᒃᑕᐅᖅ ᑎᑎᕋᖅᓯᒪᔭᐅᓗᑎᐅᓂᐊᕐᒪᑕ ᑭᒃᑰᒻᒪᖔᑕ ᑖᒃᑯᐊ 
ᐅᖃᐅᓯᕆᑲᐃᓐᓇᒃᑭᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒪᔭᓯ ᑕᓕᖅᐱᓃᑦᑐᖅ, ᑐᖏᓕᕆᔭᕋ, ᒫᑯᓯ 
ᕙᐃᐸ ᐊᒻᒪᓗ ᑖᓐᓇ ᓴᐅᒥᓐᓃᑦᑐᖅ, ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᔪᖅ, ᑎᐊᑦ ᑎᓐᖑ. 
ᑕᒫᓃᖃᑎᒋᓂᐊᖅᑖᒃᑲᒃ ᑖᒃᑯᐊ ᐅᓐᓄᓴ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᐅᖃᓯᒃᓴᖃᑉᐸ? ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᕕᐊᓱᑉᐳᖓ ᒥᓂᔅᑕ ᑕᒪᐅᓐᖓᕈᓐᓇᕐᒪᑦ ᐊᒻᒪ ᓇᓗᓇᓐᖏᑦᑐᖅ 
ᐊᐱᖅᓱᖅᑕᐅᕕᒡᔪᐊᕐᓂᐊᖅᑐᖅ. 
 
(ᑐᓵᔨᒃᑯᑦ) ᐃᒃᓯᕙᐅᑖᖅ, ᖁᕕᐊᓱᑉᐳᖓ ᑲᑎᒪᔨᕋᓛᑦ ᒪᑐᐃᖅᓯᒋᐊᕈᑎᖏᓐᓂᒃ ᐅᖃᐅᓯᖃᕈᓐᓇᕋᒪ 
ᑲᑎᒪᔾᔪᑕᐅᓂᐊᖅᑎᓪᓗᒋᑦ 2007-08 ᑮᓇᐅᔭᑦ ᐊᑐᕈᒫᓐᓂᐊᖅᑐᑦ ᐊᒻᒪᓗ ᐸᕐᓇᐅᑏᑦ ᒪᓕᒐᓕᕆᔨᒃᑯᓐᓄᑦ. 
ᐅᐊᑦᑎᐊᕈᒃᑲᓐᓂᖅ ᒪᓕᒐᓕᐅᖅᑏᑦ ᓂᓪᓕᕈᓐᓇᖅᕕᖃᕐᓂᐊᖅᑐᑦ ᐊᒻᒪᓗ ᐊᐱᖅᓱᕈᒪᒍᑎᒃ ᐊᐱᖅᑯᑎᖃᐅᕐᓂᐊᖅᑐ 
ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐱᔾᔪᑎᒋᓪᓗᒋᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐊᔭᐅᖅᑎᒃᑯᑦ ᑲᑎᒪᖃᑎᖃᕈᓐᓇᓚᐅᖅᑐᑦ ᒥᓂᔅᑕᒥᒃ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ 
ᒥᓂᔅᑕᕆᔭᐅᔪᖅ ᐅᓂᒃᑲᐅᑎᖃᕈᓐᓇᓚᐅᖅᑐᖅ ᒪᓕᒐᓕᕆᔨᒃᑯᑦ ᖃᓄᐃᑦᑐᓂᒃ ᑮᓇᐅᔭᖅᑐᕈᑎᓂᒃ ᐊᑐᕐᓂᐊᕐᒪᖔᑦ 
ᑕᒪᑐᒪᓂ ᐊᕐᕌᒎᒥ ᐊᒡᒋᖅᑐᒥᒃ. 
 
ᐊᒻᒪᓗ ᐃᒃᓯᕙᐅᑖᖅ, ᐅᔾᔨᕆᓚᐅᒥᔭᕗᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐊᑭᑦᓯᕋᕐᒥ ᐃᓕᓐᓂᐊᕐᓚᐅᖅᑐᓂᒃ ᑕᓪᓕᒪᓂᒃ 
ᐃᖅᑲᓇᐃᔭᖅᑎᖃᓕᖅᑐᑦ. ᖁᕕᐊᓇᖅᑐᖅ ᑖᒃᑯᐊ ᐃᓕᓴᖅᑏᑦ ᐃᖅᑲᓇᐃᔭᓕᕐᒪᑕ. ᐊᒃᓱᕈᖅᖢᑐᑎᒃ 
ᐃᓕᓐᓂᐊᖅᑲᐅᑎᓪᓗᒋᑦ ᐊᒻᒪᓗ ᑲᔪᓯᓂᖃᑦᑎᐊᖁᓂᐊᖅᐸᕗᑦ.  

ᐃᒃᓯᕙᐅᑖᖅ, ᑖᒃᑯᐊ ᐊᔭᐅᖅᑎᒃᑯᑦ ᐃᖅᑲᓇᐃᔭᖃᑎᖃᑦᑎᐊᓲᑦ ᒥᓂᔅᑕᕆᔭᐅᔪᒥᒃ ᑕᐃᒃᑯᐊ ᓄᑖᑦ ᖃᑕᓐᖑᑎᒌᓄᑦ 
ᓂᖓᖅᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ ᑲᔪᓯᑎᑕᐅᓚᐅᕐᒪᑦ ᑭᖑᓪᓕᕐᒥ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒫᓘᑎᖃᓚᐅᖅᓯᒪᔪᒍᑦ ᑕᐃᒃᑯᐊ ᐃᖅᑲᑦᑐᐃᔨᕋᓛᑦ 
ᐃᓕᓐᓂᐊᖅᓯᒪᑦᑎᐊᕆᐊᖃᓐᓂᐊᖅᑐᑦ ᐱᕐᔪᐊᕐᕌᓗᓐᓂᒃ ᐱᔭᒃᓴᖅᑖᖅᑎᑕᐅᓯᒪᒻᒪᑕ ᐱᖁᔭᕐᔪᐊᑉ ᐊᑖᒍᑦ 
ᑎᑎᕋᖅᓯᒪᔪᓂᒃ.  
 
ᖁᕕᐊᓱᓚᐅᕐᒥᔪᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐸᕐᓇᐅᑎᖏᑕ ᐃᓗᓕᖃᕋᓯᐅᔾᔨᓯᒪᓚᐅᕐᒪᑕ ᐃᓕᓐᓂᐊᖅᑎᑕᐅᓛᕐᓗᑎᒃ 
ᑖᒃᑯᐊ ᐊᑐᓕᖅᑎᑕᐅᕙᓪᓕᐊᓂᐊᖅᑎᓪᓗᒋᑦ ᐱᖁᔭᕐᔪᐊᑦ. ᓂᕆᐅᑉᐳᒍᑦ ᐅᓪᓗᒥᒧᑦ ᖃᓄᐃᑉᐸᓪᓕᐊᓕᕐᒪᖔᑦ 
ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂᒃ ᐊᑐᓕᖅᑎᑕᐅᓂᐊᖅᑎᓪᓗᒍ ᐱᖁᔭᕐᔪᐊᖅ. 
 
ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒪᓕᒐᓕᕆᔨᒃᑯᑦ ᐃᓚᐃᓐᓈᖅᑎᑦᑎᖃᑦᑕᕐᓂᖃᓚᐅᕐᒪᑕ ᓄᓇᕗᒻᒥ 
ᕿᑐᕐᖓᓖᑦ ᐊᑭᓖᖃᑦᑕᕆᐊᖃᕐᓂᖏᓐᓄᑦ ᐱᖁᔭᕐᔪᐊᑦ ᖃᓄᖅ ᐊᑑᑎᖃᑦᑎᐊᕐᒪᖔᑦ ᐊᒻᒪᓗᑦᑕᐅᖅ 
ᐱᐅᓯᑎᑕᐅᒃᑲᓐᓂᕐᓂᐊᖅᑐᒃᓴᐅᕗᖅ ᑖᓐᓇ ᐱᖁᔭᕐᔪᐊᖅ. 
 
ᐃᒃᓯᕙᐅᑖᖅ, ᐸᕐᓇᐅᑎᕗᑦ ᐅᖃᖅᓯᒪᔪᑦ ᐃᒻᒥᒃᑰᖅᑐᓂᒎᖅ ᐱᕋᔭᑉᐸᑦᑐᓂᒃ ᓇᐅᑦᑎᖅᓲᑎᓄᑦ ᐱᔨᑦᑎᕈᑎᓂᒃ 
ᐋᖅᑭᒃᓱᐃᓇᓱᒃᑐᑦ ᓄᓇᕗᒻᒥᑦ ᐊᑐᕋᔭᖅᑐᓂᒃ. ᑕᒪᓐᓇ ᐊᑯᓂᐊᓗᒃ ᐃᓱᒫᓘᑎᒋᓯᒪᓕᖅᑕᕗᑦ ᐱᓗᐊᕐᓗᒋᑦ ᓄᓇᖕᓂ 
ᐱᔨᑦᑎᕈᑏᑦ ᐊᑐᖅᑕᐅᖃᑦᑕᕐᒪᑕ ᐃᓄᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᐅᖁᒪᐃᔅᓴᐱᔅᓯᓐᓇᖅᑎᓪᓗᒋᑦ ᖄᒃᑲᓐᓂᐊᒍᑦ 
ᐃᖅᑲᓇᐃᔭᖅᑖᖅᑎᑕᐅᒃᑲᓐᓂᖃᑦᑕᕐᒪᑕ ᒪᓕᒐᓕᕆᔨᒃᑯᓐᓄᑦ. 16 ᓄᓇᓖᑦ ᐃᓄᓕᕆᔨᓂᑦ ᑕᐃᒪᐃᑦᑐᓂᒃ 
ᐱᔨᑦᑎᖃᖃᑦᑕᖅᑐᑦ ᐊᒻᒪᓗ ᑮᓇᐅᔭᑦ ᐅᓄᓐᖏᓐᓂᖏᑦ ᖃᐅᔨᒪᒐᓗᐊᖅᖢᑎᒃ ᒪᓕᒐᓕᕆᔨᒃᑯᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒌᒋᐊᖃᖅᐴᒃ ᑕᒪᓐᓇ ᑲᒪᒋᔭᐅᕆᐊᓕᒃ ᐱᓕᕆᐊᖑᓂᐊᕐᒪᑦ. 
 
ᐃᒃᓯᕙᐅᑖᖅ, ᖁᕕᐊᓱᓚᐅᕐᒥᔪᒍᑦ ᒪᓕᒐᓕᕆᔨᒃᑯᑦ ᐊᒃᓱᕉᑎᖃᕐᒪᑕ ᐃᓄᖕᓂᒃ ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑐᑎᒃ 
ᐱᓕᕆᕝᕕᖏᑕ ᐃᓗᐊᒍᑦ. ᒥᓂᔅᑕ ᓵᑦᑎᓐᓃᑦᑎᓪᓗᒍ ᑲᑎᒪᔨᕋᓛᑦ ᑐᓴᖅᑎᑕᐅᓚᐅᖅᓯᒪᔪᑦ ᒫᓂ 66-ᖏᓐᓃᖅᑐᑦ 
ᐃᖅᑲᓇᐃᔮᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐅᓄᓐᖏᑦᑐᑯᓗᐃᑦ ᐃᓄᓐᓄᑦ ᐃᖅᑲᓇᐃᔮᑦ ᑎᒍᒥᐊᖅᑕᐅᒻᒪᑕ ᑕᒪᓐᓇ 
ᐱᐅᓯᕚᓪᓕᒃᑲᓐᓂᕆᐊᓕᒃ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒥᓂᔅᑕᐅᑉ ᐊᖏᖅᓯᒪᑦᑎᐊᕐᓂᖓ 51-ᐳᓴᓐᑎᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕈᒪᓪᓗᓂ ᒫᓐᓇᕈᓘᓂᐊᖅᑐᖅ. 
 
ᑖᒃᑯᐊ ᑲᑎᒪᔨᕋᓛᒃᑯᑦ ᐃᑲᔪᖅᓱᕐᓂᐊᖅᐳᑦ ᒪᓕᒐᓕᕆᔨᒃᑯᓐᓂᑦ ᐃᖅᑲᓇᐃᔭᖃᑎᖃᕐᓗᑎᓪᓗ ᓲᕐᓗ 
ᓯᓚᑦᑐᓴᕐᕕᒃᑯᓐᓂᑦ ᓯᕗᕐᖓᒍᑦ ᐃᓕᓐᓂᐊᖅᑎᑕᐅᖅᑳᖃᑦᑕᕐᓂᐊᕐᒪᑕ ᑭᕙᓪᓕᕐᒥᐅᑦᑕᐃᑦ ᑭᕙᓪᓕᕐᒥ 
ᒪᑐᐃᖅᓯᓂᐊᖅᑎᓪᓗᒋᑦ ᓄᑖᕐᒥᑦ ᐃᑲᔪᖅᑕᐅᕕᒻᒥᑦ, ᐊᓄᓪᓚᔅᓰᕕᒻᒥ. ᑲᑎᒪᔨᕋᓛᑦ ᐃᑲᔪᖅᓱᐃᒻᒥᔪᑦ ᐃᓄᖕᓄᑦ, 
ᐃᓄᐃᑦ ᐱᖅᑯᓯᖏᓐᓄᑦ ᑐᕌᖓᔪᓂᑦ ᒪᒥᓴᐅᑎᓂᒃ ᓴᖅᑭᑦᑎᑉᐸᓪᓕᐊᒍᒪᓕᕐᓂᖏᓐᓂᑦ. ᑕᒪᒃᑯᐊᓗ ᑲᒪᒋᔭᐅᓗᑎᒃ 
ᐅᓄᓗᐊᖅᖢᑎᒃ ᐅᑎᖅᑕᕋᐅᔭᖃᑦᑕᖅᑐᑦ ᐊᓄᓪᓚᔅᓰᕕᒻᒧᑦ. 
 
ᐊᒻᒪᓗ ᑲᑎᒪᔨᕋᓛᖅ ᖃᐅᔨᒪᒻᒥᔪᑦ ᖁᔭᓕᓪᓗᑎᓪᓗ ᓄᓇᓕᓐᓂᑦ ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓂᑦ ᐊᒃᓱᐊᓗᒃ 
ᐱᕐᔪᐊᓂᑦ ᐃᖅᑲᓇᐃᔮᖃᕐᒪᑕ. ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᖕᒪᑕ ᑭᒻᒥᕈᕐᒥᑦ ᐊᒻᒪᓗ ᑲᖏᖅᑐᒑᐱᒻᒥᑦ ᒫᓐᓇ ᑲᑎᒪᔨᕋᓛᖃᓐᖏᑦᑐᑦ ᐃᖅᑲᖅᑐᐃᔨᕋᓛᓂᒃ. 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒪᓕᒐᓕᕆᔨᒃᑯᓐᓂᑦ ᑕᒪᒃᑯᐊ ᓄᓇᓕᓕᒫᑦ ᑲᑎᒪᔨᕋᓛᖃᖅᑐᐃᓐᓇᐅᓕᕐᓂᐊᕐᒪᑕ. 
 
ᐃᒃᓯᕙᐅᑖᖅ, ᖁᕕᐊᓱᒻᒥᔪᒍᑦ ᑖᓐᓇ ᒥᓂᔅᑕ ᒫᓐᓇᕈᓘᓚᐅᖅᑐᖅ ᓴᖅᑭᑦᑎᓚᐅᕐᒪᑦ ᒪᓕᒐᓕᐅᕐᕕᒻᒧᑦ ᐅᑭᐅᖅᑕᖅᑐᒥ 
ᐸᓖᓯᓕᕆᓂᕐᒧᑦ ᐅᓂᒃᑳᒥᑦ ᐊᒻᒪᓗ ᐸᓖᓯᓕᕆᓂᕐᒧᑦ ᓄᓇᕗᒻᒥ ᐅᓂᒃᑳᒥᑦ. 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓘᑎᖃᐃᓐᓇᖃᑦᑕᖅᑐᑦ ᐅᖄᓚᐅᑏᑦ ᑐᐊᕕᕐᓇᖅᑐᒧᑦ ᐸᓖᓯᓄᑦ ᐅᖄᓚᒐᓱᑦᑐᓄᑦ 
ᐱᔨᑦᑎᕈᑏᑦ ᐊᑲᐅᓐᖏᓕᐅᕈᑎᒋᔭᐅᓂᖏᓐᓄᑦ ᓄᓇᕗᒻᒥ ᐸᓖᓯᓕᕆᓂᕐᒧᑦ ᐅᓂᒃᑳᑦ ᐅᖃᖅᓯᒪᔪᑦ ᓄᓇᓕᓐᓂᒎᖅ 
ᐃᖢᕆᔮᓐᖏᒻᒪᑕ ᐃᖃᓗᓐᓃᑎᓪᓗᒍ ᑕᐃᓐᓇ ᑐᐊᕕᕐᓇᖅᑐᒃᑯᑦ ᐸᓖᓯᒃᑯᑦ ᐅᖄᓚᕕᐅᑎᓪᓗᒋᑦ ᑭᐅᔭᐅᖃᑦᑕᕐᓂᖓ. 
ᐊᑯᓂᐅᓗᐊᖅᑐᐊᓘᖃᑦᑕᕐᒪᒡᒎᖅ ᐊᒻᒪᓗ ᑐᓐᖓᓇᓐᖏᖢᑎᒃ ᐅᕝᕙᓘᓐᓃᑦ ᑲᑎᓐᖓᖅᑰᔨᓐᖏᓗᐊᖅᖢᑎᒃ. 
ᓄᓇᖅᑲᑎᒌᑦ ᖃᓄᖅᑑᕈᑎᒃᓴᓕᐅᓚᐅᖅᑐᑦ ᐅᖄᓚᐅᑎᓕᕆᔨᑕᖃᕐᓗᓂ 5-ᒨᖔᓕᕌᖓᑦ ᑕᐃᑲᓂ ᐸᓖᓯᒃᑯᓐᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᒫᓐᓇᕈᓘᓚᐅᖅᑐᑦ ᐳᓛᕆᐊᓚᐅᖅᑐᑦ ᐃᖃᓗᖕᓂ 
ᐸᓖᓯᒃᑯᑦ ᑎᑎᕋᕐᕕᖓᓐᓄᑦ. ᑕᐃᒃᑯᐊ ᐅᖄᓚᐅᑏᑦ ᐆᒃᑐᖅᑕᐅᓚᐅᓐᖏᒃᑲᓗᐊᖅᑎᓪᓗᒋᑦ. ᑲᑎᒪᔨᕋᓛᑦ 
ᑲᑎᒪᖃᑎᖃᖃᑦᑕᓚᐅᖅᑐᑦ ᐊᒻᒪᓗ ᐊᐱᖅᓱᑲᑕᒃᖢᑎᑦ ᐸᓖᓯᒃᑯᓐᓂ. ᐃᒃᓯᕙᐅᑖᖅ, ᐱᒋᐊᖅᑎᑕᐅᔪᓂᑦ ᑕᑯᔪᒪᔪᒍᑦ 
ᓱᕐᓗ ᓂᖓᑦᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ ᑲᔪᓯᑎᑕᐅᓗᑎᑦ ᐊᒻᒪᓗ ᓄᓇᓕᓐᓂ ᐅᓄᒃᑲᓂᖅᑐᓂᑦ 
ᓴᖅᑭᔮᖅᑎᑕᐅᓗᑎᑦ. ᐃᑲᔪᖅᓱᐃᖏᓐᓇᖅᐳᒍᑦ ᒪᓕᒐᓕᕆᔨᒃᑯᑦ ᑕᐃᒪᐃᑦᑐᓂᑦ ᐋᖅᑭᔅᓱᐃᕙᓪᓕᐊᓇᓱᑦᑎᓪᓗᒋᑦ 
ᖃᑕᓐᖑᑎᒌᑦ ᐃᖢᖃᔮᓐᖏᑦᑐᑦ ᐊᑲᐅᓐᖏᓕᐅᕈᑎᔪᓪᓘᓐᓃᑦ ᐃᑲᔪᖅᑕᐅᖃᑦᑕᓂᐊᕐᒪᑕ ᐃᓄᐃᑦ ᐱᖅᑯᓯᖏᑦ 
ᑐᓐᖓᕕᒋᔭᐅᓗᑎᑦ. ᐊᔭᐅᕆᕗᒍᑦ ᒥᓂᔅᑕᒥᑦ ᑮᓇᐅᔭᖅᑖᖅᑎᑦᑎᑲᓐᓂᖁᔨᓪᓗᑕ ᑕᒪᒃᑯᓄᖓ ᑐᕌᖓᔪᓂᑦ. 
 
ᖁᕕᐊᓱᒃᑐᒍᑦ ᓯᕗᓪᓕᖅᐹᖅ ᓄᓇᕗᒻᒥ ᑭᒃᑯᓕᒫᑦ ᐱᔪᓐᓇᐅᑎᖏᑦᑕ ᑲᑎᒪᔨᖏᑦᑕ ᐊᕐᕌᒍᑕᒫᖅᓯᐅᑎᖏᑦ 
ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᒻᒧᑦ ᑭᖑᓪᓕᕐᒥ ᑲᑎᒪᕕᔾᔪᐊᕐᓂᖃᕐᑎᓪᓗᑕ ᑐᖏᓕᖏᓐᓂ ᑕᑯᔪᒫᕐᓂᐊᖅᓯᒪᔪᒍᑦ 
ᑕᒪᑐᒪᓂ ᐊᕐᕌᒍᒥ. 
 
ᐃᒃᓯᕙᐅᑖᖅ, ᒥᓂᔅᑕ ᐅᖃᓚᐅᕐᒥᔪᖅ ᓄᕕᕝᕙ 2005-ᖑᑎᓪᓗᒍ ᐱᖓᓱᓄᑦ ᐊᕐᕌᒍᓄᑦ ᐋᖅᑭᔅᓯᒪᔪᓂᑦ 
ᐸᓖᓯᓕᕆᓂᕐᒧᑦ ᐱᔨᑦᑎᕈᑎᓂᑦ ᐊᖏᕈᑎᓂᑦ ᐊᑎᓕᐅᖃᑎᖃᓚᐅᕐᒪᑕ, ᐋᔩᖃᑎᒌᓐᓂᒃᑰᕈᑎᖃᓚᐅᕐᒪᑕ ᐸᓖᓯᒃᑯᓐᓂ 
ᑲᓇᑕᓕᒫᒥ. ᑕᐃᒪᐃᑦᑑᓂᖓᓂᑦ $381,000 ᑲᓐᓃᑦ ᑕᒪᑐᒧᖓ ᐊᕐᕌᒍᒧᑦ ᐃᓚᔭᐅᓚᐅᖅᑐᑦ ᐊᒻᒪᓗ ᒪᓕᒐᓕᕆᔨᒃᑯᑦ 
ᐅᓄᒃᑲᓂᖅᑐᓂᑦ ᑐᔅᓯᕋᕐᓂᐊᕐᕙᓗᒃᑐᑎᑦ ᐸᓖᓯᒃᑯᑦ ᑳᓐᑐᕌᖃᕐᑎᑕᐅᓂᐊᖅᑎᓪᓗᒋᑦ 2007-08 ᐊᕐᕌᒍᖓᓂ.. 
 
ᓂᕆᐅᒃᑐᒍᑦ ᑕᒪᑐᒪ ᒥᒃᓵᓄᑦ ᑐᓴᐅᒪᑎᑕᐅᑦᑎᐊᖃᑦᑕᓂᐊᕐᓂᑎᓐᓂ. ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ. 
ᓂᕆᐅᒃᐳᖓ ᑖᒃᑯᐊ ᒪᓕᒐᓕᐅᖅᑏᑦ ᓇᖕᒥᓂᖅ ᐅᖃᐅᓯᖃᕐᓂᖏᓐᓂᒃ ᐃᓱᒫᓘᑎᒥᓐᓂᓪᓗ 
ᓂᓪᓕᐅᑎᖃᕐᓂᐊᕐᓂᖏᓐᓂ ᒪᓕᒐᓕᕆᔨᒃᑯᑦ 2007/08 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐸᕐᓇᐅᑎᖏᓪᓗ 
ᑲᒪᒋᔭᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 
ᒪᓕᒐᖅ 77(2) ᐊᑐᕐᓗᒍ 10-ᒥᓂᓯᖃᕐᑎᑕᐅᕗᑎᑦ ᐊᒻᒪᓗ ᒪᓕᒐᖅ 77(2) ᒪᓕᒃᖢᒍ ᐃᓱᒪᖅᓲᑎᒋᔭᐅᓗᓂ 
ᐃᒃᓯᕙᐅᑕᕆᔭᐅᔪᓄᑦ ᒪᓕᒐᓕᐅᖅᑎ ᐊᑕᐅᓯᐊᖏᓪᓗᓂ ᓂᓪᓕᕈᓐᓇᖅᑐᖅ ᑭᓯᐊᓂ ᐃᓘᓐᓇᖏᑦ ᓂᓪᓕᕈᒪᔪᑦ 
ᓂᓪᓕᑐᐃᓐᓇᐅᓯᒪᓕᖅᐸᑕ. 
 
ᐊᒻᒪᓗ ᐃᓕᔅᓯᓐᓄᑦ ᐅᖃᕈᒪᒻᒥᔪᖓ ᐊᔪᕐᓇᖏᑦᑕᕌᖓ ᐊᐱᖅᑯᑎᑎᑦ ᐊᐱᖅᑯᑎᒋᖃᑦᑕᓂᐊᕐᓗᒋᑦ ᒪᒃᐱᖅᑐᒐᖅᑎᒍᑦ 
ᕿᒥᕐᕈᓇᓕᕈᑦᑕ ᒪᓕᒐᓕᕆᔨᒃᑯᑦ ᐱᓕᕆᐊᖏᓐᓂᒃ. ᑭᓱᑐᐃᓐᓇᕐᓄᑦ ᑐᕌᖑᔪᑦ ᐅᖃᐅᓯᔅᓴᐃᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᔅᑕ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐳᓚᕋᖅᖢᖓ ᑕᐹᓂ 
ᑭᒡᒐᖅᑐᕐᕕᒋᔭᓐᓂ ᐊᒻᒪᓗ ᕼᐊᒻᒪᓚᒃᑯᓐᓂ ᑲᑎᒪᖃᑎᖃᖃᑦᑕᖅᖢᖓ. ᑖᒃᑯᐊ ᐅᕙᓐᓄᑦ ᐅᖃᐅᓯᐅᓚᐅᖅᑐᑦ 
ᐅᖃᐅᓯᐅᖁᔭᐅᔪᑦ ᓇᓗᓇᐃᒐᓛᕌᕐᔪᒍᒪᓪᓗᒋᑦ.  
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᑎᒃᑯᐊᖅᑕᐅᖃᑦᑕᖅᑐᑦ ᐸᓖᓯᓕᕆᓂᕐᒧᑦ ᑲᑎᒪᔨᐅᓂᐊᖅᑐᓄᑦ ᕼᐊᒻᒪᓚᒃᑯᑦ ᕼᐊᒻᒪᓚᐅᔪᑦ ᑖᒃᑯᐊ 
ᑎᒃᑯᐊᖅᑕᐅᔪᖃᕆᐊᕌᖓᑦ ᓄᓇᓕᖕᓂ, ᕼᐊᒻᒪᓚᐃᑦ ᑲᑎᒪᔨᖏᑦ ᖃᐅᔨᑎᑕᐅᖃᑦᑕᕈᒪᒻᒪᑕ ᑖᒃᑯᓂᖓ 
ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᑖᒃᑯᐊ ᖃᐅᔨᒪᑎᑕᐅᓐᖏᑎᓪᓗᒋᑦ ᕼᐊᒻᒪᓚᒃᑯᑦ ᓂᕈᐊᖅᓯᔪᖃᕐᓂᕌᖓᑦ 
ᕼᐊᒻᒪᓚᒃᑯᓐᓄᑦ ᑲᑎᒪᔨᐅᔪᒥᑦ ᑖᒃᑯᓄᖓ ᓄᓇᓕᖕᓄᑦ ᓂᕈᐊᖅᑕᐅᓯᒪᔪᓄᑦ ᑕᒪᓐᓇ ᓈᒻᒪᖃᑦᑕᖏᓐᓂᖓᓄᑦ ᑖᓐᓇ 
ᓇᓗᓇᐃᒐᓛᖅᑳᕐᓗᒍ. ᐊᒻᒪᓗ ᑖᓐᓇᐃᓛᒃ ᓈᒻᒪᖏᓪᓚᕆᖕᒪᑦ, ᑖᒃᑯᐊ ᐊᔭᐅᖅᑎᒃᑯᑦ ᑲᑎᒪᔨᕋᓛᖓᑦᑕ ᐃᒃᓯᕙᐅᑕᖓ 
ᐅᖃᐅᓯᕆᖅᑲᐅᔭᖓ. 
 
ᓇᓗᓇᓐᖏᒃᖢᓂᓗ ᑖᒃᑯᐊ ᐸᓖᓯ ᓄᖅᑲᖓᔭᕆᐊᖃᕐᒥᔪᑦ ᑭᓯᐊᓂ ᐃᓐᓇᕐᒥᑦ ᐅᖄᓚᔪᖃᕋᓱᑦᑎᓪᓗᒍ 
ᑐᐊᕕᕐᓇᖅᑐᖃᖅᑎᓪᓗᒍ ᐅᕗᓐᖓ ᐃᖃᓗᖕᓄᑦ ᐅᖄᓚᔪᖃᕆᐊᖃᓲᖑᒻᒪᑕ ᓲᖃᐃᒻᒪ ᑖᒃᑯᐊ 9-5 ᐃᖅᑲᓇᐃᔭᕐᒪᑕ. 
5-ᒦᖔᓕᕌᖓᑦ ᓇᓂᑭᐊᖅ ᐳᓛᖅᓯᒪᔪᓐᓇᕐᒪᑕ ᐃᓛᒃ, ᐳᓛᕈᓐᓇᖅᖢᑎᓪᓗ ᐅᖃᓚᐅᓯᔭᐃᓐᓇᖃᑦᑕᖅᑑᒐᓗᐊᑦ 
ᑕᐃᒃᑯᐊ on call -ᒦᑦᑐᑦ. ᑕᐃᒪᓐᓇᐃᑎᓪᓗᒍ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᖃᓐᖏᑎᓪᓗᒍ ᑕᕝᕙᓂ 
ᑭᐅᔨᐅᕕᐅᖃᑦᑕᖅᑐᒥ ᑖᓐᓇ ᓈᒻᒪᖏᒻᒪᑦ. ᐃᒪᓐᓇᓕ ᐃᓱᒪᔅᓴᖅᓯᐅᕈᑎᔅᓴᒥᑦ ᐅᖃᐅᔾᔭᓚᐅᖅᑯᖓ, ᖃᓄᐃᒻᒪᑦ 
ᑲᓇᑕᒥᐅᑕᐅᓪᓗᑕ Federal Government-ᑯᓐᓂ ᑖᒃᑯᐊ ᐸᓖᓯᒃᑯᑦ ᑲᒪᒋᔭᐅᑎᓪᓗᒋᑦ, ᓄᓇᓕᖕᓂ 
ᐃᖅᑲᓇᐃᔮᔅᓴᖃᑦᑎᐊᓐᖏᑎᓪᓗᒋᑦ ᒥᑭᑦᑐᓂᑦ ᐱᓗᐊᓐᖑᐊᖅᑐᒥᑦ ᒐᕙᒪᒃᑯᓐᓂ ᐃᖅᑲᓇᐃᔮᔅᓴᖃᓐᖏᑦᑐᓂᑦ, 
ᐸᓖᓯᒃᑯᓐᓂ ᑕᕝᕙᓂ ᐃᓄᖕᒥ ᑭᐅᔨᑕᖃᓐᖏᓚᖅ ᓄᓇᓕᖕᓂ ᑕᕝᕙᓂ?  
 
ᓄᓇᓕᓗᒃᑖᑦᑎᐊᑦ ᐃᓄᖕᒥ ᑭᐅᔨᑕᖃᓪᓗᐊᖅᑰᔨᒐᓗᐊᕐ ᑕᕝᕙᓂ Local Detachment-ᖑᔪᒥᒃ. Federal 
ᒐᕙᒪᒃᑯᓐᓂᖅᑲᐃ ᑕᒪᓐᓇ ᐋᖅᑭᒋᐊᖅᑕᐅᔪᓐᓇᕋᔭᖅᐳᖅ. ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᐊᐅᑦᑎᐊᕈ. 
 
ᑕᐃᒪᓐᓇᐃᑎᓪᓗᒍ ᓇᓗᓕᖅᓯᒪᑦᑎᐊᖃᑦᑕᕐᒪᑕ ᑕᒪᒃᑯᐊ ᐃᓐᓇᐃᑦ ᑐᐊᕕᕆᓕᖢᓂᔾᔪᒡᓗ ᑲᑉᐱᐊᓱᐊᓕᖅᖢᑎᒡᓗ 
ᐃᒪᓐᓇᐃᑑᖃᑦᑕᕐᓯᒪᒻᒪᑕ, ᓇᒧᙵᕐᕕᒃᓴᖃᖏᓪᓚᑦᑖᕐᓯᒪᖕᒪᑕᐃᓛᒃ. ᐊᒡᓛᓪᓗᓃᑦ ᐅᖄᓚᖁᔭᐅᓪᓗᖓ 
ᐅᖄᕕᐅᖃᑦᑕᕐᓯᒪᔪᖓ ᐊᖏᕐᕋᓐᓂ ᑐᐊᕕᕐᓇᖅᑐᖃᓕᕌᖓ.  
 
ᑕᐃᒪᓐᓇᐃᑎᓪᓗᒍ ᐅᖄᓚᔭᕆᐊᖃᖅᑎᓪᓗᑕ ᑲᑎᒪᔨᐅᓗᑕ ᓈᒻᒪᖏᑦᑐᖅ, ᐸᓖᓯᒃᑯᓐᓄ ᑐᐊᕕᕐᓇᖅᑐᖃᑦᑎᓪᓗᒍ. 
ᑖᓐᓇ ᐃᓱᒪᒃᓴᕐᓯᐅᕈᑎᒋᔭᐅᓂᐊᕐᒪᑦ ᑖᓱᒧᖓ Justice Minister-ᒧᑦ ᑖᓐᓇ ᓇᓗᓇᐃᒐᓛᒍᒪᖅᑲᐅᓪᓗᒍ. ᑖᒃᑯᐊ 
ᑕᕝᕙ ᓇᓗᓇᐃᕈᒪᑐᐃᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᑎᖅᑕᖃᕈᓐᓃᕋᒪ, ᐅᖃᐅᓯᒃᓴᖃᕈᒪᔪᓂᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᒃᑯᐊ ᐅᖃᐅᓯᕆᔾᔮᕈᓐᓃᒃᑲᒃᑕᒃᑲ, My Colleague ᐅᖃᐅᓯᕆᖕᒪᒋᑦ ᓈᒪᑦᑎᐊᓈᖅᖢᒍ ᖃᓄᖅ 
ᐅᖃᑦᓯᐊᒃᑲᓐᓂᕆᐊᒃᓴ ᐊᔪᕐᓇᕐᓯᒻᒪᑦ.  
 
ᑭᓯᐊᓂ ᑖᒃᑯᐊ ᒪᒃᐱᒐᖓᓂ ᐅᖃᓪᓚᕋᑖᖅᑕᖓᑕ ᒥᓂᔅᑕ, 13 ᐅᖃᒐᓛᒍᒪᔪᖓ. The Department continues 
(ᑐᓵᔨᒃᑯᑦ) ᑖᒃᑯᐊ ᒪᓕᒐᓕᕆᔨᒃᑯᑦ ᐃᒪᓐᓇ ᐱᓕᕆᐊᖃᐃᓐᓇᕋᓱᐊᖃᑦᑕᖅᑐ ᐱᔨᑦᓯᕋᐅᑎᒋᔭᒥᓂ ᐃᓄᐃᑦ 
ᐱᖅᑯᓯᑐᖃᖏ ᒪᓕᒃᖢᒋᑦ.  
 
ᑕᒪᓐᓇ ᐱᐅᔪᒻᒪᕆᐅᔪᖅ. ᐅᖃᐅᓯᑐᐃᓐᓇᐅᙱᑦᑑᒐᓗᐊᖃᐅᓇᐃ. ᐄ, ᑕᐃᒪ ᖃᐅᔨᒪᒐᑦᑕ ᐅᕙᒍᑦ ᓇᖕᒥᓂᖅ 
ᓄᓇᑦᑎᓐᓂ ᑕᒪᒃᑯᐊ ᓄᓇᓕᐊᓛᕐᒥᐅᑕᐃᑦ, ᑖᒃᑯᐊ ᓄᓇᓕᐊᓛᕐᒨᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᒪᒃᑯᒃᑐᑦ ᐊᓄᓚᒃᓯᐊᑦ 
ᑖᒃᑯᐊ ᐃᓐᓇᐃᓪᓗ ᐊᒻᒪᓗ ᒪᒃᑯᒃᑐᑦ.  
 
ᑲᑎᑎᑕᐅᒍᓐᓇᖃᑦᑕᕐᒪᑕ ᐅᖁᒪᐃᒃᓴᕐᑎᑕᐅᙱᒃᖢᑎᒃ ᐸᕐᕕᓴᒃᑕᐅᖏᒃᖢᑎᒡᓗ ᐊᓯᒥᓄᑦ. ᑕᒪᓐᓇ 
ᐃᑲᔪᕐᓂᖃᒻᒪᕆᒃᑐᖅ. ᐊᒻᒪᓗᑦᑕᐅ, ᐊᓯᐊᓂ ᐅᖃᐅᓯᖃᕈᒪᒋᓪᓗᖓ ᐅᐱᒋᒍᒪᔭᕋ ᒥᓂᔅᑕ, ᑕᕝᕙᓂ ᕿᑎᐊᓂ 
ᐅᖃᕐᓯᒪᖕᒪᑦ ᐃᒪᓐᓇ ᐱᓕᕆᐊᖃᐃᓐᓇ ᐱᓕᕆᐊᖃᓱᐊᖏᓐᓇᕐᓂᐊᕐᐳᒍᑦ ᐃᖅᑲᓇᐃᔭᖅᑎᑖᕋᓱᖃᑦᑕᕐᓗᑕ ᐃᓄᖕᓂᒃ. 
ᑖᓐᓇ ᐸᑦᑕᕐᑐᕆᐊᖃᖅᑕᕋ.  

>>ᐸᑦᑕᑐᖅᑐᑦ 
 
ᐄᓛᒃ, ᐊᐱᕆᓚᐅᕋᒃᑭᑦ ᐃᓄᓕᕆᔨᒃᑯᑦ ᑮᓇᐅᔭᖅᑐᖁᑎᒃᓴᖏᑦ ᐱᓕᕆᐊᕆᔭᐅᑎᓪᓗᒋᑦ ᐃᒪᓐᓇ ᓲᕐᓗ ᐃᓄᒃᑐᑦ 
ᐃᓄᓕᕆᔨ ᐃᓄᑐᐃᓐᓇᐃᑦ ᑕᒪᒃᑯᐊ ᖃᐅᔨᒪᑦᓯᐊᖅᑐᑦ ᐃᓄᐃᑦ ᐱᖅᑯᓯᖏᓐᓂᒃ ᑕᐃᒪᓐᓇ 
ᐃᓄᓕᕆᔨᙳᕐᐸᓪᓕᐊᔪᓐᓇᖁᓪᓗᒋᑦ ᐊᐱᕆᓚᐅᕋᒃᑯ. ᐊᑐᖅᑕᐅᔪᓐᓇᕐᒪᑕᓗ ᓄᓇᓕᖕᓂᒥᐅᑕᐅᔪᓄᑦ. 
 
ᑕᒪᓐᓇ ᐱᐅᔪᒻᒪᕆᐅᕗᖅ ᐊᓪᓗᕈᑎᒋᔭᖓᑦ ᐃᓄᓕᕆᔨᓄᑦ. ᓲᕐᓗ, ᒪᓕᒐᓕᕆᔨᒃᑯᓐᓂᐅᒐᓗᐊᕐᐸᑦ 
ᐃᓄᓕᕆᔨᒃᑯᓐᓂᓘᓐᓃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑕᒪᒃᑯᐊ ᐃᓄᓕᕆᔩᑦ ᑕᐃᒪᓐᓇ ᐊᑐᖅᑕᐅᑦᓯᐊᕈᓐᓇᕐᒪᑕ, 
ᐃᓄᖕᓂ ᐃᓕᖅᑯᓯᖏᓐᓂᒃ ᖃᐅᔨᒪᑦᓯᐊᖅᑐᓂᓛᒃ.  
 
ᐄ, ᑕᒪᓐᓇ ᐱᓕᕆᐊᕆᔭᐅᓪᓚᕆᒋᐊᖃᕐᒪᑦ ᒪᓕᒐᕆᔭᐅᓕᕐᓗᓂᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᑰᓕ. 
 
ᑰᓕ: ᑖᒃᑯᐊ ᐅᖃᐅᓯᕆᓂᐊᖅᑕᕗᑦ ᐃᓕᖕᓄᑦ ᑐᕌᖅᑎᑐᐃᓐᓇᖏᑕᕗᑦ, ᑭᓯᐊᓂ ᑖᓐᓇ ᒐᕙᒪᕗᑦ. 
 
ᑕᐃᒪᖓᓐᓂ ᑕᐅᕗᖓ ᓯᕗᓂᑦᑎᓐᓄᓕᒫᑦ ᒐᕙᒪᐅᓂᐊᖅᑐᒃᓴᐅᒻᒪᑦ, ᐋᖅᑭᒃᐸᓪᓕᐊᒋᐊᖃᕐᒪᑦ. ᑖᒃᑯᐊ 
ᐅᖃᐅᓯᕆᓂᐊᖅᑕᕗᑦ ᑐᓴᖃᑦᑕᖅᑕᕗᑦ ᐃᓕᔅᓯᓐᓄᑦ ᑐᕌᖓᔅᓯᐊᖅᑐᑦ. ᐊᒻᒪᓗ ᖁᔭᓐᓇᒦᕈᒪᓪᓗᓯ 
ᑕᐃᑲᓃᓚᐅᖅᑎᓪᓗᑎᑦ ᐊᒻᒪᓗ ᑕᐃᒃᑯᐊ Deputy ᒥᓂᔅᑕ Correctional Facility ᒥᒃᓵᓄᑦ ᐊᒃᓱᐊᓗ ᐃᓄᐃᑦ 
ᑕᐃᒃᑯᐊ ᑕᐃᑲᓂ ᖁᕕᐊᓱᓚᐅᕐᒪᑕ ᖃᐅᔨᒪᑦᓯᐊᕐᓂᐊᕐᐳᓯ. . .  
 
That’s the good sign, that’s a good way to . . . (ᑐᓵᔨᒃᑯᑦ) ᑕᒪᓐᓇ ᐱᐅᔪᒻᒪᕆᐅᒻᒪᑦ ᒐᕙᒪᒃᑯᑦ 
ᒥᓂᔅᑕᖓᑦ ᐊᒻᒪᓗ ᑐᒡᓕᖓ ᓄᓇᓕᓐᓅᖃᑦᑕᕆᐊᖃᓐᓂᖏᑦ ᑕᐃᒪᓐᓇ ᐊᓄᓪᓚᒃᓰᕕᑦᑖᓂᐊᖅᑎᓪᓗᑕ ᑲᖏᖅᖠᓂᕐᒥ.  
 
ᑖᒃᑯᐊ ᒪᑐᐃᕈᑎᒃᑲ ᐅᖃᐅᓯᖃᓐᓂᐊᖅᑐᑦ ᐊᔾᔨᐸᓗᖏᓐᓂᒃ ᐆᒪ ᑲᑎᒪᔨᐅᖃᑎᒪ ᐅᖃᐅᓯᕆᖃᐅᔾᔭᖏᓐᓂᒃ ᑕᐃᒪ 
ᐱᐊᓂᒃᓯᒪᓕᕋᒪ ᐃᓅᓯᓐᓂ ᑕᒪᒃᑯᓂᖓ ᐃᑲᕐᕋᓂᒃ ᓲᕐᓗ 8-ᒥᑦ 5-ᒧᑦ ᐸᓖᓯᒃᑯᑦ ᐱᓕᕆᖃᑦᑕᕐᒪᑕ. ᑕᒪᒃᑯᐊ 
ᓄᓇᑦᑎᓐᓂᒥᐅᓄᑦ ᐃᖢᐊᕆᔭᐅᖃᑦᑕᖏᒻᒪᑕ. ᐅᖃᓚᐅᕋᒪ ᐸᓖᓯᒃᑯᑦ ᐊᖏᔪᖅᑳᖓᓐᓄᑦ ᑖᒃᑯᐊ ᐃᒥᐊᓗᖕᓂᒃ 
ᐊᖓᔮᓐᓇᕐᑐᓂᓪᓗ ᑕᒪᒃᑯᐊ ᑎᑭᑎᑦᓯᒐᓱᐊᕐᑐᑦ ᖃᐅᔨᒪᔫᔮᕐᒪᑕ ᓲᕐᓗ ᑭᓯᐊᓂ ᐃᓛᒃ ᓄᖅᑲᕐᓯᒪᓐᓇᐅᓕᖅᐸᑦ 
ᐅᓪᓗᒥᒥ ᐃᖅᑲᓇᐃᔭᖅᑐᖃᕈᓐᓃᕌᖓᑦ ᐸᓖᓯᒃᑯᓐᓂ.  
 
ᐃᒥᐊᓗᖕᓂᒃ ᐊᖓᔮᓐᓇᕐᑐᓂᒡᓗ ᑕᐃᒪᓐᓇᐃᓕᐅᖃᑦᑕᕐᒪᑕ. ᒥᓂᔅᑐ ᐊᐱᕆᒃᑲᓐᓂᓐᓂᐊᖅᑕᕋ ᑕᒪᓐᓇ 
ᐸᕐᓇᐅᑎᒋᓯᒪᔭᖓᑦ ᒐᕙᒪᓗᒃᑖᓄᑦ ᐱᓕᕆᐊᕆᔭᐅᒋᐊᖃᕐᒪᑦ ᑕᒪᒃᑯᓂᖓ ᐊᖓᔮᕐᓇᕐᑐᓪᓗᓂᒃ ᑎᑭᑎᑦᓯᖃᑦᑕᕐᑐᓄᑦ 
ᐃᒥᐊᓗᖕᓂᒡᓗ. ᐊᒻᒪᓗᑦᑕᐅᖅ ᖃᓄᒃᑲᓐᓂ ᓄᓇᓕᓐᓂᒥᐅᑦ ᐃᓚᐅᒋᐊᖃᕐᒪᑕᐅᒐᓗᐊᖅ.  
 
ᑖᒃᑯᐊ ᐸᓖᓯᒃᑯᑦ ᐃᒻᒪᓇ ᐱᓕᕆᑦᓯᐊᕐᑐᒻᒪᕆᐊᓘᒐᓗᐊᑦ ᑕᒪᒃᑯᓂᖓ ᑎᒍᓯᖃᑦᑕᕐᖢᑎᒃ ᖃᓄᖓᓴᖃᑦᑕᕐᑐᓂᒃ 
ᑕᐃᒪᓐᓇ.  
 
ᑭᓯᐊᓂ ᐸᕐᓇᐅᑎᖃᕆᐊᖃᕋᑦᑕ ᐊᓯᐊᒍᒃᑲᓐᓂᖅ ᐊᖏᓂᕐᓴᒥᒃ ᐸᓖᓯᒃᑯᓐᓄᑐᐃᓐᓇᖅ ᐱᓕᕆᐊᕆᔭᐅᓐᖏᑦᑐᒥᒃ 
ᐊᓯᖏᓐᓄᑦᑕᐅᖅ ᒪᓕᒐᓕᕆᔨᒃᑯᓐᓄᑦ ᐱᓕᕆᐊᕆᔭᐅᔪᒥᒃ. ᑕᐃᒪᓐᓇ  

ᓄᓇᓖᑦ, ᐱᓗᐊᖅᑐᒥᒃ ᑕᒪᒃᑯᐊ ᐃᓐᓇᖁᑎᒋᔭᖅᐳᑦ ᑕᐃᒪᓐᓇ ᐃᓕᓯᒪᑎᑕᐅᔪᓐᓇᖁᓪᓗᒋᑦ ᐃᓐᓇᑐᖃᐃᑦ ᑕᒪᒃᑯᐊ 
ᖃᐅᔨᒪᓗᐊᕌᓗᓐᖏᒻᒪᑕ. ᖃᓄᖅ ᑕᒪᒃᑯᐊ ᐊᖓᔮᕐᓇᑐᓪᓗᕐᐃᑦ ᐊᑐᕐᓗᒋᑦ ᖃᓄᐃᓕᐅᕈᑕᐅᓲᖑᒻᒪᖔᑖ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ ᑕᑉᓇ ᓂᓪᓕᕈᑎᒋᔪᒪᖅᑲᐅᒐᒃᑯ ᐅᓐᓄᐊᒃᑯᑦ ᐅᒃᑯᐊᕐᓯᒪᖃᑦᑕᕐᒪᑦ RCMP ᐊᒻᒪᓗ 
ᐱᕋᔭᕐᔪᐊᕐᑐᐊᓗᓐᓂᒃ ᑕᑯᖃᑦᑕᓕᖅᖢᑕ ᒫᓐᓇᐅᓕᕐᑎᓪᓗᒍ ᐆᓐᓄᐊᒃᑯᑦ. ᐱᓗᐊᖅᑐᒥᒃ ᐃᒃᐸᓵᓂ ᑕᐃᓐᓇ 
ᐃᓐᓇᒻᒪᕆᐊᓗᒃ ᐃᕐᓂᕐᒥᓂᒃ ᐊᐃᒃᓯᕐᖢᓂ ᐃᒪᓐᓇᐃᓕᖕᒪ ᐊᒃᓱᕈᖅᑐᕕᓂᐅᓂᖓ ᑐᑭᓯᑦᑎᐊᓚᐅᕐᑕᕋ. 
ᓯᕙᓂᖃᑦᑕᕋᓗᐊᕐᒪᑕᒍᖅ ᐳᑭᑦᑕᓕᓐᓄᑦ ᑭᐅᔪᖃᕈᓐᓇᖏᒻᒪ, ᑭᐅᔪᖃᕈᓐᓇᖏᓐᓇᒪᒡᒍᖅ 5-ᒧᐊᖅᑎᓪᓗᒍ ᐅᑉᓛᒃᑯᑦ. 
ᐃᒻᒥᓂᒎᖅ ᐊᐃᓕᓚᐅᖅᑕᖓ ᖃᓄᑭᐊᕈᖅ telephone-ᒨᖅᑐᕕᓃᑦ.  
 
ᑕᐃᓐᓇᒎᖅ ᓯᕐᓗᐊᖓ ᓯᕐᓗᐊᖓᒍᖅ ᑕᐃᓐᓇ ᐊᐅᖕᒥᑦ ᑕᑕᑦᑐᖅ ᓲᕐᓗᒎᑦ ᐊᐃᔭᕕᕐᒧᑦ ᐱᓚᕝᕕᕕᓂᐊᓗ. 
ᑕᓚᐴᒧᕈᓗᔭᕐᓂᕋᒥ ᐊᑖᑕᒥᓂᒃ ᓯᕙᓂᕐᑐᖅ. ᓯᕙᓂᕐᒪᑦ ᐊᐃᔭᕕᓂᖓ ᐊᑖᑕᖓᑕ ᐅᖃᓚᐅᕐᑐᖅ ᐃᒪᓐᓇᐃ 
ᐅᓯᓕᐅᑎᓐᖏᑲᓴᑦᑎᐊᖅᑲᐅᔭᕋ. ᑖᓐᓇᓗ hospital ᐅᒃᑯᐊᖅᓯᒪᓪᓗᓂ ᓯᕙᓂᕋᓗᐊᕐᒥᒻᒪᔪᒃ ᑕᕝᕙᓐᖓᑦ 
ᐊᖏᕐᕋᐅᑎᓪᓗᓂᔾᔪᒃ.  
 
ᑕᒪᒃᑯᐊ ᐃᓱᒫᓗᓐᓇᕐᑐᐊᓗᐃᑦ ᐃᒪᓐᓇ ᐅᖃᕈᓐᓇᖅᑐᖓᐃ, improve-ᒍᓐᓇᖅᑰᖅᑕᕗᑦ ᑕᒪᒃᑯᐊ services. 
ᐳᑭᑦᑕᓕᓐᓄᑐᐃᓐᓇᖅ ᑖᓐᓇ ᐋᖅᑭᒃᑕᐅᓂᖅ ᐊᔪᖅᐸᑦ community the government, the minister the 
government policy. ᓱᕐᓗ ᐅᖃᖃᐅᖕᒪᑦ community-ᒥᑦ ᑭᐅᔪᖃᕈᓐᓇᖅᐳᖃᐃ ᑎᐊᓚᐳᑎᓂᒃ?  
 
ᐃᒪᓐᓇ ᐅᖃᓪᓗᖓ (ᑐᓵᔨᒃᑯᑦ) ᑕᒪᓐᓇ ᐱᔭᕆᐊᑐᔪᒻᒪᕆᐅᓐᖏᑦᑐᖅ ᑖᒃᑯᐊ ᑖᒃᑯᓄᖓᑐᐃᓐᓇᖅ 
ᐱᓕᕆᐊᖃᕈᓐᓃᖅᑯᕋᓗᐊᕋᑦᑕ. ᑕᒪᒃᑯᐊ ᐱᔭᕆᐊᑑᔫᒐᓗᐊᑦ ᐃᒻᒪᓇ ᐋᖅᑭᒃᑕᐅᔪᓐᓇᖅᑑᔮᕆᒐᒃᑭᑦ. ᐃᓚᖏᑦ ᐃᓄᐃᑦ 
ᒐᕙᒪᒃᑯᓃᑦᑐᑦ ᓲᕐᓗ ᐃᒻᒥᓄᑦ ᑐᕌᖅᑎᑕᐅᓇᓱᒋᑐᐃᓐᓇᕆᐊᖅᑲᑕᕋᓗᐊᖏᑦ ᐊᓯᐊᒍᓪᓗ 
ᐋᖅᑭᒃᑕᐅᒍᓐᓇᖏᓐᓂᖏᓐᓄᑦ ᐅᖃᑐᐃᓐᓇᕆᐊᖃᖅᑐᒃᓴᐅᔫᒐᓗᐊᑦ. ᑭᓯᐊᓂ ᑕᐃᒪᓐᓇ ᑕᑯᓚᐅᕋᒪ 
ᐅᓇᑕᖅᑕᐅᓯᒪᔪᕐᔪᐊᒻᒪᕆᐊᓗᖕᒥᑦ ᐃᓕᑕᓐᓇᖏᑦᑐᕐᓘᓐᓃᑦ. ᑭᓯᐊᓂ ᖃᓄᐃᒍᓐᓃᖅᓯᒪᓕᖅᑑᒐᓗᐊᖅ ᑖᓐᓇ 
ᐆᒃᑑᑎᒋᑐᐃᓐᓇᖅᑕᕋ.  
 
ᑕᐃᒪ ᑕᑯᔪᒪᒐᓗᐊᖅᐳᖓ ᐃᓚᖏᓐᓂ ᓄᓇᓕᖕᓂ ᐱᓇᓱᐊᖅᑐᓂᒃ ᑖᒃᑯᐊ ᐊᖏᔪᖅᑲᕆᔭᐅᔪᖅ ᐸᓖᓯᒃᑯᓐᓄᑦ 
ᐃᒪᓐᓇ ᐱᓕᕆᐊᕆᒋᐊᖃᑦᑕᒥᓂᒃ ᑎᑎᕋᕐᓯᒪᔪᖁᑎᖃᑦᑑᒐᓗᐊᖅ ᑭᓯᐊᓂ ᐅᑉᐱᕆᓪᓚᕆᒃᑲᒃᑯᑦ ᒪᓕᒐᓕᕆᔨᒃᑯᑦᑕᐅᖅ 
ᐋᖅᑭᒃᓯᒍᓐᓇᕋᓗᐊᕐᒪᑕ ᐱᓕᕆᐊᕆᔭᐅᓂᐊᖅᑐᓂᒃ ᐃᓕᓐᓂᐊᕈᑎᒃᓴᓂᒡᓗ.  
 
ᑖᒃᑯᐊᑦᑕᐅᖅ ᐃᓱᒫᓗᒍᑎᒋᔭᒃᑲ ᓄᓇᓕᓐᓂᒥᐅᑕᖃᑎᒋᔭᖅᐳᑦ ᐅᖃᐱᓗᖃᑦᑕᓕᕐᒪᑕ ᓲᕐᓗ ᑕᒪᒃᑯᓂᖓ 
ᒪᓕᒐᓕᕆᔨᒃᑯᓐᓂ ᐱᔪᓐᓇᖃᑦᑕᙱᒻᒪᑕ ᓲᕐᓗ ᐃᑲᔪᖅᑎᒋᔪᓐᓇᖃᑦᑕᕋᔭᖅᑕᒥᖕᓂᒃ. 
 
ᐃᒪᓐᓇ ᐅᖃᓪᓚᕝᕕᐅᖃᑦᑕᙱᒻᒪᑕ ᐃᖅᑲᖅᑐᑕᐅᓂᐊᓕᓵᖅᑎᓪᓗᒋᑦ. ᐊᒥᓱᓂ ᓄᓇᓕᖕᓂ ᓄᓇᓕᕋᓛᖑᓂᖅᓴᐅᔪᓂᒃ 
ᑕᒪᒃᑯᐊ ᒪᓕᒐᓕᕆᔨᒃᑯᑦ ᑕᒪᒃᑯᐊ ᐊᑕᐅᑦᑎᒃᑰᖅᖢᑎᒃ ᐃᖅᑲᖅᑐᐃᔨᓄᑦ ᑎᑭᖃᑕᐅᖃᑦᑕᕐᒪᑕ. ᓲᕐᓗ 
ᑲᖏᖅᖠᓂᕐᒧᓪᓘᓐᓃᑦ ᑕᐃᑲᓂ ᒪᓕᒐᓕᕆᔨᑕᖃᕆᐊᖃᕋᓗᐊᖅᑎᓪᓗᒍ ᐃᑲᔪᖅᑎᒃᓴᒥᒃ ᓴᐳᒻᒥᔨᒃᓴᒥ ᓲᕐᓗ 
ᐃᓅᖃᑎᒥᓂᒃ ᐃᖅᑲᑐᖅᑕᐅᖃᖅᑎᓪᓗᒍ ᐃᓯᖅᖢᓂᓗ ᑕᕝᕗᖓ ᐃᖅᑲᖅᑐᐃᕕᒻᒧᑦ ᑖᓐᓇ ᐱᓕᕆᐊᕆᓂᐊᖅᑕᖓᑦ 
ᐱᐊᓂᒃᑕᐅᕙᒌᖅᓯᒪᔪᕕᓂᐅᒻᒪᑦ. ᐃᒪᓐᓇ ᓱᓇᓗᒃᑖᒥᓂᒡᓗ ᐊᓯᐅᔨᓪᓗᓂ, ᐃᒡᓗᕐᔪᐊᒥᓂᒡᓗ.  
 
ᑖᒃᑯᐊ ᒪᓕᒐᓕᕆᔨᓄᑦ ᑲᑎᒪᔨᒋᔨᐅᔪᑦ ᑲᑎᒪᔨᐅᔪᑦ ᑕᐃᒪᓐᓇᐃᑦᑐᓂᒃ ᓴᖅᑭᑎᑦᓯᖃᑦᑕᕆᐊᖃᖅᑰᒋᒻᒪᑦ 
ᐊᑭᓕᖅᑐᖅᑕᐅᖃᑦᑕᕐᒪᑕ, ᓄᓇᕗᒥᐅᑕᐃᑦ ᑕᐃᒪᓐᓇ ᐊᑭᓕᖅᑐᐃᖃᑦᑕᕐᒪᑕ. ᑕᒪᓐᓇ ᓈᒻᒪᙱᒻᒪᑦ. ᐊᒻᒪᓗᑦᑕᐅᖅ 
ᐅᑉᐱᕈᓱᒃᑲᒪ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑎᑎᕋᕈᓐᓇᖅᑰᕋᓗᐊᕐᒪᑦ ᒪᓕᒐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᒪᓐᓇ  

ᐃᑲᔪᖅᑎᖃᑦᓯᐊᕆᐊᖃᖃᑦᑕᕐᒪᑕ ᐃᖅᑲᖅᑐᐃᕝᕕᒃᑰᕈᔾᔨᔪᑦ ᐃᓅᖃᑎᒥᓂᒃ ᐃᒪᓐᓇ ᓇᒻᒥᓂᖅ 
ᐱᓇᓱᐊᕆᐊᖃᖅᑰᙱᒻᒪᑕ. ᑖᒃᑯᐊᓗᒃᑖᑦ ᐱᓕᕆᐊᕆᔭᐅᒋᐊᖃᖅᑐᑦ ᑲᒪᒋᔭᐅᑦᓯᐊᖃᑦᑕᕆᐊᖃᕐᒪᑕ. 
 
ᑖᒃᑯᐊ ᑕᕝᕙ ᐅᖃᐅᓯᕆᒍᒪᔮᒃᑲᒃ ᒪᕐᕉᒃ ᐃᒪᓐᓇ ᐃᓱᒪᕙᓪᓕᐊᒋᐊᖃᖅᑰᓕᕋᑦᑕ ᑖᒃᑯᐊ ᐃᖅᑲᓇᐃᔭᕆᐊᖃᙱᒻᒪᑕ 
ᐸᓖᓯᒃᑯᑦ 8-ᒥ 5-ᒧᑐᐃᓐᓇᖅ ᓄᓇᓕᖕᓂ. ᓄᓇᓕᖕᓂ ᐃᑲᔪᖅᑎᒌᒃᐸᓪᓕᐊᒋᐊᖃᓕᕋᑦᑕ ᐱᓂᕐᓗᒃᑐᖃᕌᖓᑦ 
ᐅᖃᓗᖃᑦᑕᕈᓐᓇᖁᓪᓗᒋᑦ ᐃᓄᐃᑦ ᐸᓖᓯᒃᑯᓐᓄᑦ. ᐅᖃᖅᓯᒪᒐᓗᐊᖅᑎᓪᓗᒋᑦ ᐸᓖᓯᒃᑯᑦ ᓄᓇᓕᖕᓂ ᐅᖃᓘᑎᓂᒃ 
ᑭᐅᔨᑕᖃᕆᐊᖃᕋᓗᐊᕐᒪᑦ ᓲᕐᓗ ᑲᖏᖅᖠᓂᕐᒥᐅᒥᑎᑐᑦ ᑕᒪᓐᓇ ᐱᓇᓱᐊᕈᓯᐅᓚᐅᖅᑐᓂᒃ ᐱᖓᓱᓂᒃ ᑕᒪᓐᓇ 
ᐊᑐᓚᐅᕐᒪᑦ.  
 
ᖃᐅᔨᒪᒐᒪᓗ ᑕᒪᓐᓇ ᒥᓂᔅᑕ ᐋᖅᑭᒍᓐᓇᕋᔭᖅᑰᕋᓗᐊᕐᒪᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᖃᖅᑐᓂᒃ. ᑕᐃᒪ ᒪᒃᐱᒐᕐᓂᒃ 
ᐱᓕᕆᐊᖃᕐᓂᐊᓕᕆᕗᒍᑦ ᕿᒥᕐᕈᓂᖅ ᐊᑐᕈᒫᕐᓂᐊᖅᑐᓂᒃ ᒪᓕᒐᓕᕆᔨᒃᑯᓐᓄᑦ E-5, 2007-08 ᐊᑐᕈᒫᕐᓂᐊᖅᑐᑦ. 
ᑖᒃᑯᐊ ᐊᐅᓚᑦᑎᕝᕕᒻᒥ ᐱᓕᕆᕝᕕᓖᑦ. ᐊᒻᒪᓗᑦᑕᐅᖅ E-5, E-6. ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᒥᔅᑕ 
ᑰᓕ. 
 
ᑰᓕ: ᑖᑦᓱᒪᑉ ᒥᑦᓴᓄᑦ ᐊᐱᕆᒃᑲᓐᓂᕋᔭᕈᒃᑯᑦ ᑕᐃᑲᓂ Enforcement-ᓂᐊᖅᑑᒐᓗᐊᖅ ᑭᓯᐊᓂ Policy-
ᓕᕆᓂᐅᓂᖓᑦ ᐱᓪᓗᒍ ᑕᒪᓐᓇ Long Term Strategy-ᖃᕈᓐᓇᒃᑲᓐᓂᕐᒪᖔᑦ ᐅᕝᕙᓘᕝᕙ ᓈᒻᒪᑉᐸ ᐳᑭᖅᑕᓖᑦ 
ᐳᑭᖅᑕᓕᖕᓄᑦ ᑐᓂᔾᔪᑎᒋᓯᒪᔭᓯ ᑕᒪᓐᓇ priority-ᒋᓪᓗᒍ ᓄᓇᓕᖕᒥᐅᓂᒡᓗ ᑐᑭᓯᑎᑦᑎᓇᓱᖕᓂᖅ ᖃᓄᖅ 
ᐃᓕᖅᑯᓯᖃᕐᒪᖔᑦ. ᑖᑦᓱᒪᖃᐃ ᒥᑦᓴᓄᑦ ᒥᓂᔅᑕ ᐅᓂᒃᑳᒃᑲᓐᓂᕈᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊᖏᓛᒃ ᐸᓖᓯᒃᑯᑦ ᖃᐅᔨᒪᖃᑎᒋᒐᓱᒃᐸᑦᑐᒍᑦ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᐊᔭᐅᕕᔾᔪᐊᖅᓯᒪᔭᕗᑦ ᐃᓄᓐᓂᒃ ᐸᓖᓯᑖᒃᑲᓐᓂᖁᓪᓗᒋᑦ. ᐊᒻᒪᓗ ᓄᓇᓕᓐᓂ 
ᐃᖅᑲᓇᐃᔮᖅᑕᖃᒃᑲᓐᓂᖁᓪᓗᒋᑦ. ᑖᒃᑯᐊᖏᓛᑦ ᐃᓚᖏᑦ ᐸᓖᓰᑦ ᐃᖅᑲᓇᐃᔭᑦᑎᐊᕕᐅᑎᑉᐸᑦᑐᑦ ᐃᓚᖏᑦ 
ᐊᔅᓱᕈᑲᐃᓐᓇᐸᑦᑐᑎᑦ ᑕᒪᓐᓇ ᑐᓴᕐᓇᐸᑦᑐᖅ ᐊᔅᓱᕈᕐᓂᓐᓈᓗᖏᑦ ᑕᒪᒃᑯᐊ ᑐᓴᖅᑕᐅᙱᓗᐊᖅᐸᒻᒪᑕ ᐃᓚᖏᑦ 
ᐸᓖᓰᑦ ᓄᓇᓕᓐᓂ ᐃᑲᔪᕕᔾᔪᐊᖅᐸᑦᑐ. So, ᑕᒪᒃᑯᐊ ᑕᑯᒥᓇᖅᐸᑦᑐᑦ ᐊᒻᒪᓗ ᐸᓖᓯᒃᑯᓐᓄᑦ ᖃᐅᔨᒪᑎᑉᐸᑦᑐᑎᒍᑦ 
ᑐᓴᑦᑎᐊᖅᑎᑕᐅᒐᐃᒐᑦᑕ.  
 
ᐃᒫᒃ ᐱᐅᙱᑐᐃᓐᓈᓗᓐᓂᒃ ᑐᓴᖅᑎᑕᐅᓇᓱᑉᐸᒻᒪᑕ ᑕᐃᒫᒃ ᖃᐅᔨᑎᒋᐊᒃᑲᓐᓂᕋᓱᑉᐸᑦᑐᕗᑦ ᐱᑦᑎᐊᓕᕋᐃᒻᒪᑕ, “ᐄ, 
ᑕᐃᒪ ᐊᐅᓚᑦᑎᐊᖅᑐᓯ, ᐊᐅᓚᖃᑎᒌᑦᑎᐊᕆᐊᖃᕋᑦᑕ. ᓄᓇᓖᑦ ᓴᐳᒻᒥᑎᐊᕐᓗᒋᑦ.” ᑖᒃᑯᐊ ᐅᓂᒃᑳᖅᓯᒪᔪᓪᓗᑎᒃ 
ᖃᐅᔨᒋᐊᖅᑎᑕᐅᖁᔪᒐᑦᑎᒍ ᓄᓇᓖᑦ ᐃᓚᒋᔭᐅᓗᑎᒃ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑕ ᑖᒃᑯᐊ 
ᓴᖅᑭᑦᑎᓚᐅᖅᑐᒋᑦ ᑲᑎᒪᕕᑦᑎᓐᓄᑦ. 
 
ᐊᒻᒪᓗ ᒐᕙᒪᕆᔭᑦᑕ ᓇᓗᓇᐃᔭᖅᑕᐅᓚᐅᖅᑐᑦ ᖃᓄᐃᓕᒋᐊᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᒃᑯᓂᖓ ᐊᖏᖃᑎᒋᑦᑎᐊᖅᑕᕋ ᑭᓯᐊᓂ 10-
ᒥᓂᔅᑐᐃᓐᓇᖃᑐᐃᓐᓇᖃᑦᑕᕋᑦᑕ. 

ᖃᐅᔨᒪᓂᐊᖅᐳᑎᑦ ᐅᕙᒍᑦ ᒫᓃᑦᑐᑎᒍᑦ Full time job-ᒋᖏᓇᑦᑎᒍ ᖁᔭᓐᓇᒦᓐᓃᓐᓈᓗᒻᒥᒃ ᐱᒐᓗᐊᕈᑦᑐᑕ 
ᑕᐃᒃᑯᐊ ᐋᖅᑭᒋᐊᕆᐊᓕᑎᑦ ᐋᖅᑭᒋᐊᕈᓐᓇᓯᔾᔮᖏᑦᑐᑦ ᐃᒪᓐᓇ ᐅᖃᕋᓱᒃᑐᒍᑦ. ᐃᓚᖏᑦ ᐃᖏᕐᕋᑎᐊᖏᑉᐸᑕ 
ᓄᓇᕗᑦᒥᐅᑦ ᐊᑭᓕᖅᑐᐃᔨᕈᓘᒻᒪᑕ ᑕᒪᑐᒥᖓ tax-ᓰᔭᖅᑎᐅᒐᑦᑕ unlike many of our First Nations people 
down south. ᑖᒃᑯᐊ services-ᖑᔪᐃᑦ improve-ᒋᐊᖃᑦᑐᑦ ᐊᒥᓲᒻᒪᑕ ᐃᓐᓇᕐᓂᒃ ᐅᖃᐅᔾᔫᓯᐊᓪᓚᕆᐊᓗᒃᐳᑦ.  
 

ᓲ, ᑕᐃᒃᑯᐊ ᐱᖃᑖ Drug Trade ᐊᖏᔪᐊᓘᔮᕐᒪᑦ ᑕᒫᓂ ᐅᖃᓕᒫᓚᐅᖅᓯᒪᔪᖓ ᑕᐃᔅᓱᒪᓂ ᒫᓐᓇᓵᒃᑯᑦ, Quebec 
alone ᐊᕐᕌᓂ ᐅᖓᓪᓕᕐᒥ 20 ᒥᓕᐊᓐᖑᓱᒋᔭᐅᓚᐅᖅᓯᒪᔪᑦ ᐃᓚᖓ ᒪᓐᓇ ᐊᖏᓂᖅᓴᐅᒻᒪᑦ ᑕᐃᒃᑯᐊ 
ᑮᓇᐅᔭᓕᐅᖅᑐᖅᔪᐊᕐᕌᓘᖃᑦᑕᓕᕐᒪᑕ Drug Trade-ᓕᕆᔪᑦ ᑕᒪᓐᓇ ᐅᒃᑯᐃᑲᓐᓂᕆᐊᖃᒻᒪᑦ. ᖃᐅᔨᒪᒐᒪ ᑕᒪᒃᑯᐊ 
ᐃᓐᓇᐅᓂᖅᓴᐃᑦ ᓇᔭᑉᐳᓘᓐᓃᑦ ᐃᓐᓇᐅᓂᖅᓴᐃᑦ ᐊᓈᓇᒃᑯᕗᑦ ᑐᑭᓯᐊᖏᒻᒪᑕ, impact-ᖓᓂᒃ drugs 
ᓄᑕᖅᑲᓄᑦ, ᒪᒃᑯᑦᑐᓄᑦ. ᑕᒪᓐᓇ ᐃᑲᔪᖅᑕᐅᑲᓐᓂᖁᓪᓚᕆᑦᑕᕗᑦ. 
 

ᑕᐃᒃᑯᐊ ᐸᓖᓯᒃᑯᑐᐃᓐᓇᖅ ᐱᓕᕆᐊᕆᓐᓂᐸᔾᔪᒃ ᐅᓇᓗ ᖃᐅᔨᒪᓪᓗᒍ ᐸᓖᓯᒃᑯᓐᓅᓲᖑᓇᓱᒋᒐᑦᑎᒍᓕ ᑭᓯᐊᓂ 
ᐱᕋᔭᖅᑐᖃᕌᖓᓐ, ᐃᒻᒪᖄ ᑕᐃᒪᐃᖏᒃᑲᓗᐊᖅᑎᓪᓗᒍ. ᑕᐃᒃᑯᐊ ᐃᑲᔪᖅᑐᓪᓚᕆᑦᑕᕗᑦ ᐸᓖᓯᒃᑯᑦ 
ᑕᐃᒪᐃᓕᐅᕐᓂᖏᑦ ᑕᑯᒃᓴᕈᒃᑲᓐᓂᖁᓪᓚᕆᒃᖢᑎᒍᓗ ᐃᓚᖏᑦ ᖃᐅᔨᒪᒐᓗᐅᖅᖢᑎᒃ ᖃᓄᐃᓕᐅᖅᑐᓂ 
ᐅᖃᕆᐊᖃᕋᓱᒋᓲᖑᖏᒻᒪᑕ ᑕᒪᒃᑯᐊ ᐃᓐᓇᐅᓂᖅᓴᐅᒑᖓᒥᒃ ᖃᐅᔨᒪᒐᒥᐅᒃ 
ᖃᐅᔨᒪᔭᐅᔪᒃᓴᐅᒫᖅᓯᒪᑐᐃᓐᓇᓕᖃᑦᑕᕐᒪᖓᑕ.  
 

ᒥᓂᔅᑕ ᑖᓐᓇ ᐃᑲᔪᖅᑕᐅᒪᔭᕋ Drug Trade ᑕᒪᓐᓇ control-ᓕᕆᓂᖅᓴᐅᓂᐊᖅᐸᑦ ᖃᓄᐃᓕᖓᓗᒍ 
ᑕᑯᓂᐊᖅᑰᑉᐱᑎᒍ ᓄᓇᕗᑦᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖏᓛᒃ. ᐄ, ᑖᓐᓇᐃᓚᒃ ᖃᐅᑕᒫᑦ ᑲᒪᒋᔭᐅᕙᑦᑐᖅ ᐃᓚᖓᒍᑦ 
ᑕᑯᒃᓴᐅᒍᓐᓇᐸᖏᒻᒪᑕ ᖃᐅᔨᓴᖅᑎᓪᓗᒋᑦ. 
 

ᐊᒻᒪᓗ ᑭᓯᐊᓂᑦᑕᐅᖅ ᐃᑲᔪᖅᑕᐅᓪᓗᑎᒃ ᐃᓛᓐᓂᒃᑯᑦ ᑕᒪᑐᒥᖓ ᑲᒪᑦᑎᐊᕈᓐᓇᕐᖓᑕ. ᐃᒫᒃ, ᖃᐅᔨᒪᑎᑕᐅᒐᐃᒻᒪᑕ 
ᓄᓇᓕᓐᓄᑦ ᑕᒪᓐᓇ ᐃᑲᔪᓐᓂᖃᓪᓚᕆᓲᖑᒻᒪᑦ. ᓄᓇᓖᑦ ᖃᐅᔨᒪᓂᖅᓴᐅᒻᒪᑕᐃᓛᒃ ᐃᓚᖏᓐᓂᒃ ᐸᓖᓯᓂᒃ. ᖃᓄᖅ 
ᐊᐅᓚᓕᕐᒪᖔᑕ ᑕᒪᒃᑯᐊ ᖃᐅᔨᒪᔭᐅᕙᑦᑐᑦ ᐃᓚᖏᑦ.  
 

ᐊᒻᒪᓗ ᑭᓯᐊᓂᑦᑕᐅᖅ ᑕᒪᓐᓇ ᐊᕐᕌᒎᒋᔭᕗᑦ ᑲᒪᒋᓇᓱᓪᓚᕆᓐᓂᐊᕐᕋᑦᑎᒍ ᐋᓐᓂᖅᑎᕆᓂᖅ. ᑖᒃᑯᐊ ᐸᓖᓯᒃᑯᑦ 
ᐃᑲᔪᖅᑎᒋᔪᒪᓂᐊᖅᑐᑎᒍᑦ ᖃᓄᒃᑲᓐᓂᖅ ᐱᕕᖃᕈᓐᓇᓂᐊᕐᒪᖔᑕ ᑕᐃᒪ ᐊᔾᔨᒌᖏᑦᑐᒐᓛᓗᓐᓂᒃ 
ᑲᒪᑦᑕᐅᑎᒋᓇᓱᒃᑲᓗᐊᕐᕈᑦᑕ ᐃᓚᖏᑦ ᐱᔭᕇᕉᓐᓇᔮᖏᓇᑦᑎᒍ. 
 

ᑕᐃᒫᒃ ᑐᕌᖅᕕᖃᑦᑎᐊᕋᓱᒃᑯᑦᑕ ᐅᓇ ᑲᒪᒋᓪᓚᕆᒍᒪᔭᕗᑦ ᓄᖅᑲᖅᑎᔫᒥᒋᐊᕐᓗᒍ. ᑕᐃᒫᒃ ᑭᓯᐊᓂ 
ᒐᕙᒪᓃᖃᑦᑕᖅᓯᒪᓕᕋᒪ ᐊᑯᓂᑲᓪᓚᒃ ᑐᕌᕈᑎᖃᑦᑎᐊᕐᕈᕕᑦ ᐅᐸᒐᓱᒡᒐᓪᓚᕆᓪᓗᒍ ᓄᖅᑲᔾᔫᒥᒍᓐᓇᕐᖓᑦ. ᑕᐃᒫᒃ 
ᑕᒪᓐᓇ ᐋᓐᓂᖅᑎᕆᓂᖅ ᓄᖅᑲᖅᑎᒋᐊᕈᒪᒐᑦᑎᒍ. ᐊᓯᖏᓐᓄᑦ, ᐄ, ᑲᒪᐃᓐᓇᕐᓂᐊᕋᓗᐊᖅᑐᒍᑦ ᑭᓯᐊᓂ ᐊᓯᖏᓐᓄᑦ 
ᓴᖑᑲᓪᓚᖃᑦᑕᕋᑦᑕ ᐅᐸᒐᓱᒃᑕᕗᑦ ᐅᐸᑦᑕᐅᑎᒋᔾᔮᖏᓐᓇᑦᑎᒍ ᑕᐃᒫᒃ ᑖᓐᓇ ᐊᕐᕌᒎᒋᓂᐊᖅᑕᕗᑦ 
ᐸᕐᓇᕕᔾᔪᐊᕈᒪᓂᐊᖅᑕᕗᑦ. ᓄᖅᑲᑎᑦᑎᕙᓪᓕᐊᓂᖅ ᐋᓐᓂᖅᑎᕆᖃᑦᑕᓂᕐᒥᒃ. ᑕᒪᒃᑯᓂᖓ, ᐄ, ᑕᒪᒃᑯᐊ ᐊᓯᖏᑦ 
ᑲᒪᒋᔭᐅᖏᓐᓇᓂᐊᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 

ᑰᓕ: ᖁᔭᓐᓇᒦᒃ, yes, ᑖᒃᑯᐊ ᑕᒪᕐᒥᒃ ᑕᒪᒃᑯᐊ ᐱᓪᓚᕆᐅᔪᑦ ᑕᒪᒃᑯᐊ ᓲᕐᓗ ᑕᐃᒃᑯᐊ ᑐᑭᓯᐅᒪᓪᓗᒋᑦ ᑕᐃᒃᑯᐊ 
ᑕᒪᑐᒧᖓ ᑐᑭᓯᕚᓪᓕᕆᐊᓖᑦ ᑕᐃᒃᑯᐊ ᐃᓄᐃᑦ ᐊᑐᖅᑕᐅᑲᓐᓂᓪᓚᕆᓪᓗᑎᒃ ᑭᓯᐊᓂ ᐱᐅᔫᓂᐊᖅᑐᖅ. 
ᐃᓅᖃᑎᒌᑦᑎᐊᕐᓂᖅ, ᐃᓅᖃᑎᒌᑦᓯᐊᓂᖅ ᐃᖏᕐᕋᑉᐸᑦ. ᓲᕐᓗ ᐅᖃᐅᓯᕆᖃᑦᑕᖅᑕᓯ ᐃᓄᐃᒡᒎᖅ 
ᖃᐅᔨᒪᓂᑐᖃᖏᓪᓘᐅᕝᕙ, ᐃᓄᐃᑦ ᐃᓕᖅᑯᓯᖏᓪᓘᓐᓃᑦ.  
 
ᐊᕐᕚᕐᓗᓪᓘ ᐅᖃᐅᓯᕆᖅᑲᐅᔭᖏᑦ society values ᐊᑐᖅᐸᑕ ᐊᑐᓪᓚᑦᑖᖅᐸᑕ ᑕᒪᓐᓇ violence 
ᐱᑕᖃᖏᓂᖅᓴᐅᓇᔭᖅᑐᖅ. ᑭᓯᐊᓂᓕ ᑕᐃᒃᑯᐊ ᐱᖁᔭᑦ ᓴᓐᖏᓂᖅᓴᐅᑎᓪᓗᒋᑦ ᑕᒪᑐᒧᖓ ᐱᔪᑦ ᐃᖅᑲᑦᑐᐃᕕᒃᑯᑦ 
corrective measures-ᖏᑦ ᐱᓕᕆᐊᖑᓂᐊᖅᖢᑎᑦ.  

ᑖᒃᑯᐊ ᐱᔪᓐᓇᖅᑕᕗᑦ Drug Trade ᐅᕙᒃᑯᓪᓕ Priority-ᒋᔭᐅᖃᑕᐅᓪᓚᕆᒃᑐᒃᓴᐅᔫᒐᓗᐊᖅ ᓇᓃᑉᐸᑭᐊᖅ? 
ᓯᕗᓪᓕᖅᐹᖑᓐᓂᙱᑉᐸᑦ ᑭᓯᐊᓂ ᒪᒃᑯᑦᑐᓃᓐᓂᖅᓴᓪᓚᒻᒪᕆᐊᓘᒻᒪᑦ violence-ᒧᓪᓗ ᐊᖏᔪᒻᒪᕆᐊᓗᒻᒥᒃ 
ᐃᑎᖅᑎᑦᑎᖃᑦᑕᖅᖢᓂ.  
 

ᑕᒪᒃᑯᐊ Drugs ᐊᒻᒪ illegal liquor ᑕᒪᒃᑯᐊᖃᐃ ᓯᕗᓪᓕᐅᖃᑕᐅᓂᐊᖅᐸᑦ ᑖᑦᓱᒪᑉ Premier priorities-
ᒋᔭᖏᓐᓄᑦ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᓪᓗᑕ ᒪᓕᒐᔅᓴᒥᒃ ᑲᔪᓯᑎᑦᑎᔪᒐᑦᑕ 
ᓄᖅᑲᑎᑦᑎᔪᒪᓪᓗᑕ ᑕᒪᑐᒥᖓ ᐋᓐᓂᖅᑎᕆᕙᓐᓂᕐᒥᒃ. ᑖᓐᓇ ᐊᕐᕌᒍᒋᓂᐊᖅᑕᑦᑎᓐᓂ ᐊᑐᓕᖅᑎᓐᓂᐊᕋᑦᑎᒍ. ᑖᓐᓇ 
ᓯᕗᓪᓕᖅᐹᖑᑎᒐᓱᓐᓂᐊᖅᑕᕋ. ᑲᙳᓇᑦᑎᐊᕐᖓᑦ ᑭᒡᒐᑐᖅᑐᓂ ᓄᓇᕗᒻᒥ ᐋᓐᓂᖅᑎᕆᓂᖅᐹᖑᔪᒥᒃ 
ᑲᓇᑕᓕᒫᑦᑎᐊᒥ. ᑖᓐᓇ ᓄᖅᑲᖅᑎᒋᐊᖃᕋᑦᑎᒍ. ᑕᐃᒫᒃ ᑖᓐᓇ ᑲᒪᒋᕕᔾᔪᐊᕋᓱᓐᓂᐊᖅᑕᕗᑦ ᑕᒫᓂ 
ᐊᕐᕌᒍᒋᓂᐊᖅᑕᑦᑎᓐᓂ ᑕᒪᒃᑯᐊ ᐃᓕᓴᕆᔭᐅᑉᐸᑕ ᑲᒪᒋᔭᐅᖏᓐᓇᓂᐊᖅᑐᑦ. ᑭᓯᐊᓂ ᐅᕙᒍᓪᓕ ᒐᕙᒪᐅᓪᓗ 
ᑕᒪᑐᒥᖓ ᐃᓕᖅᑯᓯᑦᑎᓐᓂ ᐃᓕᖅᑯᓯᑐᖃᑦᑎᓐᓂ ᐊᖅᑯᑎᖃᕐᓂᐊᕐᒥᔪᒍᑦ ᓄᖅᑲᖅᑎᑦᑎᒋᐊᕐᔫᒥᒐᓱᓪᓗᑎᒍ. ᑕᐃᒪ 
ᐊᓯᖏᓐᓄᑦ ᓴᖑᑲᓪᓚᖃᑦᑕᕋᓗᐊᕈᑦᑕ ᓅᓗᐊᔾᔮᙱᓐᓇᑦᑕ ᑖᓐᓇ ᑲᒪᒋᕕᔾᔪᐊᕋᓱᓐᓂᐊᖅᑕᕗᑦ ᑕᒫᓂ 
ᐊᕐᕌᒍᒋᓂᐊᖅᑕᑦᑎᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᑖᓐᓇ ᓴᖑᔾᔪᑕᐅᖅᑰᙱᒻᒪᑕ ᑖᒃᑯᐊ Justice Department ᐱᓕᕆᐊᖓᓄᑦ. ᑕᒪᒃᑯᐊ illegal-ᖑᓪᓗᑎᒡᓗ 
ᓈᒻᒪᙱᒃᖢᑎᒡᓗ drugs and alcohol ᓂᐅᕕᕐᕕᓐᓂ ᐱᔭᐅᙱᒃᑯᑎᑦ ᐱᕋᔭᒍᑕᐅᓕᖃᑦᑕᖅᑐᑦ. ᑖᓐᓇ 
ᐱᔾᔪᑎᒋᓪᓗᒍ ᓴᖑᔾᔪᑕᐅᙱᒻᒪᑦ Enforcement of Justice ᓄᓇᓕᖕᓄᑦ. ᓴᖑᑎᑦᑎᓇᓱᒐᑕᓗ. ᑮᓇᐅᔭᖃᕐᒪᑦ 
ᐅᕙᓂ enforce-ᑕᐅᒋᐊᖃᕐᒪᑕ ᑕᒪᒃᑯᐊ illegal drug trade ᒪᒃᑯᒃᑐᓄᑦ ᐃᓅᓯᖏᓐᓂᒃ violence-ᒧᑦ leading 
factor-ᖑᔪᑦ, Suicide ᑕᐃᒃᑯᓄᖓ ᐱᓕᖃᑦᑕᖅᑐᑦ.  
 

ᒥᓂᔅᑕ ᑖᓐᓇ ᓯᕗᓪᓕᐅᑎᔪᒪᙱᑕᕋᓗᐊᖓᑦ, but, ᓱᑯᑦᑎᕐᒦᑉᐸᓕ priority-ᖑᓐᓂᙱᑉᐸᑦ ᑖᓐᓇ? 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 

ᓯᕗᓕᖅᑎ ᐹᓪ ᐅᑲᓕᖅ: Priority-ᖑᖁᔨᖅᑲᐅᒻᒪᑦ ᑕᕝᕙ priority-ᒋᒐᓱᓪᓚᕆᑦᑕᕗᑦ ᓄᖅᑲᑎᑦᑎᓂᖅ 
ᐋᓐᓂᖅᑎᕆᖃᑦᑕᓂᕐᒥᒃ.  
 

ᐄ, ᑕᒪᒃᑯᐊ ᐱᕋᔭᒃᐸᑦᑐᑦ ᐸᓖᓯᒃᑯᓐᓄᑦ ᑲᒪᒋᔭᐅᖏᓐᓇᓂᐊᖅᑐᑦ, ᐃᖅᑲᓇᐃᔮᕆᒻᒪᒍ ᓄᖅᑲᔾᔮᙱᑦᑐᖅ, ᑭᓯᐊᓂᓕ 
ᐅᕙᒍᑦ ᐅᖃᖅᓯᒪᒐᑦᑕ ᑲᑎᒪᕕᑦᑎᓐᓂ ᑕᒪᓐᓇ ᓄᖅᑲᖅᑎᔾᔫᒥᒋᐊᖃᕋᑦᑎᒍ ᑕᐃᒪᐃᒻᒪᑦ ᐊᕐᕌᒍᒋᓂᐊᖅᑕᑦᑎᓐᓂ 
ᑖᓐᓇ ᑲᒪᒋᕕᔾᔪᐊᕋᓱᓐᓂᐊᖅᑕᕗᑦ ᐃᑲᔪᖅᑎᒋᓗᒋᑦ ᑕᒪᒃᑯᐊ ᐊᓪᓚᕝᕕᓕᒫᕗᑦ ᐊᒡᒍᖅᓯᒪᔪᑦ ᑕᐃᒫᒃ 
ᐃᖅᑲᓇᐃᔭᖃᑎᒋᓗᒋᑦ ᐃᓕᖅᑯᓯᓕᕆᔨᒃᑯᑦ, ᐋᓐᓂᐊᖃᖅᑕᐃᓕᓕᕆᔨᒃᑯᑦ. 
 

ᑖᒃᑯᐊ ᐃᖅᑲᓇᐃᔭᖃᑎᒋᕕᔾᔪᐊᕐᓗᒋᑦ ᐃᖅᑲᓇᐃᔭᖅᑎᕗᓪᓗ ᑕᒪᓐᓇ ᑲᒪᒋᕕᔾᔪᐊᕋᓱᓐᓂᐊᖅᑕᕗᑦ 
ᐊᕐᕌᒍᒋᓂᐊᖅᑕᑦᑎᓐᓂ. ᐊᑐᓕᑦᑎᐊᖁᒐᑦᑎᒍ ᑖᓐᓇ ᒪᓕᒐᖅ ᐊᒻᒪᓗ ᐃᑉᐱᓂᖅᑕᐅᑎᐊᕐᓗᓂ ᐊᑐᓕᖅᑎᐊᖅᑕᐅᓗᓂ. 
ᑕᐃᒫᒃ ᑭᓯᐊᓂ ᓄᖅᑲᐅᒥᒋᐊᕈᓐᓇᕋᑦᑎᒍ ᑲᒪᒋᑦᑎᐊᕕᔾᔪᐊᕋᓱᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᔭᕋ. ᑖᒃᑯᐊ Legal Services Board hopefully 
ᖃᖓᑐᐃᓐᓇᖅ ᑕᐃᒃᑯᐊ ᐱᓕᕆᐊᖏᑦ ᑕᑯᒃᑲᓐᓂᕈᓐᓇᖅᓯᓂᐊᖅᑐᒃᓴᐅᕙᕗᑦ ᐅᕝᕙᓘᓐᓃᑦ Annual Report-ᖏᑦ 
Table-ᑕᐅᓯᒪᒃᐸᑕ ᐊᕐᕌᓂᓴᐃᑦ ᖃᖓᑭᐊᖅ. ᑭᓯᐊᓂ ᑖᒃᑯᐊ ᑮᓇᐅᔭᑲᓪᓚᖕᒥ ᐊᑐᖃᑦᑕᖅᑰᕐᒪᑕ ᑖᒃᑯᓇᓂ 
ᐱᖓᓲᔪᓂ $4-ᒥᓕᐊᓐ $5-ᒥᓕᐊᓐᑲᓴᓪᓚᕆᐅᓪᓗᑎᑦ. ᑖᒃᑯᐊᓕᖃᐃ ᖃᓄᑭᐊᖅ ᐅᖃᐅᑎᔭᐅᒃᑲᓐᓂᕈᓐᓇᕋᔭᖅᑲᑦ 
ᒐᕙᒪᒃᑯᓐᓂ ᑕᒪᒃᑯᐊ ᐃᖅᑲᑐᖅᑕᐅᓂᐊᖅᑐᑦ Counsel, Counsel-ᖑᖃᑦᑕᕐᒪᑕ ᑕᕝᕙᙶᖅᑐᑦ mostly 
ᓄᓇᓕᖕᓄᑦ. ᑕᐃᒃᑯᓄᖓ ᐸᓯᔭᐅᑎᓯᒪᔪᓄᑦ.  

ᒥᓂᔅᑕᖃᐃ ᐅᓂᒃᑳᕈᓐᓇᖅᐳᑦ ᖃᓄᖅ ᑕᒪᒃᑯᐊ ᓯᕗᓂᐊᒍᑦ ᐃᖅᑲᖅᑐᐃᕕᒃᑯᓪᓗ ᑎᑭᙱᓐᓂᖓᓂᒃ ᑕᐃᒃᑯᐊ Legal 
Services Board ᑕᓚᐴᖅᑕᐅᓯᒪᒍᑎᒡᓘᓐᓃᑦ ᐃᑲᔪᖅᑎᒋᔭᐅᔪᒪᒍᑎᑦ ᐸᕐᓇᖅᓯᒪᕚᓪᓕᕈᓐᓇᕋᔭᕐᒪᖔᑕ ᑖᓐᓇᖃᐃ 
ᑕᐃᒪᐃᑦᑑᓪᓗᐊᕋᔭᖅᐸᐅᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ. ᒫᓐᓇᒎᖅ ᐊᑑᓯᒋᓕᖅᑕᖓ ᑖᒃᑯᐊ ᐃᖅᑲᑐᖅᑕᐅᓚᐅᓐᖏᓱᖓᖅᑎᓪᓗᒋᑦ 
ᐅᓪᓗᒥ ᐅᓪᓘᑎᓪᓗᒍᐃᓛᒃ ᐅᕝᕙᓘᓐᓃᖅ ᒪᕐᕉᓐᓂᒃ ᐅᓪᓘᓐᓂ ᐅᐸᓕᖅᑎᓗᒍ ᐃᖅᑲᖅᑐᐃᕕᔅᓴᐅᓂᐊᖅᑐᖅ ᑖᒃᑯᐊ 
ᑎᑭᖅᑳᖅᑐᑎᑦ Lawyer-ᓂᐊᖅᑐᑦ ᑕᐃᑲᓂ ᐅᖃᖃᑎᖃᕐᑐᑎᑦ ᑖᒃᑯᓂᖓ ᐃᖅᑲᑐᖅᑕᐅᓂᐊᖅᑐᓂᑦ ᑕᐃᒫᒃ 
ᐱᐅᓯᖃᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᐱᐅᓯᕆᔭᐅᔪᖅ ᑕᐃᒪᐃᑦᑑᓐᓂᖅᐸᑦ ᑕᐃᓐᓇ ᒫᓐᓇ ᐅᑭᐊᔅᓵᖅ ᐃᒡᓗᖓ ᐱᓕᕆᐊᖑᑎᓪᓗᒍ 
ᑕᑯᓚᐅᖅᓯᒪᓐᖐᓇᖅᖢᓂᐅᒃ court-ᒧᑦ ᐱᓕᕆᐊᖑᒐᒥ ᐃᒡᓗᖓᓗ ᐱᐊᓂᑦᑐᕕᓂᐅᑎᓪᓗᒍ ᐃᑎᖅᖢᓂ judge-ᓗ 
decide-ᕌᓂᓐᓂᖅᖢᓂ. ᓱᒐᒥᓕᑭᐊᖅ ᑕᐃᓐᓇ ᑕᐃᒪᑦᑐᕕᓂᐅᕗ ᑕᐃᒪᐃᑦᑐᑐᐊᖃᐃ ᑕᐃᓐᓇᐃ? ᑖᓐᓇ 
ᑐᑭᓯᓇᕐᓂᐊᑐᖅᓴᐅᕗᖅ ᑕᐃᑲᓂᖓ ᖃᐅᔨᒋᐊᒃᑲᓐᓂᕈᒫᖅᐳᕗᑦ ᑖᒃᑯᐊ. 
 
ᑕᐃᒃᑯᐊᓕ Human Rights-ᒥᒃᓵᓄᑦ Tribunal, ᑕᐃᒃᑯᐊ ᓂᓪᓕᐅᑎᒋᓚᐅᖅᑕᒻᒪ ᐃᓚᖓ ᓱᕐᓗ Human Rights-
ᖑᓇᓱᒋᓚᐅᕋᑦᑎᒍ Relationship-ᖓ ᑕᒪᒃᑯᐊ ᒐᕙᒪᒃᑯᓅᖏᑦᑑᒐᓗᐊᖅ ᑕᐃᒪᓐᓇ ᐱᓕᕆᖃᑦᑕᑎᓪᓗᒋᑦ 
ᐊᕕᑦᑎᑐᐃᓐᓇᓲᖑᓪᓗᑎᑦ ᑕᐃᒃᑯᐊ. ᒥᓂᔅᑕᖃᐃ ᑖᓐᓇ ᑭᐅᒍᓐᓇᖅᐸᐅᒃ ᑕᐃᒃᑯᐊ complaint-ᖃᕈᑎᒃ ᓇᒧᑦ 
ᐅᖃᓗᒃᑐᒃᓴᐅᕙᑦ ᐅᕝᕙᓘᓐᓃᑦ ᑎᑎᕋᖅᑐᒃᓴᐅᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᐊᖓᔪᖅᑳ ᐹᓪ ᐅᑲᓕᖅ: ᑖᒃᑯᐊᖏᓛ ᐊᓪᓚᕝᕕᓖᑦ ᓴᓪᓕᓂ ᐊᒻᒪᓗ ᐅᖄᓚᐅᑎᖃᕐᑐᑎᑦ ᐊᑭᖃᓐᖏᑦᑐᒥᑦ 1-800 
ᓇᒻᒪᖓ ᐊᑐᐃᓐᓇᐅᖏᒻᒪᑦ ᓈᒻᒪᖓ ᑭᓯᐊᓂ ᑐᓂᔭᐅᑐᐊᖅᑲᑦ ᓴᖅᑭᖅᑎᓛᖃᒃᑲ ᑲᑎᒪᕕᑦᑎᓐᓄ ᑭᒃᑯᑐᐃᓐᓇᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐊᐱᖅᓱᕈᒪᔪᓂᑦ ᐊᑎᖁᑎᖃᓐᖏᓐᓇᒪ. (ᑐᓵᔨᑎᒍᑦ) E-5-ᒦᑦᑐᒍᑦ. 
ᒪᓕᒐᓕᕆᔨᒃᑯᑦ ᐱᓕᕆᕕᖓ. ᐊᐅᓚᑦᑎᕕᒃ ᐱᓕᕆᕕᖕᒧᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. 
$8,652,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. E-7. ᒪᓕᒐᓕᕆᔨᒃᑯᑦ. ᐱᓕᕆᕕᐅᑉ ᐊᒡᒍᖅᑐᖅᓯᒪᓂᖓ. ᒥᔅᑕ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓯᕙᓂᖅᑕᐅᔾᔪᑎᒋᔪᓐᓇᖅᑕᕗᑦ ᖃᐅᔨᒋᐊᕐᕕᐅᔫᒥᖃᑦᑕᕋᑦᑕ ᓇᒧᑦ 
ᓯᕙᓂᕆᐊᒃᓴᖅ ᖃᐅᔨᒋᐊᕆᐊᒃᓴᕐᓗ ᓇᓗᓇᕐᓂᖅᐹᖑᕙᓪᓚᐃᒻᒪᑦ ᐃᓅᒐᓂᓗ ᑕᐃᓐᓇ introduce-ᑕᐅᓚᐅᖅᓯᒪᔪᖅ 
ᓄᓇᕗᒻᒧ ᕿᒻᒥᖅ ᐃᑲᔪᖅᑎᐅᒐᓱᐊᓚᖓᔪᖅ ᑕᒫᓂ ᓄᓇᕗᒻᒥ ᑕᒪᒃᑯᓂᖓ ᓄᓇᓕᖕᓄᐊᖅᑕᐃᓕᔪᓂᑦ ᐃᒥᐋᓗᖕᓂ 
ᐸᓂᕋᓱᐊᖅᑎᓪᓗᒋᑦ ᓄᓇᓖᑦ. 
 
ᐊᒻᒪᓗ ᑕᐃᓐᓇ ᕿᒻᒥᖅ ᐃᑲᔪᕈᒫᖅᑐᔅᓴᒪᐅᑕᐅᓪᓗᓂ ᑕᐅᑐᓚᐅᖅᓯᒪᓪᓗᒍᓗ ᑲᖏᖠᓂᕐᒥᑦ ᐊᖅᑯᓵᕐᓗᐊᑎᓪᓗᖓ 
ᒥᑦᑕᕐᕕᖕᒥ ᐱᓕᕆᑎᑕᐅᑎᓪᓗᒍ ᐊᒃᓱᐋᓗᒃ ᑭᔪᖅᓴᓕᓚᐅᖅᓯᒪᖕᒪᑕ ᖁᖓᔮᖅᑐᓂᑦ ᐃᓄᖕᓂ 
ᑕᑯᖃᑦᑕᓕᓚᐅᖅᓯᒪᓪᓗᖓ ᒥᑦᑕᕐᕕᒻᒥ ᐱᓕᕆᐊᖏᓐᓂ. ᑕᐃᓐᓇ ᐊᒥᒐᕐᒪᒡᒎᖅ, ᐊᒥᒐᕐᒪᒡᒎᖅ ᓄᓇᕗᓗᑦᑖᕐᒧᑦ 
ᐱᔨᑦᑎᕋᓱᐊᖅᑎᓪᓗᒍ. 

ᖃᓄᑭᐊᖅ ᓯᕗᓕᖅᑎ ᐃᑲᔪᑐᕋᔭᖅᐸᐅᒃ ᑕᒪᓐᓇ ᐅᕝᕙᓗ ᐃᓱᒪᓕᐅᕈᑕᐅᓯᒪᕙ ᐱᖃᑎᑖᒃᑲᓐᓂᕆᐊᖃᕐᒪᑦ 
ᐊᐃᑉᐸᖅᑖᕆᐊᖃᕐᒪᓗᑭᐊᖅ ᐃᕐᓂᖅᑖᕆᐊᖃᕐᒪᓪᓗᑭᐊᖅ ᐸᓂᑦᑖᕆᐊᖃᕐᒪᓪᓗᑭᐊᖅ ᑕᐃᓐᓇ ᕿᒻᒥᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑖᒃᑯᐊ ᐸᓖᓯᒃᑯᑦ ᐱᓇᓱᒃᑲᓂᖅᑑᒐᓗᐊᑦ 
ᑖᒃᑯᓂᖓ ᒐᕙᒪᑐᖃᒃᑯᓐᓂ ᑖᓐᓇ ᑲᒪᒋᔭᐅᒃᑲᓐᓂᕋᓱᑦᑐᖅ. ᐃᑲᔫᑎᖃᕕᔾᔪᐊᖅᓯᒪᔪᖅ ᑖᓐᓇ ᕿᒻᒥᖅ 
ᐃᓕᓐᓂᐊᖅᑎᑕᐅᕕᔾᔪᐊᓲᖑᒻᒪᑕ ᑕᒪᒃᑯᐊ ᕿᒻᒦᑦ ᑕᐃᒪᐃᓕᐅᕐᓂᐊᑎᓪᓗᒋᑦ ᐊᒻᒪᓗ ᑲᒪᔨᖏᑦ 
ᐃᓕᓐᓂᐊᖅᑎᑕᐅᒋᐊᖃᓲᖑᓪᓗᑎᑦ ᑖᒃᑯᐊ ᐊᑕᐅᓯᑑᓲᖑᒻᒪᑕ ᐊᑕᐅᑦᑎᒃᑰᕆᐊᖃᓲᖑᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐅᖃᐅᑎᔪᓐᓇᖅᐸᑎᒍᖅᑲᐃ-ᐱᑎᒍᖅᑲᐃ, ᑕᐃᓐᓇ ᐊᕐᕌᓂ 
ᐅᖓᓪᓕᕐᒥᐅᕙᓪᓚᐃᔪᖅ ᐊᐱᖅᓲᑎᒋᔭᐅᒻᒪᑦ ᑕᐃᓐᓇ ᐊᑭᑐᔪᐋᓘᒻᒪᑕᒎᖅ $15,000 ᑕᒫᓂ ᑐᓴᕐᓇᓚᐅᖅᓯᒪᓪᓗᓂ 
ᑮᓇᐅᔭᑦ ᐱᔾᔪᑎᒋᓪᓗᒍ ᐱᖃᑎᑖᕈᓐᓇᓚᐅᓐᖏᒻᒪᑦ ᑲᐅᑎᒋᔪᓐᓇᓚᐅᖅᓯᒪᓐᖏᒻᒪᑦ.  
 
ᑕᐃᒫᖃᐃ ᑮᓇᐅᔭᖅ ᐊᑭᑐᔫᑐᐃᓐᓇᐅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦᑕ ᐊᔪᖅᐸᑕ ᐃᑲᔪᖅᓱᕈᓐᓇᕋᔭᖅᐸᐅᒃ 
ᓂᐅᕕᕋᓱᒃᑲᓂᕐᓂᐊᖅᑎᓪᓗᒋᑦ ᕿᒻᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ ᐸᓖᓯᒃᑯᑦ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓄᑦ ᐃᑲᔫᑕᐅᒃᑲᓐᓂᕈᒪᓪᓗᑎᒃ ᐱᓇᓱᑦᑐᑦ ᑖᒃᑯᐊ ᑖᒃᑯᐊ ᑕᐃᒪᐃᑎᑕᕗᑦ ᐊᒻᒪ ᑕᐃᒪᐃᓕᐅᕋᓱᑦᑕᕗᑦ. ᑕᒪᓐᓇ 
ᓇᓗᓇᓐᖏᑦᑐᖅ ᑲᒪᒋᔭᐅᒋᐊᕆᐊᖃᕐᓂᐊᕐᒪᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑏ.  
 
ᐊᒻᒪᓗ ᑕᐃᓐᓇ ᐱᓇᓱᐊᒡᒐᐃᓐᓇᕐᕙᓗᒻᒪᑕᐃᒃᑯᐊ ᑐᓴᕐᓇᒐᓚᔅᓯᒪᓐᖏᓚᖃᐃ ᑕᒪᓐᓇ ᐃᓛᒃ ᑭᓪᓕᒋᒐᓚᖕᓂᐊᕐᒪᖔᑕ 
ᒐᕙᒪᑐᖃᒃᑯᓐᓄᑦ ᖃᑯᒍ ᐊᒻᒪᓗ ᑕᒪᓐᓇ ᐱᑖᒃᑲᓐᓂᕋᔭᕆᐊᒃᓴᑎᓐᓂ ᓄᓇᕗᒥ ᓂᕆᐅᓇᒐᓚᒃᐸ 
ᖃᑯᒎᒐᓚᒐᔭᕐᒪᖔᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᐅᔨᒪᓐᖏᑦᑐᒍᑦ ᓱᓕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ E-7, (ᑐᓵᔨᑎᒍᑦ) ᒪᓕᒐᕐᓄᑦ ᐊᑐᖅᑕᐅᑎᑦᑎᓂᖅ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᑦ. $21,287,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ E-8. ᒪᓕᒐᕐᓂᐊᖅᑎᖃᕐᓂᕐᒧᑦ ᐃᑲᔪᕈᑎᓄᑦ ᐱᔨᑦᑎᕈᑏᑦ. ᒥᔅᑕ ᐊᓚᕋᓚᒃ. 
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 24, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᓚᕋᓚᒃ: ᑕᒻᒫᖅᓯᐅᓪᓚᒃᐳᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ ᑕᕝᕙᓃᑎᓪᓗᑕ ᐊᐱᖅᑯᑎᒃᓴᖃᒃᑲᓂᖅᑐᖓ.  
 
ᑕᐃᒪ ᑕᐃᒃᑯᐊ ᓴᐳᓐᓂᐊᖅᑏᑦ ᒪᓕᒐᓕᕆᔩᑦ ᐊᑭᑦᓯᕌᕐᒥ ᐃᓕᓐᓂᐊᓚᐅᖅᑐᑯᓗᖕᓂᑦ ᓴᓇᑎᑦᑎᒋᐊᕐᓂᖅ. 
ᐅᖃᖅᑲᐅᒐᕕᑦ ᐅᖃᐅᓯᕆᐊᕐᖓᕐᓂᑦ ᐱᒋᐊᕐᓂᐊᓵᖅᑎᓪᓗᑎᑦ ᑕᐃᒃᑯᐊ ᐊᓕᐊᓇᐃᑦᑑᓪᓗᑎᒡᓗ 
ᑕᐃᒪᐃᑦᑐᓐᖑᖅᓯᒪᓚᐅᖅᑐᑦ. ᑕᐃᒪᓕ ᑕᕝᕙᓂ ᑮᓇᐅᔭᐃᑦ ᐊᕐᕌᒍᑕᒫᖅᓯᐅᑏᑦ ᐊᑭᑦᑐᕆᐊᖅᓯᒪᒻᒪᑕ ᓲᖃᐃᒻᒪ 
ᑕᐃᒃᑯᐊ ᑮᓇᐅᔭᖅᑐᓚᖓᒻᒪᑕ. ᑕᐃᒃᑯᐊᓕᑭᐊᖅ ᑕᐃᒪ ᓇᓃᒻᒪᑕ ᓄᓇᓖᑦ ᐃᓗᐊᓂ, ᓄᓇᓕᓐᓂᓘᓐᓃᓚᖓᔪᑦ 
office-ᖃᓚᖓᔪᑦ ᑕᐃᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓂ ᐃᖃᓗᓐᓃᓐᓂᐊᖅᑐᑦ. ᑖᒃᑯᐊ ᒪᕐᕉᒃ legal 
services board-ᑯᓐᓄᑦ ᐃᖅᑲᓇᐃᔭᕐᓂᐊᖅᑐᑎᒃ ᐊᒻᒪᓗ ᐱᖓᓱᑦ ᐅᕙᖓ ᐊᓪᓚᕝᕕᖓᓃᓐᓂᐊᖅᑐᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᑕᐃᒃᑯᐊᖃᐃ ᒪᕐᕉᒃ ᐃᐱᖅᓯᒪᔭᐅᖏᓐᓇᓚᖓᔫᔭᖏᓪᓗᑎᒃ 
ᐃᓂᖃᓚᖓᖕᒪᑎᒃ ᑭᓯᐊᓂ ᓇᓂᓪᓚᑦᑖᕐᓂᐊᕆᐊᖏᓐᓂᑦ ᑕᐃᒃᑯᐊ ᒪᕉᒃ ᑐᓴᓐᖏᑦᑕᕋᓗᐊᒃᑲᒃ ᑭᓯᐊᓂ 
ᑕᐃᒃᑯᓂᖓᖃᐃ ᑕᐃᒃᑯᐊ ᐃᖅᑲᖅᑐᐃᔪᖃᕐᓂᐊᖅᑎᓪᓗᒋᑦ ᐃᑲᔪᖅᑐᐃᖃᑦᑕᖅᑐᐃᑦ lawyer-ᖑᖃᑦᑕᖅᑐᓂᒃ 
ᐃᖅᑲᖅᑐᒐᒃᓴᖅᑕᖃᖅᑎᓪᓗᒍ ᑕᐃᒃᑯᓂᖓ ᓴᐳᓐᓂᐊᖅᑎᐅᖃᑕᐅᔪᔅᓴᒫᖑᑎᑕᐅᖃᑕᐅᓕᕐᒥᔫᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᕐᕉᒃ legal services board-ᑯᓐᓃᓐᓂᐊᖅᑑᒃ 
ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᔪᖅᑕᐅᒋᐊᓕᓐᓄᑦ ᐃᖅᑲᖅᑐᐃᕕᒃᑰᖅᑕᐅᓂᐊᖅᑐᓄᑦ ᑖᒃᑯᐊ ᓴᐳᒻᒥᔨᐅᓂᐊᖅᑑᒃ ᐃᒫᒃ 
ᐃᓚᖏᑦ ᖃᑕᕐᖑᑎᒌᓄᑦ ᑐᕌᖓᓯᒪᒻᒥᑦᒪᑦ ᐃᓚᒌᓄᓪᓗ ᐱᕋᔭᔅᓯᒪᔪᓄᑦ ᑲᒪᒋᔭᐅᒋᐊᖃᓲᓄᑦ ᑖᒃᑯᓄᖓ 
ᑐᕌᖓᓂᐊᖅᑐᑦ, ᓄᓇᓕᓐᓄᑦ ᐳᓛᖃᑦᑕᖃᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᓴᑦᑎᐊᖅᑲᐅᖏᓐᓇᒃᑯᐃᓛᒃ ᑕᐃᒪ ᐱᖓᓱᑦ ᑎᑎᕋᕐᕕᖕᓂ 
ᑎᑎᕋᕐᕕᖃᖃᑕᐅᓚᖓᖕᒪᑕ ᒪᓕᒐᕐᓴᓂᓪᓗ ᑕᒪᒃᑯᓄᖓ ᐱᓕᕆᖃᑕᐅᓂᐊᖅᐸᓪᓚᐃᓪᓗᑎᒃ. ᑕᐃᒃᑯᐊ ᒪᕐᕉᒃ 
ᑐᑭᓯᑦᑎᐊᓪᓚᕆᑲᐃᓐᓇᖏᓇᒃᑭᑦ ᑕᕝᕙᓂ ᐃᖃᓗᖕᓂ ᑎᑎᕋᕐᕕᖃᖃᑕᐅᓚᖓᔫᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒫᓂ ᑎᑎᖃᕐᕕᖃᓚᓗᐊᕐᓗᑎᒃ ᑭᓯᐊᓂ 
ᐃᖅᑲᖅᑐᐃᕕᒃᑰᕆᐊᓕᓐᓂᑦ ᑭᒡᒐᖅᑐᐃᖃᑦᑕᓂᐊᕐᖓᑎᒃ ᑕᐃᒫᒃ ᓄᓇᓕᓐᓅᖃᑦᑕᓂᐊᕐᒥᔫᒃ ᑕᐃᒃᑯᐊ ᒪᕐᕉᒃ legal 
services board-ᑯᓃᓐᓂᐊᖅᑑᒃ. ᐊᒻᒪᓗ ᖃᐅᔨᑎᑕᐅᕋᑖᕐᒥᒐᒪ ᐱᖓᓱᒻᒪᕆᓐᓂᒃ prosecution-ᖑᓂᐊᕆᓪᓗᑎᒃ 
ᐃᓄᐃᑦ.  
 
ᑖᒃᑯᐊ ᐊᑭᕋᕇᑲᐃᓐᓇᖃᑦᑕᕐᓂᐊᖅᑐᔅᓴᐅᔫᒃ ᐃᓅᖃᑎᒌᒃᑲᓗᐊᕐᓗᑎᒃ ᑕᐃᒫᒃ ᐱᐅᓯᖃᕐᖓᑕ ᐃᖅᑲᖅᑐᐃᕕᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ Premier. ᑕᕐᕆᔭᖅᑑᔭᓕᕇᕋᒃᑭᑦ ᖃᓄᐃᓕᐅᖃᑦᑕᓂᐊᕐᒪᖔᑕ 
ᑭᓯᐊᓂ ᑕᐃᒃᑯᐊᖃᐃ ᓄᓇᓕᖕᒧᑦ ᐃᖅᑲᑦᑐᐃᕕᒃᓴᖅ ᖃᓂᓗᐊᖏᑎᓪᓗᒍ 
ᐊᑐᐃᓐᓇᐅᔫᒥᓂᖅᓴᐅᖃᑦᑕᓛᓕᖅᓱᑐᒃᓴᐅᖕᒪᑕ ᐊᒥᒐᕈᓐᓃᐹᓪᓕᕋᔭᕐᒪᑕ ᑕᐃᒃᑯᐊ ᓴᐳᓐᓂᐊᖅᑎᐅᖃᑦᑕᖅᑐᖅ.  

ᑕᐃᒃᑯᐊᓕ Proscutor-ᖑᓚᖓᔪᑦ ᐱᖅᓯᐅᔾᔭᐅᖏᓐᓇᑐᐃᓐᓇᕋᓗᐊᖅᑲᑕ ᓱᖁᑕᐅᓛᖏᑦᑐᐊᓘᕙᓪᓚᐃᒻᒪᑎᒃ 
ᑕᐃᒃᑯᐊ ᓵᓚᒃᓴᖃᑦᑕᓛᕐᖓᑕ. ᑕᐃᒪᓕ ᑖᒃᑯᐊ ᐊᐱᕆᒃᑲᓂᕐᓚᒋᑦ, ᑕᐃᒃᑯᐊ ᐃᖅᑲᑦᑐᐃᕕᒃᓴᖅ 
ᓇᓗᓇᐃᖅᑕᐅᓯᒪᓕᕌᖓᑦ ᓄᓇᓕᖕᓂ ᓇᒦᓐᓂᐊᕐᒪᖔᖅ ᑕᐃᒪ ᑕᐃᒃᑯᐊ ᐃᖅᑲᑐᖅᑕᐅᓂᐊᖅᑐᑦ 
ᓂᓪᓕᖅᕕᖃᕈᓐᓇᓂᖅᓴᐅᓇᔭᓕᖅᑳᑦ ᑎᑎᕋᖅᕕᖕᓄᑦ ᐃᑲᔪᖅᑕᐅᔭᕆᐊᖃᓐᓂᕐᒥᓄᑦ, ᐅᖃᖃᑎᖃᕆᐊᖃᓐᓂᕐᒥᓂᓪᓗ 
ᓯᕗᓂᑲᓪᓚᖓᒍᑦ ᐃᖅᑲᑦᑐᐃᕝᕕᒃᓴᖅ ᑎᑭᖅᑳᑎᓐᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᓕ ᐅᓪᓗᒥ ᐊᑐᓕᖅᑕᖏᑦ. ᐅᓪᓗᖅ ᐊᑕᐅᓯᖅ 
ᐃᓛᓐᓂ ᒪᕐᕉᒃ ᑎᑭᑉᐸᓪᓕᐊᓕᖅᑎᓪᓗᒍ ᐃᖅᑲᑐᖅᑕᐅᕕᒃᓴᖓ ᓇᓕᐊᑐᐃᓐᓇᖅ. ᑖᒃᑯᐊ ᓴᐳᒻᒥᔩᑦ ᐊᒻᒪᓗ 
Prosecution-ᒥᑦ ᑕᕝᕗᖓ ᓄᓇᓕᓐᓅᐸᑦᑐᑦ ᐅᖃᖃᑎᖃᕆᐊᖅᑐᖅᑐᑎᒃ ᑖᒃᑯᓂᖓ ᐃᖅᑲᑦᑐᐃᕕᐅᑉ 
ᓵᖓᓅᓐᓂᐊᖅᑐᓂᒃ ᐊᒻᒪᓗ ᐃᓚᖏᑦ ᐅᓂᒃᑳᕆᐊᖅᑐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᑉᐳᒍᑦ E-5-ᒦᑦᑐᒍᑦ, (ᑐᓵᔨᑎᒍᑦ) E-8. (ᑐᓵᔨᑎᒎᕈᓐᓃᖅᑐᖅ) 
ᐅᑎᕋᑖᕋᒪ. (ᑐᓵᔨᒃᑯᑦ) ᓇᐃᓈᖅᓯᒪᔪᖅ. ᒪᓕᒐᓐᓂᐊᖅᑎᖃᕐᓂᕐᒧᑦ ᐃᑲᔪᕈᑎᓄᑦ ᐱᔨᑦᑎᕈᑏᑦ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᒍᒪᓪᓗᒍ ᒥᓂᔅᑕᐅᔪᖅ ᐊᒻᒪᓗ ᐃᑲᔪᖅᑎᖏᑦ. E-7- 
ᐱᓕᕆᓂᕐᒧᑦ ᐸᕐᓇᒍᑕᐅᔪᓂ ᐱᑕᖃᓐᖓᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ. 
 
ᒥᓂᔅᑕᐅᔪᖃᐃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑯᖅ ᖃᓄᓪᓚᕆᒃ ᑖᓐᓇ ᑐᑭᖃᒻᒪᖔᖅ ᖃᓄᐃᑦᑐᓂᒃ 
ᐊᑭᓖᑎᑕᐅᒐᓱᖃᑦᑕᕐᒪᖔᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᑲᒻᐸᓂᐅᔪᓂᒃ, ᑭᒃᑯᓂᒃᑯᐊ 
ᐊᑭᓖᑎᑦᑎᒐᓱᐊᖃᑦᑕᖅᑲᑦ ᒐᕙᒪᒃᑯᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒪ ᐊᑕᐅᓯᖃᐃ ᒪᕐᕉᓘᓐᓃᑦ ᑕᕝᕗᖓ 
ᑐᕌᖓᔪᖃᓲᖑᔪᖅ ᐱᔪᓐᓇᖅᓯᕙᓪᓕᐊᓇᓱᒍᒪᒐᓗᐊᕐᕋᑦᑕ ᑳᑦᑐᓛᒃᓯᕙᑦᑐᑕᓗ ᓴᐳᓐᓂᐊᖅᑎᐅᓂᐊᖅᑐᓂᒃ ᑕᐃᒃᑯᐊᓗ 
ᐱᓕᕆᑎᒃᑲᓐᓂᕈᒪᓂᐊᖅᑕᕗᑦ ᑕᐃᒃᑯᐊ ᒪᓕᒐᓕᕆᓂᕐᒧᑦ ᐱᔭᕇᓚᐅᖅᓯᒪᔪᑦ ᑕᕝᕙᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᑯᖅ ᖃᑦᑎᓂᒃ 
ᐊᑭᓖᑎᑕᐅᒐᓱᒃᓯᒪᒻᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐊᔾᔨᒌᖏᑐᒃᑯᑦ 15-ᖃᐃ ᖃᓂᒋᔭᖓᓃᑦᑐᑦ 
ᐅᐊᑦᑎᐅᕈᒃᑲᓐᓂᖅ ᖃᐅᔨᒋᐊᓚᐅᕐᓗᒍᓗ ᐅᖃᐅᓯᕆᒍᓐᓇᖅᑕᕋ ᐊᔾᔨᒌᖏᓕᖅᑕᓐᖓᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᓂᔅᑕᐅᔪᖅᑲᐃ ᐅᖃᐅᔾᔨᒍᓐᓇᖅᑯᖅ ᖃᓄᐃᑦᑐᑦ 
ᐊᑭᓖᑎᑦᑎᒐᓱᑉᐸᒻᒪᖔᑕ ᐃᖅᑲᓇᐃᔭᖅᑎᒥᓂᐅᔪᖅ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓃᑦᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐊᔾᔨᒌᖃᑦᑕᖏᑦᑐᑦ ᑕᒪᒃᑭᕈᔪᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐲᑕᓴᓐ. E-8. ᒪᓕᒐᓐᓂᐊᖅᑎᖃᕐᓂᕐᒧᑦ ᐃᑲᔪᕈᑎᓄᑦ ᐱᔨᑦᑎᕈᑏᑦ. 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $2,658,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ. E-9. ᐊᑎᓕᐅᖅᑕᐅᓯᒪᕖᑦ ᐃᖅᑲᖅᑐᐃᕕᓕᕆᔨᒃᑯᓪᓗ ᐊᓪᓚᕕᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ. $7,072,000-ᒥᓕᐊᓐ.  
 
ᐃᓵᒃᓴᕋᐃᔾᔫᒥᖃᑦᑕᓚᐅᕆᓯ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᐃᑲᔪᖅᑐᖅᑕᐅᓂᖏᓐᓄᑦ ᐊᐃᑉᐸᕆᔭᐅᔪᑦ 
ᓱᕈᓯᕐᓄᓘᓐᓃᑦ, ᐅᖃᕈᓐᓇᖅᑳ ᖃᑦᑎᐅᔪᑦ ᖃᑦᑎᐅᒻᒪᖔᑕ ᑕᐃᒪᐃᑦᑐᒧᑦ ᐃᑲᔪᑦ ᐃᓛ ᑎᓕᓯᔾᔪᑕᐅᓯᒪᔪᑦ ᑕᒫᓂ 
ᓄᓇᕗᒻᒥ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ) ᓈᓴᐅᑎᓂᒃ ᑐᓂᓯᒍᓐᓇᖏᑦᑐᖓ ᑕᒪᒃᑯᐊ 
ᐊᐃᑉᐸᖏᓐᓄ ᕿᑐᕐᖓᖏᓐᓄᑦ ᐊᑭᓕᓱᐃᒋᐊᖃᖅᑐᓄᓪᓗ ᐊᐃᑉᐸᕆᔭᖏᓐᓄᓪᓗ ᐊᔾᔨᒌᖃᑦᑕᖏᒻᒪᑕ ᖃᐅᑕᒫᑦ. 
ᓈᓴᐅᑎᓪᓚᕆᒻᒥ ᑐᓂᓯᒍᓐᓇᙱᑦᑐᖓ ᒫᓐᓇᐅᔪᖅ.  
 
ᕕᕗᐊᕆ 2000-ᒥ ᒪᑐᐃᓚᐅᕐᓯᒪᓚᒐᑦᑕ 260-ᖑᔪᑦ ᑐᕌᖓᓯᒪᒻᒥᔪᑦ ᑕᐃᒪᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. E-9, ᐊᑎᓕᐅᖅᑕᐅᓯᒪᕖᑦ ᐃᖅᑲᖅᑐᐃᕕᓕᕆᔨᒃᑯᓪᓗ ᐊᓪᓚᕝᕕᖏᑦ 
ᑲᑎᑦᑐᒋᑦ ᐊᐅᓚᔾᔪᑏᑦ $7,072,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ E-10. ᑎᒍᔭᐅᓯᒪᕖᑦ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᐃᒪ ᑖᒃᑯᓄᖓᖃᐃ ᑎᒍᔭᐅᓯᒪᕕᐅᔪᓄᑦ ᖃᐅᔨᒪᔾᔪᑎᖃᖃᑦᑕᖅᑭᓯ 
ᐊᓂᑎᑕᐅᒐᐃᒻᒪᑕ ᑕᐃᒃᑯᐊ ᐊᑦᑕᓇᓗᐊᙳᐊᖅᑐᑦ ᐱᕋᔭᖃᑦᑕᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᐱᔭᕆᐊᑐᔪᕈᓘᒻᒪᑦ ᑕᒪᓐᓇ ᐅᕙᑦᑎᓐᓄᑦ. ᑕᐃᒃᑯᐊ ᐊᑦᑕᓇᖅᑐᑦ 
ᑕᐅᓇᙵ ᒐᕙᒪᑐᖃᒃᑯᓐᓂ ᑎᒍᔭᐅᓯᒪᓪᓗᑎᒃ, ᓲᖅ ᐊᑯᕐᖓᓃᑦᑑᔮᕐᐸᒻᒪᑕ. ᐅᑦᑑᑎᒋᓪᓗᒍ ᖃᐅᔨᒃᑲᑕᐅᓪᓗᑕ 
ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᓯᕗᓂᐊᒍᑦ ᐊᒃᓱᕈᕐᓇᐅᓚᐅᖅᑐᖅ.  
 
ᑖᒃᑯᐊ ᐸᓖᓯᒃᑰᒐᔪᑦᑐᑦ, ᐃᒫ ᖃᐅᔨᒃᑲᐃᖃᑦᑕᖅᑐᑦ ᓄᓇᓕᓐᓂᒃ, ᑕᐃᒃᑯᐊᓗ ᐱᓕᕆᑦᑎᐊᓲᖑᓪᓗᑎᒃ ᐃᓚᖏᓐᓂᓕ 
ᐃᖅᑲᖅᑐᐃᕕᒻᒨᕐᓗᓂᓘᓐᓃᑦ ᐱᓇᓱᓪᓗᓂ ᑎᓕᓯᔾᔪᑕᐅᓂᐊᖅᑐᓂᒃ ᑕᒪᒃᑯᓄᖓ ᖃᓄᐃᓕᐅᕆᐊᖃᕐᓂᐊᕐᓂᖏᓐᓄᑦ. 
 
ᑕᒪᓐᓇᓗ ᐱᐅᓯᒃᑲᓐᓂᕈᓐᓇᖅᑐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖃᓗᑦᑑᑎᐊᒥ ᖁᓕᐅᕙᓪᓚᐃᒻᒪᑕ ᑲᑉᐱᐊᓇᖅᑐᑦ ᐊᑦᑕᓇᖅᑐᑦ ᐱᕋᔭᖃᑦᑕᖅᑐᖅ 
ᖃᐅᔨᒪᓇᖅᑐᓪᓖᓛᒃ. ᑲᒪᒋᔭᐅᔭᕆᐊᖃᕐᐸᑦᑐᑎᒃ ᑕᒪᒃᑯᓄᖓ ᐅᐊᑦᑎᔨᐅᔪᓄᑦ, ᐊᑦᑕᓇᒻᒪᕆᒻᒪᓂᓛ ᑕᒪᓐᓇ. ᐃᒫ 
ᐋᓐᓂᖅᑎᕆᓂᐅᓴᑎᓪᓗᒋᑦ ᐋᓐᓂᕐᓯᓂᐅᓴᑎᓪᓗᒋᑦ. 
 
ᑕᐃᑯᐊᓗ ᐅᐊᑦᑎᔨᐅᔪᑦ ᑕᐃᑯᐊᓖᓛ ᑎᓴᒪᐃᕋᖅᑎᑐᕐᓂᖃᐃ ᑕᓪᓕᒪᓪᓘᓐᓃᑦ ᑐᓴᕐᓯᒪᓕᖅᑐᖓ ᑕᐃᒃᑯᐊᒎᖅ 
ᐱᕋᔭᑦᑕᐃᓕᒪᓂᕐᒧᑦ ᑲᑎᒪᖃᑎᖃᕆᐊᖃᕐᒪᑕ ᐊᒻᒪᓗ ᓂᐱᒃᑭᒻᒪᕆᐊᓘᕙᑦᑐᑎ. ᑕᐃᒃᑯᐊ ᐱᕋᔭᓯᒪᔪᓂᓛᒃ 
ᖃᐃᒐᓛᖅᑐᐊ ᓂᐱᒃᑭᐊᓘᖃᑦᑕᕐᖓᑕ ᐊᒻᒪᓗ ᐃᓪᓗᒥ ᑕᕝᕙᓂᓴᐃᓐᓈᖃᑎᒋᒐᒃᑭᑦ ᐃᒫᒃ ᑲᑉᐱᐊᓵᕆᔪᑦ ᑖᓱᒥᖓ 
ᑲᒪᔨᒋᔭᒥᓄᑦ.  
 
ᑕᑯᒋᐊᖃᑦᑕᕐᓯᒪᒻᒪᕆᓕᕋᒪ ᑕᒪᒃᑯᓂᖓ ᑲᒪᔨᐅᔪᓂᒃ ᐃᒫ ᑲᑉᐱᐊᓱᑦᑐᐊᓘᓗᑎᒃ ᐱᙱᑦᑑᒐᓗᐊᑦ ᑭᓯᐊᓂ 
ᐊᓱᕈᓐᓇᕈᓇᖅᑐᐊᓘᒻᒪᑦ.  
 
ᑕᐃᒪᓕ ᒥᓂᔅᑕᐅᔪᖅ ᑐᓴᖅᑎᒋᐊᕈᓐᓇᖅᑳᖓᖃᐃ ᖃᓄᖅ ᑖᒃᑯᐊ ᒪᓕᒐᓕᕆᔨᒃᑯᑦ ᐃᑲᔪᖅᑐᐃᖃᑦᑕᒪᕐᖔᑕ 
ᑕᐃᒃᑯᓂᖓ ᓄᓇᓕᓐᓂ ᐱᕋᔭᒃᑕᐃᓕᒋᐊᖃᕐᓂᖏᓐᓄᑦ ᐅᖃᖅᑕᕐᕕᐅᕙᑦᑐᑦ ᓴᐳᑎᔭᐅᓯᒪᒍᓐᓇᕐᒪᖔᑕ ᐅᕝᕙᓘᓐᓃᑦ 
ᐊᖏᕐᕋᕆᔭᖏᓐᓅᕆᐊᖃᕐᓂᖅᑲᑕ ᖃᓄᖅ ᓴᐳᑎᔭᐅᓯᒪᑦᑎᐊᐸᒃᑲᓗᐊᖅᑯᖅᑲᐃ ᖃᓄᐃᓕᐅᔭᐅᓂᐊᖁᓇᒋᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᑦᑕᕐᓇᖅᑐᑦ ᑎᒍᔭᐅᓯᒪᑦᑕᐅᑎᒋᓲᖑᔪᑦ. 
ᑕᐃᒃᑯᐊᖃᐃ ᐅᖃᐅᓯᕆᔭᑎᑦ ᐊᓂᑎᑕᐅᓂᑯᐃᑦ ᑎᒍᔭᐅᓯᒪᔪᑦ.  
 
ᑕᐃᒪᐃᑎᓪᓗᒋᓪᓕ, ᒪᕐᕉᓐᓂᒃ ᐱᑕᖃᐃᓐᓇᕆᐊᓕᒃ ᐃᖅᑲᓇᐃᔭᖅᑑᓐᓂᒃ ᑲᑎᒪᖃᑎᖃᕐᓂᐊᖅᑲᑕ ᑕᐃᔅᓱᒥᖓ 
ᐱᕋᔭᒃᑕᐃᓕᒪᔭᕆᐊᖃᖅᑐᒥᒃ ᐃᒫᒃ ᐊᓂᑕᐅᓯᒪᓕᖅᑎᓪᓗᒍ ᑖᓐᓇ ᐃᓕᖅᑯᓯᐅᒐᔪᑦᑐᖅ ᑕᐃᒃᑯᐊ 
ᓴᐳᔾᔭᐅᓯᒪᒍᓐᓇᖁᓪᓗᒋᑦ ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ.  
 
ᖃᐅᔨᒪᓪᓚᕆᙱᒃᑲᓗᐊᖅᑐᖓ ᖃᓄᐃᑦᑑᓚᐅᕐᒪᖔᑕ ᐃᒫᒃ ᓂᙵᐅᒪᔪᐊᓘᖃᑦᑕᓚᐅᖅᑐᖅ ᑕᐃᒃᑯᐊ ᐊᖑᑏᒃ 
ᓂᙵᑐᒻᒪᕆᐊᓘᕙᒃᑐᑎᒃ ᐃᓱᒫᓗᒋᑦᑎᐊᓚᐅᕋᒃᑯᓕ ᑕᑯᖃᑦᑕᖅᑐᒋᒃ ᑖᓐᓇ ᐊᓪᓚᕝᕕᒋᔭᕋ ᖃᓂᒋᔭᑦᑎᐊᖓᓃᒻᒪᑦ 
ᐊᓪᓚᕝᕕᒋᔭᖓᑕ ᑕᐃᔅᓱᒪᑉ ᐊᑦᑕᕆᒻᒪᕆᑉᐸᓚᐅᕋᒃᑭᒃ ᑕᐃᒃᑯᐊᒃ ᑲᒪᔭᕆᐊᖃᖅᑐᑦ.  
 
ᐊᐱᕆᕋᑖᓚᐅᕐᒥᒐᒪ ᕿᒥᕐᕈᓪᓗᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑕᕝᕙᓂ ᐅᖃᖅᓯᒪᔪᖃᓚᐅᕐᒥᒻᒪᑦ, 
ᐸᕐᓇᒍᑎᖏᓐᓂᒃ ᐱᓕᕆᐊᖏᓐᓃᓛᒃ, ᓄᑦᑎᖅᑕᐅᓂᖏᓐᓄᑦ ᐅᖓᕙᕆᐊᖅᑕᐅᒻᒪᑦ. ᖃᐅᔨᒪᒐᑦᑕᓗ ᐃᓄᓕᕆᔨᐅᔪᑦ 
ᑕᒪᒃᑯᓂᖓ ᑲᒪᖃᑦᑕᒥᒻᒪᑕ ᐅᖓᕙᕆᐊᖅᑕᐅᓯᒪᑐᐃᓐᓇᓚᐅᕆᓪᓗᓂ ᖃᐅᔨᒍᒪᒐᓗᐊᖅᑐᖓ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᕐᒪᖔᑕ ᖃᓄᖅ ᐱᓕᕆᖃᑎᒌᑉᐸᒻᒪᖔᑕ ᓄᓇᓕᓐᓂ ᑎᒍᔭᐅᓯᒪᔪᓕᕆᔨᐅᔪᑦ ᐊᒻᒪᓗ 
ᐃᓄᓕᕆᔨᐅᔪᑦ ᑖᒃᑯᓄᖓ ᑲᒪᖃᑦᑕᖅᑐᑦ ᑎᒍᔭᐅᓯᒪᔪᓄᑦ ᑕᒪᒃᑯᓇᓂ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐃ, ᐃᖅᑲᓇᐃᔭᖃᑎᒌᓐᓇᖃᑦᑕᖅᑕᕗᑦ ᑕᐃᒃᑯᐊ ᐃᓄᓕᕆᔨᒃᑯᑦ. 
ᐅᐊᑦᓯᔨᑕᖃᙱᑦᑕᕌᖓᑦ ᐊᒻᒪᓗ ᑕᐃᒪᐃᓕᐅᖅᓯᒪᔪᒍᑦ ᑐᑭᓯᐅᒪᖃᑎᖐᓐᓂᕐᒧᑦ ᐊᖏᕈᑎᖏᓐᓂᒃ 
ᐊᑎᓕᐅᖃᑎᒌᒃᓯᒪᒡᓗᑎᒃᑯᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᖕᒪᑦ.  
 
ᓯᕗᓂᒃᓴᑦᑎᓐᓂ, ᐃᓄᓕᕆᔩᑦ ᐊᓄᓪᓚᒃᓯᖅᑐᕕᓂᕐᓂᒃ ᑲᒪᔭᕆᐊᖃᕈᓐᓃᓛᖅᐸᖅᑲᐃ ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖃᓄᑭᐊᖅ, ᑭᐅᓪᓗᐊᕈᓐᓇᙱᑦᑐᖓ ᒫᓐᓇᐅᔪᖅ. ᑕᒪᒃᑯᐊ ᑲᒪᒋᔭᐅᔭᕆᐊᓖᑦ 
ᐅᓄᖅᑑᑎᓪᓗᒋᑦ. ᓯᕗᓂᒃᓴᑦᑎᓐᓂ ᖃᓄᐃᓕᖓᓂᐊᕐᒪᖔᖅ ᓇᓗᔪᖓ ᓲᕐᓗ ᐆᑦᑑᑎᒋᓗᒍ  

ᐅᓄᖅᓯᕙᓪᓕᐊᒻᒪᑕ ᐅᖅᓱᖅᑑᕐᒥ ᐃᒡᓗᓕᖕᒥᓗ ᑕᐃᒃᑯᐊ ᑲᒪᒋᔭᐅᔭᕆᐊᓖᑦ ᑕᐃᒪᐃᑦᑑᖕᒪᑦ 
ᖃᐅᔨᒋᐊᕐᕕᐅᖃᑦᑕᕆᐊᓕᖕᓂᒃ ᑕᐃᑯᙵᖅᓯᓂᐊᖅᑐᒍᑦ.  
 
ᐅᓄᕐᓂᖏᑦ ᒪᓕᒃᖢᒋᑦ ᑕᐃᒪᐃᓕᐅᖃᑦᑕᖅᑐᒍᑦ. ᐃᓚᖏᓂᒃᑯᐊ ᐱᑕᖃᙱᒻᒪᑕ ᐊᓂᑎᑕᐅᓯᒪᔪᓂᒃ ᒫᓐᓇ 
ᐱᑕᖃᕐᓂᐊᖅᑑᓚᔪᓐᓇᙱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ E-10. ᒪᓕᒐᓕᕆᔨᒃᑯᑦ ᓇᐃᓈᖅᓯᒪᔪᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ) : ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐅᑏᑦ ᐃᓗᐊᓂ E-31 ᒪᒃᐱᒐᖓᓂ, ᑎᒍᔭᐅᓯᒪᕖᑦ 
ᐃᓗᐊᒍᑦ ᐅᖃᖅᓯᒪᔪᖅᑕᖃᕐᒪᑦ ᑖᒃᑯᐊ ᑎᒍᔭᐅᒪᕖᑦ ᐊᐅᓚᑕᐅᓂᖏᑦ ᐃᓚᓕᐅᔾᔨᓯᒪᕗᑦ ᐃᓐᓇᕐᓄᑦ ᒪᒃᑯᑦᑐᓄᓪᓗ 
ᐊᓄᓪᓚᒃᓰᕕᖕᓂ ᐃᓚᒋᔭᐅᖃᑕᐅᓗᓂ ᐊᐅᓪᓚᖅᓯᒪᐅᔾᔨᖃᑦᑕᖅᑐᑦ ᐊᒻᒪᓗ ᐸᕐᖓᐃᖅᓯᒪᙱᑦᑐᒦᑦᑐᑦ.  
 
ᑕᐃᒪᐃᑦᑐᖅᑕᓕᒃ ᐱᙳᐊᕐᕕᒃᑕᖃᐅᙱᓐᓇᑦᑕ ᓱᕐᓗ ᐊᓂᑭᑦᑐᖃᕐᕕᖃᓐᖏᓇᑦᑕ ᓄᓇᑦᑎᓐᓂ. 
 
(ᑐᓵᔨ ᓄᖃᖅᐳᖅ) ᐱᕼᐊᖕ, On the land programs, open custody homes ᑳᓐᑐᕌᖅᑕᐅᓯᒪᓪᓗᑎᑦ 
ᐸᐃᕆᓲᖑᕙᑦ ᑖᒃᑯᓂᖓ ᑳᓐᑐᕌᒥᓂᒃ ᐊᑎᓕᐅᖅᓯᒪᓪᓗᑎᑦ ᐊᒻᒪᓗ ᖃᔅᓯᓕᐅᓂᐊᕐᒪᖔᑕ ᐊᑎᓕᐅᖅᓯᒪᓪᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᒪᒥᐊᓇᖅ ᐊᐱᖅᑯᑎᖓ ᓱᖅᑯᐃᑎᐊᓐᖏᓇᒃᑯ ᐊᐱᕆᒋᐊᒃᑲᓐᓂᕈᓐᓇᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ ᐊᐱᖅᑯᓰᑦ ᑐᓴᖅᑕᐅᑎᒋᐊᒃᑲᓐᓂᕈᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᓗᐊᕋᒪ ᐱᓐᖑᐊᕐᕕᖃᑦᑎᐊᖅᑐᑦ ᑕᕝᕙ ᓯᐊᕐᕆᔮᕐᕕᖃᑦᑎᐊᕐᓗᑕᓗ. 
 
ᐅᑯᐊ ᐸᐃᕆᖃᑦᑕᖅᑐᑦ ᐊᓄᓪᓚᔅᓰᕕᒻᒥᐅᖏᑦᑐᖅ ᓱᕐᓗᖃᐃ ᒥᑦᑎᒪᑕᓕᖕᒥ ᐸᐃᕆᔨᖃᕐᒪᑦ ᐊᐅᓪᓚᕈᔾᔨᕙᒃᖢᓂᓗ 
ᑐᓂᔭᐅᔪᒃᓴᐅᒐᓗᐊᓂᑦ ᑎᒍᔭᐅᓐᖏᖔᖅᖢᑎᑦ judge ᐅᖃᕐᒪᑦ ᐅᑯᐊ ᐸᐃᕆᔭᐅᔭᕆᐊᓖᑦ ᐃᓐᓇᕐᒧᑦ 
ᒪᒃᑯᓗᐊᕐᒪᑕᓘᓐᓃᑦ ᐅᕝᕙᓘᓐᓃᑦ ᐅᓗᕆᐊᓇᓗᐊᓐᖏᒻᒪᑕ. ᑖᒃᑯᐊ ᐸᐃᕆᔪᑦ ᑮᓇᐅᔭᖅᑖᖅᑎᑕᐅᓲᖑᖅᑰᕐᒪᑕ, 
ᑳᓐᑐᕌᒥᑦ ᐊᑎᓕᐅᓲᖑᕙᑦ ᐸᐃᕆᓪᓗᓂ ᐃᓕᖅᑯᓯᕆᓂᐊᖅᑕᖓᓂ ᐊᒻᒪᓗ ᖃᔅᓯᓕᐅᕐᓂᐊᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᒫᒃ ᑖᒃᑯᓄᖓ ᐱᓯᒪᑎᑕᐅᓂᐊᖅᑲᑕ 
ᐃᖅᑲᖅᑐᐃᕕᒃᑯᑦ ᑖᒃᑯᐊ ᐊᑭᓕᖅᓱᖅᑕᐅᕙᑦᑐᑦ ᐃᓚᖏᑦ ᐅᓪᓗᑎᒍᑦ ᐊᑭᓕᖅᓱᖅᑕᐅᓪᓗᑎᑦ ᐃᓚᖏᑦ ᐊᕐᕌᒍᑕᒫᒧᑦ 
ᐱᓯᒪᑦᑎᕙᒻᒪᑕ ᑖᒃᑯᐊ ᐋᖅᑭᓱᖅᑕᐅᕙᒃᑭᓪᓗᑎᑦ. ᑖᒃᑯᐊ ᐃᑲᔪᖅᐸᑦᑕᕗᑦ ᐊᒻᒪᓗ ᖁᕕᐊᒋᓪᓗᒋᑦ ᑕᐃᒫᒃ 
ᐱᓯᒪᑦᑎᔪᓐᓇᐸᒻᒪᑕ ᐃᑲᔫᑎᖃᕕᔾᔪᐊᐸᒻᒪᑕ ᑕᒪᒃᑯᓄᖓ ᒪᒃᑯᑦᑐᓄᑦ ᖃᐅᔨᒪᑦᑎᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᑳᓐᑐᕌᒥᑦ ᐊᑎᓕᐅᕆᖃᑦᑕᖅᐹᑦ? ᑕᒪᒃᑮᓄᑦ ᐊᑎᓕᐅᖅᑕᐅᖃᑦᑕᖅᑐᓂᑦ ᒐᕙᒃᑯᓐᓄᑦ ᐊᒻᒪᓗ 
ᑕᐃᒃᑯᓄᖓ ᑲᒪᔨᐅᖃᑦᑕᖅᑐᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᖃᐃ ᑐᖏᓕᒻᒪ ᑭᐅᒋᐊᒃᑲᓐᓂᑲᐃᓐᓇᕈᓐᓇᖅᑕᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ ᕙᐃᐸ. 
 
ᕙᐃᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᓇᓐᖓᑦ ᑳᓐᑐᕌᓂᑦ ᐊᑎᓕᐅᖃᑎᖃᖃᑦᑕᖅᑐᒍᑦ 
ᑕᐃᒃᑯᓄᖓ ᐊᐅᓪᓚᐅᔾᔨᓯᒪᖃᑦᑕᖅᑐᓄᑦ ᑐᒃᓯᕋᐅᑎᑦ ᑎᑎᕋᖅᑕᐅᓯᒪᓂᖏᑦ ᒪᓕᒃᖢᒋᑦ. 
 
ᐊᒻᒪᓗ ᖃᓄᐃᓕᐅᕈᑎᒋᔭᐅᔭᕆᐊᖃᕐᓂᐊᖅᑕᖏᑦ ᒪᓕᒃᖢᒋᑦ, ᑕᐃᒪᐃᑦᑐᐃᓐᓇᐅᖃᑦᑕᖅᑐᑦ ᐃᓗᓕᑯᓘᔭᖃᐅᖅᑐᑎᑦ 
ᐋᖅᑭᑦᑕᐅᓲᑦ ᒫᓂᖃᐃ $6,000-ᓄᑦ ᐋᖅᑭᒃᓯᓯᒪᖃᑦᑕᖅᑐᒍᑦ ᐊᑭᑦᑐᔪᖅᑐᕈᑎᒃᓴᓄᑦ ᐊᒻᒪᓗ $3,000 ᐊᕐᕌᒍ 
ᑐᒡᓕᐊᓂ ᐱᖓᔪᐊᓂᓘᓐᓃᑦ ᖃᒧᑏᑦ, ᖃᒧᑕᐅᔭᐃᑦ ᑕᒪᒃᑯᐊᓗ ᐊᐅᓚᔾᔪᑏᑦ ᐱᑕᖃᐅᓲᑦ.  
 
ᐊᒻᒪᓗ ᖃᐅᑕᒫᖅᓯᐅᑎᑖᖃᑦᑕᕆᓪᓗᑎᑦ ᖃᔅᓯᑦ ᑎᒍᔭᐅᓯᒪᔪᑦ ᐅᓄᕐᓂᖏᑦ ᒪᓕᒃᖢᒋᑦ. $145-ᒧᑦ ᐋᖅᑭᒃᓯᒪᔪᖅ 
ᖃᐅᑕᒫᖅ ᐃᓄᖕᒧᑦ ᐊᑕᐅᓯᕐᒧᑦ ᐱᖓᓲᑦᑕᖅᖢᑎᒃ ᑎᓴᒪᐅᑕᖅᖢᑎᒡᓘᓐᓃᑦ ᑕᐃᑲᓃᖃᑦᑕᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕙᐃᐸ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐄ, ᐃᒃᓯᕙᐅᑖᖅ, $145-ᑖᖃᑦᑕᖅᐸᑕ ᐃᓄᖕᒧᑦ ᐊᑕᐅᓯᕐᒧᑦ, ᓯᕗᕐᖓᒍᑦ ᐊᑭᓕᖅᑕᐅᔪᓐᓇᖅᐹ ᒪᑯᓄᖓ 
ᓄᓇᓕᕋᓛᑕ ᐊᐅᓚᔾᔪᑎᖏᓐᓄᑦ ᐊᑐᖅᑐᔅᓴᐅᑕᐅᔪᓐᓇᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᒥᔅᑕ ᕙᐃᐸ ᐅᖃᖅᑲᐅᖕᒪᑦ $6,000-ᖃᑦᑕᖅᑐᑦ 
ᐊᑭᑐᔪᖅᑐᕈᑎᒃᓴᓄᑦ ᐊᑐᕋᔭᖅᑐᓂᑦ ᑳᓐᑐᕌᑦᑐᑦ ᑖᓐᓇ ᐃᓗᐊᓄᑦ ᑎᑎᕋᐅᖅᑕᐅᖃᓯᐅᔾᔭᐅᓯᒪᓲᖑᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᓱᕐᓗ ᐅᒃᑑᑎᒋᓗᒍ ᐊᐅᓚᑦᑎᖃᑦᑕᖅᑐᑦ ᐅᓪᓗᓄᖃᐃᖅ 
30-ᓄᑦ ᐋᖅᑭᒃᓯᒪᓗᒍ, $6,000-ᑖᖅᑰᕈᓐᓇᖁᙱᒻᒪᑕ ᓱᓇᒃᑯᑖᖅᑖᕈᑎᒃᓴᖏᓐᓄᑦ ᐃᑲᔫᑎᒃᓴᓂᒃ. 
 
ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ, ᓱᓖᓛᒃ ᑮᓇᐅᔭᖅᑖᖃᑦᑕᕆᐊᓖᑦ ᒑᓯᑖᕈᓐᓇᕐᓂᐊᕋᒥᒃ ᐊᒻᒪᓗ ᐊᓯᖏᓐᓂᒃ 
ᐊᑐᖅᑐᒃᓴᓂᒃ ᑮᓇᐅᔭᖃᕈᓐᓇᕐᓂᐊᕋᒥᒃ ᐃᓚᐃᓐᓇᑯᓗᖓᓂᒃ ᑳᓐᑐᕌᒃ-ᖓᑦ ᓯᕗᕐᖓᒍᑦ ᐊᑭᓕᖅᑕᐅᔪᓐᓇᖅᐹ ᐊᒻᒪᓗ 
ᐊᒥᐊᒃᑯᐊ ᐊᑭᓕᖅᑕᐅᓗᓂ ᐃᓱᓕᑉᐸᑦ ᐱᔨᑦᑎᕐᓂᖓᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): 6000 ᑕᐃᖅᑲᐅᔭᕗᑦ ᐱᒋᐊᓕᓵᖅᑲᐅᑎᓪᓗᒋᑦ ᐊᒻᒪ ᑭᖑᕐᖓᒍᑦ 3000 
ᐊᕐᕌᒍᓄᑦ ᑭᖑᓪᓕᕐᓄᑦ ᑖᒃᑯᐊ ᓯᕗᕐᖓᓂ ᑐᓂᔭᐅᖃᑦᑕᖅᑐᑦ ᐊᒻᒪᓗ ᐅᓄᕐᓂᖏᑦ ᒪᓕᒡᓗᒋᑦ ᑕᐃᒃᑯᐊ 
ᑲᒪᒋᔭᐅᔭᕆᐊᓖᑦ ᖃᐅᑕᒫᖅᓯᐅᑎᑖᖅᑎᑕᐅᖃᑦᑕᖅᑐᑦ ᑲᒪᒋᔭᖏᑦᑕ ᐅᓄᕐᓂᖓᑦ ᒪᓕᒃᖢᒍ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E-10. ᑎᒍᔭᐅᓯᒪᕖᑦ ᒪᓕᒐᓕᕆᔨᒃᑯᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑏᓪᓗ. $15,460,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ E-11 ᐊᒻᒪᓗ E-12. ᓄᓇᓕᖕᓂ ᒪᓕᒐᓕᕆᓂᖅ. ᒪᓕᒐᓕᕆᔨᒃᑯᑦ 
ᓇᐃᓈᕐᓗᒋᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑖᓐᓇ ᑭᖑᓪᓕᖅᐹᖅ 
ᑎᑎᕋᖅᓯᒪᓂᖓᑦ ᑖᒃᑯᐊ ᓄᓇᓕᖕᓂ ᒪᓕᒐᓕᕆᓂᖅ ᐃᑲᔪᖅᓱᐃᖃᑦᑕᕐᒥᔪᑦ ᐱᓂᕐᓗᑦᑕᐅᔪᕕᓃᑦ ᐱᔨᑦᑎᕈᑎᖏᑦᑕ 
ᐋᖅᑭᒃᓱᖅᑕᐅᓂᖏᓐᓄᑦ ᓄᓇᓕᖕᓂ. ᖃᓄᖅ ᑖᓐᓇ ᑐᑭᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᓪᓗᒥᒧᑦ ᑎᑭᖢᒍ ᑐᒃᓯᕋᐅᑎᓕᐅᖅᑐᑦ ᑕᐃᒃᑯᐊ 
ᑮᓇᐅᔭᖅᑖᖅᑎᖃᑦᑕᖅᑕᕗᑦ ᐅᑯᓄᖓ ᐊᑐᑐᐃᓐᓇᕋᔭᖅᑐᓂᒃ. ᐃᓗᓕᑯᓘᔭᖏᑦ ᖃᐅᔨᒪᙱᑕᕋᓗᐊᒃᑲ ᐊᒻᒪᓗ 
ᖃᔅᓯᓂᒃ ᑐᓂᓯᓯᒪᒐᓗᐊᕐᒪᖔᑦᑕ ᑕᒪᑐᒪᓂ ᐊᕐᕌᒍᒥ ᐃᓚᓐᓂᒃᑯᑦ ᐊᕌᒍᓂ ᐅᓄᕐᓂᒃᓴᐅᓲᖑᒻᒪᑕ 
ᑐᒃᓯᕋᐅᑎᓕᐊᕆᔭᐅᔪᑦ ᐃᓛᓐᓂᒃᑯᓪᓗ ᐅᓄᙱᓐᓂᖅᓴᐅᓲᖑᓪᓗᑎᒃ, ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᕕᑦ. ᖃᐅᔨᒪᔪᐃᓐᓇᐅᒐᑦᑕ ᐱᕋᔭᒃᐸᑦᑐᑦ 
ᐅᓄᖅᑐᕐᔪᐊᕐᒪᕆᐊᓘᖕᒪᑕ ᐊᒻᒪᓗ ᑕᐃᒃᑯᐊ ᐱᓂᕐᓗᒃᑕᕕᓃᑦ ᐅᓄᖅᑑᓪᓗᑎᑦ. ᐃᓱᒪᒃᓴᖅᓯᐅᕈᑎᒋᔭᐅᓯᒪᕙᖅᑲᐃ 
ᑲᑐᔾᔨᖃᑎᒌᓂᒃ ᐅᕝᕙᓘᓐᓃᑦ ᑎᒥᙳᖅᑎᑕᐅᓯᒪᔪᓂᒃ ᓄᓇᓕᖕᓂᑦ ᓴᖅᑭᑦᑎᓂᐊᕐᒪᖔᑦ ᑕᐃᒃᑯᐊ 
ᐱᓂᕐᓗᒃᑕᐅᖃᑦᑕᖅᑐᑦ ᐃᑲᔪᖅᑕᐅᑦᑎᐊᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᒍ ᐊᐱᕆᖕᒪᑦ. 
ᑕᒪᓐᓇ ᑕᕝᕙ ᖃᐅᔨᓴᓕᖅᑕᕗᑦ ᐱᖁᔭᕐᔪᐊᑦ ᑕᐃᒃᑯᐊ ᑲᔪᓯᑎᑕᐅᓚᐅᖅᑐᑦ ᐅᑭᐊᒃᓵᖅ ᖃᐅᔨᓴᖅᖢᒍ ᖃᓄᖅ ᑖᓐᓇ 
ᐊᑐᓕᖅᑎᑕᐅᑦᑎᐊᕈᓐᓇᕐᓂᐊᕐᒪᖔᑦ ᐃᓱᒪᒃᓴᖅᓯᐅᕈᑎᒋᓪᓚᕆᒋᐊᖃᕐᓂᐊᕋᑦᑎᒃᑯᑦ. ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 
ᒐᕙᒪᒃᑯᑦ ᐱᓕᕆᕝᕕᒋᔭᖏᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᖃᓄᖅᑑᕈᑎᖃᖅᖢᑎᒃ ᑕᐃᓐᓇ ᐱᖁᔭᕐᔪᐊᖅ 
ᐊᑐᓕᖅᑎᑕᐅᓪᓚᕆᒍᓐᓇᕐᓂᐊᕐᒪᖔᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᖕᒪᑦ. ᐅᓄᖅᑐᑎᒍᑦ ᓄᓇᕗᒥᐅᑎᒍᑦ 
ᐃᓱᒪᓯᒪᒐᑦᑕ ᑕᐃᒃᑯᐊ ᐱᓂᕐᓗᒃᑕᐅᕙᒃᑐᑦ ᐃᑲᔪᖅᑕᐅᒃᑲᓐᓂᖁᓪᓗᑎᒃᑯᑦ ᑕᒪᒃᑮᒃ ᐃᑲᔪᖅᑕᐅᔭᕆᐊᖃᕐᒪᑎᒃ 
ᐱᕋᔭᒃᑐᕕᓃᒃ ᐊᒻᒪᓗ ᐱᕋᔭᒃᑕᕕᓃᑦ.  
 
ᒪᒃᑯᐊᓗ ᕿᒫᕖᑦ ᑕᒪᔾᔭᐅᒻᒥᖕᒪᑕ ᐊᕐᓇᓄᑦ ᐊᒻᒪᓗ ᕿᑐᕐᖓᖏᓐᓄᑦ ᐊᒃᓱᕈᖅᑎᑕᓪᓚᕆᐊᓘᖃᑦᑕᕐᒪᑕ ᑕᐃᒃᑯᐊ 
ᐱᓂᕐᓗᒃᑕᐅᓪᓗᑎᒃ ᐅᓗᕆᐊᓇᖅᑐᓄᑦ ᐅᕝᕙᓘᓐᓃᑦ ᑲᑉᐱᐊᓇᖅᑐᓄᑦ ᐊᖑᑎᓄᑦ 
ᓯᕗᒃᑲᖅᑕᖅᑎᒋᔭᐅᔪᓐᓇᖅᑐᒃᓴᐅᕗᓯ ᑲᑐᔾᔨᖃᑎᒌᓂᒃ ᐅᕝᕙᓘᓐᓃᑦ ᑎᒥᙳᖅᑎᑕᐅᓯᒪᔪᓂᒃ ᐋᖅᑭᒃᓯᓗᓯ 
ᐃᑲᔪᖅᑎᒃᓴᐅᓂᐊᕐᒪᑕ ᑕᖅᑲᒃᑯᓄᖓ ᐃᑲᔪᖅᑕᐅᔭᕆᐊᖃᖅᑐᓄᑦ ᐅᐸᒃᑕᐅᖃᑦᑕᕈᓐᓇᕐᓗᑎᒡᓗ ᐊᒻᒪᓗ ᑕᖅᑲᐅᖓ 
ᐅᖃᕈᓘᔭᔾᔮᙱᓐᓂᖏᓐᓂᒃ ᖃᐅᔨᒪᔭᐅᓗᑎᒃ.  
 
ᐃᓚᖏᓂᒃᑯᐊ ᒪᓕᒐᕐᓂᒃ ᑐᑭᓯᓂᐊᕐᕕᓕᐊᓲᖑᖕᒪᑕ. ᐃᑲᔪᖅᓱᓪᓚᕆᒃᐸᒋᑦ ᑕᒪᓐᓇ ᐊᒃᓱᕉᑎᒋᔭᖕᓂ ᐊᒻᒪᓗ 
ᓄᓇᓕᖕᓂ ᑕᐃᒪᐃᓕᐅᕋᓱᒃᑲᔅᓯ, ᐃᑲᔪᕋᓱᒃᖢᓯᐅᒃ ᑕᐃᒃᑯᐊ ᐱᓂᕐᓗᒃᑕᐅᖃᑦᑕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᔅᑐ ᐲᑕᓴᓐ, ᒥᓂᔅᑐ ᐅᑲᓕᖅ. 
 
ᓯᕗᓕᖅᑎ (ᑐᓵᔨᒃᑯᑦ): ᐄ ᑖᓐᓇ ᐊᐱᖅᑯᑕᐅᖅᑲᐅᖏᒻᒪᑦ ᑐᓴᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᑎᑐᐃᓐᓇᖃᐅᔪᖅ ᖃᐅᔨᒪᒐᓗᐊᖅᑐᖓ.  
 
>>ᐃᓪᓚᖅᑐᑦ 
 
ᒪᒃᐱᒐ E-11. ᒪᓕᒐᓕᕆᔨᒃᑯᑦ. ᓄᓇᓕᖕᓂ ᒪᓕᒐᓕᕆᓂᖅ. ᑲᑎᒪᓕᒫᕐᓗᒍ ᐊᐅᓚᔾᔪᑏᑦ ᒪᑭᒪᐅᑏᓪᓗ. $1,953,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᕕᒋᓗᒍ E-4. ᒪᓕᒐᓕᕆᔨᒃᑯᑦ. ᐃᓗᓕᑯᓘᔭᖏᑦ ᑮᓇᐅᔭᖅᑐᕈᑏᑦ. ᑲᑎᒪᓕᒫᕐᓗᒋᑦ 
ᐊᐅᓚᔾᔪᖑᑏᑦ ᒪᑭᒪᐅᑎᓪᓗ. $57,072,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕝᕕᖓ ᐱᔭᕇᖓᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑐ ᒥᓂᔅᑐ ᐊᒻᒪᓗ ᐃᖅᑲᓇᐃᔭᖅᑎᑎ. ᒪᑐᐃᔾᔪᑎᑦ 
ᐅᖃᐅᓯᒃᓴᓐ? ᒥᓂᔅᑐ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐃᒃᓯᕙᐅᑖᖅ, ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᑖᒃᑯᐊ ᐅᖃᐅᓯᕆᖃᐅᔭᓯ 
ᐃᑲᔫᑎᓯᓗ ᖁᕕᐊᒋᑦᑎᐊᖃᒃᑲ ᐊᒃᓱᕈᓐᓇᑲᐃᓐᓇᐸᒃᑑᒐᓗᐊᖅ ᑭᓯᐊᓂ ᑲᔪᓯᑦᑎᐊᕋᓱᓐᓂᐊᕐᒥᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐹᓇᐸᔅ 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖁᔨᕗᖔᕈᒪᓪᓗᖓ ᓄᖅᑲᓚᐅᑲᒍᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐱᖁᔨᕘᖔᖅᑕᖃᕐᒪ ᓄᖅᑲᖅᐸᓪᓕᐊᔪᒪᓕᖅᖢᓂ. ᑖᓐᓇ 
ᑲᑎᒪᔾᔪᑎᒋᔭᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ ᐃᓵᒡᓕᑦ. ᖁᔭᓐᓇᒦᒃ. ᐊᑭᕋᖅᑐᖅᑐᒃ. ᒪᕐᕉᒃ.  
 
>>ᐃᓪᓚᖅᑐᑦ 
 
ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ. ᒪᒥᐊᓇᖅ ᑖᓐᓇ ᐱᖁᔨᕘᖔᕈᑦ ᑲᔪᓯᔪᖅ. ᓇᖏᖅᓯᓂᐊᓕᕋᒪ 
ᓄᖅᑳᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂ ᒪᒥᐊᓇᖅ. ᑲᑎᒪᔾᔪᑎᒃᓴᕗᑦ 
20. ᑐᓴᕐᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑐ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐱᓕᕆᐊᖃᖅᑲᐅᖕᒪᑕ ᐱᖁᔭᒃᓴᖅ 1 ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪᓗ ᓄᖅᑲᕈᒪᓕᕐᖢᑎᒃ ᐊᒻᒪᓗ ᐅᖃᖅᑎ ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᐃᒃᓯᕙᐅᑕᐅᑉ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐋᕆᐊᒃ. ᐊᐃᒃᐲᔪᖅ? ᒪᒥᐊᓇᖅ, ᐱᖁᔨᕘᖓᕈᑎᒧᑦ ᐊᐃᒃᐲᔪᖃᕐᒪᖔᑦ? ᖁᔭᓐᓇᒦᒃ, 
ᒥᔅᑐ ᐃᕝᔭᕈᑕᐃᓚᒃ. ᓇᖕᒪᓴᖅᑐᑦ. ᓇᖕᒪᓴᖏᑦᑐᑦ. ᖁᔭᓐᓇᒦᒃ. ᑲᔪᓯᔪᖅ.  
 
ᑲᑎᒪᔾᔪᑎᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᒪᓂᐊᕐᒪᑕ ᓇᒡᒐᔾᔭᐅᒥ ᐅᓪᓛᒃᑯᑦ 9-ᒧᐊᖅᐸᑦ 
ᐅᓪᓚᒃᑯᑦ ᑲᑎᒪᔨᕌᓚᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ 10-ᒧᐊᖅᐸᓪᓗ ᑲᑎᒪᓂᐊᖅᑐᑦ ᑖᒃᑯᐊ ᑲᑎᒪᔨᓕᒫᑦ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 26ᒧᑦ:  
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 5 - 2(4) 

• ᐱᒋᐊᖅᑎᑕᖅ 6 - 2(4) 

• ᐱᒋᐊᖅᑎᑕᖅ 7 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ ᓇᒡᒐᔾᔭᐅᕈᕋᓱᐊᕐᓂᖓᓂᒃ ᒫᑦᓯ 26, 1:30.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:05ᒥ ᐅᓐᓄᒃᑯᑦ



 

 

 


